ELMİ-PRAKTİKİ KONFRANSIN MATERİALLARI) 

Məcmuədə elmi-praktiki konfrans iştirakçılarının məruzə və çıxışlarının tezisləri. 

Tədqiqatçı, alim, müəllim, maqistrant və tələbələr üçün nəzərdə tutulur 

Nəşr Qadın Şəbəkə Proqramı: ACİ - Yardım Fondu və BMT-nin Qadınlar üçün İnkişaf Fondu (UNİFEM) tərəfindən maliyyələşdirilmişdir 

PLENAR İCLAS 

Qadın Problemləri üzrə Dövlət Komitəsinin sədri 

ZƏHRA QULİYEVANIN konfrans iştirakçılarına salamı 

Qərb Universitetin rektor əvəzi 

Zenfira Məmmədovanın salamı 

Xanımlar və cənablar! 

Hörmətli qonaqlar! 

Mən Universitetimizin təsisçisi, professor Hüseyn Bağırovun adından, Universitetimizin əməkdaşları adından sizi salamlayıram. Dəvətimizi qəbul edərək konfransda iştirak etdiyiniz üçün sizə öz minnətdarlığımızı bildirir və bir daha xoş gəlmisiniz deyirəm. Əminəm ki sizin iştirakınızla konfrans işini müvəffəqiyyətlə davam etdirəcək və uğurla başa vuracaq. 

"Müasir sosial-siyasi dəyişikliklər kontekstində gender təhsilinin inkişafı" mövzusuna həsr olunmuş bu elmi-praktik konfrans ümummilli liderimiz Heydər Əliyevin "Ölkədə gedən islahatlar çərçivəsində həyata keçirilən işlərdə gender siyasəti tələblərini rəhbər tutmaqla qadınlar üçün kişilərlə bərabər imkanlar yaradılması" barədə fərmanını əsas tutaraq 2000-ci ildə Qərb Universiteti nəzdində təsis olunan və Lidiya xanım Rəsulovanın rəhbərliyi altında fəaliyyət göstərən Gender araşdırmaları Mərkəzinin keçirdiyi 3-cü konfransdır. 

İstər bu gün, istərsə də bundan əvvəl "Sosial və humanitar fənlərə gender nəzəriyyəsinin inteqrasiyası", "Ali təhsil sistemində gender problemləri təliminin nəzəri-metodoloji aspektləri" mövzularında keçirilən elmi-praktik konfranslar, dəirmi masalar və seminarlar Mərkəzin azmüddətli fəaliyyəti ərzində əldə etdiyi nailiyyətlərin sübutudur. 

Fəaliyyəti bu gün cəmiyyətimiz üçün çox vacib olan gender probleminə və yeni insan şüurunun formalaşmasına yönəldilmiş Mərkəzin əsas qayəsi sosial həyatın təhlilində Azərbaycan cəmiyyəti üçün yeni olan gender üsulunun yayılması və inkişafı, bu üsulun elmi-tədqiqatlara və tədris proqrmlarına inteqrasiyasıdır. 

Mərkəz öz tərkibində 11 ali təhsil müəssisəsini və Azərbaycan Milli Elmlər Akademiyasını təmsil edən 42 müəllim və tədqiqatçı cəmləşdirir. 

Mərkəzin fəaliyyət göstərdiyi müddət ərzində tədqiqatçılar tərəfindən 

Azərbaycan tarixində gender aspekti, 

Politologiyanın gender aspekti, 

Fəlsəfənin gender aspekti, 

Gender sosiologiyası, 

Gender və mədəniyyət, 

Gender probleminin psixoloji aspektləri, 

İqtisadi nəzəriyyənin gender aspekti, 

Gender tədqiqatlarının hüquqi aspektləri, 

Azərbaycan Respublikası əhali məşğulluğunun gender aspektləri 
kimi 9 sosial və humanitar fənn üzrə tədris proqramları hazırlanmış və çap olunmuşdur.Bütün tədris proqramları Respublikanın Təhsil Nazirliyi tərəfindən təsdiq olunmuş və ali təhsil müəssisələrinə göndərilmişdir. 

Hazırlanmış tədris proqramları əsasında tədqiqatçılarımız mühazirə kursları hazırlamış, "Gender: tarix, cəmiyyət, mədəniyyət" toplusu, Gender təliminə dair metodiki vəsait Mərkəz tərəfindən çap olunmuşdur. 

Mərkəz Təhsil Nazirliyinin dəstəyi ilə 2003-cü ilin mart-iyun aylarında ali təhsil müəssisələrinin sosial-humanitar yönümlü müəllimləri üçün Qərb Universitetinin nəzdində treninqlər keçirmiş və 221 dinləyiciyə sertifikat vermişdir. 

Bütün bunlar gender təliminin tədris proqramlarına və elmi tədqiqatlara inteqrasiyasına geniş imkan yaradmışdır. 

Gender Araşdırmaları Mərkəzinin fəaliyyəti müddətində Universitetimizin müəllimləri tərəfindən Politologiyanın gender aspekti, Gender sosiologiyası, Gender və mədəniyyət, Gender probleminin psixoloji aspektləri, İqtisadi nəzəriyyənin gender aspekti, Gender tədqiqatlarının hüquqi aspektləri, Azərbaycan Respublikası əhali məşğulluğunun gender aspektləri, Amerika ədəbiyyatında qadın yazıçılarının həyat və yaradıcılığı, İslamda qadın, gender və ailə kimi seçmə fənlər tədris olunmuşdur. Gender komponenti tədris olunan əksər fənlərə inteqrasiya edilmişdir ki, bu da tələbələr tərəfindən böyük maraqla qarşılanmış, təqdim olunan materialın mənimsənilmə faizini yüksəldmiş və gənclərimizdə gender şüurunun formalaşmasına şərait yaradmışdır. 

Bundan əlavə gender mövzusu diplom və magistr işlərinə daxil edilmişdir. Tələbələrimiz "Azərbaycanda qadınların hüququ", "Gender bərabərliyi və siyasət", "Genderdə əmək hüquqlarının müdafiəsi", "Gender bərabərliyi və onun dövlət siyasətinə təsiri", "Cinayət hüququnda gender asimmetriyası", "Qadınların əmək hüquqlarının beynəlxalq hüquqi müdafiəsi" və s. kimi buraxılış və dissertasiya işləri üzərində çalışmışlar. Artıq bir neçə ildir ki, Universitetimizdə keçirilən ənənəvi Tələbə Elmi Konfranslarında tələbələrimiz gender məsələləri ilə bağlı məruzələrlə çıxış edirlər. 

Universitetimizin tələbələri arasında "Hər şəkildə...Gender" müsabiqəsi keçirilmiş və qaliblər mükafatlandırılmışlar. 

Gender Araşdırmaları Mərkəzi fəaliyyətə başladığı ilk gündən onun işi ilə həm yerli , həm də xarici mütəxəssislər maraqlanmış , 

- BMT-nin qadınlar üçün inkişaf fondunun "Qadınlar Cənubi Qafqazda münaqişənin qarşısının alınması və sülh yaradılması uğrunda" layihəsinin baş texniki məsləhətçisi Patrisiya MakFillips, 

- Beynəlxalq İnkişaf üzrə ABŞ-ı agentliyinin Azərbaycanda gender məsələləri üzrə məsləhətçisi Syüzen D.Somak, 

- İ.Drexanç-Zijilstr başda olmaqla Hollandiya qadınları birliyinin üzvləri, 

- Açıq Cəmiyyət İnstitutunun Yardım Fondu Qadın Şəbəkə proqramının direktoru Anastasiya Pasadskaya-Vanderberq, 

- Andreya Peto başda olmaqla Mərkəzi Avropa Universitetinin (Budapeşt ş.) professorları, 

- Gender üzrə beynəlxalq seminar iştirakçılarından Sabançı Universitetindən (İstambul) Ayşə Altinay, Uels Universitetinin elmi mərkəzinin direktoru Keyt Filips, 

- Kanzas Universitetinin professoru Levis A.Mennerik və bir çox başqa qonaqlar Universitetimizə gələrək Mərkəzin işi ilə yaxından tanış olmuşlar. 

2003-cü ilin dekabr ayında Qərb Universitetinin Elmi Şurasında Mərkəzin "Azərbaycanda gender təhsili inkişafının əsas problemləri və onların milli səviyyədə həll edilməsi" mövzusunda gender təhsilinin strategiyası müzakirə edilmiş və Azərbaycan Respublikası Təhsil Nazirliyinə təqdim edilmişdir. 

2004-cü ildən etibarən Gender Araşdırmaları Mərkəzinin tədqiqatçıları 6 sosial və humanitar fənn: Filologiya, Konfliktologiya, Jurnalistika, İncəsənətşünaslıq, Antropologiya, Ekologiya üzrə tədris proqramlrının və dərs vəsaitlərinin hazırlanması ilə məşğul olurlar. 

Hal-hazırda Mərkəz işini davam etdirir. Bu günkü konfrans da Mərkəzin uğurlu işinə nümunədir. Hörmətli konfrans iştirakçıları sizə işinizdə müvəffəqiyyətlər arzulayıram. 

Lidiya Rəsulova 

Gender Araşdırmaları Mərkəzinin rəhbəri 
Gender münasibətləri: XXI-ci əsrdə ali təhsil məktəblərinin perspektivləri 

Sivilizasiyanın inkişafının yeni qlobal problemi - insanın dəyişən dünyada problemidir. Məhz buna görə son illər təhsil probleminə daha çox diqqət yetirilir. Təhsil sistemi cəmiyyətdə yalnız texnoloji və sosial-iqtisadi inkişafın ən mühüm amili kimi deyil, həm də sivilizasiyanın yaşayıb qalması, onun qlobal iqtisadi mənəvi böhrana üstün gəlməyi üçün strateji faktor kimi dərk edilməyə başlayır. 

Təhsil sistemləri cəmiyyətləri formalaşdırır və xidmət etdikləri cəmiyyətlər tərəfindən formalaşdırılır. Bu məktəbəqədər proqramlardan başlayaraq, Ali təhsili başa vurduqdan sonra təkmilləşdirmənin ən yüksək səviyyə də daxil olmaqla, təhsilin bütün səviyyələri üçün ədalətlidir. Müasir cəmiyyət daha da çox biliklərə əsaslanır, çünki hal-hazırda ali təhsil və elmi tədqiqatlar insanın, cəmiyyətlərin və milliyətlərin mədəni, sosial-iqtisadi və ekoloji cəhətdən dayanıqlı inkişafının ən mühüm komponentləri kimi təzahür edir. 

YUNESKO-nun 9 oktyabr 1998-ci il tarixində, Parisdə keçirilən konfransında qəbul edilmiş "XXI əsr üçün ali təhsil haqqında Ümumdünya deklarasiyası: yanaşmalar və praktiki tədbirlər" sənədində qeyd edildiyi kimi, ali təhsilin son məqsədi, zorakarlığın və istismarın nə olduğunu bilməyən yeni cəmiyyətin yaradılmasıdır. Bu məqsədlərə nail olmaq üçün, müasir üsulların tətbiqi ilə tədris proqramlarının yenidən işlənməsi tələb olunur. Belə yenidən işlənmiş proqramlar kişi və qadınların bərabərlyi aspektini nəzərə almalıdır, bundan əlavə, gender baxışlarının bütün fənlərdə nəzərə alınması zəruridir. Təhsilin yeni üsulları həmçinin yeni tədris-metodiki vəsaitlərin də olmasını tələb edir. Onlar, yalnız yadda saxlama qabiliyyətini deyil, həm də anlama qabiliyyətini, əməli iş vərdişlərini və yaradıcılığı inkişaf etdirəcək, yeni testləşdirmə üsulları ilə uyğunlaşdırılmalıdır. 

80-ci illərin əvvələrində "gender" anlayışının şərhi, onun müəyyən bir kompleks və ya daha dəqiq desək, bütün sosial proseslərdə müxtəlif formalarda mövcud olan, qurulan və təkrar istehsal olunan bir sistem kimi başa düşülməsi istiqamətində dəyişilmişdir. "Gender" terminin hər şeydən öncə "qadınların öyrənilməsi" kimi nəzərdə tutulması durumu gender tədqiqatlarının kişi və qadınların mədəniyyətlər və cəmiyyətlərdə birgə mövcudluğunun bütün formalarının tədqiqatları kimi başa düşülməsi ilə əvəz olunmuşdur. Gender təhlili dairəsinə hər iki cins, onların öz aralarındakı münasibətlər və müxtəlif səviyyəli sosial sistemləri ilə onların qarşılıqlı əlaqələri və qarşılıqlı determinasiyaları daxildir. Biz razılaşmalıyıq ki, gender - bioloji cinsdən böyük bir məvhumdur: o, kişi və qadınların, xüsusi coğrafi və tarixi kontekstdən yaranan, ictimai, iqtisadi, və siyasi gözləmlərinin sosial konstruktdur. Başqa sözlə, cəmiyyət "əsl" kişi və qadın nə olması üçün müxtəlif mənalar qurur və bu mənalar zaman ötdükcə dəyişir. "Gender" termini bu mənaların dəyişkənliyini və ya axıcılığını əks etdirir. 

Əgər yenidən "XXI əsr üçün ali təhsil haqqında Ümumdünya deklarasiyası: yanaşmalar və praktiki tədbirlər" (maddə 4 "Qadınların iştirakının genişləndirilməsi və rolunun yüksəldilməsi") sənədində müraciət etsək, biz görərik ki, burada gender tədqiqatlarının qadınların vəziyyəti məsələləri üzrə tədqiqatlar kimi başa düşülməsi öz əksini tapmışdır. Gender tədqiqatları məsələlərinə dair yanaşmalarda mövcud olan fərqlərə baxmayaraq, etiraf etmək lazımdır ki, istənilən sosial tədqiqatlar zamanı gender amilinin nəzərə alınması zəruridir, genderin özünün təhlili isə - mühüm, aktual və zəruri mövzudur. 

Çağdaş demokratik cəmiyyətdə mədəni dəyərlər, o cümlədən, gender sistemi də dəyişir. Tədricən klassik baza gender kontraktı, patriarxat iyerarxiyası əvəzinə kişi və qadınların hüquq və imkanlarının həm ictimai (siyasət, təhsil, digər peşələr, mədəni həyat), həm də privat sahədə bərabərləşdirən "bərabər status" kontraktı ilə sıxışdırılıb aradan çıxarılır. Bununla əlaqədar, bütövlükdə müasir dünya və təhsil problemi haqda fikir söyləmək yerinə düşər. Sivilizasiyanın müasir dövrünün səciyəvi xüsusiyyətlərindən biri, bizi əhatə edən dünyanın çox böyük sürətlə dəyişməsidir. Bu halda, praktiki olaraq, cəmiyyətin həyat fəaliyyətinin bütün sahələrində baş verən dəyişikliyin miqyası o qədər əhəmiyyətli, sosial-iqtisadi və psixoloji nəticələri isə o qədər radikaldır ki, sivilizasiyanın inkişafının yeni qlobal probleminin - dəyişən dünyada insanın problemlərinin yaranmasından tam əsasla danışmaq münkündür. Bu problemin mahiyyəti, milyonlarla bizim həməsrlərin ictimai şüurunun, onların peşə bilkləri və vərdişlərinin, həmçinin cəmiyyətin ümumi mədəniyyətinin (xüsusilə də, onun mühüm tərkib hissəsi olan informasiya mədəniyyətinin) inkişaf dərəcəsinin elmi-texniki tərəqqinin inkişafı templərindən daha da geri qalmağa başlamasından və bəşəriyyətin dəyişmiş dünyada mövcudluğunun yeni şəraitinə daha uyğun gəlməməsindən ibarətdir. 

XXI əsrdə bəşəriyyətin mövcudluğunun yeni şəraiti təhsil qarşısında prinsip etibarilə yeni tələblər qoyur. Bu gün zəruri olan insanların sadəcə təhsil səviyyəsinin artırılması deyil, həm də yeni intellekt tipinin, insanların əhatə edən dünyanın tez dəyişən iqtisadi, texnoloji, sosial və informasiya reallıqlarına münasibətini müəyyən edən, başqa düşünmə tərzinin formalaşdırılmasıdır. Proqnoz tədqiqatlarının nəticələri göstərir ki, qədəm qoyduğumuz XXI əsrdə təhsil insanın həyatı boyunca davam edəcək, fasiləsiz proses olacaq. Çünki, insan yalnız bu yolla, sadəcə əmək alətlərinin deyil, həmçinin onun məzmununun və yeni bilikləri və peşə fəaliyyətinin ixtisaslarını mənisəmək qabiliyyətinin daimi təkmilləşdirirlməsini tələb edən, fasiləsiz texnoloji innovasiyalara uyğunlaşa bilər. 

Perspektiv təhsil sisteminin formalaşdırılmasının başlıca istiqaməti aşağıdakılardır: 

- Bütün səviyyələrdə təhsilin təməlləşdirilməsi və əsasını iri universitetlər təşkil edən ali məktəb sisteminin əsaslı dərəcədə daha geniş inkişafı; 

- İnformasiyalı cəmiyyətinin yeni şəraitinə yönələn, qabaqlayıcı təhsil konsepsiyasının həyata keçirilməsi; 

- Şəxsiyyətin yaradıcı potensialının açılmasına yönələn, innovasiya və inkişaf edən təhsil üsullarının geniş tətbiqi; 

- Müasir informasiya və telekommunikasiya texnologiyalarının əsasında məsafədən tədris sistemlərini inkişafı yolu ilə keyfiyyətli təhsilin münkünlüyünün artırılması. 

Bu gün artıq dünyanın bütün inkişaf etmiş və əksər inkişaf etməkdə olan ölkələrini, o cümlədən, Azərbaycanı da, əhatə edən, cəmiyyətin qlobal informasiyalaşması prosesinin inkişafı insanların yeni informasiyalı yaşayış mühitinin və yeni informasiyalı həyat və peşə fəaliyyəti tərzinin formalaşmasına gətirib çıxarır. Artıq heç bir şübhə yoxdur ki, başlanmış XXI əsr informasiya və elmi biliklər əsri olacaq. Bunların hamısı təhsil sistemi qarşısında, təhsil sisteminin inkişafının strateji baxımdan mühüm istiqamətinə, əsaslı elmi problemə çevrilən, prinsip etibarilə yeni gənclərin həyat və fəaliyyətə hazırlanması, təhsilin informasiyalaşması probleminə təmamilə yeni yanaşmalar, qlobal problemini qoyur. Pedaqoji informatika sahəsində bu gün ən perspektiv istiqamət insanın yaradıcılıq qabiliyyətlərinin inkişaf etdirilməsi üçün informatika vasitələri və yeni informasiya texnologiyalarından istifadə olunması sayılır. Son illər bu sahədə, xüsusi olaraq, insanın yaradıcılıq qabiliyyətinin inkişafına yönəlmiş, kompüter qrafikası və koqnitiv texnologiyalardan istifadə əsasında bu məsələnin həlli üçün prinsipcə yeni imkanlar meydana gəlmişdir. 

Məlumdur ki, real bərabərliyin əldə olunması gender məsələlərinin dövlət proqramlarına daxil edilməsi və müvafiq mexanizmlərin yaradılması vasitəsilə münkündür. Azərbaycanın Konstitusiyası, hüquq normalarında, insanın ali sosial dəyəri, bütün insanların öz hüquqlarında azadlığı və bərabərliyi, qadın və kişilərin həm hüquqlarda, həm də həyat fəaliyyətinin bütün sahələrində özünütəsdiq imkanlarının bərabərliyi də daxil olmaqla, şəxsiyyətin azad inkişafı hüququ kimi bəşəriyyətin ən qabaqcıl humanist dəyərlərini ifadə edərək, konseptual cəhətdən gender bərabərliyinin əsaslarını möhkəmləndirdi. Lakin, ölkəmizdəki gender vəziyyətinin təhlili, praktiki olaraq cəmiyyətin bütün həyat fəaliyyəti sahələrində gender disbalansının mövcudcudluğunu göstərir və onun tənzimlənməsinin zəruriliyi tezisini təsdiq edir. Güman olunduğu kimi ən çox gender uyğunsuzluğu qadın və kişilərin qərarlar qəbulunda, maliyyə və resurslarının bölgüsündə iştirakının, gəlirlərin səviyyəsinin təhlili zamanı müşahidə olunur. 

Belə qlobal problemlər fonunda, gender məsələləri üzrə biliklər almaq üçün insana bütün həyatı və karyerası ərzində belə biliklərə yiyələnmək imkanı verməklə özündə həm təhsili, həm də maariflənməni birləşdirən dayanıqlı sistemin yaradılması xüsusilə vacib görünür. Belə sistemin hələki yalnız əsasları yaranmaqdadır və yəqin ki, onlar ən tez baza ali təhsil sistemində nəticə verə bilərlər. Xüsusən də ona görə ki, ənənəvi olaraq gender və qadın tədqiqatları məhz universitet təhsili ilə bağlı olmuşdur. Praktiki olaraq, bütün gender tədqiqat mərkəzləri ali təhsil müəssisələri nəzdində yaradıldığı üçün onların fəaliyyətinin əsas növlərindən biri gender problematikası üzrə kursların işlənib hazırlaması olmuşdur. 

Yaxın perspektivə gender təhsili üçün, gender bərabərliyi siyasətinin təyin edilməsində, təhsil isalahatının və onun modernləşdirilməsinin ifadə olunmuş məqsədi kimi, iştirakı, gender təhsilinin və gender tədqiqatlarının sonrakı inkişafı üçün yeni imkanların yaradılmasını özünə daxil edən, strategiya işlənib hazırlanmalıdır. 

Məhz buna görə də, gender tədrisinə olan yeni yanaşmanın ali təhsil sisteminin proqramları, metodikaları və tədris planlarında, həmçinin ali təhsilli mütəxəssislərin və ilk növbədə - müəllimlərin, hazırlanması və yenidən hazırlanması sistemində özünün adekvat əksini tapması üçün ali təhsil müəssisələrinin, alim və müəllimlərinin, həmçinin kütləvi informasiya vasitələrinin diqqətinin təhsil sisteminin inkişafının bu istiqamətində cəmləşməsi son dərəcədə mühüm və vaxtında irəli sürülmüş məsələdir. 

Gender təhsilinin əsas məsələlərinin və inkişaf perspektivlərinin sistemli təhlili aşağıdakı əsas nəticələri çıxarmağa imkan verir: 

1. gender təhsili problemi özünün inkişafının yeni mərhələsindədir. Bu mərhələnin əsas məzmunu gender tədqiqatlarının prioritetli olmasından ibarətdir. Məhz onlar bugün təhsil sahəsinin alimləri, müəllimləri, mütəxəssislərinin diqqət mərkəzində olmalıdır, çünki, sosial əhəmiyyəti sürətlə artan, təhsilin keyfiyyəti əsasən onlardan asılıdır. 

2. gender təhsili təhsil sisteminin ən mühüm problemlərinin - onun təməlləşdirilməsi, yeni yaşayış mühitində, həyat və fəaliyyət şəraitinə insanların vaxtında hazırlanması məqsədilə təhsilə qabaqlayıcı xarakterin verilməsi üçün zəruri şərtdir. 

3. bu gün gender təhsilinin, bəşəriyyətin XXI əsrdə yeni şəraitdə mövcudluğunu nəzərə almaqla ölkəmizin inkişafı üçün vacib olan bu problemin müasir anlayışın özündə əks etdirən yeni strategiyası və onun milli səviyyədə həlli zəruridir. 

İradə Hüseynova 

Azərbaycan Respublikası 
Təhsil nazirinin müavini 

Azərbaycanda təhsil siyasəti və gender problemi 

Azərbaycanın taleyi belə gətirmişdir ki, coğrafi-siyasi və geostrateji mövqeyinə görə o, həmişə sivilizasiyaların qovuşuğunda olmuş, istər Şərq, istərsə də Qərb mədəniyyətinin təsiri nəticəsində özünəməxsus zəngin mədəniyyət yaratmış unikal ölkələrdən biri kimi dünyada tanınmışdır. Bəşər sivilizasiyasına bənzərsiz töhfələr vermiş Azərbaycan xalqı həm də zəngin təhsil, maarifçilik ənənələri ilə seçilmiş, milli mentalitetində qadına, qadınlığa yüksək, bəşəri münasibətilə fərqlənmişdir. Azərbaycanın elm, təhsil, mədəniyyət sahəsində ötən XX əsr müstəsna yer tutmuş, bu əsrdə xalqımız köhnə dünyadan sürətlə uzaqlaşmış, elm, təhsil, mədəniyyət, bir sözlə, milli intibah yoluna qədəm qoymuşdur. Nəticədə qısa müddət ərzində Azərbaycan xalqı kütləvi savadsızlığa son qoymuş, Vətənimizin bütün vətəndaşları oxuyub yazmağı bacaran sivil cəmiyyətə çevrilmiş, elliklə maariflənmə prosesi uğurla başa çatmışdır. Ötən əsr Azərbaycan qadınının həyatında da çox əlamətdar bir mərhələ olmuş, Azərbaycanda baş verən ictimai-siyasi proseslər, neft sənayesinin sürətli inkişafı qadınların da maariflənməsinə, onların ictimai-siyasi həyata fəal qoşulmalarına şərait yaratmışdır. Əsası 1918-20-ci illərdə Azərbaycan Xalq Cümhuriyyəti tərəfindən qoyulan və sonralar II respublika - Azərbaycan SSR (1920-1991-ci illər) dövründə davam və inkişaf etdirilən qadın siyasəti nəticəsində qadınların hərtərəfli inkişafı üçün geniş üfüqlər açıldı. Qısa zaman kəsiyində Azərbaycan qadınları arasında savadsızlıq ləğv edildi, onların təhsillənmə səviyyəsi ölçüyəgəlməz dərəcədə yüksəldi.Ölkənin sosial-siyasi və mədəni həyatında qadınların rolu artdı. 

Azərbaycan Respublikasının müstəqilliyə qovuşması nəticədə qadınlarımızın beynəlxalq qadın hərəkatlarına inteqrasiyası sürətləndi. Müstəqil Azərbaycanın 1995-ci ildə qəbul edilmiş ilk Konstitusiyası qadınların kişilərlə bərabər hüququnu - gender bərabərliyini bir daha təsdiq etdi, demokratik dövlət quruculuğu prosesində onların fəal iştirakının hüquqi bazasını təmin etdi. Bu gün ölkəmizin qarşısında duran problemlərin həllində yaxından iştirak edən Azərbaycan qadını demokratik, hüquqi dövlətimizin, vətəndaş cəmiyyətimizin bərabərhüquqlu, fəal üzvü kimi çıxış edir. 

Yeni əsrdə müasir dünyaya sürətlə inteqrasiya olunan demokratik Azərbaycan dövlətində təhsil siyasəti, o cümlədən, əhalinin yarıdan çoxunu təşkil edən qadınların təhsili, bütövlükdə ölkədə qadın siyasəti prioritet istiqamətlərdən sayılır. 

Azərbaycanın təhsil siyasətinin əsasları Konstitusiya, "Təhsil haqqında" Qanunu və "Azərbaycan Respublikasının təhsil sahəsində islahat Proqramı", eləcə də digər normativ-hüquqi aktlarla tənzimlənir. Azərbaycan dövləti Konstitusiya ilə (42-ci maddə) heç bir məhdudiyyət (cinsi, dini, dili və s.) qoymadan hər bir vətəndaşının təhsil almasına hüquqi təminat verir, hamının dövlət pulsuz icbari ümumi orta təhsil almaq hüququnu təmin edir, maddi vəziyyətindən asılı olmayaraq istedadlı şəxslərin təhsili davam etdirməsinə zəmanət verir. Bunlar onu göstərir ki, müstəqil Azərbaycanda qadınlara münasibətdə gender bərabərliyinin qorunması, ölkənin sosial-siyasi və mədəni həyatda gender sahəsində balanslaşdırmanın təmin olunması dövlət siyasətində mühüm yer tutur. Bununla bağlı Azərbaycan dövləti BMT-nin: "Qadınların siyasi hüquqları haqqında", "Uşaqların hüquqları haqqında", "Qadınlara qarşı ayrı-seçkiliyin bütün formalarının ləğvi haqqında" Konvensiyalarına, eləcə də, qadın hüquq və azadlıqları ilə əlaqədar 10-dan artıq beynəlxalq Sazişə (Məs.: "Bərabər əməyə görə kişi və qadınların bərabər mükafatlandırılması haqqında" 1951-ci il tarixli 100 №-li Saziş, "Əmək və sənət sahəsində" 1958-ci ildə qəbul edilmiş 111 №-li Saziş, "Anaların mühafizəsi haqqında" 1952-ci ildə qəbul edilmiş 103 №-li Saziş və b.) qoşulmuşdur. 

Azərbaycanın müstəqilliyə qovuşması nəticəsində Azərbaycan qadını beynəlxalq arenaya çıxmış, qadın məsələləri üzrə 1995-ci ildə keçirilən və sayca 4-cü Ümumdünya Pekin Konfransında (I konfrans 1975-ci ildə Mexikoda, ikincisi 1980-ci ildə Kopenhagendə, üçüncüsü 1986-cı ildə Nayrobidə keçirilib) iştirak etmiş, Azərbaycanda qadın problemləri üzrə Milli Məruzə təqdim olunmuşdur. (Bax: Qadınların vəziyyətinə həsr olunmuş IY Ümumdünya Konfransında Azərbaycan qadınlarının fəaliyyəti. Pekin, 4-15 sentyabr 1995-ci il. Bakı, 1998). 

Etiraf etməliyik ki, bu dövrdən etibarən Azərbaycanda gender problemləri, gender təhsili, gender elmi, genderşünaslığın beynəlxalq məsələləri xüsusi aktuallıq kəsb etmiş, bu sahədə respublikamızda böyük canlanma baş vermiş, ayrıca elmi istiqamət formalaşmışdır. 

Əlbəttə, burada məqsədimiz ölkədə gender bərabərliyi, gender təhsili və elmi, təhsildə gender məsələsi və s. bu kimi qlobal məsələlərdən söz açmaq deyil, müstəqil Azərbaycanda təhsil sistemində qadınların rolu, qadın təhsili və gender bərabərliyi, qadın təhsilində mövcud problemlər və onların aradan qaldırılması yollarına dair fikir və düşüncələrimi hörmətli oxucularla bölüşdürmək istərdim. 

Aydın məsələdir ki, Azərbaycan təhsilinin qarşısında duran başlıca məqsəd öz soykökünə, milli ənənələrinə bağlı, ümumbəşəri dəyərlərə hörmətlə yanaşan, Vətənini, dövlətini, millətini ürəkdən sevən və onları göz bəbəyi kimi qorumağa hazır olan vətənpərvər, hərtərəfli inkişaf etmiş, əqli və fiziki cəhətdən kamil şəxsiyyət yetişdirməkdən ibarətdir. Dövlətimizin təhsil siyasətinin ana xətti olan bu strateji məqsəd heç bir cins, din, dil, əqidə fərqi qoyulmadan bütün Azərbaycan vətəndaşlarına şamil edilir. Başqa sözlə, müstəqil Azərbaycanın təhsil siyasətində gender bərabərliyi, qadın və kişilərin təhsildə hüquq bərabərliyi tam təmin edilir. Ümumiyyətlə, Azərbaycan qadını təhsil və intellektual potensial səviyyəsinə görə dünyanın inkişaf etmiş ölkələri ilə müqayisə edilir. Bu tarixi reallıqdır ki, Azərbaycanda qadın təhsili, xüsusən qadınların dünyəvi təhsil tarixi qədim və zənginliyi ilə seçilir. 

Bu gün müstəqil Azərbaycan əhalisinin 51%-ni təşkil edən qadınlarımızın təhsillənmə səviyyəsi zəngin maarifçilik ənənələrinə, çoxşaxəli təhsil müəssisələri şəbəkəsinə söykənir. Ədalət naminə deməliyik ki, sovet hakimiyyəti illərində Azərbaycanda qadınların təhsili, təhsildə gender disbalansının aradan qaldırılması, elm və təhsildə gender tarazlığının gözlənilməsi sahəsində böyük nailiyyətlər qazanılmışdır. Təhsil prosesində hər iki cinsin mütləq iştirakı üçün real imkanların təmin olunması, dövlət səviyyəsində sistematik və ardıcıl olaraq təhsilin, maarifin inkişaf proqramının həyata keçirilməsi nəticəsində respublikada savadsızlığı aradan qaldırdı. Təhsilin bütün pillələrində və formalarında təhsilin pulsuz olması, maddi və mənəvi baxımdan həvəsləndirmə, icbari təhsilin dövlət təminatında olması Azərbaycanı təhsil sahəsində dünyanın inkişaf etmiş ölkələri sırasına çıxmasına imkan verdi. Bu da həqiqətdir ki, sovet dövründə təhsil sahəsində əldə olunmuş böyük potensial sayəsində müstəqil Azərbaycanda milli təhsil quruculuğu yolunda islahatlar aparır, dünya təhsil sisteminə inteqrasiya istiqamətində beynəlxalq standartlara uyğun təhsil sisteminin qurulmasına çalışır. Təbiidir ki, bu prosesdə bu gün dünyanın qlobal problemlərindən olan təhsildə gender bərabərliyinin təmin olunması üçün beynəlxalq təcrübə və Konvensiyaların prinsipləri, milli və ümumbəşəri ənənələr əsasında Azərbaycan təhsilində də müvafiq tədbirlər həyata keçirilir. 

Hazırda təhsil sahəsində gender balansının təmin olunması Azərbaycan dövlətinin diqqət mərkəzində olmaqla əlaqədar beynəlxalq qurumlar tərəfindən də dəstəklənir və bu istiqamətdə uzunmüddətli, perspektiv layihələr hazırlanaraq həyata keçirilir. Azərbaycan Respublikasının beynəlxalq demokratik mədəni, sivil məkana ardıcıl inteqrasiyası, ölkə qanunvericiliyində gender bərabərliyinə təminat verən hüquqi-normativ bazanın yaradılması Azərbaycan qadınlarının təhsil sahəsində gender balansının normal inkişafının əsasını, təməlini təşkil edir. Hazırda Azərbaycan Respublikasının Konstitusiyası və "Təhsil haqqında" Qanununa görə bütün uşaqların 6 yaşından başlayaraq 11 illik ümumi icbari orta təhsil almaq hüququ vardır və dövlət buna təminat verir. Bundan əlavə, dövlət I-VII siniflər üçün şagirdlərin dərsliklərlə pulsuz təminatını təşkil etmiş, qarşıdakı illərdə bütün siniflər üzrə dərsliklərin pulsuz təminatına keçiriləcəkdir. Bununla yanaşı, Qarabağ münaqişəsi nəticəsində qaçqın və məcburi köçkün vəziyyətinə düşmüş məktəblilərə bütün siniflər üzrə dərsliklər (I-XI siniflər) pulsuz verilir. Bütün bunlar, heç şübhəsiz, qızların təhsillə tam əhatə olunmasına kömək göstərir. 

Bu gün müstəqil Azərbaycanda təhsil siyasətində gender yanaşmaları cinsindən asılı olmayaraq təhsil alan qızların (qadınların) əqli və intellektual inkişafına əsaslanan bərabərlik konsepsiyasının formalaşmasına yönəldilmişdir ki, bu da bütövlükdə Azərbaycanın dövlət siyasətində gender yanaşmaları və prinsiplərinin tərkib hissəsidir. Bu problemləri həll etmək üçün Azərbaycan dövləti milli-mənəvi dəyərlərimizə, milli mədəniyyətimizə uyğun olaraq qadınlara (qızlara) münasibətdə həm öz tarixi ənənələrimizdən, həm də qabaqcıl beynəlxalq təcrübədən yararlanır. Qadınlara münasibətdə Azərbaycanın dövlət siyasətinin tarixi ötən əsrin əvvəllərinə gedib çıxır. Belə ki, Azərbaycan qadınlarına 1918-ci ildə Azərbaycan Xalq Cümhuriyyəti dövründə kişilərlə bərabər seçmək və seçilmək hüququ verilmiş, 1918-20-ci illərdə Azərbaycanda qadınlara ana dilində təhsil almağa imkan verən orta ümumtəhsil, orta ixtisas, ali təhsil müəssisələri şəbəkəsi yaradılmış, Azərbaycan qadını dövlət idarəçiliyinə aktiv cəlb edilmişdir. Müqayisə üçün demək lazımdır ki, XX əsrdə qadınlara ilk dəfə seçkilərdə iştirak etmək hüququnun verilməsi tarixinin təhlili göstərir ki, Azərbaycan dövləti bu sahəsində dünyada öncüllərdən biridir. Belə ki, XX əsrdə qadınlara seçmək və seçilmək hüququ verən 73 dövlət arasında Azərbaycan 8-ci yerdə durur. İftixar etməli haldır ki, bu baxımdan dünyanın inkişaf etmiş ABŞ, Almaniya, Fransa kimi dövlətlərdən, eləcə də Şərq ölkələrinin hamısından əvvəl qadınlara seçmək-seçilmək hüququ verib. 

XX əsrin sonunda öz dövlət müstəqilliyinə qovuşan və Azərbaycan Xalq Cümhuriyyətinin varisi olan müstəqil Azərbaycanda da qadın problemləri dövlət siyasətində prioritet təşkil edir, gender məsələlərinin beynəlxalq prinsip və normalar əsasında həlli istiqamətində kardinal addımlar atır. Qadınlarımız isə müstəqilliyimizin möhkəmləndirilməsində, demokratik dövlət quruculuğunda, ölkənin mədəni həyatının yüksəlişində, o cümlədən, təhsilin inkişafında böyük xidmətlər göstərməkdədir. Bu gün Azərbaycan qadını dünyanın qlobal problemlərinin həllində fəallığı ilə seçilir, qadınlarla bağlı beynəlxalq tədbirlərdə Azərbaycan həqiqətlərini dünyaya çatdırır. 

Aydın həqiqətdir ki, cəmiyyətdə qadının savadlılığı, təhsili və peşə hazırlığı hər bir dövlətin nailiyyəti, həb bir xalqın milli sərvəti və üstün intellektual göstəricisidir. Görkəmli fransız şairi və ictimai xadimi Lamartin deyirdi ki, "Kitabı qadın oxumuşsa, deməli, onu bütün ailə, bütün xalq oxumuşdur". Bu baxımdan Azərbaycan istər qadınların hüquqi statusu və cəmiyyətdə roluna, istərsə də ümumi və peşə-ixtisas təhsilinin səviyyəsinə görə müasir dünyanın inkişaf etmiş ölkələri ilə müqayisədə aparıcı yerlərdən birini tutur. 

Böyük iftixar hissilə qeyd etməliyəm ki, bu gün Azərbaycan Respublikasının təhsil müəssisələrində çalışan müəllimlərin yarıdan çoxunu qadınlar təşkil edir. Belə ki, 2003/2004-cü dərs ilində məktəbəqədər tərbiyə müəssisələrində çalışan müəllim-tərbiyəçilərin (14749 nəfər) 99,9%-ni, ümumtəhsil məktəblərində çalışan pedaqoji işçilərin (122855 nəfər) 70,3%-ni, peşə məktəbləri və peşə litseylərində işləyən müəllim və istehsalat təlimi ustaların (1009 nəfər və 822 nəfər) müvafiq olaraq 50,4%-ni və 44,1%-ni, ali və orta ixtisas təhsili müəssisələrində çalışan müəllimlərin müvafiq olaraq 48%-ni və 35%-ni qadınlar təşkil edir. 

Ymumiyyətlə, təhsil sistemində çalışan 320 min nəfər müəllimin 219 min nəfərini, başqa sözlə, 68,4%-ni qadınlar təşkil etməkdədir. 

Analoji vəziyyət təhsil alan qadınlarda da müşahidə olunur. Belə ki, məktəbəqədər tərbiyə müəssisələrində tərbiyə alan 111367 nəfər uşaqdan 53695-ni qızlar (48,2%), ümumtəhsil tədris müəssisələrində oxuyan 1689676 nəfər şagirddən 810287 nəfərini (48,0%), peşə məktəbləri və peşə litseylərində təhsil alan 21409 nəfər şagirddən 6688 nəfərini (31,2%), orta ixtisas təhsili müəssisələrində təhsil alan 50000 nəfər tələbədən 34850 nəfərini (69,7%) qızlar təşkil edir. Ali təhsil müəssisələrində təhsil alan tələbələrin 43%-i qızlardan ibarətdir. 

Bütün bunlar onu göstərir ki, ölkəmizdə qadınların (qızların) məktəbəqədər tərbiyə müəssisələrinə, ümumi orta təhsil və peşə-ixtisas məktəblərinə cəlb edilməsi, eləcə də, qadınların təhsil müəssisələrində müəllim-tərbiyəçi kimi fəaliyyət göstərmələri üçün Azərbaycan dövləti tərəfindən hər cür şərait və təminat yaradılmışdır. 

Azərbaycan təhsilinin qarşısında duran əsas vəzifə vətənpərvər gəncliyi milli və ümumbəşəri dəyərlərə hörmət ruhunda yetişdirməkdən ibarətdir ki, bu işdə qadınların müstəsna rolu vardır. İnanırıq ki, Azərbaycan qadını milli ənənələr və ümumbəşəri dəyərlər, beynəlxalq standartlar əsasında müstəqilliyimizin gələcəyi və qarantı olacaq Azərbaycan gəncliyini vətənpərvərlik ruhunda tərbiyə edəcəkdir. Hesab edirik ki, əgər Azərbaycan qadını təhsillidirsə, demək, cəmiyyətimiz savadlıdır, ölkənin intellektual potensialı yüksəkdir. Çünki milli liderimiz Heydər Əliyev öyrədirdi ki, təhsil millətin gələcəyidir. Bu gələcəyin təminatında isə əsas aparıcı qüvvələrdən biri məhz Azərbaycan qadınıdır. Görünür, bu səbəbdəndir ki, BMT XXI əsri "Təhsil əsri" - "İntellekt əsri" elan edib, qadınların təhsili isə bu işdə prioritet sayılıb. Bütövlükdə qadın təhsili müasir dünyanın qlobal problemi kimi bəşəriyyəti, çağdaş sivilizasiyanı hər şeydən çox maraqlandırır. Bu gün Azərbaycan təhsilində aparılan islahatlar ona yönəlib ki, hər bir Azərbaycan vətəndaşı, hər bir Azərbaycan qadını təhsil ala bilsin, vətəndaş cəmiyyətinin, ölkənin layiqli üzvünə çevrilə bilsin. Ümummilli liderimiz Heydər Əliyevin sözləri ilə desək, "Bizim ən böyük amalımız qadınların azad, xoşbəxt, fəal və nikbin, uşaqlarımızı sağlam, gumrah, şən və hər cəhətdən təmin olunmuş görməkdən ibarətdir". 

İftixar etməli haldır ki, bu gün Azərbaycan qadını hər cəhətdən azaddır.Azərbaycan qadını təkcə təhsildə çalışmaqla, təhsil müəssisələrində təhsil almaqla öz fəaliyyətini bitirmir. Azərbaycan qadını ölkəmizin ictimai-siyasi, mədəni, iqtisadi və dövlət həyatının bütün sahələrində çalışır, dövlətimizin müstəqilliyinin möhkəmlənməsinə öz töhfələrini verir. Bir məsələni də deməliyik ki, təhsil sahəsində gender bərabərliyində disbalans halları, həllini gözləyən problemlər də çoxdur. Onlardan bir neçəsini qeyd etməyi zəruri hesab edirik: 

1. Ermənistanın ölkəmizə hərbi təcavüzü nəticəsində işğal olunmuş Azərbaycan ərazisində 12000 yerlik 242 məktəbəqədər tərbiyə müəssisəsi, 117000 şagird yeri olan 616 ümumtəhsil məktəbi, 21000 yerlik 4 kollec, 34 məktəbdənkənar müəssisə və ali məktəblərin filialları dağıdılmış, bütövlükdə Azərbaycan təhsilinə 1,5 milyard ABŞ dolları dəyərində ziyan vurulmuşdur. Hazırda 20 mindən artıq müəllim, o cümlədən, qadın müəllimə, həmçinin 100000 çox şagird qaçqın vəziyyətinə düşmüşdür ki, onların yarıdan çoxunu qadınlar (qızlar) təşkil edir. Təlimatla bağlı qaçqın qızların təhsilində ciddi problemlər yaranmışdır ki, bu da qaçqınların təhsilində gender balansının pozulmasına gətirib çıxarır. 

2. Ölkədə iqtisadi çətinliklərlə bağlı kənd yerlərində qızların təhsildən yayınmaları müşahidə olunur. 

Hesab edirik ki, Azərbaycan hökumətinin yoxsulluğun azaldılması üzrə Dövlət Proqramının həyata keçirilməsi bu sahədə nəzərə çarpan gender bərabərliyindəki disbalansın tezliklə aradan qaldırılmasına təkan verəcəkdir. 

Nəhayət, bir məsələyə də toxunmaq istərdim. Azərbaycanda təhsilin gender problemlərinin şərh etdiyimiz inkişaf reallıqları işığında ölkəmizdə gender elminin, genderologiyanın, gender təhsilinin genişləndirilməsi, təhsilin gender maarifçiliyinin gücləndirilməsi, gender təbliğatı vasitəsilə cəmiyyətin maarifləndirilməsi, tərbiyə olunması zərurəti daha aktiv şəkildə nəzərə çarpmaqdadır. Bununla əlaqədar ali təhsil müəssisələrində genderologiya üzrə xüsusi kursların keçirilməsini faydalı və zəruri hesab edirik. Eyni zamanda təhsil sahəsində gender bərabərliyinin uzun müddətli perspektivini özündə əks etdirən milli konsepsiya və fəaliyyət proqramının hazırlanması bu gün artıq sosial sifarişə çevrilmişdir. 

Elmira Süleymanova 

Azərbaycan Respublikasının İnsan Hüquqları 

üzrə Müvəkkili (Ombudsman) 

Cender bərabərliyi və insan hüquqları Hörmətli Sədr! 

Hörmətli xanımlar və cənablar! 

Təqdirəlayiq haldır ki, əgər bir neçə il bundan əvvəl cender məfhumu haqqında təsəvvürümüz belə olmamışsa, son onillikdə bu problem dövlət siyasətində, qanunvericilikdə, elmi araşdırmalarda, tədris sistemində özünü inamla təsdiqləmiş, dövlət qurumlarının və vətəndaş cəmiyyətinin, qeyri-hökumət təşkilatlarının fəaliyyətində özünə yer tapmış, diqqət mərkəzində olmuşdur. 

Bu günkü konfransın mövzusu, cender probleminin müzakirəyə çıxarılmış müxtəlif aspektlərini əhatə edən mövzuların rəngarənqliyi ölkəmizdə qısa bir dövrdə sabit inkişafın mühüm amillərindən olan cender bərabərliyi sahəsində əldə edilmiş uğurları bir daha təsdiqləyir. 

Mən isə öz vəzifəmə uyğun olaraq diqqətinizi cender bərabərliyi və insan hüquqlarının bəzi aspektlərinə cəlb etmək istərdim. 

BMT yarandığı andan bu günədək qadın hüquqları problemi onun qarşısında duran ən vacib məsələlərdən biri olmuşdur. Dünyada qadınlara qarşı ayrı-seçkiliyin aradan qaldırılması, onların ictimai həyatda, iqtisadi və sosial inkişafın bütün sahələrində bərabər hüquqlarının qerçəkləşdirilməsi üçün eyni imkanların təmin olunmasına dövlətlərin diqqətini cəlb edilməsi sahəsində bu qurum ən böyük təcrübəyə malik olan bir təşkilatdır. Bu baxımdan qadın hüquqlarının müdafiəsi sahəsində BMT-nin fəaliyyətinə nəzər yetirmək məqsədəuyğun olardı. 

BMT-nin təşəbbüsü ilə keçirilmiş bir sıra tədbirlər qadınların hüquqlarının müdafiəsi üzrə kampaniyalardan fərqli olaraq onlara daha intensiv və genış dəstək verilməsini təmin etdi. BMT-nin 1945-ci ildə San-Fransiskoda imzalanmış Xartiyası cinslərin bərabərliyini fundamental insan hüquqlarının əsası kimi bəyan edən ilk beynəlxalq saziş olmuşdur. O vaxtdan bəri, BMT tərəfindən dünyada qadınların statusunun yüksəlməsinə yönəlmiş bir sıra beynəlxalq strategiyalar və proqramlar hazırlanmışdır. Bu illər ərzində BMT qadınların cəmiyyətdə rolunun gücləndirilməsi üzrə dörd əsas istiqamətdə fəaliyyət göstərmişdir ki, bunlar qanunvericiliyin təkmilləşdirilməsi, beynəlxalq və ictimai fəaliyyətin səfərbər edilməsi, cenderə aid statistika daxil olmaqla təhsil və tədqiqatlar və köməyə ehtiyacı olan qadın təşkilatlarını dəstəkləməsi məsələləri olmuşdur. 

Praktiki olaraq 1975-ci ildən keçirilən bütün beynəlxalq konfranslarda bu və ya digər dərəcədə qadın məsələlərinə toxunulmuşdur. Məhz bu vaxtdan etibarən BMT çərçivəsində ümumdünya qadın hərəkatının fəallığı da artmışdır. Bu prosesin başlanğıcı kimi, hüqüq bərabərsizliyi məsələsi qaldırılan sənəd kimi İnsan Hüquqları Ümumi Bəyannaməsini (1948-ci il) və Təhsil sahəsində ayrı-seçkiliyin qarşını almaq Konvensiyasını (1960-cı il) göstərmək olar ki, bu da cinslərə fərq qoymadan bütün insanların hüquqlarının müdafiəsi sahəsində BMT-nin davamlı fəaliyyətini təsdiqləyir. Konkret olaraq, qadın problemlərinə dair BMT-nin təşəbbüsü və iştirakı ilə dörd ümumdünya konfransı keçirilmişdir. 

"Bərabərlik, İnkişaf və Sülh Uğrunda" şüarı altında BMT tərəfindən keçirilən Ümumdünya konfransları vasitəsilə qadınların vəziyyətinin yaxşılaşdırılması üzrə fəaliyyəti gücləndirilmək və bu məsələyə üzv-dövlətlərin və qeyri-hökumət təşkilatlarının, dünya ictimaiyyətinin geniş dairəsinin diqqətini cəlb etmək mümkün olmuşdur. Bunlardan birincisi 1975-ci ildə Meksikada keçirilmiş və Beynəlxalq qadın ilinə həsr olunmuşdur. Bu konfrans zamanı qadın problemləri üzrə fəaliyyət planı qəbul olunmuş və nəticədə BMT-nin Baş Məclisi Qadın onilliyini (1976-1985 illər) bəyan etmişdir. 

Qadın onilliyi çərçivəsində 1979-cu ilin dekabr ayında BMT-nin Baş Məclisi tərəfindən qadın hüquqlarını tənzimləyən beynəlxalq hüquqi akt olan "Qadınlara münasibətdə ayrı-seçkiliyin bütün formalarının aradan qaldırılması haqqında" Konvensiyası qəbul olunmuşdur. Konvensiya imzalanma üçün 1 mart 1980-ci ildən açıq elan edilmiş və 1981-ci ildə qüvvəyə minmişdir. Bu Konvensiya dünyada qadınların ayrı-seçkiliyə məruz qalması və bundan öncə insan hüquqları üzrə qəbul olunan Konvensiyanın və digər beynəlxalq tədbirlərin yetərli olmadığını rəsmi təsdiq edən ilk beynəlxalq sənəd sayılır. 

Qadın problemləri üzrə İkinci Ümumdünya konfransı 1980-ci ildə Kopenhagen şəhərində keçirilmişdir. Bu konfransda "Qadınlara münasibətdə ayrı-seçkiliyin bütün formalarının aradan qaldırılması haqqında" Konvensiyanın imzalanma üçün açıq olduğu bir daha bəyan edilmişdir. Konfransın işinin nəticəsi olaraq Qadınların onilliyinin ikinci yarısı üzrə qəbul olunmuş proqramda "Bərabərlik, İnkişaf və Sülh Uğrunda" şüarına uyğun olan mövzularla yanaşı qadınların məşğulluğu, səhiyyə və təhsil problemlərinə də böyük yer ayrılmışdır. 

1985-ci ildə Nayrobi şəhərində (Keniya) keçırılmış Qadınların Üçüncü Ümumdünya konfransı xüsusi diqqətə layiqdir. Konfrans zamanı Qadın onilliyi çərçivəsində qarşıya çıxan çətinliklər və əldə olunan nəticələrin təhlili və qiymətləndirilməsi həyata keçirilmişdir. Konfransın və qeyri-hökumət təşkilatlarının Forumunda 1500 beynəlxalq, regional və milli təşkilatlar, həmçinin BMT-nin o zaman 157 üzv-dövlətlərinin nümayəndələri daxil olmaqla 15 min nəfər iştirak etmişdir. 

1995-ci ilin sentyabr ayında Pekin şəhərində (Çin) Qadınların vəziyyətinin yaxşılaşdırılması üzrə IV Ümumdünya konfransı keçirilmişdir. Bu görüş beynəlxalq səviyyədə keçirilən digər tədbirlərlə müqaisədə həm əhatə olunmuş mövzular, həm də iştirakçıların sayına görə ən güclüsü və səmərəlisi olmuşdur. Burada dünya qadınlarının ümumi və spesifik problemləri qaldırılmış və müzakirəyə çıxarılmışdır. 

Yeri gəlmişkən cender problemləri, qadın və kişilərin hüquq bərabərliyi və bunun gerçəkləşməsi üçün bərabər imkanların yaranması qadın konfransları ilə yanaşı, BMT-nin bütün global konfranslarında aparıcı mövzu kimi dünya ictimaiyyəti tərəfindən müzakirə olunmuşdur ki, bunlardan İnsan Hüquqları üzrə Vyanada (1993), Əhali və İnkişaf mövzusunda Qahirədə (1994), Sosial inkişaf problemləri üzrə Kopenhaqendə (1995), Habitat - İstanbulda (1996) və başqalarını göstərmək olar. Həmin konfranslar indiyədək beş ildən bir müxtəlif ölkələrdə müvafiq sahədə vəziyyəti dəyərləndirmək və qarşıda duran vəzifələri müəyyən etmək məqsədilə təşkil olunur. 

Qadın Hüquqları - İnsan Hüquqlarıdır. 1948-ci ildə qəbul olunan İnsan Hüquqları Ümumi Bəyannaməsində insan hüquqlarının ali dəyər kimi qəbul olunması öz əksini tapdı. Bu Bəyannamədə BMT qadın və kişilərin bərabərlik ideyasına tərəfdar çıxmışdır. Qadın hüquqlarının müdafiəsi məsələləri digər sənədlərdə də qeyd olunmuşdur: İnsan alveri və üçüncü səxslər tərəfindən fahişəliyin istismarı ilə mübarizə haqqında BMT Konvensiyası (1950-ci il), İqtisadi, sosial və mədəni hüquqlar haqqında Beynəlxalq Pakt (1966-cı il), Qadınlara münasibətdə ayrı-seçkiliyin aradan qaldırılması haqqında Bəyannamə (1967-ci il) kimi sənədlərdə qadın hüquqları ümumi insan hüquqlarının ən vacib və ayrılmaz tərkib hissəsi kimi dəyərləndirilmişdir. 

Bundan öncə beynəlxalq səviyyədə qəbul olunan hüquqi sənədlər qadınların statusunun qaldırılması üçün kifayət olmadığı kimi tanınmış və məhz buna görə 1979-cu ildə Qadınlara münasibətdə ayrı-seçkiliyin bütün formalarının aradan qaldırılması haqqında Konvensiya gəbul olunmuşdur. Bu hüquqi sənəd dünyada qadınların vəziyyətinin kökündən dəyişdirilməsi məqsədini daşıyır. Təhsil və iş yeri ilə təmin olunması, əmək bazarında hüquqların müdafiəsinin təminatı, səhiyyə xidmətlərindən bərabərlik əsasında istifadə olunması, analığın və uşaqların müdafiəsi Konvensiyanın ən vacib tələblərindəndir. 

Konvensiya qadınların ayrılmaz hüququ olan mülkiyyətin əldə olunmasında bərabərliyini və tam hüquqi müstəqilliyini bəyan edir. Bu cür beynəlxalq hüquqi aktın qəbul olunması bəşər övladlarının bərabərlik prinsipinin zəfəri və demokratikləşmə yolunda ən başlıca nailiyyəti olmuşdur. 

Konvensiyanın vacib xüsusiyyətlərindən biri onun universallığıdır. 2-ci maddədə Konvensiya tərəfindən cinslərin bərabərliyini əldə etməyə daha çox təkan verən üzv-dövlətlərin milli qanunvericiliyinin hər-hansı bir müddəalarına toxunulmadığı göstərilir. Öz növbəsində bu beynəlxalq sənədin üstünlüyü ondan ibarətdir ki, Konvensiyanın bu və ya digər müddəaları milli qanunvericilikdə əks olunmadığı halda, bu sənəd, qadın hüquqlarının müdafiə səviyyəsinin daha yüksək olmasına imkan verir. Qadın hüquqlarının pozulduğu halda üzv-dövlətlərdə Konvensiya normalarına istinad məhkəmə araşdırmasına səbəb ola bilər. 

Konvensiyaya hərtərəfli yanaşma və qadınların cəmiyyətdə yerini, rolunu, vəziyyətini xarakterizə edən geniş əhatəli - hüquqi, sosial, mədəni, iqtisadi, siyasi və mənəvi problemlərin qaldırılması xasdır. Konvensiya həmçinin, üzv-dövlətlər tərəfindən hər iki cinsə eyni imkanların və münasibətlərin təmin olunması, qadınların faktiki bərabərliyinin tez bir vaxtda təmin olunması üzrə xüsusi cari tədbirlərin görülməsini nəzərdə tutur. 

Konvensiya görüləcək bir çox tədbirlərin təməlini qoymuşdur. 

1975 - 1985-ci illər ərzində keçirmiş BMT-nin Qadın onilliyi qa-dınların problemlərinə diqqəti cəlb etmək baxımından faydalı olmuşdur. Üçüncü Ümumdünya konfransı (Nayrobi, Keniya. 1985-ci il) bu onilliyin nəticələrini yekunlaşdırdı və Konvensiya əsasında 2000-ci ilə qədər perspektiv strategiyalar tərtib edildi. 

Sosial-iqtisadi sahə - ədalət üzərində qurulmuş beynəlxalq iqtisadi münasibətdə bərabərliyə nail olmaq qadınlara qarşı ayrı-seçkiliyin aradan qaldırılması yolunda strateji addım sayılır. İnkişafın beynəlxalq strategiyası qadınların inkişafına böyük təsir göstərmişdir. Burada ən vacib qaldırılmış məsələlərdən biri kimi təbiətin və ətraf mühitin mühafizəsində qadınların rolunun nəzərə alınması vurğulanmışdır. Nayrobi strategiyaları bu prinsiplərdən aşağıdakıları prioritet kimi müəyyən etmişdir: 

- qeyri-bərabərliyi şərtləndirən qanunvericiliyi təkmlləşdirmək; 

- qadınların inkişafı üçün hökumət tərəfindən konkret tədbirlər görmək; 

- ədalətsiz sosial-iqtisadi strukturun dəyişdirilməsinə səylər göstərmək; 

- səhiyyə, təhsil sahələrində, işə götürülmə, mükafatlandırma və sosial təminatda eyni şərait və imkanları təmin etmək; 

- hüquq bərabərliyini təbliğ etmək; 

- qadınların vəziyyətinin yaxşılaşdırılması üzrə dövlət mexanizmlərini yaratmaq; 

- qadın statistikasını təkmilləşdirmək; 

- ailədə birgə əməyi həvəsləndirmək. 

Qarşıda məqsəd kimi qoyulan cinslərin bərabərliyi hər bir sahədə tam və hərtərəfli olmalıdır: 

- ailə və fərdlərarası münasibətlər səviyyəsində əməkdaşlıq və qarşılıqlı kömək olmalıdır; 

- əmək və əmək münasibətləri sahəsində işə düzəlmək, əmək haqqı almaq və istirahət üçün eyni şərtlər olmalıdır; 

- ictimai sahədə söz azadlığı, ictimai hərəkatların fəaliyyətinə qoşulmaq, bərabər hüquqlar və imkanlar təmin olunmalıdır; 

- informasiya əldə etməkdə qeyri-bərabərlik və onun stereotiplərinin təbliği aradan qaldırılmalıdır; 

- təhsil sahəsində tam hüquq bərabərliyini təmin edən proqramlar hazırlanmalı və tətbiq olunmalıdır; 

- siyasi sferada qərarların hazırlanması və qəbul olunması prosesinə cəlb olunmaq və onların icrasına nəzarəti həyata keçirmək, dövlətin və cəmiyyətin idarə olunmasına qadınların fəal şəkildə cəlb edilməsi təmin olunmalıdır. 

Cəmiyyət üçün əhəmiyyətini nəzərə alaraq, müxtəlif regionlar və regionlararası orqanlar da qadınların vəziyyətinin yaxşılaşdırılması ilə bağlı bütün problemlərin həlli üzrə fəaliyyət göstərməlidir. Avropa Şurasının (AŞ) fəaliyyəti buna təqdirəlayiq misal ola bilər. 

Qadın və kişilərin hüquq bərabərliyi məsələləri üzrə siyasətin əsas prinsipləri 1949-cu ildə Avropa Şurası yarandıqda bəyan edilmişdir. İnsan hüquqlarının və əsas azadlıqların müdafiəsi haqqında Avropa Konvensiyasının (1950-ci il) 14-cü maddəsində qadın və kişilərin bərabərlik prinsipi təsbit edilmişdir. Bu sahədə fəaliyyətin operativ şəkildə koordinasiyası əvvəlcə Hüquq bərabərliyi məsələləri üzrə Avropa Komitəsi, 1992-ci ildən isə Nazirlər Kabineti yanında qadın və kişilərin hüquqi bərabərliyi məsələləri üzrə məsləhətçi Komitəsi tərəfindən həyata keçirilir. 

Avropa Şurası tərəfindən "İnsan alveri və fahişəliyin istismarı ilə mübarizə haqqında" (1958-ci il), "Avropada qadınların siyasi, sosial və mülki vəziyyəti haqqında" (1967-ci il), "Siyasi hüquqlar və qadınların vəziyyəti haqqında" (1975-ci il), "Qadın və kişilərin komitələrdə və AŞ-nın digər orqanlarında bərabər təmsil olunması prinsiplərinə əsaslanan iştirakı haqqında" (1981-ci il), "Avropa Şurasının Katibliyində qadınların vəziyyəti haqqında" (1981-ci il), "Siyasətdə qadın haqqında" (1985-ci il), "Qadın və kişilərin hüquqi bərabərliyi haqqında" (1986-ci il), "Siyasi və ictimai həyatda qadın və kişilərin hüquq bərabərliyi məsələsi üzrə Bəyannamə haqqında" (1986-ci il), "Yerli və regional səviyyələrdə qərarların qəbul olunmasında qadınların iştirakı haqqında" (1986-ci il) qərar və tövsiyələr qəbul edilib. Qadın və kişilərin problemlər üzrə nazirlərin üç konfransı keçirilmişdir. 

Avropa Şurasının sənədlərini, qərar və təkliflərini təhlil edərək onu qeyd etmək olar ki, 1986-ci ildən başlayaraq qadınların hakimiyyət strukturlarına inteqrasiyası məsələsi ön cərgəyə çıxarılmışdır. 1986-ci ildə qadınlara qarşı zorakılıq və onun aradan qaldırılması yollarının işlənib hazırlanması haqqında Avropa Parlamentinin qətnaməsi, 1988-ci ildə qadın və kişilərin hüquq bərabərliyi haqqında Nazirlər Şurasının Bəyannaməsi, 1991-ci ildə iş yerlərində qadın və kişilərin ləyaqətinin müdafiəsi haqqında Şuranın Bəyannaməsi və seksual iddialara qarşı mübarizədə praktiki fəaliyyət məcəlləsi daxil olmaqla digər sənədlər də qəbul edilmişdir. Bu sənədlərdə qadınlara qarşı zorakılıq, ümumi baxımdan onların şəxsi toxunulmazlığı, istehsal, sosial, mədəni, mənəvi münasibətlərin məcmusu kimi tanınmış azadlıqların pozulmasına qarşı ictimai təhlükəli əməl kimi dəyərləndirilir. 

Üçüncü Avropa konfransının nəticəsində qəbul olunan Bəyannamədə qadınlara qarşı zorakılıq, azadlıq, ləyaqət, şəxsi toxunulmazlıq və təhlükəsiz yaşamaq hüquqlarının pozulması mövqeyindən qiymətləndirilir. Ümumiyyətlə zorakiliq qanun aliliyi hakim olduğu demokratik cəmiyyətin prinsiplərinə ziddir. 

1993-cü ildə BMT-nin Baş Məclisi tərəfindən qəbul olunmuş Qadınlara qarşı zorakılığın aradan qaldırılması haqqında Bəyannamə bu məqsədlə aşağıda göstərilmiş bir neçə istiqamətdə fəaliyyətin həyata keçirilməsinin zəruriliyini nəzərdə tutmuşdur: 

- adekvat hüquqi mühitin yaradılması, qanunvericiliyin təkmilləşdirilməsi, ictimai fikrin dəyişdirilməsi; 

- sosial mühitin müvafiq infrastrukturunun təşkili, cəmiyyətin inkişafında qadınların rolu və statusu haqqında doğru məlumatların yayılması; 

- gənclər, həmçinin əhalinin kişi cinsindən olan hissəsi üçün tərbiyə və izahat işlərinin genişləndirilməsi, ümumi hüquq mədəniyyətinin artması; 

- sosial göstəricilərdən və sosioloji məlumatlardan istifadə etmək, ictimai fikrin öyrənilməsi; 

- qadın və kişilərin hüquq bərabərliyinə nail olunması siyasəti və bu siyasətin bir hissəsi olan qadınlara qarşı zorakılığın aradan qaldırılması sahəsi üzrə sosial işçi kadrlarının hazırlanması; 

- insanların cinsindən asılı olmayaraq dözümlülük və əməkdaşlıq ruhunda tərbiyə olunması. 

Pekin Bəyannaməsi və Fəaliyyət Platforması qadın məsələləri üzrə növbəti mühüm dünya miqyaslı sənəd olmuşdur və özündə insan hüquqlarının müdafiəsi üzrə BMT-nin əlli illik fəaliyyətinin uğurlarını əks etdirmişdir. Nayrobi və Pekini ayıran 10 il müddəti hüquqi və faktiki bərabərliyə nail olmaq məqsədilə aktiv tədqiqatlar və hüquqi yaradıcılıq fəaliyyəti baxımından zəngin olmuşdur. İnsan hüquqları kimi qadın hüquqları da ildən-ilə daha konkretləşmiş və dəqiqləşmişdir. 

Pekin Bəyannaməsində bütün dünya qadın və kişilərin tam bərabərliyinə nail olmaq qərarını bir daha bəyan etdi. Qadınların müdafiəsi və bəşəriyyətin inkişafının sürətləndirilməsi üzrə fəaliyyəti Platformasının əsas vəzifələri kimi qeyd olundu. Bu Platforma qadınların imkanlarını artırmaq, qadın və qızların hüquqlarının insan hüquqlarının ayrılmaz bir hissəsi olması və bu hüquqların pozulması bütün insanların ayrı-seçkiliyə məruz qalması deməkdir kimi mövqei daha da gücləndirmək məqsədini daşıyır. Platforma özündə cender bərabərliyi anlayışını xüsusilə vurğulamaqla əks etdirir. Bu sənəddə həmçinin dünyada sülh, ədalət və humanizm şəraitinin yaradılması üzrə tədbirlərin görülməsi nəzərdə tutulmuşdur. Pekin Platformasına görə hər hansı bir dövlətdə siyasi idarəetmə insanların hüquq və azadlıqlarının həyata keçirilməsi üzərində qurulmalı və bütün insanların onların yaşından, cinsindən, cəmiyyətin hansı təbəqəsinə mənsubiyyətindən asılı olmayaraq hüquq bərabərliyi prinsipi üzərində qurulmalıdır. 

Pekin Fəaliyyət Platforması uşaq hüquqlarından tutmuş ətraf mühitin qorunmasına qədər müxtəlif sferalarda dünya birliyinin hüquqla bağlı əldə etdiyi nailiyyət və nəticələri özündə cəmləşdirir və qlobal, siyasi, sosial-iqtisadi, ictimai inkişaf baxımından hərtərəfli olmağı ilə fərqlənir. 

Platforma cinslər və müxtəlif yaş həddi olan insanlar arasında fərq qoymur, lakin dünya ictimayyəti tərəfindən fəal müdaxilə tələb edən aşağıdakı problemləri strateji istiqamətlər kimi müəyyən edir: 

- qadınlar arasında yoxsulluq amilinin mövcud olması və artması; 

- təhsil sahəsində bərabər olmayan imkanlar; 

- səhiyyə sahəsində bərabər olmayan imkanlar; 

- qadınlara qarşı zorakılıq; 

- silahlı və digər münaqişələrin qadınların vəziyyətinə təsiri; 

- iqtisadi və siyasi strukturlarda qeyri-bərabərlik; 

- qərarların qəbul olunması və hakimiyyət bölgüsündə bərabərsizlik; 

- bütün sahələrdə qadınların vəziyyətinin yaxşılaşdırılmasına kömək edən mexanizmlərin mükəmməl olmaması; 

- qadınların insan hüquqlarına lazımi dərəcədə hörmət edilməməsi, onların lazımınca müdafiə olunmaması və dəstəklənməməsi; 

- müxtəlif informasiya və kommunikasiya sistemlərində qadınların mənfi stereotip surətlərinin yaradılması; 

- təbii sərvətlərin idarə olunma mexanizmində və ətraf mühitin qorunmasında bərabərsizlik; 

- qızlara qarşı ayrı-seçkilik və onların hüquqlarının pozulması. 

İnsan Hüquqları Ümumi Bəyannaməsi, Qadınlara qarşı ayrı-seçkiliyin bütün formalarının ləğv olunması haqqında Konvensiya, Qadınlara qarşı zorakılığın aradan qaldırılması haqqında Bəyannamə və bu kimi digər fundamental tarixi sənədlər artıq insanlara bərabər hüquqlu cəmiyyət qurmaq yolundan dönməyə imkan verməyəcək. Nayrobi strategiyaları-2000 və Pekin Fəaliyyət Platforması, burada əks olunan problemlər və onların həlli baxımından hələ uzun müddət aktuallığını itirməyəcək. 

Müasir dünyada qadınların vəziyyəti. Qadın və kişilərin bərabər imkanları uğrunda mütəmadi mübarizəyə baxmayaraq, onlar arasındakı fərqlər hələ də mövcuddur. Dünyada qadinlar imkansızların 70%-ni, savadsızların 2/3 hissəsini təşkil edir. Onlar inzibati və rəhbər vəzifələrin yalnız 14%-ni, parlamentdəki yerlərin 10%-ni və Nazirlər Kabinetindəki vəzifələrin 6%-ni təşkil edir. Bir çox sahələrdə qadınlar hələ də bərabər hüquqlara malik deyillər. Əksər hallarda qadınlar kişilərə nisbətən daha çox işləyirlər, lakin onların əməyinə lazımi qiymət verilmir. Bununla yanaşı zorakılıq təhlükəsi onları bütün ömrü boyu müşahidə edir. 

XX əsrin xarakterik cəhətlərindən biri də əsasən qadınlar tərəfindən irəli sürülən və kişilər tərəfindən getdikcə daha çox dəstəklənən qadın və kişilərin bərabərliyi uğrunda mübarizə olmuşdur. Nə vaxtsa uğurla nəticələnəcək bu mübarizə bəşəri tərəqqinin mühüm dönüş nöqtəsi olacaqdır. Bu proses sosial, iqtisadi və siyasi həyatın mövcud konsepsiyalarının çoxunun dəyişməsi ilə müşahidə olunmaqdadır. 

Qadın və kişilərin bərabərliyi uğrunda atılan addımlar bir növ siyasət xarakteri daşıyır. Bu addımlar qadın və kişilərin davranışında onların mövqelərinin dəyişməsini tələb edir. Bu baxımdan insan potensialının inkişafı üç əsas prinsipə əsaslanır: 

- Qadın və kişilərin hüquq bərabərliyi - tərəqqinin fundamental əsası kimi. 

- Qadınlar dəyişikliklər, yeniliklər daşıyıcısı və onlardan faydalananlar kimi. 

- Bərabər imkanların yaranması və bu zaman qadın potensialının inkişafında milli xüsusiyyətlərin nəzərə alınması. 

Ədəbiyyatdan məlum olduğu kimi cender amilinin nəzərə alınması və qadınlara qarşı ayrıseçkiliyin aradan qaldırılması üzrə ölkələrin reytinqi 1995-ci il üçün təxminən aşağıdakı kimi olmuşdur: İsveç, Finlandiya, Norvec və Daniya cəmiyyətdə cender bərabərliyinə nail olmaq istiqamətində daha yüksək nəticə əldə etmiş dövlətlər kimi tanınmışlar. Bu ölkələrdə qadın və kişilər arasında böyük fərq qoymadan, onların əsas insani potensialı uğurla inkişaf etdirilmişdir. 

İnsan potensialı inkişafının göstəricilərindən olan cender faktorunu zəif nəzərə alınan dövlətlər böyük narahatcılığa səbəb olur. Cender bərabərliyinə zəif diqqət yetirilən inkişaf etmiş dövlətlərlə - Kanada, Lüksemburq və b. yanaşı, cender faktorunu adekvat nəzərə almaqla inkişaf etməkdə olan dövlətlər - Argentina, Çili və b. da mövcuddur. 

Müasir dünyada qadınların vəziyyətini əks etdirən önəmli amillər sırasında aşağıdakıları göstərmək olar: 

- Dünyanın hələ heç bir dövlətində qadınlar kişilərlə bərabər hüquqlara nail olmayıb. 

- 1.3 mlrd. insan yoxsulluq şəraitində yaşayır, onlardan təxminən 70%-ni qadınlar və uşaqlar təşkil edir. 

- 27 mln qaçqınların 70-80%-ni qadınlar və uşaqlar təşkil edir. 

- Keçmiş əsrdə dövlət və hökumət başçısı vəzifələrinə yalnız 24 qadın seçılmişdir. 

- Bir çox dövlətlərdə qadınlar haqqı ödənilməyən əməyə kişilərə nisbətən iki dəfə çox vaxt sərf edirlər. 

- İnkişaf etmiş dövlətlərdə qadınlar rəsmi işçi qüvvəsinin 31%-ni, dünyada isə 46.7%-ni təşkil edir. 

- İnkişaf etməkdə olan dövlətlərdə məhsulun 55%-ni kənd qadınları istehsal edir. 

- Qadınların ödənişsiz ev və ictimai əməyinin həcmi dünya ÜMM-un (Ümumi Milli Məhsulun)10%-dən 35%-dək qiymətləndirilir. 

Şərqi Avropa və keçmiş SSRİ dövlətlərində baş vermiş dəyişikliklər milyonlarla qadınların vəziyyətinə də təsir etmişdir. 

Məşğulluq baxımından iş yerlərini itirənlərin əksəriyyəti qadınlar olmuşdur. 

Bir sıra Şərqi Avropa dövlətlərində qadınların ənənəvi sosial təminatlardan və hətta fundamental insan hüquqlarından məhrum olması, qadin rolunun evdar kimi qəbul olunması, obyekti qadınlar olan pornobiznesin inkişafı (kütləvi həcmdə fahişəlik, qadın bədəninin reklam məqsədilə istifadəsi, qadın və qızların seksual istismar məqsədilə xaricə çıxarılması), həyat səviyyəsinin aşağı düşməsi, qadınlar arasında yoxsulluğun artması, doğum səviyyəsinin aşağı düşməsi, sosial proqramların həyata keçirilməsinin ləngiməsi, müəssisələrin, xüsusilə də özəl müəssisələrin ictimai fəaliyyətinin və ailələrə sosial yardımının azaldılması da bu ölkələrin çoxuna xas olan amillərdən olmuşdur. 

Beləliklə, qadınların problemlərinin həlli istiqamətində dünya ictimaiyyətinin səylərinə baxmayaraq, dünyanın bir çox dövlətlərində ayrı-seçkilik və onların hüquqlarının pozulması halları hələ də mövcuddur. Məhz buna görə də bəşəriyyət cender bərabərsizliyinə səbəb olan hər hansı institut və mexanizmlərin aradan qaldırılması üzrə hələ bir çox problemləri həll etməlidir. 

Azərbaycan Respublikası qanunvericiliyində qadın hüquqları. Azərbaycanda qadınların sayı əhalinin 51,1%-ni təşkil edir. 2001-ci ilə olan məlumata əsasən qadınlar əmək fəaliyyəti ilə məşğul olan əhalinin 48%-ni, işsizlərin isə 54%-ni təşkil edir. 

Getdikcə ictimai və siyasi həyatda Azərbaycan qadınlarının fəallığı artır. Buna misal olaraq 1990 - 2001-ci illərdə parlamentdə qadınların sayının 4%-dən 11%-ə qədər artmasını göstərmək olar. 

Bu konfransin proqramında Azərbaycanda cender bərabərliyinə, qadınların hüquqlarına həsr olunmuş məruzələrin mövzusunu nəzərə alaraq, mən əsas etibarılə ölkəmizdə bu sahədə qanunvericiliyin xüsusiyyətlərinə diqqətinizi cəlb etmək istərdim. 

Bildiyiniz kimi, son onillikdə sözün əsl mənasında islahatlar diyarı olmuş Azərbaycanda iqtisadiyyat, təhsil, səhiyyə və başqa sahələrdə olduğu kimi, insan hüquq və azadlıqlarının təmin olunması sahəsində də köklü dəyişikliklər baş vermişdir. 

1992-ci ildən BMT-nin üzvü olan Azərbaycan 2001-ci ildə Avropa Şurasına üzv seçilmiş və Avropa İnsan Hüquqları Konvensiyasına qoşulmuşdur. 

Yeri gəlmişkən müstəqilliyi dövründə ölkəmiz 220-dən çox Konvensiyaya qoşulmuşdur. 

1995-ci ildə müstəqil Azərbaycan Respublikasının ilk Konstitusiyası qəbul edilmiş ki, bunun maddələrinin uçdə biri bərabər dərəcədə qadınlara və kişilərə şamil olunan insan hüquq və azadlıqlarını özündə əks etdirir. Konstitusiyanın Bərabərlik hüququ təsbit olunmuş maddə 25-də birbaşa göstərilir ki, "Kişi və qadının eyni hüquqları və azadlıqları vardır". 

Azərbaycan Respublikasının qanunvericiliyində həyatın bütün sahələrində qadın və kişilərin bərabərliyi ideyası təsbit olunur. 

Respublikamızda müstəqillik əldə edildikdən sonra qadınların kişilərlə bərabər hüquq və azadlıqlarının təmin edilməsi baxımından Azərbaycan Respublikasının Konstitusiyası ilə yanaşı Əmək Məcəlləsi, Ailə Məcəlləsi, Azərbaycan Respublikasının qadın problemləri üzrə dövlət komitəsinin yaradılması haqqında Azərbaycan Respublikası Prezidentinin Fərmanı, Azərbaycan Respublikasında dövlət qadın siyasətinin həyata keçirilməsi haqqında Azərbaycan Respublikası Prezidentinin Fərmanı, Azərbaycan Respublikasının Qadın Problemləri üzrə Milli Fəaliyyət Planı haqqında Azərbaycan Respublikasının Nazirlər Kabinetinin Qərarı xüsusi əhəmiyyət kəsb edir və cender bərabərliyi siyasətinin özülünü təşkil edir. 

Bunlarla yanaşı Azərbaycan Respublikasının Milli Məclisi qadınların vəziyyətinin yaxşılaşdırılması və onların kişilərlə bərabər hüquqa malik olması ilə bağlı Beynəlxalq Konvensiyaları, o cümlədən Qadınların siyasi hüquqları haqqında Konvensiyanı, Bərabər əməyə görə kişilərə və qadınlara bərabər haqq verilməsi haqqında 100 saylı Konvensiyanı, Qadınların müxtəlif yeraltı işlərdə və şaxtalarda əməyinin məhdudlaşdırılması haqda Konvensiyanı, Analığın mühafizəsi haqqında 103 saylı Konvensiyanı, Qadınlara münasibətdə ayrı-seçkiliyin bütün formalarının aradan qaldırılması haqqında Konvensiyanı, Ərdə olan qadınların vətəndaşlığı haqqında Konvensiyanı, Nikaha daxil olmaga razılıq, nikah üçün minimal yaş həddi və nikahların qeydiyyatı haqqında Konvensiyanı, İnsan alveri və üçüncü şəxslər tərəfindən fahişəliyin istismarı ilə mübarizə haqqında Konvensiyanı ratifikasiya etmişdir. 

Beləliklə, ölkəmizdə cender bərabərliyinin gerçəkləşməsi üçün zəruri hüquqi baza yaradılmışdır və buna dövlət tərəfindən təminat verilir. 

Bununla belə, bir çox ölkələrdə olduğu kimi, Azərbaycanda da cender bərabərliyinə nail olmaq və qadınların pozulmuş hüquqlarını bərpa etmək, hüquq pozuntularının qarşısını almaq məqsədilə hələ çox işlər görülməlidir. Bunun üçün də qarşıda duran prioritetləri müəyyən edilməsi, daha çox zəif qrupların aşkarlanması və onların ehtiyaclarının öyrənilməsi, ünvanlı hüquqi və sosial yardım proqramlarının işlənib hazırlanması və həyata keçirilməsi, hüquqi maarifləndirmə sahəsində fəaliyyətin gücləndirilməsi, qaçqın, müharibədən ziyan çəkən, şəhid ailələrinə, ahıl, əlil, məhbus qadınlara, gənc ailələrə, qız uşaqlarına ünvanlanmış tövsiyyələrin hazırlanması və əhali arasında geniş təbliğat işlərinin aparılması, bunun üçün zəruri məlumat kitabçalarının, lifletlərin və s. nəşr edilməsi və yayılması kimi vəzifələrimizi gerçəkləşdirmək üçün birgə fəaliyyətimizi əlaqələndirən, tənzimləyən proqramlara ehtiyac duyulur. 

Azərbaycan qadınlarının hələ də istifadə olunmayan böyük professional, intellektual, işgüzar, mənəvi potensialı var ki, bunları hərəkətə gətirmək, bərabər hüquqlara, bərabər imkanlara nail olmaqla qadınlarımızı keyfiyyətçə yeni səviyyəyə qaldırmaqla sözün əsl mənasında cender bərabərliyinə doğru mühüm addım atmış olarıq. 

Bu məqsədlərə nail olmaq üçün mən hamınızı əməkdaşlığa çağırıram. 

Diqqətinizə görə sağ olun. 

Hicran Hüseynova 

Bakı Dövlət Universitetinin beynəlxalq hüquq 

və beynəlxalq münasibətlər fakültəsinin 

elmi işlər üzrə dekan müavini, siy.e.d. 

Vətəndaş cəmiyyətinin formalaşması prosesində gender hərəkatı 

Gender cəmiyyətinin quruluşunun mərkəzi elementlərindən biri qadınların hüquqlarının təmin edilməsindən ibarətdir. 

Bu gün Azərbaycan Respublikasında baş verən real siyasi və iqtisadi prosesləri, ölkəmizin dərk olunmuş şəkildə vətəndaş cəmiyyətinə və hüquqi dövlətə doğru hərəkət etməsini nəzərə aldıqda gender yanaşmalarının milli siyasətə tətbiqi problemi real zərurətə çevrilir. İnsan hüquqlarının müdafiəsi qlobal birliyə mənsubluğun ayrılmaz hissəsinə çevrilir, qadın hüquqları isə ümumbəşəri hüquqlar kimi çıxış edir. 

Bərabər hüquqların təmin edilməsi hamı üçün faydalıdır. Bu, həm demokratiyanın möhkəmlənməsinə, həm də rifah halının, sabitliyin və dözümlülüyün səviyyəsinin yüksəlməsinə kömək göstərir. Bu, cəmiyyət quruluşunun mərkəzi elementlərindən biridir, burada vətəndaş hüquqlarına riayət olunur və o, həqiqi demokratiyanın təşəkkülünün zəruri ilkin şərti kimi çıxış edir. Biz hamımız sarsılmaz bir həqiqəti aydın dərk etməlyiik- qadınların cəmiyyətdəki vəziyyəti ölkədəki ümumi vəziyyəti əks etdirir. Çoxlu qanunların qəbul edilməsinə baxmayaraq, bütövlükdə respublikada vəziyyət yaxşılığa doğru az dəyişir. Bəs səbəb nədir? Başlıca səbəb bundan ibarətdir ki, qüvvədə olan qanunvericiliklə icra mexanizmi, əhalinin hüquqi savadlılığının kifayətləndirici olmaması, qanunverici, icraedici və məhkəmə strukturlarının işində qadınların iştirakının olduqca məhdudlaşdırılması arasında uyğunsuzluq mövcuddur. Ziddiyyət bundan ibarətdir ki, Azərbaycan Prezidentinin "Dövlət qadın siyasətinin həyata keçirilməsi haqqında" 6 mart 2000-ci il tarixli Fərmanı səviyyəsində dövlət sənədinə malik ola-ola, Qadın Məsələləri üzrə Respublika Dövlət Komitəsi mövcud ola-ola (dünyada bunlarla fəxr edə biləcək dövlətlər azdır) cəmiyyətdə gender balansının realizəsində hissolunacaq nəticələrə nail olmaq mümkün olmur. 

Bəs əsas səbəblər nədən ibarətdir? 

Mən ən mühüm səbəbi göstərmək istərdim. 

1) Gender kolliziyaları hər bir cəmiyyətdə mövcuddur, lakin onlar hər yerdə, o cümlədən bizim respublikamızda bərabərsizliyin təzahürü kimi dərk olunmur. Cəmiyyətimizdə ənənəvi yönəlişlər, mentalitet böyük rol oynamışdır və oynamaqda davam etməkdədir; 

2) Vətəndaş cəmiyyətinin təşəkkülü bugün hələ lazımi səviyyədə deyildir, buna görə də gender hüquq bərabərliyi ideyası bizdə geniş dəstək tapmır və daha çox adi söz kimi qəbul edilir; 

3) Cəmiyyətdəki dəyişikliklər siyasi proses vasitəsilə həyata keçirilir, qadınlarımızın real siyasi imkanları qətiyyən yoxdur ki, bu da ciddi narahatlıq doğurur; 

4) Bundan başqa, bir çox ölkələrdə, o cümlədən bizim respublikamızda qadınların sosiallaşması elə baş verir ki, onlarda özlərinin vəzifə və siyasi niyyətləri ilə əlaqədar xüsusi iddialar yaranmır. "Siyasət" anlayışının özü mənfi təzahürlərlə assosiasiya olunur ki, bu da qadınları çəkindirir. 

5) Ən mühüm səbəblər sırasında silahlı münaqişələrin nəticələri, Ermənistanın Azərbaycana qarşı müharibəsi, torpaqların işğalı, qaçqınların vəziyyəti vardır, bütün bunlar respublikamızın bugünkü reallıqlarıdır. Bu şəraitdə gender balansını təmin etmək, insanlardan özlərinin vətəndaş statusunu dərk etmələrini tələb etmək çox çətindir. 

Mən diqqəti bu bəndə təsadüfən yönəltmirəm. İş ondadır ki, vətəndaş cəmiyyətinin təşəkkülü özünün inkişaf məntiqinə malikdir və müəyyən özünütəşkil prinsipləri ilə xarakterizə oluna bilər. 

Yadda saxlamaq lazımdır ki, cəmiyyətin özünün, onun sosial və siyasi cəhətdən təşkil olunmuş strukturlarının səyləri, insanların təfəkküründəki və şüurundakı özünəməxsus psixoloji inqilab (xüsusilə cəmiyyətin inkişafının keçid dövrü şəraitində) olmadan vətəndaş cəmiyyətinin çiçəklənməsi mümkün deyildir, bu isə o deməkdir ki, gender balansı əvvəlki tək pozulacaqdır. Bəs vəziyyətin yaxşılaşdırılması üçün hansı təklifləri irəli sürmək olar? 

1) Qadınların ümumbəşəri hüquqları və cəmiyyətdə qadınların rolunun yüksəldilməsi, bərabər hüquqlar-bərabər imkanlar kimi anlayışların təbliği gücləndirilməlidir. 

2) Həm xüsusi ehtiyatların köməyi ilə, həm də beynəlxalq təşkilatların köməyi ilə gender hüquq bərabərliyinin tətbiqi və təşkili üçün xüsusi proqramlar həyata keçirilməlidir. 

3) Digər ölkələrin hökumətləri, beynəlxalq institutlar, yerli və xarici qeyri-hökumət təşkilatları ilə qeyri-hökumət sektoruna güclü yardım şəbəkəsinin yaradılması məqsədilə tərəfdaşlıq və birliklər yaradılmalıdır - vətəndaş cəmiyyətinin qurulmasının əsası kimi. 

4) Biz, münaqişə zonasında yaşayan qadınlar kimi dünyanın münaqişə və münaqişədən çıxmış regionlarında yaşayan qadınlarla təcrübə mübadiləsi üçün sıx təmaslar qurmalıyıq. 

5) Azərbaycanın rayonlarında fəal maarifçilik işi lazımdır. Biz sovet dövründə əhalinin kütləvi savadlanmasından elə bir vəziyyətə düşmüşük ki, əhalinin bir hissəsi, xüsusilə qadınlar arasında tam savadsızlıq müşahidə olunur. 

6) Bütün respublikada (BMT-nin , ATƏT-in , Avropa Şurasının xüsusi proqramlarının köməyi ilə) bu sahədəki əsas geriləmələrin və pozuntuların müəyyən olunması məqsədilə gender monitorinqini keçirmək lazımdır. 

7) Bütün səviyyələrdə, KİV-i cəlb etməklə, qərarların qəbul edilməsi səviyyəsində qadınların təmsilçiliyinin faizlə nisbəti üzərində müvəqqəti kvotaların tətbiqi ideyasını fəal şəkildə lobbiləşdirmək lazımdır. 

8) Azərbaycan Respublikasının xarici siyasət strategiyasının əsas xəttini - Avropa Birliyinə inteqrasiyanı nəzərə alaraq, Azərbaycan qadınları dünyaya vətəndaş cəmiyyətinin qurulmasına doğru hərəkət edən dövlətdə nəyə nail ola biləcəklərini sübut etmək üçün real imkan əldə etmişlər. 

Son olaraq qeyd etmək istəyirəm ki, mənim qəti əqidəmə görə, qadınların barəsində dövlət siyasəti müstəqil istiqamət kimi zəruridir, çünkii hər bir tarixi mərhələdə qadınların cəmiyyətdəki vəziyyəti ilə bağlı spesifik problemlər qrupu mövcuddur. 

Yaşar Paşa 

Azərbaycan Respublikası Dövlət 
Statistika Komitəsinin şöbə müdiri 

Ali təhsildə gender münasibətləri 

Azərbaycanda ali peşə məktəbi dövlət və qeyri-dövlət ali təhsil müəssisələrinin geniş şəbəkəsi ilə təmsil olunur. Hazırda ölkənin ali məktəbləri ali təhsil sistemini daha çevik edən, tələbələrə təhsilin müxtəlif mərhələlərində gələcək təhsilin məqsəd və xüsusiyyətini seçməyə imkan verən mütəxəssislərin çoxdərəcəli hazırlığını həyata keçirir. Çoxdərəcəli hazırlığın tətbiq edilməsi Azərbaycan ali məktəbinin dünya təhsil sisteminə inteqrasiya etməsinə imkan verir. 

2003/2004-cü dərs ilinin əvvəlinə Azərbaycan Respublikasında 104 min tələbənin təhsil aldığı 27 dövlət ali məktəbi fəaliyyət göstərir. Bundan başqa, Ali Hərbi Ümumqoşun Komandirlər məktəbi, Ali Hərbi Dənizçilik məktəbi, Bakı Ali Polis Akademiyası, Milli Təhlükəsizlik Akademiyası ali təhsilli mütəxəssislər hazırlayır. 

Dövlət sektoru üzrə ali təhsilin inkişafına dair əsas göstəricilər aşağıda verilmişdir: 

	
	2003
	2002
	2003-cü il 2002-ci ilə nisbətən, faizlə

	Ali məktəblərin sayı
	27
	26
	103,8

	Onlarda tələbələrin sayı, nəfər
	104009
	101676
	102,3

	o cümlədən aşağıdakı şöbələrdə təhsil alanlar

	əyani
	81100
	81131
	100,0

	axşam
	142
	140
	101,4

	qiyabi
	22767
	20405
	111,6

	Əhalinin 10000 nəfərinə düşən tələbələrin sayı
	128
	126
	101,6

	Qəbul olunmuş tələbələrin sayı, nəfər
	21998
	18094
	121,6

	Buraxılmış mütəxəs-sislərin sayı, nəfər
	24343
	23008
	105,8


2003-cü ilin məlumatların görə dövlət ali təhsil müəssisələrində oxuyan tələbələrin 46.6 faizini qadınlar, 53.4 faizini isə kişilər təşkil edir. İxtisas istiqamətlərinə gender müstəvisindən nəzər salsaq təbiət elmləri üzrə qadınlar 70.7 faiz, humanitar və sosial sahə üzrə 57.4 faiz, maarif üzrə 88.2 təhkil edirlər. Kişilər isə iqtisadiyyat və idarəetmə üzrə 79.8 faiz, təbiət-texniki ixtisaslar üzrə 60.2 faiz, texniki istiqamətlər üzrə 83.9 faiz, aqrar və balıq təsərrüfatı üzrə 69 faiz, ekologiya və təbiətdən istifadə ixtisasları üzrə isə 76.0 faiz etmişlər. Maarif sahəsində oxuyan kişilərin xüsusi çəkisinin az olması onların gələcəkd ailə başçısı olaraq daha gəlir verimli sahələri seçməsindən irəli gəlir. 

Bununla belə ölkədə qeyri-dövlət ali məktəblərinin geniş şəbəkəsi fəaliyyət göstərir. 2003/2004-cü dərs ilinin əvvəlinə 17,5 min tələbənin (2002-2003-cü dərs ilində 18,4 min tələbə) təhsil aldığı dövlət lisenziyalı 15 qeyri-dövlət ali məktəb fəaliyyət göstərmişdir. Kommersiya ali məktəblərində mütəxəssislərin hazırlanması əsasən əmək bazarında daha çox tələb olunan ixtisaslara yönəldilmişdir. Həmin ali təhsil ocaqlarında tələbələrin çox hissəsi, 49 faizi humanitar və sosial, 23 faizi iqtisad ixtisasları üzrə təhsil almışdır. 

	Qeyri-dövlət ali məktəb tələbələrinin tədris müəssisələrində istiqamətlər üzrə bölgüsü (dərs ilinin əvvəlinə) 


	2003-2004
	2000-2001
	2003-2004

	
	Cəmi
	kişilər
	qadınlar
	kişilər
	qadınlar
	kişilər
	qadınlar

	Tələbələrin sayı - cəmi, nəfər
	17526
	9924
	7602
	60,4
	39,6
	56,6
	43,4

	o cümlədən

	təbiət elmləri istiqamətləri
	6
	6
	0
	87,0
	13,0
	100,0
	0,0

	humanitar və sosial istiqamətlər
	8552
	4632
	3920
	58,2
	41,8
	54,2
	45,8

	maarif
	3020
	567
	2453
	16,4
	83,6
	18,8
	81,2

	iqtisadiyyat və idarəetmə
	4006
	3247
	759
	78,2
	21,8
	81,1
	18,9

	təbiət-texniki ixtisaslar
	602
	270
	332
	30,5
	69,5
	44,9
	55,1

	texniki istiqamətlər
	1206
	1114
	92
	92,2
	7,8
	92,4
	7,6

	aqrar və balıq təsərrüfatı
	20
	18
	2
	56,3
	43,7
	90,0
	10,0

	ekologiya və təbiətdən istifadə
	114
	70
	44
	78,1
	21,9
	61,4
	38,6


Ali və orta ixtisas təhsil sistemində yüksək ixtisaslı kadr potensialı saxlanmaqdadır, dövlət ali ixtisas məktəblərində pedaqoji işçilərin sayı və onların təhsil səviyyəsi aşağıdakı məlumatlarla xarakterizə olunur: 

	
	2003
	2002
	2003-cü il 2002-ci ilə nisbətən, faizlə

	Ali məktəblərdə müəllimlərin sayı (ştat heyəti), nəfər
	11303
	11243
	100,5

	elmlər doktorları
	819
	824
	99,4

	elmlər namizədləri
	5165
	5137
	100,5


Ölkəmizin dövlət orta ixtisas və ali məktəblərində professor və müəllim heyətinin artması və onların yüksək peşəkarlıq səviyəsi müşahidə olunur. 2003-cü ildə ştatda olan bir müəllimə müvafiq olaraq 8 və 9 tələbə düşmüşdür. 

Qeyri-dövlət orta ixtisas və ali məktəblərində də müəllimlərin ixtisas səviyyəsi kifayət qədər yüksəkdir. 2003-cü ildə kommersiya ali məktəblərinin 1729 müəllimindən 260 nəfərinin və ya 15 faizinin elmlər doktoru elmi dərəcəsi, 700-nün və ya 40 faizinin elmlər namizədi elmi dərəcəsi olmuşdur. Orta ixtisas məktəblərinin 151 müəllimindən 5 nəfərinin və ya 3 faizinin elmlər doktoru elmi dərəcəsi, 37 nəfərinin və ya 25 faizinin elmlər namizədi elmi dərəcəsi olmuşdur. 

Amin Çərkəzov 
Azərbaycan Respublikası İqtisadi İnkişaf Nazirliyinin 
yoxsulluğun azaldılması və iqtisadi inkişaf üzrə 
Dövlət Proqramı Katibliyinin Yoxsulluğun 
Monitorinqi bölməsinin experti 

Qloballaşma və yoxsulluğun aradan qaldırılması strategiyası 

Dünya iqtisadiyyatının müasir dövrdə inkişafını müəyyənləşdirən ən mühüm faktorlardan biri təsərrüfat həyatının beynəlmiləlləşməsinin ən yüksək mərhələsi olan qloballaşmadır. Təsərrüfat fəaliyyətinin beynəlmiləlləşməsi ayrı-ayrı ölkələrin iqtisadiyyatlarının qarşılıqlı əlaqə və qarşılıqlı asılılığının güclənməsini, beynəlxalq iqtisadi münasibətlərin milli iqtisadiyyatlara təsirini, ölkələrin dünya təsərrüfatında iştirakını əks etdirir. Bu baxımdan dünya iqtisadiyyatının qloballaşmasını onun müxtəlif sferalarının qarşılıqlı asılılıq və qarşılıqlı təsirinin güclənməsi kimi xarakterizə etmək olar. 

Qloballaşma həm müsbət, həm də mənfi nəticələrə gətirib çıxarır ki, bu da insanlarda qloballaşmaya bir-birinə əks iki baxışın formalaşmasına səbəb olur. Bir qrup insanlar qloballaşmanın dünya iqtisadiyyatı üçün təhlükə törətdiyinə inanırlar, digərlərinə görə isə o, iqtisadi inkişaf uçun mühüm vasitədir. Lakin ümumilikdə götürüldükdə, qloballaşma yoxsulluğun azalmasına gətirib çıxarır, belə ki, inteqrasiya edən ölkələrin iqtisadiyyatı daha sürətlə inkişaf etməyə başlayır və bu inkişaf adətən geniş yayılır . 

Müasir dünya təsərrüfatında baş verən keyfiyyət dəyişiklikləri nəticəsində iqtisadi həyatın qeyri-müəyyənliyinin daha da artması şəraitində qloballaşmadan əldə edilən uduşun dərəcələri dəfələrlə artır və eləcə də buraxılan səhvlər üçün cərimələr də kifayət qədər ağır olur. Milli iqtisadiyyatların açıqlığının və qarşılıqlı əlaqəsinin daha da artması nəticəsində dünya iqtisadiyyatı və dünya bazarının milli təsərrüfatlar üzərində hökmranlığının güclənməsi iqtisadi strukturları zəif, mallarının rəqabət qabiliyyəti çox vaxt aşağı, işçi qüvvəsi isə kifayət qədər təcrübəli olmayan inkişaf etməkdə olan ölkələrin qlobal qarşılıqlı asılılığın güclənməsindən faydalanması ehtimalını azaldır. Bu cür şəraitdə dünya əhalisinin 2/3-nin yaşadığı, lakin dünya məcmu məhsulunun 1/5-dən azının yaradıldığı inkişaf etməkdə olan ölkələrin dünya təsərrüfatı əlaqələrinə struktur adaptasiyası və dünya təsərrüfatının verdiyi imkanlardan istifadəsi yolunda qarşıya çıxan mühüm problemlərdən biri də yoxsulluq problemidir. Dünya təsərrüfatının inkişafı ilə əlaqədar rəqabətin daim genişlənməsi və dərinləşməsi, yeni keyfiyyətlər kəsb etməsi inkişaf etməkdə olan ölkələr üçün problemi daha da kəskinləşdirir və qloballaşmadan əldə edilən uduşu maksimumlaşdırmağa çalışan hər bir ölkənin rastlaşdığı bu problemin həllini zəruri edir. Dünya Bankının məlumatlarına görə XXI əsrin başlanğıcında dünya əhalisinin 2,8 milyard nəfərinin gündəlik gəliri 2 ABŞ dollarından, 1,2 milyard nəfərin gündəlik gəliri isə 1 ABŞ dollarından aşağıdır . Hazırda dünya ölkələrinin əksəriyyətində bu problemin həlli mühüm məsələ kimi qarşıya qoyulur. 

Yoxsulluğun aradan qaldırılması üçün dünya ölkələri müxtəlif strategiyalar tətbiq edirlər. Bu strategiyalar qısa və uzunmüddətli ola bilər. Qısamüddətli strategiyalar, əsasən, xarici yardım və kreditlər hesabına yoxsulluğun azaldılmasına yönəldilmiş proqramları əhatə edir. Lakin qısamüddətli strategiya və proqramlar yoxsulluğun təzahürlərini müəyyən bir zaman kəsiyində aradan qaldırmağa kömək etsə də, onu yaradan səbəbləri aradan qaldırmır və bu, müvəqqəti xarakter daşıyır. Davamlı iqtisadi əsas yaradılmadıqda isə problem yenidən baş qaldıracaqdır. Buna görə də problemin həllinin ən effektiv yolu uzunmüddətli inkişaf strategiyalarından istifadə etməklə sabit iqtisadi inkişafın təmin edilməsidir. İqtisadi inkişafa münasibət baxımından bu strategiyaları iki qrupda birləşdirmək olar: daxilə istiqamətlənmiş inkişaf strategiyası (inward looking development) və xaricə istiqamətlənmiş inkişaf strategiyası (outward looking development). Onlardan birincisi hərtərəfli sənaye komplekslərinin yaradılmasını, daxili bazarın yerli istehsal hesabına təmin edilməsini və sonrakı mərhələdə ixracı nəzərdə tutur. Ikinci strategiya isə, beynəlxalq sənaye ixtisaslaşması və kooperasiyası ilə xarici ticarəti inkişaf etdirmək, onun vasitəsilə daxili bazarı formalaşdırmaq və xarici ticarətin inkişafını ümumi iqtisadi inkişafa istiqamətləndirmək məsələsini ön plana çəkir. Buradan aydın görmək olar ki, iqtisadi inkişaf və yoxsulluğun azaldılmasında qloballaşmanın verdiyi üstünlüklərdən faydalanmaq üçün ikinci istiqamət seçilməlidir. 

70-ci illərdən başlayaraq, inkişaf etməkdə olan ölkələrin beynəlxalq əmək bölgüsündə iştirakı genişlənir, onlar xaricə istiqamətlənmiş inkişaf strategiyasına üstünlük verməyə başlayırlar. Sovet İttifaqının dağılmasından sonra qloballaşmanın yeni mərhələyə qədəm qoyması ilə ölkələrin inkişafında xarici faktorların rolu daha da artmışdır. 

İxraca istiqamətlənmiş strategiya ölkələrə iqtisadi əlaqələri, eləcə də ticarət əlaqələrini liberallaşdırmaqla beynəlxalq iqtisadi əməkdaşlığa qoşulmağa, sənayedə ixtisaslaşma və kooperasiya vasitəsilə beynəlxalq əmək bölgüsünün üstünlüklərindən faydalanmağa və beləliklə, effektiv və rəqabətli istehsal yaratmağa imkan verdiyindən, yoxsulluğun aradan qaldırılması strategiyasının əsasında dayana bilər. Lakin burada düzgün dövlət tənzimləməsinin həyata keçirilməsi, vergi, gömrük, kredit və sosial siyasətin bu strategiyaya uyğunlaşdırılması vacibdir. Əmək ehtiyatlarından səmərəli istifadəyə və əməyin qiymətinin yüksəldilməsinə xüsusi diqqət yetirilməlidir, belə ki, əhalinin həyat səviyyəsinin yaxşılaşdırılması baxımından əməyin ödənilməsi səviyyəsinin yüksəldilməsi böyük əhəmiyyət kəsb edir. 

Ayrı-ayrı ölkələrin iqtisadi inkişaf səviyyəsindən və həyata keçirdikləri inkişaf strategiyasından asılı olaraq, qlobal inteqrasiyanın yoxsulluğun azaldılmasında rolu müxtəlif ola bilər. Odur ki, yoxsulluğun azaldılmasında qloballaşmadan faydalanmaq üçün göstərilən bu faktorların ikisi də nəzərə alınmalıdır. Belə ki, birinci faktora görə, uzun tarixi bir inkişaf yolu keçmiş və güclü iqtisadi strukturlar formalaşdırmış inkişaf etmiş ölkələrin qloballaşmadan faydalanmaq ehtimalı iqtisadi strukturları yenicə formalaşan və kifayət qədər dayanıqlı olmayan inkişaf etməkdə olan ölkələrdən daha artıqdır. Belə ki, uzun tarixi bir dövrdə formalaşmış iqtisadi sistemlər daha ətalətli olur və dünya bazarındakı konyuktur dəyişiklikləri onlara o qədər də güclü təsir göstərmir. İqtisadi strukturları çox hallarda kifayət qədər böyük və dayanıqlı olmayan inkişaf etməkdə olan ölkələr isə bu dəyişmələrin təsirindən bəzən məhv olmaq təhlükəsi ilə üzləşirlər. Bu ölkələr xarici ticarətdə, əsasən, xammal və ilkin sənaye məhsullarının ixracatçısı və hazır məhsulların idxalatçısı kimi, beynəlxalq kapital bazarında idxalatçı, beynəlxalq iş qüvvəsi bazarında isə ixracatçı kimi çıxış edirlər. Nəticədə onların beynəlxalq iqtisadi inteqrasiyanın dərinləşməsindən əldə etdikləri fayda inkişaf etməkdə olan ölkələrlə müqayisədə xeyli aşağı olur. Onlar inkişaf etmiş ölkələrə əsas etibarı ilə xammal və əməktutumlu məhsulları ucuz qiymətə ixrac edirlər, bu ölkələrdən olan miqrantlar xaricdə yerli işçilərlə müqayisədə çox aşağı əmək haqqı müqabilində çalışırlar. Əvəzində isə inkişaf etmiş ölkələrdən dünya bazarında qiyməti xammaldan qat-qat baha olan kapital və elm tutumlu hazır məhsullar və yeni, inkişaf etmiş ölkələrin özlərində bir qədər köhnəlmiş texnologiyalar idxal edirlər. Odur ki, beynəlxalq əmək bölgüsü baxımından səmərəli istehsal sahələrinin yaradılması, inkişaf etdirilməsi və modernləşdirilməsi üçün iqtisadi artımın xarici faktorları olan ixrac gəlirləri ilə bərabər xarici kapitaldan da geniş istifadə edilməlidir. Xarici kapital yerli istehsalı canlandırır, iqtisadi artıma kömək edir, ölkədaxili rəqabəti gücləndirir, rəqabət qabiliyyətli məhsulların ixracını stimullaşdırır və beləliklə də yoxsulluğun azaldılması üçün etibarlı zəmin yaradir. 

İnkişaf etməkdə olan ölkələrə xarici kapitalın cəlb edilməsində iqtisadi islahatların aparılması, azad sahibkarlığın qanunverici bazasının və investisiya iqliminin təkmilləşdirilməsi mühüm əhəmiyyət kəsb edir. Buna görə də inkişaf etmiş ölkələrin sənaye kapitalının böyük hissəsi bu sahədə müəyyən nəticələr əldə etmiş ölkələrə gedir. 

Yoxsulluq problemi bir çox ölkələrdə olduğu kimi, Azərbaycanda da mövcuddur. Keçid dövrünün iqtisadi çətinlikləri və Ermənistanla aparılan müharibə əhalinin həyat səviyyəsinin kəskin şəkildə pisləşməsinə səbəb olmuşdur. Ölkədə yoxsulluq səviyyəsinin qiymətləndirilməsi üçün Dövlət Statistika Komitəsinin həyata keçirdiyi Ev Təsərrüfatları Müayinəsinin nəticələrindən istifadə olunur. 2002-ci ildə adambaşına ayda 175.000 manat səviyyəsində müəyyən edilən mütləq yoxsulluq həddindən istifadə edilməklə ölkə əhalisinin 46.7% nin yoxsul olduğu aşkar edilmişdir (2001-ci ildə 120.000 manat mütləq yoxsulluq həddindən istifadə edilməklə yoxsulluq səviyyəsi 49% müəyyənləşdirilmişdi). Hökumət yoxsulluqla mübarizə aparmaq üçün Yoxsulluğun Azaldılması və İqtisadi İnkişaf üzrə Dövlət Proqramı (YAİİDP) qəbul etmiş və beynəlxalq təşkilatların və donor ölkələrin dəstəyi ilə onun həyata keçirilməsinə başlamışdır. Proqram düzgün olaraq, yoxsulluğu yaradan səbəblərin aradan qaldırılmasına və iqtisadi inkişafın təmin edilməsinə yönəldilmişdir. YAİİDP-də göstərildiyi kimi, Azərbaycanda yoxsulluq strategiyası altı əsas strateji məqsədə istiqamətlənmişdir: (i) gəlir əldə etmək imkanlarının artırılması üçün əlverişli mühitin yaradılması; (ii) makro-iqtisadi sabitliyin qorunub saxlanılması; (iii) əsas səhiyyə və təhsil xidmətləri üzrə keyfiyyətin və həmin xidmətlərdən istifadə üçün bərabər imkanların yaxşılaşdırılması; (iv) infrastrukturun yaxşılaşdırılması (o cümlədən, yollar, kommunal xidmətlər, rabitə, meliorasiya və s.); (v) həssas qrupların daha səmərəli müdafiəsi ücün mövcud sosial müdafiə sistemində müvafiq islahatların həyata kecirilməsi; (vi) qacqın və məcburi köckün əhalinin həyat şəraitinin yaxşılaşdırılması. 

Yaxın gələcəkdə neft qeyri-neft sektorunun və regionların inkişafının stimullaşdırılması və qeyri-neft sektorunda məşğulluğun artırılması iqtisadi siyasətin əsas istiqamətlərdən biri kimi secilmişdir. YACCDP-də nəzərdə tutulmuş tədbirlərin həyata kecirilməsi nəticəsində əhalinin gəlir əldə etmək imkanları artacaq, sosial müdafiə sistemi təkmilləşdiriləcək, təhsilin və səhiyyə xidmətlərinin keyfiyyətinin artırılması, qaçqın və məcburi köckünlərin həyat şəraitinin yaxşılaşdırılması təmin ediləcəkdir. 

Dil və cinslərin qarşılıqlı münasibətləri 

(linqvistik, fəlsəfi, dini, tibbi-psixoloji yanaşma) 

Müxtəlif təbəqə, vəzifə, peşə, yaş və jinslərə eyni zamanda xidmət göstərən ən möhtəşəm, ən möjüzəli, yeganə ünsiyyət vasitəsi dildir. Əlbəttə, bu jür fikri leksikası zəngin olmayan dillər haqqında demək olmaz. Düzdür, belədə istər Afrika tayfaları, istərsə Amerika hünduları sözlə də olmasa, digər vasitələrlə - jest, mimika və s. işarəvi yollarla öz fikirlərini çatdırmağa nail olurlar. Şübhəsiz ki, söz qüdrətli silahdır. O olmadıqda mürəkkəb anlayışlara yollar bağlanır. Elə dillər var ki, onun leksik omonimliyini ton tənzimləyir və eyni kök, məsələn, amorf Çin dilində 4 tona - adi, enən, qalxan, enib-qalxan tona görə müxtəlif mənalar daşıyır. Flektiv ərəb dilində kök samitlərin müxtəlif qəliblərə düşməsi külli miqdarda söz yaradır. İltisaqi Azərbayjan dili dünyada ən zəngin dillər sırasında duraraq, səsləniş və imkanlarına görə türk dillərinin tajı hesab olunur. İtaliyada ali musiqi təhsili almış böyük mügənnimiz Bülbül Aşıqların 11 qurultayında (1938) bir sıra rus musiqi nəzəriyyəçilərinin fikrini də əsas tutub qeyd etmişdir ki, doğma dilimiz vokal - opera sənəti üçün hədsiz uyğun gələn italyan dilindən heç də geri qalmayaraq, hətta onu özünəməxsus sait çoxluğu və spesifikliyinə görə üstələyən ən melodik dillərdəndir. 

Azərbaycan dilinə hər bir klassiki, hər cür sahənin fikir dahisini çevirmək mümkündür. Çünki dilimizdəki həm leksik imkanlar, həmçinin poetik-üslubi çalarlar əcnəbi dildəki fikirləri, demək olar ki, əslinə yaxın, və ya eyni ilə tərcümə etməyə yol verir. 

Dildəki imkanlar, onun leksikası çiy material, bir növ, istifadəsiz rəng palitrasını, çalınmamış alət klaviaturasını xatırladır. Qəlbləri istənilən səmtdə riqqətə gətirmək üçün bu rənglərdən, səslərdən məharətlə istifadə etmək olar (lazımdır!). 

Eyni zamanda dil elə sistemli bir materialdır ki, ondan varlı da, kasıb da, vəzifəli də, vəzifəsiz də, uşaq da, böyük də, və nəhayət, kişi də, qadın da öz mövqeyindən, öz aləmindən çıxış edə bilər. 

Dildə qadın və kişi nitqinə gəldikdə isə, çox maraqlı faktlarla üzləşmiş oluruq. Bu məsələyə gəlməzdən qabaq dillərdə cins kateqoriyasına toxunduqda, ya ərəb dilindəki kimi kişi, qadın, ya da rus dilindəki kimi 3 cinslə - kişi, qadın və orta cinslə rastlaşırıq. Lakin ingilis, fars, bir sıra Qafqaz dillərində olduğu kimi, ümumilikdə türk dillərində, həmçinin Azərbaycan dilində qrammatik cins kateqoriyası yoxdur. Cins kateqoriyasının olmaması heç də onu göstərmir ki, danışıqda anlaşılmazlıq yaranır. Sadəcə, qıza, qadına işarə etdikdə əlavə olaraq "o" işarə əvəzliyindən sonra "qız", "qadın", "xanım" sözlərindən istifadə olunur. Qeyd edək ki, kişiyə isə belə işarə nadir halda olur, yəni "o" (şəxs əvəzliyi!) deməklə kifayətlənilir. Deməli, kişi cinsinə bir qədər üstünlük verilir. Bir çox dillərdə özünəməxsus "ADAM" dedikdə, ilkin mənasına görə "kişi" nəzərdə tutulur. Məs.: ingilis dilində "mən" "kişi = adam", fars dilində də "mərd" "kişi = adam", türk dilində isə bir qədər tərsinə olaraq, "kişi" "adam", deməkdir. O da maraqlıdır ki, biz "mərd adam" dedikdə, əslində "kişi adam" deyirik. 

Nadir halda ya sözə qarşılıq tapmaq olmur, ya da başqa bir söz ağırlığı öz üzərinə çəkərək omonimləşir. Məs.: rus dilində "мальчикk - девочка", "сын - дочь" olduğu halda, Azərbaycan dilində "oğlan - qız" və "oğul - qız" işlənir. Göründüyü kimi, "qız" həm cinsə, həm də övlada işarədir. Yaxud yenə rus dilində həm oğlanın, həm də qızın ata-anası tam fərqli sözlərlə verilir: "тесть -теща" oğlanın, "свекр - свекровь" qızın ata-anasıdır. Azərbaycan, o cümlədən türk dilində oğlan-qız tərəfinin valideynlərinə fərq qoymadan "qayınata və qayınana" sözləri işlənir. Maraqlıdır ki, nitq etiketlərini tam nəzərə alan fars dilində bu anlayışlar "pedərşouhər - madərşouhər", "pedərzən - madərzən", yəni "ərin atası- "ərin anası", "arvadın atası - arvadın anası" kimi verilir. Azərbaycan dilində isə kişi-qadına etik qadağa - tabu qoyularaq, hər iki cinsin mövqeyindən "qayınata, qayınana" işlədilir. Həmçinin qarşılıqlı qadağa hər iki tərəfin bir-birini başqalarına təqdim etməsində də aydınca görünür: qadın "uşaqların atası" - "həyat yoldaşım" - "evin ağası" - "o", "oğlunuz", kişi isə "uşaqların anası" - "həyat yoldaşım", "qızın(ız)" deyir. Nadir halda bəzi dialektlərimizdə kişi sərbəst olaraq, "arvadağa", hətta "arvadım" işlədir. 

Digər qohum-əqrəbaya gəldikdə isə, rus dilində kişi-qadın tərəfə fərq qoyulmadan Azərbaycan dilindəki "əmi - dayı" "дядя", "bibi - xala" "тетя" olur. 

Bioloji-fizioloji baxımdan fərqli olan qadın və kişilər həm psixoloji , həm də məntiqi cəhətdən - fikir tərzi, ümumiləşdirmə və assosiasiyalarına görə nəzərəçarpacaq dərəcədə müxtəlifdirlər. Psixologiyada sol yarımkürə - Çin fəlsəfəsinə istinadən kişi başlanğıclı olub, "yan" adlanır - məntiqi, mexaniki nitqi tənzimləyir, sağ yarımkürə isə - qadın başlanğıcı ilə bağlı olub, "in" adlanır - fantaziya, yaradıcılıq, duyğu, emosional mərkəzləri idarə edir. Kişidə sol yarımkürə daha üstün - dominant olub, abstrakt təfəkkürə, qadında isə sağ yarımkürə inkişaflı olub, konkret düşüncəyə meyllidir. Sağ yarımkürənin idarə etdiyi nitq qadın ifasında emosionallaşır. Sanki həmahənglik yaransın deyə, Allah bu iki cinsi naqisliklər cəhətdən bir-birini tamamlamaq üçün yaradıb. Kişinin duyğu aləmi nə qədər səthidirsə,qadın bu baxımdan hədsiz həssasdır. Əqli ümumiləşdirmələr yönündən kişi daha məntiqli, yaradıcıdır. Dini istinadlara görə, dilin yaradıcısı məhz kişidir, onun yaratdığının məharətli, təsirli ifaçısı isə qadındır. 

Təsviri yanaşma, sosioloji sorğu və əldə olunan nəzəri materiallar təsdiq edir ki, qadın nitqi, doğrudan da, kişi nitqindən xeyli emosionaldır. Buna səbəb qadının daha duyumlu, ekstrasensor qabiliyyətli - öncəgörümlü, intuitiv məxluq olmasıdır. Məhz qadın qada-bəlaları öncədən duyub xəbərdarlıq edir. Kişi isə bunun müqabilində daha duyumsuz, ötkəm, məğrur, öz məntiqinin qulu kimi görünür ki, bu da onu inadkar edir. Lakin təəssüf doğuranı odur ki, "Qadın məsləhətinə qulaq as və tam onun əksini et" fikri Şərq dünyasından qırmızı xətlə keçir. Ümumiyyətlə, qadına münasibət hələ dini kitablardan tutmuş ya mənfi, ya da ikilidir. Məs.: Əhdi-Ətiqdə Adəm Allahın iradəsi ilə yaranmış düşüncəli məxluqdur. O darıxmasın deyə, Allah onun qabırğasından Həvvanı yaradır. Yəni belə başlanğıc artıq kişi cinsinə üstünlük verir. Adəmin cənnətdən qovulması Həvvanın hisslərə qapılıb onu Şeytanın dediklərinə əməl etdirməsindən irəli gəlir. Diimizdə mənfi mənada işlənən "qabırğa",yəni "kənək, öz bildiyini edən, sözə baxmayan", təəsüf ki, Həvvanın timsalında qadına işarə ilə bağlıdır. (Və ya Həvvanın = qadının şeytan əməlinə uyduğunu qeyd edən və əcdadının cənnətdən qovulmasına görə acıqlı olan kişilər (bəzənsə qadınlar) "Qadın şeytan əməlidir", "Qadın şeytandır", "Qadın yıxan evi fələk də yıxa bilməz" deyirlər. Qadından başqa şeytanın felinə uşaq - saf hissli məxluq, əyyaş və ruhi xəstə kimi ağlıçaşmışlar düşə bilər. Odur ki uşaq üçün də deyilir: "Uşaq şeytandır" və ya "Şeytan uşaqdır", "Şeytan balası"). Amma digər tərəfdən, ana səviyyəsində artıq belə bir fikir - "Cənnət anaların ayağının altındadır" (Məhəmməd peyğəmbər) bütün Şərq üçün hakimdir. Ümumiyyətlə, qız, qadınlarımızı tərif edən atalar sözlərimiz, yazılı bədii nümunələrimiz, hikmətli sözlərimiz az deyil: "Qızı verərsən, özünə oğul qazanarsan", "Ana ürəyi - dağ çiçəyi" (Kitabi-Dədə Qorqud"), "Qadın mələkdir", "Qadın gözəllikdir", "Qadın ilk-öncə bəşəriyyətin qoruqçusudur" (belə münasibət poeziya və nəsrimizdə çox işlənir) və s. 

Türk, Azərbaycan mentalitetinə görə bizi qoynunda bəsləyən, heç bir nemətini əsirgəməyən torpağımız, ocağımız, yurd-yuva-el-obamız, bir sözlə, vətənimiz ANA Vətən adlanır. Şirin ANA südündən qidalanmış balalarımızın ilk şirin mənəviyyat dili ANA dili-dir. Andlarımızda "Anam(ın) (əziz) canı (üçün)", " Anamın başına and olsun!", "Anamın ruhu haqqı" işlədirik. Yaxud "Ana haqqı - Tanrı haqqı ("Kitabi-Dədə Qorqud"), "Ananın haqqını tapdalamaq olmaz", "Ana haqqını itirənin gözü kor olar ("Ana haqqını itirən gün görməz") kimi ifadələr vardır. 

Yaxud peşmançılığa, zülmə işarə kimi "Anadan əmdiyim süd burnumdan gəldi" deyirlər. Qıza, anaya münasibətdə toxunulmazlıq, müqəddəslik xalqımızın mənəviyyatının önəmli tərəfini təşkil etdiyi üçün "Qıza, qadına əl qaldırmaq kişilikdən deyil" və ya "Anasına əl qaldırandan nə gözləmək olar?" ifadəsi hər şeyi aydınca anladır. 

Həmçinin türk dünyasının ulu diyarı Azərbaycanda qız, qadına formal deyil, həqiqi, qeyrətli münasibət kiçik planda "Qız (qadın) yanında söyüş söymək, artıq hərəkət etmək olmaz" fikrindən savayı, böyük planda "Qadın örpəyini tapdalayıb-keçmək olmaz!" fikri xalqımızın ərənləri üçün böyük Çin səddidir. Qarabağda təcavüzkarlığın ilk qığılcımları zamanı xalqımızın əliyalın oğulları başdan-ayağa silahdı ermənilərin üstünə gedərkən ilk növbədə böyükürəkli ANA olan Xuraman Abbasovanın ayaq altına atdığı örpək heç kəs tərəfindən tapdalanmadı. Bu hərəkətdən heyrətə gəlmiş müxtəlif millətlərin nümayəndələri arasında rus şairi Y. Yevtuşenko da var idi. O bu münasibətlə örpəyə şer həsr edib yazmışdı ki, kaş bütün ölkələrin mərd kişilərinin qarşısına onları dəhşətlərdən, müharibələrdən çəkindirmək üçün örpək atmaq mümkün olaydı. 

Dilimizdə sözlərin bir qismi semantikasına görə eşidilən kimi assosiativ cinslənir. Məs.: "igid, coşqun, ağciyər, ovlamaq" kimi sözlər ilk qavrayışda kişiyə xas sözlərdir; "gözəl, zərif, nazlı, doğmaq" qadınlara xasdır. (Maraqlıdır ki, rus dilində assosiativ yöndən kişilərə aid olan sözlər qrammatik əlamətinə görə - məs.; "война" (müharibə, "bomba", "агрессияə" (təcavüz) qadın cinsindədir. Hətta əgər təbii cins nəzərə alınmasa idi, "мужчина" (kişi), "папа" (ata), "дядя" (əmi, dayı) sözləri də bu baxımdan qadın cinsinə aid olacaqdı). Əlbəttə, müştərək sözlər daha çoxdur. Bəzən qarşılıqlı söz tapmaq olmur. Məs.: "nakişi"yə qadın tərəfdən uyğun söz yoxdur və bu heç mümkün də deyil! Bəzi hallarda isə şərqli təfəkkürü üçün anlaşılmaz olan "alfons" - qadın hesabına yaşayan kişi anlayışı bildirən sırf Azərbaycan və ya ərəb-fars mənşəli söz yoxdur. Bu baxımdan qadın və kişi dilinə görə fərqli olan yapon dili maraqlıdır. Ümumiyyətlə, bu dildə qadın danışıq imkanına və ictimai sayqısına görə aşağı mövqedə durduğu üçün hamı ondan yüksəkdə durur. Bunun nəticəsində zərif, nəcib danışıq forması yaranmışdır. Hətta qadın kişinin dediiyi bir qisim əvəzlik və felləri işlətmək hüququndan məhrumdur; kişidən fərqli olaraq cümlə sonuna xüsusi hissəciklər artırır. 

Bu baxımdan türk dünyasının istər ərəb, istərsə farslarla müqayisidə qadına qarşı demokratikliyi, onu islamdan sonra da yaşmalanmağa, çadra altına az meylliliyi dildə də öz əksini tapır. Qadını gözəllik mücəssiməsi kimi verən klassiklərimiz ona dərin sevgi, hörmətlə yanaşmışlar. Türk dünyasında kişilər qadınlara bərabər hüqüq verdiyi üçün onlrar həm məişətdə, həm hərbdə, həm də siyasət və diplomatiyada kişilərdən geri qalmamışlar. Tariximizdə Tomiris, Sara xatun, Natəvan kimi qadınlar nümunədir. Hökmdarlar öz xanımları ilə birlikdə dövlət başçıları və diplomatlarla görüşüb, həyat yoldaşlarını da dövlət işlərinə qoşmuşlar. 

Türk dünyasında, xüsusən Azərbaycan mühitində qadınlara münasibətdə demokratiklik, özünə bərabərtutma 2000-ə yaxın müştərək kişi, qadın adlarının olmasından da görünür. Məs.: Arzu, Tərlan, İsmət, Çərkəz, Şövkət, Məhəbbət, İzzət, Əsmət. Hətta: İlqar, Murad, Yaşar, Yalçın, Yavər, Ədalət, Əzəmət və s. Halbuki çox inkişaf etmiş rus dilində bircə dənə də olsun, qarşılıqlı kişi-qadın adı tapmaq olmaz. (Rus dilində əzizləmə - kiçiltmə forması aldıqda 4-5 ad hər iki cinsə xidmət edir; Jenə =Evqeniy - Evqeniə, Saşa =Aleksandr - Aleksandra, Valə = Valentin - Valentina). Zəngin ərəb dilində bu hala tək-tük rast gəlindiyi halda, ingilis dilində, demək olar ki, heç təsadüf olunmur. 

Qadınlar üçün azərbaycanlılar deyir: "Adəmi Adəm edən Həvvadır", müasir variantı: "Kişini kişi edən qadındır", "Aslanın erkəyi, dişisi olmaz", "Yüz fərsiz oğüldansa, bir fərli qız yaxşıdır", "Həcəri özündən qoçaq Nəbi" və s. 

Kişi cəmiyyətin bel sütunu kimi sarsılmaz, mərd, öz ağlı ilə oturub-duran bir şəxs kimi nəzərdə tutulur. Odur ki onun nitqi istər ton, istərsə söz ifadəsinə görə sərt, təmkinli, az melodik olmalıdır ki, təsir qüvvəsi olsun. Qadınlar isə nitqlərində nəinki qəşəng, mənalı danışmağa, həm də onu melodik bəzəməyə çalışır, həmçinin məzmundan asılı olaraq, gülüş və kədər elementlərindən, müxtəlif prosodik vasitələrdən - temp, fasilə, vurğu, intensivlik və s. istifadə edir. Qadın danışarkən sanki oxuyur. Çünki onun nitqi daha çox melodikaya köklənib. Emosional təbiət qadını məcbur edir ki, o daha çox nida, ədat işlətsin. Nidaları bir neçə dəfə təkrarlamaq, onlardan qabarıq vasitə kimi istifadə etmək, saitləri "dartmaq" - uzatmaq, çox zaman cümlə sonunda emosiyanı bildirmk və "melodik oxumaq" üçün nida işlətmək, samitləri qoşalaşdırmaq, yamsılamalardan çox istifadə etmək yalnız qadınlara xasdır. Məs: ay //ay-yay-yay// a-ya- yay;uf // u-fu-fuf; 

oy // oy-yoy-yoy; ...... ay, ...... uy, ey, iyx; gup-gup, tap-tup, tuup-tup - tuup-tup; "Azzar", "Başşıma xeyir" və s. 

Qadın danışığını izləmək üçün bədii ədəbiyyatımıza müraciət edək: 

Kamilə: Of, ürəyim tıp-tıp tıppıldayır (S.Rəhman, Toy) 

Maral - Ay, ürəyim xarab oldu. (S.Rəhman, Toy) 

Həlimə - Bıy, ay Maral bacı... (S.Rəhman, Toy) 

Zalxa; - Ətin tökülsün, a kişi (S.Rəhman, Toy) 

Zalxa - Ay ağrınızı alım, oqədər pıç-pıç elədiniz ki...kolxozda uşaq əlindən ayaq atmaq olmur. (S.Rəhman, Toy) 

Zərifə - Başındakı olan-qalan tükü də mən tökərəm ha, az danış (S.Rəhman, Nişanlı qız) 

Zərifə - Ala e, bu da özünü kişilər cərgəsinə qoyur. 

(S.Rəhman, Nişanlı qız) 

Buy, sən haranın itisən, haraya hürürsən? (V. Babanlı) 

Püf, qadam mənə bəxtəvər deyənlərin ürəyinə. (V. Babanlı) 

Bir fakt çox maraqlıdır ki, qadın danışığı bəzi leksik fərqlərdən, yəni emotiv-ekspressivlikdən başqa, həmçinin zahiri ifadələrlə də çox fərqlidir. Məs., kişi danışarkən jestlərdən çox istifadə edir. Ancaq mimikasını, yəni üz cizgilərini, göz qaşını oynadıb - tərpətmir, qadın belə imkanı qətiyyən əldən vermir. O istəyir ki, qəşəng danışmaqla yanaşı, həm də gözəl təsir bağışlasın. Deməli, qadınlar, xüsusən qızlar danışa-danışa özünü istədib ürəklərə yol açıb, qarşısındakının inamını qazanmaq istəyirlər. Bu xüsusiyyətinə görə qadın söz, səs və görünüş - ifadə tərzinə görə çox güclü, təsirli məxluqdur. Teatr tamaşalarında, kinoda, xüsusən pantomimada və səssiz kinoda qadın obrazını yaratmaq kişi obrazından qat-qat çətindir. 

Kişilər nitqində, rəsmi söhbətlərə, çox zaman lovğalı sərgüzəştlərə, əyləncəli söhbətlərə tostlara, təriflərə, andlara, şüarçılığa, adi və həmçinin qəzəbli anlarında söyüşlərə meylli olduğu halda, qadınlar adi vəziyyətdə ailə-məişət, övlad haqqında söhbətlərə, qeybətə, yamanlamalara, yalvarışlara, alqışa, qəzəbli vaxtda isə qarğış, nifrinə bağlıdırlar. 

Kişilər ailə-məişət, övlad, həyat yoldaşı haqqında söhbət aparmağı sevmirlər. Bu da onların üzərində mental tabunun asıldığından xəbər verir. Yəni "Kişi evin sözünü bayırda danışmaz!!!" fikri nəsildən-nəslə ötürülür. Əlbəttə, həmin fikir qadın üçün olsa da, o, emosional varlıq kimi bu qaydanı içdiyi and kimı poza bilir. Kişi və qadın qarşılıqlı olaraq, lənət, yamanlamalardan istifadə etdiyi halda, qürurlu məxluq kimi kişi üçün qarğış etmək qadağası var. Deyirlər ki, kişi qarğış etsə, o, övladı tutar Amma ana qarğışı alqışdır. Belə ki arada ana südü durur, o, qarğışın təsirinə imkan vermir. 

Çox zaman qadınlar - analar qara qüvvələrdən, pis gözdən qorunmaq inancına görə balasını və ya çox sevdiyi, xoşladığı adamı öz dili ilə yaman sözlərlə "öldürüb-məhv edir", "şikəst edir" ki, ona "nazik - görünməz" dünyanın qara-qurası tutmasın, həmin adam ziyan çəkməsin. Məs: "Ölmüş nə gözəl oxuyur"; "Başıbatmış yazığın biridir", "Külbaş özünə gün ağlaya bilmir", "Gözüçıxmış (canıyanmış) yaman ağıllı baladır". 

Aşağıda bir neçə qarğış və alqış veririk: "Boynunu yerə soxum"; "Öləsən səni"; "Başın batsın" (qarğış). "Ağ günlü, çörəkli olasan"; "Səni görüm, xoşbəxt olasan"; "Su üzünə həsrət olmayasan"; "Şirininə acı qatılmasın", "Neyləyim, necə eləyim deməyəsən" lqış). 

Kişinin söyüşünün əksi olan yalvarışlar əsasən qadın nitqinə daxildir: "Dərdin ürəyimə"; "Evim-eşiyim sənə qurban"; "Gözün çıxçın", "Qadası"; "Boyuna-buxununa qurban"; "Bibin sənə qurban"; "Nənən ölsün". (Maraqlıdır ki, bəzi qarğışlarda 11 şəxsin təkini 1 şəxsin təki ilə əvəz etidikdə yalvarış yaranır: "GözÜN çıxsın - GözÜM çıxsın", "ÖləSƏN qabağımda - ÖlÜM qabağında", "DərdİM ürəyİNə - DərdİN ürəyİMə"). 

Qadın dilində frazeologizmlərdən daha çox istifadə olunur, çünki bunlar "yoğrulmuş" - hazır emosional, ekpressiv materialdır: (Elə buna görə kişi frazeologizmlərdən az istifadə edir). 

Töhfə - Töhfənin canı da sizə qurban, bağı da, qadası. (M.İbrahimov) 

Töhfə - Ala, yerə girəsən elə. (M. İbrahimov) 

Fatmanisə - Xoş halımıza, xalqınkılar getdikcə ipək olur, bizimki də köpək. (M.İbrahimov) 

Fatmanisə - Ay aralıqda qalmış, mənim gül kimi qızıma ləkə vurma. 

Hürü - Danışsana, qoca kaftar. (M. İbrahimov) 

Qadın suallardan, təkrardan çox istifadə edir. 

O gədəynən də bərk cici-bacı olubsan ? (V. Babanlı) 

O, bir oğlan olmuşdu, bir oğlan olmuşdu ki... (Azəri nağılları) 

O, buradakı qocalardan da qocadır. (Azəri nağılları) 

Əhməd, ay Əhməd. (danışıqdan) 

Kişi emotiv olmasın deyə, "Əhməd" xitabı ilə kifayətlənərdi. 

Kişinin qadınla müqayisədə dildən bədii-ədəbi material kimi istifadə faizi yüksəkdir. 

Şifahi xalq ədəbiyyatına nəzər saldıqda kişi və qadın yaradıcılığı özünü xeyi fərqli göstərir. 

Uşaq folkloru dedikdə, əslində Ə.Cəfərzadənin sözü ilə desək, "ana folkloru" ilə rastlaşırıq. Çünki gələcək nəsli bətndən tutmuş işıqlı dünyaya və oradan da ərsəyə sağlam, baxılmış şəkildə gətirən, birinci mənəviyyat müəllimi ANA olduğu üçün o, əvvəl-əvvəl balasına şirin nəğmələr oxuyur, laylalar çalır, əzizləmələr, oxşama - nazlamalar, böyüdükcə isə arzulamalar deyir. Məs.: 

"Layla, beşiyim, layla, Evim, eşiyim, layla. Sən get şirin yuxuya, Çəkim keşiyin, layla. Layla, balam, a layla. Gülüm, layla, a layla" (layla) ; 
"Tüstüsüz damlar, Sarı badamlar. Tənbəl adamlar Bu balama qurban" (oxşama); 
"Tükəndi ahım, Yoxdur günahım. Balam böyüsün, Odur pənahım" (uşağın tez böyüməsi arzusu); "Altında xalça, Çalır kamança. On dənə xonça Gələr qızımçün" (nişan arzusu). 
Ana təbiətinin balasını qada-bəladan qoruma xüsusiyyəti, uşağı qorxutmamaq xüsusiyyətləri əfsanəvi-sehrli deyil, realist- məişət nağılları yarada bilməsi gümanı yaradır. 
Qadın - ana psixologiyası imkan verməz ki, uşağını qardaşların xəyanəti (məs.: "Məlik Məmməd"dəki kimi) ilə tanış edib, onun təmiz, yuxulu aləmini vaxtından qabaq oyatsın və ya qorxunc qüvvələr - divlər, cin-şeytan, ifritələrlə əsəblərini gərib-pozsun. 
İri, ortahəcmli folklor janrlarının - dastan, lətifə, əfsanələrin yaradıcıları Azərbaycanda qədimdə ozan, dədə, varsaq, yanşaq adlanan aşıqlar, Avropada rapsodlar, minnezingerlər, şpilmanlar, Rusiyada skazitellər, Orta Asiyada və Qazaxıstanda akınlar - hamısı gəzər sinədəftər kişilər olmuşlar. Qadının bu cür olmasına ailə-məişət tələbləri, övlad böyütmə imkan verməmişdir. Odur ki kişi yaradıcı qüvvə, qadınsa hazır materialın, müasir dillə desək, mahir aranjmançısı və ifaçısıdır. 
Ən qədim janr olan əmək, mərasim, mövsüm nəğmələri, sayaçı sözləri daha çox qadın psixologiyasına yaxın olduğu halda, qəhrəmanlıq nəğmələri, holavarlar kişi təbiətinə uyğun gəlir. Məs.: "Nənəm, a ağbaş qoyun, Qarlı dağlar aş, qoyun, Yağından plov olar, Quyruğundan aş, qoyun" (sayaçı sözləri); "Qara kəlim aranda Çıxar gün qızaranda. 
Xodaq murada çatar Kəlindən bar alanda" (holavar). 
Mahnılara gəldikdə, elə indinin özündə də şairlər əsasən kişi, ifaçıların əksəriyyəti isə qadındır. 
Fala baxdırıb, bəxt, taleyi müəyyənləşdirən vəsfi-hal, ağılar da qadın psixologiyası-na yaxındır, qadın yaradıcılığı ilə bağlıdır: "Oturmuşdum səkidə, Ürəyim səksəkidə, 
Üç qızıl alma gəldi Bir cümüş nəlbəkidə" (vəsfi - hal); "Əzizim, tikə-tikə, Doğrandım tikə-tikə Anan saçın yolur, Kəfənin tikə-tikə" (ağı). 
Tapmacalar ağıl çevikliyüini yoxlamaq məqsədli, hədsiz məntiqli janr kimi kişi yaradıcılıq məhsulu ola bilər: "Bir tabaq almaz, Sabaha qalmaz" - ulduz 
O ki qaldı atalar sözünə ad özü hər şeyi deyir. Yəni cəmiyyətdə böyük sözü - ata sözü çox vacibdir. Bax bu vasitə ilə - müdrik, həyat təcrübəsi hopmuş kəlamlarla cəmiyyətə kamil - məntiqi yol göstərilir. Məs.: "İşləməyən dişləməz"; "Yüz ölç, bir biç"; "Tək əldən səs çıxmaz"; "Əldən qalan əlli il qalar" ; "Dövlətdə dəvə, övladda nəvə". 
Məsəllər, lətifələr də əsasən kişi obrazları ilə bağlıdır. Lətifələrin çoxu hazırcavab, zarafatcıl, ibrət dərsi verən Molla Nəsrəddinin adı ilə bağlıdır. Bundan başqa Bəhlul Danəndə, Hacı dayı, Abdal Qasım, Ayrım Tağı kimi kişilər lətifə qəhrəmanlarıdır. 
Xalq tamaşalarında da kişilərin mövqeyi üstündür. 
Müştərək yaradıcılıq isə özünü əsasən bayatılarda, realist nağıllarda göstərir. 
Sonda onu qeyd etmək istərdik ki, istər söz (şifahi və yazılı ədəbiyyatda), istər səs 
(musiqi - onun bəslələnmə və ifasında), istərsə rəng və s. ilə bağlı kişi yaradıcılığı notla çalınan cansız musiqiyə bənzər. Kişi yaratdığını cana gətirmək üçün öz düyğularını qadın duyğuları tək dərindən kökləməli, yəni qəribə də, səslənsə, sanki özündən qadın hisslərini keçirməli, dərindən duyğulanmalıdır. 
Çıxışda çalışdıq ki, dil və gender problemlərinin ən ümumi istiqamətlərini göstərək. Məqsədimiz ümumidən çıxış edərək xüsusi hallara diqqəti cəlb etmək idi. Ümidvarıq ki, sonrakı ayrı-ayrı istiqamətlər toxunulan məsələlərə daha dərindən aydınlıq gətirəcək. 
Aidə Quliyeva 
Azərbaycan Dövlət İqtisad Universitetinin 
dünya iqtisadiyyatı kafedrasının müəllimi, i.e.n. 
Gender təhsilinin qloballaşma və Azərbaycanda yoxsulluğun ləğvində təzahürü 
Hal hazırda Azərbaycan iqtisadiyyatı üçün qloballaşama proseslərinin təsiri və yoxsulluğun ləğvi mühüm problem məsələlərdən biri olaraq qalır. Qloballaşma Azərbaycana Birləşmiş Millətlər təşkilatının İnsan inkişafı İndeksinin (İİİ) və eyni zamanda Gender İnkişafı İndeksinin (Gİİ) tətbiq olunmasını reallaşdırdı. Hər iki indeks Azərbaycanda paralel olaraq artsa da onlar arasında hələ də fərqlər mövcuddur. 2002-ci ildə İİİ-si 0.774, Gİİ isə 0.767 olmuşdur və bu göstəriciyə görə MDB ölkələrindən yalnız Rusiyadan geri qalmışdır və ümumiyyətlə Azərbaycanın Gender İnkişafı İndeksi Aralıq Dənizi ölkələrinin göstəricilərinə yaxındır. Ölkədə müşahidə olunan göstəricilər gender inkişafının mövcud potensialını əks etdirmir və bu da əsasən yoxsulluqla əlaqədardır. Son göstəricilər onu göstərir ki, son bir neçə il ərzində təhsildə qadınların sayının azlıq təşkil etməsinə baxmayaraq, onların peşə tədris müəssisələrinə qəbulu artmışdır ki, bu da qadınların təhsil təviyyəsinin get-gedə aşağı düşməsinə səbəb olacaqdır, bütün bunlar iqtisadi inkişafın zəruriliyini subut edir. 
Bildiyimiz kimi hər bir ölkədə inkişafı istehsal funksiyası ilə izah etmək olar, belə ki, istehsal funksiyası 
Y = f (L,L1, C) 
kimi müəyyən olunur və burada 
L - land - yəni ölkənin təbii ehtiyatları 
L1 - labour forçe - yəni işçi qüvvəsi 
C - kapitaldır 
Ölkə inkişafı dedikdə bu üç göstəricinin ən yaxşı kombinasiyası başa düşülür ki, burada işçi qüvvəsi əsas göstəricilərdəndir. İşçi qüvvəsinin tərkibi, onun məhsuldarlığı bu gün üçün olduqca aktualdır və bütün bunlar əmək bazarının keyfiyyətini müəyyən edir. 
XX-ci əsrin 60-cı illəri qərbin bir çox inkişaf etmiş ölkələri üçün əmək bazarına qadınların kütləvi çıxışı kimi yadda qalmışdır. Bütün bunlar qadın və kişilərin sosial rollarının dəyişməzliyi haqda təsəvvürləri ilk dəfə silkələdi və bununla da iqtisadiyatda gender problemini dahada qabartdı. 
Bəs həmin dövrdə iqtisadi elm əsasən hansı gender problemləri ilə maraqlanırdı? 
- Əvvala əmək bazarında mövcud olan qeyri bərabərlik. Bu qeyri bərabərlik professional seqreqasiya ilə ifadə olunurdu. 
- Bu və ya digər professional qruplarda çalışan qadınların az maaşlı sahələrdə sabit korrelyasiyası nəzərə çarpıp ki, bu da qadın əməyinin lazimi səviyyədə qiymətləndirilməsi idi. 
- Qadınların professional əməklərinin qiymətləndirilməsi, lakin bununla paralel olan ev əməyinin qiymətləndirilməməsi ən əsas qadın probleminə çevrildi. 
- Qadınların məşğulluğunda açıq diskriminasiyanın mövcudluğu 
- Və ən sonda qadınların əmək bazarına çıxmasının ailə daxili problemlərin inkişafına və boşanmaların sayının artmasına səbəb oldu. 
Həmin illərdən başlayaraq Gender problemləri nəzəri metodoloji əsaslara malik oldu və artıq Gender təhsili iqtisadi ədəbiyyatda öz təhlilini tapdı. 
İqtisadi ədəbiyyatda hal-hazırda Gender təhsili problemləri bir neçə istiqamətlərdə araşdırılır: 
- Neoklassik iqtisadi ədəbiyyatda; 
- İnstitualizm cərəyanında; 
- Faydalılıq nəzəriyyəsində. 
Hər üç nəzəriyyəyə görə gender bərabərsizliyi əsas götürülür, lakin bu bərabərsizliyin həlli yolları hər üç halda müxtəlif götürülür. Bu baxımdan neoklassik K.Errou, institualist Ronald Kouz, və Bekker, faydalılıq nəzəriyyəsinin nümayəndəsi Delfinin araşdırmaları daha maraqlıdır. 
Bekkerə görə gender problemlərini insan kapitalının təhlili kontekstində aparılması daha səmərəlidir, belə ki, insan kapitalı zənginləşdikcə (təhsil, professional hazırlıq və s.) bu, onun yüksək əmək haqqı almasına səbəb olur və buna görə də o, ailədə zəhmət tələb edən işləri əvəz edən yeni texnologiyaları almağa müvəffəq olur və bununla da qadın əməyini yüngülləşdirir. 
K.Errouya görə gender probleminin həlli qadının evdəki zəhmətinin bazar qiymətləri hesablanması və işləməyən qadınlara ya ailə başçısı, ya da dövlət tərəfindən ödənilməlidir, lakin bütün bunlar hər şeydən əvvəl iqtisadiyyatın inkişafından asılı olacaq, elə ona görə də tam inamla söyləmək olar ki, gender problemləri həlli Azərbaycanda iqtisadi inkişafdan asılı olacaq. Bir qayda olaraq ölkələrdə baş verən iqtisadi böhranlar qadınların kişilərlə müqayisədə daha yüksək faizdə iş yerlərini itirmələrinə səbəb olur, başqa sözlə iqtisadi böhranlar vaxtı kişilər qadınları iş yerlərindən sıxışdırırlar. Burada digər səbəb də böhranlarda ailədə birinci növbədə kişinin işləməsi üçün razılığa gələn qadınlar ev işlərini öz öhdələrinə götürməsi olacaq. Çünki ailədə qadının daha yüksək karyeraya malik olması çox vaxt ailənin sonda dağılmasına gətirib çıxarır. Lakin iqtisadi böhran halında yalnız Amerika Birləşmiş Ştatlarında kişilər qadınları iş yerlərindən sıxışdıra bilməyiblər, buna da səbəb iqtisadi sahələrdə kişi və qadın əməyinin kifayət qədər dəqiq bölünməsidir. 
İqtisadiyyatda Genderlə əlaqədar ikinci problem məsələ qadın əməyinin həqiqətən kişi əməyinə nisbətən daha az məhsuldar olub olmaması problemidir. Hələ ki bütün hesablamalar eyni təhsilli, eyni yaşlı, bir sözlə eyni insan kapitalı yüklü qadın və kişinin eyni şəraitdə əksər iqtisadi sahələrdə eyni səviyyədə məhsuldar olduğunu göstərir, burada hətta fizioloji fərqlər də bir o qədər əhəmiyyət daşımır. 
Azərbaycanda Genderin İnkişafı Gender təhsilindən sıx asılıdır. Gender təhsilinin inkişafını texnoloji nəaliyyətlər faktı ilə də bağlamaq olar ki, bu da ilk növbədə respublikanın qloballaşmanın müsbət faktorlarındar bəhrələnməsi, iqtisadi inkişafa nail olması, və son anda yoxsulluğun tam aradan qaldırılmasıdır. 
Texnoloji nəaliyyətlərə görə ölkələr 2 qrupa bölünür ki, bu da 
- texnoloji nəaliyyətləri yaratmaq baxımından 
- texnoloji nəaliyyətləri tətbiq etmək baxımından. 
Birinci fakta görə Azərbaycanın indeksi 0 ra bərabərdir və biz burada dünya ölkələrindən əsasən inkişaf etmiş ölkələrdən geridə qalırıq. İkinci göstəriciyə görə ölkəmiz 0.379 indeksinə malikdir ki, bu İranın göstəricisindən çoxdur (0.260), Macarıstandan isə azdır (0.464). Bütün bunlar da özünü Gender problemlərindən də göstərir. 
Gender ölkəmiz üçün nisbətən yeni sahə olduğuna görə bütün bunlar da aşağıdakıları nəzərdə saxlamalıdır: 
- iqtisadi artım və əldə edilən gəlirlər yeni iş yerlərinin yaradılmasına, işsizliyin və cuzi əmək haqqı ilə işləmənin aradan qaldırılmasına xidmət etməlidir. 
- yoxsulluq və işsizliklə mübarizə yönəldilmiş proqram və tədbirlər gender baxımından daha həssas olmalı, qadınlar və kişilər üçün eyni imkanları yaratmalı və qadınların ənənəvi məşğul olduqları sahələrin iqtisadi inkişafını təmin etməlidir 
- insan inkişafına və o cümlədən yoxsulluğun aradan qaldırılmasına yönəldilmiş qərarların qəbul edilməsində əhalinin iştirakının genişləndirilməsi vaciödir. 
- əmək bazarında davamlı məşğulluğu təmin etmək üçün ixtisaslı mütəxəssislərin hazırlanması və profil dəyişməsi sisteminin yaradılması 
- Neft gəlirlərindən gələn gəlirlərin işsiz qadınların işlə təmin edilməsi və gender bərabərsizliyinin yumşaldılması. 
Bütün bunlar Gender inkişafına sözsüz müsbət təsir edəcəkdir, lakin bunlarla yanaşı Azərbaycanda gender təhsilinə çox geniş imkanlar yaradılmalıdır, bu da ilk növbədə özünü fundamental araşdırmaların təhsil prosesində ifadə olunmasıdır. Burada Azərbaycan qadının rolu, onun iqtisadi inkişafda mövqeyi, gərar vermə səviyyələrində təmsili və bütün bu sahələrdə onun təbii evolyusiyası, iqtisadi məhsuldarlıq baxımından səmərəliliyi həmin araşdırmaların əsas mövzusu olmalıdır. 
Üzeyir Şəfiyev 
Bakı Dövlət Universitetinin fəlsəfə 
və sosiologiya kafedrasının müəllimi, s.e.n. 
Münaqişələrlə rəftarda qadınların yeri, sülh quruculuğunda gender imkanları 
Öz dağıdıcı və konstruktiv nəticələri ilə konflikt bəşərin təvvəlüd tarixindən bu günə gədər dünya evi sakinlərinin diqqətini həmişəki kimi məşğul etməkdədir. Hələ e.ə. 479-400-cü ildə yaşayan qədim çin filosofu Mo-sze belə hesab edirdi ki, cəmiyyətdə konfliktlilik bəşəriyyətin əbədi meyli və keyfiyyətidir. Bəşər cəmiyyətində də heyvanlar aləmində olduğu kimi bir nizamsızlıq, qarışıqlıq, yaşamaq uğrunda mübarizə meyli olmuşdur. Bu çin müdriki sözü gedən problemin səbəbini ağıllı rəhbərin olmamasında görmüş və cəmiyyətə "ağıllı rəhbər" seçin şüarı ilə müraciət etmişdir. Bir qədər sonra analoji fikirlə inqilis filosofu Tomas Hobbs "Leviafan" əsərində belə qənaətə gəlir ki, cəmiyyətin təbii durumu hamının hamıya müharibə vəziyyətidir. "İnsan insana canavardır" fikrində israr edən Hobs münaqişə səbəbi kimi rəqabət, inamsızlıq və şöhrət hərisliyini göstərirdi. 
Konflikt çoxlaylı, çox ölçülü və mozaik təbiətli bir hadisə kimi pozitiv və neqativ nəticələrlə cəmiyyətdə çıxış edir. Münaqişələrin nəticələrinə münasibət birmənalı deyildir. Bir qrup tədqiqatçılar münaqişələrin ancaq neqativ nəticələrə malik olmasından çıxış edərək onun ləğvinə çağırırlar. Belə mövqe sahiblərinin həyacan çalmaları başa düşüləndir. Belə ki, təkçə 1945-ci ildən bu günə kimi 20 milyon, o cümlədən 1990-1999-cu il intervalında dünyada 118 silahlı konflikt nəticəsində 6 milyondan artıq insan ölümü faktının fərqində olsaq müharibə və münaqişə dəhşətlərini təsəvvür etmək çətin olmaz. Müharibələr nəticəsində milyonlarla qaçqın və məcburi köçkünlər ordusunun mövcudluğu və Azərbaycanın dünya ölkələri içərisində qaçqın və məcburi köçkünlərin sayına görə təssüf doğurucu olsa da liderlik etməsi də münaqişələrin üzdəniraq nəticələrinin bizə yaxşı bəlli olduğunu təsdiqləyər. 
Ancaq nəzərə almaq lazımdır ki, münaqişə təkçə neqativ nəticələri ilə özünü göstərmir. O, eyni zamanda mütərəqqi dəyişikliklər üçün demurq (yaradıcı) kimi də çıxış edir. Elə bu əsasdan çıxış edərək bir qism tədqiqatçılar konfliktlərin ləğvi barədə deyil, onların tənzimlənməsi və idarə edilməsi barədə düşünməyi zəruri sayırlar. Təsadüfi deyildi ki, məxsusi dialektik fəlsəfi dünyagörüşünə malik Heqel qeyd edirdi ki, külək gölü çürümədən qoruduğu kimi, münaqişələr də cəmiyyəti deqradasiya və tənəzzüldən qoruyur. 
Fikrimizcə, münaqişələrin nəticələri və funksiyaları ilə bağlı məsələyə birtərəfli yanaşmaq olmaz. Münaqişələr həm pozitiv, həm də neqativ nəticələrə malik olduğundan onunla rəftarda da vahid reseptdən istifadə etmək məqsədəuyğun deyildir. Bu baxımdan konfliktlərin təkcə həllində deyil, eləcə də onların tənzimlənməsi, nizamlanması və idarə edilməsindən danışmaq olar. Ən ümumi əsaslara görə konfliktlərdə rəftarın iki metodunu: dinc və zorakı metodlarını qeyd etmək olar. Münaqişələrlə rəftardan danışarkan mümkün olan bütün vasitə və imkanlardan, o cümlədən gender imkanlarından danışmamaq mümkün dyildir. Lakin bir çox hallarda münaqişələrlə rəftarda gender imkanlarından danışmaqdan cəmiyyətdə süni bir konflikti - kişi-qadın münaqişəsini yaradıb bu münaqişəni qadınların xeyrinə həll etmək məqsədi güdən istiqaməti də görməmək olmur. Bu isə feminizm sindromunu yaxınlaşdıra bilər. Sülhpərvər bəşəriyyətə isə kişi-qadın konfliktində feminizmin təntənəsi deyil, sülhyaratma işində, münaqişələrlə rəftarda gender imkanlarından maksimum bəhrələnmək lazımdır. Düzdür, qadınların mühüm məsələlərin həllində qərar qəbul etmədə rolunu ifrat yüksək qiymətləndirən və ifrat heçə endirən baxışlar tarix boyu mövcud olmuş, bu gün də vardır. İctimai fikir tarixinə boylansaq qadına natamam varlıq prizmasından baxılaraq ona kişinin qulu, ancaq irrasional, emosional keyfiyyət daşıyıcısı kimi dəyər verilməsinin şahidi olmaq çətin deyildir. Heqel bir qədər də məsələni konkret qoyaraq qeyd edirdi ki, əgər hökümətə rəhbərliyi qadına tapşırsaq, hərəkətləri ümumi tələblərə yox, təsadüfi meyl və fikirlərə söykənən bu zərif məxluqlar dövləti təhlükə ilə üzləşdirərlər. 
Bütün bunlara rəğmən qadınların mühüm məsələlərin həllində bu və ya digər şəkildə, açıq və qizli formada rolu tarix boyu dominat olmuş, hətta bu təsir imkanları onlar ətrafında xarizma yaradılışına təkan vermişdir. Qadınlar dünya mifoloji şürunda qan və münaqişə rəmzi kimi də az göstərilmir. Qadınların mütləq yaşamalı olduğu deflorasiya (qızlığın itirməsi), minustrasiya halı mifoloji dünya görüşdə onun qan simvolu kimi tanımağa rəvac vermişdir. Zaman keçdikçə, xüsusilə və matriarxatdan patriarxata transformasiyadan sonra qadınlar "göyərçin" - sülh simvolu, kişilər isə qırğı - müharibə obrazında görünməyə başladılar. 
İlkin orta əsrə gədər, yeni cəmiyyətin siyasi həyatında klerekal təsirin müəyyən edici mövcudluğu dövründə qadınlar birmənalı olaraq kişi mülkiyyətinin tərkib hissəsi kimi başa düşülmüş, onun potensial imkanları nəzərə alınmamışdır. Bir sıra hallarda belə vəziyyət cəmiyyətdə kişi- - qadın konfliktinə rəvac vermişdir. Qadınlara qarşı yerli-yersiz hücumlara son qoyulması, onaların ailədə, cəmiyyətdə, sosial-siyasi sferada potensiyalarını göstərilməsi məhz islam dini, o cümlədən bəşəri islahatçı Məhəmməd peyğəmbər tərəfindən gerçəkləşdirildi. Ümumiyyətlə, yuxarıda deyilənlərin davamı olaraq deməliyik ki, gender və münaqişə problemi bir çox rakursda - qadınlar münagişə qurbanı kimi, qadınlar münaqişə demurqu, qadınlar müharibə yatıran, sülh qurucuları kimi. Təssüf doğuran hallardan biri odur ki, bir çox hallarda ədəbiyyatda feminist kredo daşıyıcısı olan tədqiqatçılar münaqişələrdə insan itkisi fonunda qadın itkisi çəkisinə ifrat yanaşaraq yalnız qadınlar əzilir sindromu ilə diqqəti məşğul etməyə çalışır və hətta cəmiyyəti matriarxat çevrilişə səsləyirlər. Bu istiqamətin təəsübkeşləri qadınların hətta "kritik kütlə" statusu ilə razılaşmır, cəmiyyətdə qadınların mütləq dominantlığına çağırırlar. Əlbətdə müharibə elə bir dalğa təbiətinə malikdir ki, bu dalğa təkcə qadınları öz ağuşunda boğmur. Nədənsə bəzi araşdırıcılar müharibə də qadınların zorlanmasından danışmağa həvəs göstərdiyi halda müharibələrin kişilər və qadınların sayının proporsiyasını qadınların "xeyrinə" dəyişməsindən danışmağa maraqlı deyillər. Yaxşı olar ki, bu məsələ insan amili və insan haqqı kimi ümumi anlayışa istinad edilsin, nəinki, nə qədər kişi nə qədər qadın zərəri faktından. Unudulmamalıdır ki, zərər çəkmiş bir qadın bir kişi üçün ana, bacı, həyat yoldaşı və dostdur. Və ya dünya qaçqınlarının 80%-inin qadın və uşaq olması faktının bu araşdırıcıları narahatlığına səbəb olması heç başa düşülən deyil. Axı onlar həmin 80% qaçqın qadın və uşaq uğrunda fəda olan daha böyük faiz kişi itkisini nə üçün görmür, habelə bu itki nəticəsində cəiyyətdə yarana biləcək disqarmoniyanın konturlarını təsvir etmək istəmirlər. 
Fikrimizcə, gender və münaqişə problemi ikinci rakursda, yəni qadınların münaqişə demurqu kimi qiymətləndirilməsi də birmənalı deyildir. Artıq yuxarıda deyildiyi kimi həm mifoloji dünya görüşdə, həm də ağız ədəbiyyatı və yazılı ədəbiyyat nümunələrində qadınlar heç də az olmayaraq nifaq, münaqişə rəmzi, səbəbi kimi göstərilir. İlk səhv, günah yaradıcısı (Həvva) kimi də qadın obrazını bizim tarixi-mifoloji təfəkkürümüzdə özünə yer alması təsadüfi deyildir. Azərbaycan xalqının mənəvi dəyərlər toplusu olan "Dədə Qorqud" eposunda nifaq, ayrılıq toxumunu səpən qəlinin əsl adının Ayıran olmasını müasirləri və biz xələflərinə Qorqud Dədənin xüsusi vurğu ilə xatırlatması da bizə qadını münaqişə demurqu kimi görməyə şans verən uğurlu səhnə olaraq az diqqət çəkən deyildir. Bəli, hər şeyə, hər nəsnəyə ad qoyan qədim azərbaycanlı müdrik Qorqud Dədə qoyduğu 4 yalnış ad içərisində materialı qadından olan parçalayıcı reaksiya saydığı Qəlin adı da var idi. Ancaq deyilənlər bu zərif cinsin münaqişə məsələsinə münasibət haqqında bitkin deyil, birtərəfli qənaət hesab olunmalıdır. Belə ki, qadınlar münaqişədə "qöyərçin" obrazında bəzən isə "qırğı" obrazında da görünə bilmiş, elə bu imkanlarına görə də qadınların konfliktlə rəftarda real və potensial rollarını düzgün qiymətləndirmək və lazimi səviyyədə görmək zəruridir. Tarixə ekskurs etsək qadınları barışdırıcı qismində təqdim edən səhnələrin şahidi olmaq çətin deyildir. Şərqdə, o cümlədən Azərbaycanda qadın ləçəyinin "müharibə və konfliktə yox" simvolu kimi açıq, gerçək münaqişələrin sülhlə əvəz olunmasında heç də az əhəmiyyətli rol oynamamışdır. Elə BDU-nin sosial elmlər və psixologiya fakültəsinin sosiologiya ixtisasında oxuyan 1500-cü qrup tələbələri arasında apardığımız projekt sorğu nəticələri də gender və münaqişə problemi ilə bağlı mülahizələrin mozaikliyini özündə əks etdirir. Sorğuda "qadınlar münaqişə yaradırmı" sualına respondentlərin əksəriyyəti "həmişə yox" cavabını verdilər. "Qadınlar münaqişənin hansı mərhələsində problemin həllində iştirak edə bilər" sualına böyük əksəriyyət "münaqişədən sonra", nisbətən az qism respondentlər "münaqişəyə hazırlınq mərhələsində", digər qism isə "real münaqişədə" cavabını verdilər. Sorğuda qoyulan "münaqişədə qadınların rolunu necə görürsünüz" sualına əksər respondentlər "münaqişə yatıran qrup kimi", nisbətən az respondent "pozitiv münaqişə yaratmaqda istifadə olunan instrument kimi", digər qism respondentlər isə "qadına məxsus simvollardan sülh yaratmaq üçün təzyiq qrupu kimi istifadə" cavabını verdilər. 
Ölkəmizin münaqişə şəraitində yaşamasını nəzərə alıb respondentlərə "Ermənistan-Azərbaycan münaqişəsində qadınların rolunu necə görürsünüz" sualı ilə müraciət etdik. Respondentlərin böyük qismi "qadınlardan təzyiq qrupu kimi", digər bir qismi "xalq diplomaiyasının tərkib hissəsi kimi", qalan qismi isə "əsgər kimi" qadınları bu münaqişədə iştirakçı kimi görmək istəyirlər. 
Bizcə Gender və münaqişə məsələsinin qoyluşu zamanı feminist maraq daşıyıcıları tərəfindən bəzən subyektiv utilitar xətalara yol verilir ki, bu da məsələyə məqsədəuyğun praqmatik yanaşmadan bizi uzaqlaşdırır. Bu tipli ən ümumi xətalardan biri də ondan ibarətdir ki, bir sıra hallarda genderdən feminizm üçün instrumentari kimi istifadə edilir, hətta feministlər genderi feminizmin ekvivalenti kimi, feminizmə genderin son məqsədi kimi baxırlar. Bu mövqe sahiblərinin genderi bioloji cinsdən kənarda, ancaq sosial cins kimi görmələrini də asanlıqla qəbul etmək olmur. Çünki bu zaman insanın biososial varlıq mahiyyətini də xatırlamaq gərəkdir. Genderdə bioloji olanı sosialdan təcrid etmək məsələyə kompleks və sistem yanaşmanı nəzərə almamaq kimi metodoloji səhvə gətirib çıxara bilər. Gender ancaq sosial və mədəni fərqləri nəzərə almamalı, bioloji fərqləri də nəzərə almalıdır. Sosial və mədəni fərqlərə etoloji yanaşma gender sahəsində olan problemin başa düşülən olmasını asanlaşdırdı. Bio-etoloji yanaşma hər cinsin məxsusi imkanlarını görməyə, bu imkanları istifadə dövriyyəsinə adekvat cəlb edilməsinə şərait yaradardı. Yəni hökmən deyildir ki, hər hansı bir cins (kişi, yaxud qadın) tarazlaşdırılmış qrup (60:40 və ya 50:50), yaxud dominant qrup (mütləq üstün qrup) kimi cəmiyyətin bütün fəaliyyət sferalarında statusa malik olsun. Təssüf doğrucu hal odur ki, bu gün cəmiyyətə belə bir hərakat, tendensiya sırımaqdadır ki, qadınların nəinki asimmetrik (15%), maili (15-40%), tarazlaşdırılmış (40:60:50:50) qrup, habelə "kritik kütlə (30%) vəziyyəti ilə razılaşmaq lazım deyil, onların dominant statusuna və beləliklə də "matriarxat" çevrilişə nail olmaq lazımdır. Bu heç də vəziyyətdən düzgün çıxış yolu deyil, eyni zamanda, qruplararası, cinslərarası konflikt üçün zəmin yaradar. Fikrimizcə, məsələ təqribən belə qoyulmalıdır. Cəmiyyətin hansı sferasında, nə gədər, nə zaman, necə, hansı keyfiyyətlərə görə qadın yaxud əksinə kişi təmsil olunmalıdır? Tərəfimizdən hesab edirik ki, problemə belə yanaşma daha praqmatik olardı. Bu həm də klassik və postmodern idarəçilik forması sayılan meritokratik (dəyər, iş qabiliyyətinə görə kadr seçimi) idarə prinsipləri ilə adekvat səslənərdi. 

Gender siyasəti və milli qanunvericilik 
Azərbayjan milli qanunverijiliyi ixtisas, sənət, peşə və həyat tərzinə görə fərqləndirilmədən, heç bir jinsi ayrıseçkilik etmədən hər kəsin hüququnu qoruyur. Məhz buna görə Azərbayjan qanunverijiliyi, bütün kişi qadın bərabərliyini tənzimləyən, beynəlxalq humanitar aktlara qoşulmuşdur. Bu baxımdan da hesab edirik ki: 
1. Postsovet məkanı üçün ümumi xarakterik hal olan jəhətlər milli qanunlarda mütləq nəzərə alınmalı, günün tələblərinə və beynəlxalq standartlara uyğun olaraq işlənməlidir; 
2. Milli qanunların Avropa Şurasının tələblərinə uyğun gəlməsini müəyyənləş-dirib, yerli xüsusiyyətləri özündə əks etdirməlidir. Bu məqsədlə müəyyən halların qanunverijilikdə bu və ya digər hüquqi formada əks olunması da xüsusi gender siyasətinə uyğunlaşdırılmalıdır; 
3. Qadınların sosial müsadirə olunmaqdan, "ev quşu" olmaqdan, zorlama və jinayət qarşısında müxtəlif növ qorxudan, sərxoşluq, avamlıq və gündəlik ailə, məişət, hətta işdəki təhgirlərdən azad edilməsi, qadınlar hansı dünya baxışlarına: istiraba uğramaq yoxsa mənəvi azadlıq tərəqqi və mədəniyyətə üstün gəlməsi aydınlaşdırmalıdır; 
4. XXI əsrdə azadlıq və ümumbəşəri inkişaf yolları və jəmiyyətin tərəqqisində jinslərin bərabər rolunun daha fəallaşdırılması; 
5. Dünyanın yeni düzəni yönəmində demokratik təsisatlarlar yaranır ki, məhz onlar da jəmiyyətdə və müasir dünyamızda qadınların rolu və qadın məsələsinə yenidən baxmağa məjbur edir; 
6. Demokratiya və humanizm mövqeləri hər şeydən əvvəl romantik ideya və onların ötən sosializm jəmiyyətində olan köhnə streotiplərindən əl çəkilməsini tələb edir. Qadın və kişi bərabərsizliyindən çox danışıldığından, bu söhbətlərin nətijəsində jəmiyyətdə bir növ irəliləyişlər vardır. 
Lakin bütün bu halların müqabilində aşağıdakılar da nəzər yetiriləsi jəhətlərdir: 
1. Milli Məjlisdə müzakirə olunan qanunların gender ekspertizası (ijtimaiyyət və QHT-rin nümayəndələrinin iştirakı ilə) aparılmalıdır; 
2. Dövlətin gender siyasətinin əsas aspekti jiddi müzakirə olunan əxlaq və mənaviyyatda jinslərin baxış və ənənələrində jəmiyyətin fikirlərinin onlara qarşı hörmət ruhunda formalaşması, aqresivliyə, inadkarlıq və başqa qorxulu sosial deformasiyalara üstün gəlmək hissini əsas tutmalıdır; 
3. Təəssüflər olsun ki, qadınların əmək kollektivləri və ailədə, xüsusi psixo-pedoqoci, dini, mədəni, mənəvi və etik tərəflərindəki roluna çox az toxunulur. Qadınların əsas rolu isə tərbiyənin funksiyaları ilə bağlıdır. Məhz ana öz körpəsinə də şəxsiyyətin əsas jizgilərini tərbiyə edir ki, bunlarla da körpə həyata qədəm qoyur və anadan da öz körpəsinə nəsildən-nəsilə ötürülən sosial məlumatlar keçir; 
4. Bütün müzakirə olunan məsələlərə baxmayaraq, qadın hüquqlarının müdafiəsi, qadın problemi hələ də həll olunmamış bir məsələ kimi qalır və bu problemin də hərtərəfli və jiddi öyrənilməsinə böyük ehtiyaj var. 
Digər dövlətlər kimi, biz də dünyaya mədəniyyətimimizin, inkişafımızın tariximizin daima milli tərəfini təqdim etməyə çalışırdıq. Bu baxımdan əxlaq və davranışımızda, mənəviyyatımızda, intim münasibətlərdə də mütərəqqi adət və ənənələrimizi yaddan çıxarmamalı, əsrlərlə formalaşmış milli xüsusiyyətlərimizi unutmamalıyıq. 
Məlumdur ki, hər bir xalqın özünəməxsus adət və ənənəsi, mənəvi-etik keyfiyyətləri vardır. Bu baxımdan: 
- Respublikada da milli mənəvi dəyərlərimizi gender meyarında ön plana çıxarmalıyıq: 
- Məktəblərdə, universitetlərdə və ümumiyyətlə, bütün tədris ojaq-larında, hətta əmək kollektivlərində jinslərin fiziologiyası, gender psixologiyası, gender mədəniyyəti haqqında dərslərə, mühazirələrə böyük ehtiyaj olduğu üçün bu jəhətə də geniş yer verilməlidir. 
Hər bir fərd jəmiyyətə, ailəyə, nigaha, ijtimai davranış qaydalarına hərtərəfli hazırlıqlı olmalı, onlara riayət etməlidir. Bu gün boşanma hallarının çoxu, ailələrin dağılması faktoru məhz ər-arvad ailə münasibətlərindəki naşı, savadsız qeyri-əxlaqi əlaqələrin nətijəsi olub, azalmaq əvəzinə, artmaqdadır. Buna görə də əsasən: 
- gənjlərin bu sahələr üzrə maariflənməsi, onların davranışının düzgün yönəldilməsi üçün lazımi şərait, vasitə və imkanlar yaradılmalıdır. 
Sovet dövründə müxtəlif təbliğat mərkəzləri fəaliyyət göstərir, həqiqətən də əxaliqi baxımdan qadağa prinsipi jəmiyyətdə var idi. Xəstəliklərə qarşı kitabçalar, plakatlar nəşr edilir, əhali səhiyyə obyektlərində, klub və mədəniyyət evlərində bu təbliğat vasitələri ilə maariflənirdi. Ümumdünya Səhiyyə Təşkilatının proqramından bu gün istifadə edilməlidir. Həmin proqrama əsasən uşaqlara kişi-qadın fiziologiyasına, gigiyenasına dair sadədən mürəkkəbə doğru dərs proqramı müəyyən edilmişdir. Lakin bunların əvəzinə nəzarətdən yayınmış zorakılığı, əxlaqsızlığı təbliğ edən parnofilimlər nümayiş etdirilir. Məhz orta məktəbdə "Gender mədəniyyəti" fənni tədris olunmalı, fərd jəmiyyətə hazır vəziyyətdə atılmalıdır. Jəmiyyətdə şəxsiyyətin formalaşması və püxtələşməsi üçün azadlıq, demokratiya hava-su kimi lazım olduğu kimi, sağlamlıq, onun əsası olan əxlaqi münasibətlər də gərəkdir. Bu sivili dünyanın qanunlarından ən əzəli olan biridir. Bu gün Azərbayjanda tüğyan edən seksual inqilab seksual mədəniyyətlə əvəz olunmalı, qadınlar gərəksiz bir fərd deyil, jəmiyyətin dayaqlarından biri olmalıdır. 
Qlobal gender problemləri sistemində mərkəzi yeri kişi-qadın münasibətləri tutursa, jinslərarası fəaliyyətdə mənəvi, psixoloci, sosial-məişət prinsipləri, əxlaq normalarını və s. mütləq nəzərə alınmalıdır. Qadın isə təkjə biololci populyasiya kimi deyil, sosial jəhətdən fəal, məqsədyönlü qüvvə kimi təhvil edilməlidir. Jəmiyyətdə jinslərin qarşılıqlı münasibətlərinin yeni bir istiqamətini elmi jəhətdən əsaslandırmaq üçün uzun müddətli gender strategiyası hazırlanmalıdır. Çünki insani keyfiyyətlərin əsas komponentlərinin təkmilləşməsi üçün tədbirlər proqramının hazırlanması zəruridir. Bu baxımdan gender dünyagörüşünün formalaşmasında aşağıdakı problemlərin həlli zərurətə çevrilir: 
- jəmiyyətdə gender dünyagörüşü haqqında konkret elmi biliklərin yayılması, jinslərarsı davranış, fəaliyyət və münasibətdə baş verən müxtəlif proses və hadisələrin sosial əhəmiyyətini öyrənməsi; 
- dövlətin elmi jəhətdən əsaslandırılmış gender siyasətindən çıxış edərək, konkret gender proqramlarının yaradılması; 
- jəmiyyətin müxtəlif qruplarının səviyyələrinin müəyyənləşdirilməsi; 
- bu sahə ilə bağlı kütləvi ədəbiyyatın dərji, nəşri və paylanması; 
- seminar, treninq, konfransların təşkili, mühazirələrin hazırlanıb müxtəlif yerlərdə oxunması; 
- maarifləndirmə, informasiyaların toplanıb işıqlandırılması. 

Genderə münasibətdə Azərbaycanın hüquq siyasəti və bu siyasətin realizəsinin təhlili 
Azərbaycan Respublikası müstəqilliyə qədəm qoqandan sonra atdığı ilk addımlarında özünü 1918-1920-ci illərdə mövcud olmuş müstəqil Azərbaycan Cumhuriyyətinin varisi elan etməsini 1991-ci il konstitusiya aktında təsbit etmişdir. Bu xüsusda həmin aktda digər prinsiplərlə yanaşı bəyan edilən hüquq bərabərliyinin hələ Azərbaycan Cumhuriyyəti vaxtı təsbit olunmasını vurğulamaq lazımdır. Şərqdə ilk dəfə olaraq kişilərlə yanaşı qadınların da hüquq bərabərliyini tanıyan ölkə Azərbaycan Cumhuriyyəti olmuşdur, daha sonra 1921-ci ildə bu hüquq bərabərliyini qonşu Türkiyə Respublikası tanımışdır. Doğrudur, indi islam ölkələrinin feministləri və bir sıra qadın hüquqlarının müdafiəçiləri olan əks cinsin nümayəndələri bu bərabərliyin ilk dəfə Ərəbistanda Məhəmməd Əleyhissalam tərəfindən tanındığını bildirir və buna sübut kimi müqəddəs kitab olan Quranın surələrini, məsələn Əl-Nisa surəsində qadınlarla kişilərin bərabər hüquqlara malik olmasının bəyan edilməsini göstərirlər, lakin Quranda kişilərin qadınlardan bir dərəcə üstün olmaları, habelə vərəsəlik, ailə idarəçiliyi sahəsində və s. müəyən imtiyazlara malik olmaları ilə əlaqədar müddəalar bu hüquq bərabərliyinin faktiki olmasını şübhə altına qoyur və ümumiyyətlə məqsəd heç də hansı sənəddə qadınlarla kişilərin bərabərliyinin ilk dəfə müəyyən edildiyini sübut etmək yox, sadəcə olaraq Azərbaycanın vaxtilə qadınlarla kişilərin hüquq bərabərliyini tanımayan lakin hazırda real həyatda qadınların hüquqlarının Azərbaycanda olduğundan daha çox qorunduğu bir çox Avropa ölkələrindən (Məsələn, Fransa, İsveç və i.a) daha tez tanıdığını nəzərə çatdırmaq idi. 
Sovet dövründə qadınlarla kişilərin bərabərliyi daha da inkişaf etdirilmiş və siyasətdə və dövlət idarəçiliyində qadınların rolunun artırılması üçün bu sahələrdə zərif cinsin nümayəndələri üçün kvota müəyyən edilmişdir. Necə ki, hazırda bir sıra demokratik ölkələrdə bu baş verir. Misal üçün, Norveçin qanunverici orqanı olan Stortinqdə heç bir cinsin nümayəndələrinin Stortinqin üzvlərinin 60%-dən çoxunu təmsil edə bilməmələri kimi məcburi qaydalar. Belə tədbirlər həqiqətən də qadınların cəimiyyət, dövlət həyatının müxtəlif sahələrində daha fəal iştirakına gətirib çıxarır. 
Azərbaycan müstəqil bir respublika kimi fəaliyyət göstərdiyi ilk illərində 1918-1920-ci illər Azərbaycan Cumhuriyyətinin Sovet Ordusu tərəfindən zəbt edilməsi ilə başa çatdıra bilmədiyi bir işi etmiş - Azərbaycan Respublikasında ilk dəfə referendum keçirilməsi yolu ilə müstəqil Azərbaycanın ilk konstitusiyasını qəbul etmişdir. 1995-ci ildə qəbul edilən Konstitusiyanın 25-ci maddəsi hər kəsin cinsindən,dinindən və i.a. asılı olmayan bərabərliyini elan etməklə yanaşı həmin maddənin ikinci hissəsində cinslərin bərabərliyi bir hada vurğulanaraq göstərilmişdir "Kişi ilə qadının eyni hüquqları və azadlıqları vardir". Eyni zamanda nigah huquq adlı 34-cü maddəinn 4-cü hissəsində göstərilmişdir: "Ər ilə arvadın hüquqları bərabərdir". Hazırda Avropa Şurasının üzvü olan Aəzrbaycan hər bir sahədə bərabər üzvlük etdiyi avropanın qabaqcıl ölkələri ilə bir sırada addımlamağa çalışır və bu sahədə xeyli müvəffəqiyyətlərə də nail olmuşdur. Əhalisinin yarısından çoxunu qadınların təşkil etdiyi Avropa şurasına üzv olan ölkələrdə hazırda qadın hüquqları getdikcə daha çox inkişafını tapır. Azərbaycan bu sahədə bir sıra beynəlxalq və regional sazişlərə qoşulmuş, dövlət daxili səviyyədə isə qəbul edilən aktlardan misal üçün yüksək təcrübi əhəmiyyətə malik olan Azərbaycan Respublikasında dövlət qadın siyasətinin həyata keçirilməsi haqqında Azərbaycan Respublikası Prezidentinin 6 mart 2000-ci il tarixli fərmanını və Azərbaycan Respublikası Nazirlər Kabinetnin Qadın Problemləri üzrə Milli Fəaliyyət Planı haqqında 6 mart 2000-ci il tarixli qərarını misal göstərmək olar. Bu sənədlərə əsasən qadnların dövlət və ictimai həyatın müxtəlif sahələrində iştirakını təmin etmək üçün müxtəlif dövlət icra hakimiyyəti orqanlarının, habelə dövlət komitələrinin və kütləvi informasiya vasitələrinin birbaşa iştirakı ilə müxtəlif siyasi, sosial və iqtisadi proqramların layihələri və bu proqramların həyata keçirilməsi üçün zəruri olan tədbirlərin siyahısı müəyyən edilmişdir. 

Lakin bütün bunlar aysberqin görünən tərəfidirlər. Görünməyən tərəfi isə... 

Gəlin razılaşaq ki, ölü qanınlar, həyata keçirilməyən , lakin gözəl səslənən şüarlar, ideyalar həmişə olmuş və yəqin ki, sözün həqiqi mənasında mülki cəmiyyət öz təşəkkülünü tapmayınca olacaqdır. Deməli qadın hüquqlarının müdafiəsi və inkişafı sahəsində bütün bu konvensiyalar, qanunlar, fərmanlar onların həyata keçirilməsi üçün real potensial və əlverişli şərait olmayınca özlərinin lazımi tətbiqini tapmayacaq və müvafiq olarqa arzu edilən nəticələrə gətirib çıxmayacaqdır. Əvvəla, yəqin ki, konfrans iştirakçıları təbii ki, qadın hüquqlarının həyata keçirilməsinin Azərbaycanda yüksək səviyyədə olmaması ilə razıdırlar, yəni problem yoxsa, narahatçılıq da yoxdur, yəni biz elə bu səbəbdən, qadın hüquqlarının həyata keçirilməsi və inkişaf etdirilməsinin daha optimal yollarının tapılması və bu sahədə öz fikirlərimizi bölüşdürmək, baş verən proseslərə münasibətdə rəy mübadilə aparmaq üçün yığışmışıq. Mən konfrans iştirakçılarınnı səmimimliyinə şübhə etmirəm. Halbuki bu otağın divarlarından kənarda qadın hüquqlarının tamamilə öz tətbiqini tapdığını deyənlərdən çox, zamana xarab olub, qadınlara çox hüquqlar verildiyini, deyənlər daha çox rast gəlinər. Elə isə gəlin reallıqda bütün bu görülmüş və görüləcək tədbirlərin səmərəli olub-olmamasını müəyyənləşdirməyə çalışaq. 

İlk növbədə Azərbaycana bu lazımdırmı? - Əlbəttə ki, hə. Qadınlar əhalinin yarıdan çoxunu təşkil edirlər. Onlarnı ictimai və dövlət həyatında iştirakı, maarifləndirilməsi, onların hüquqlarının müdafiəsi ilk növbədə kəmiyyyət baxımından kişilərə münasibətdə üstünlük təşkil edir. 

Elə isə cəmiyyət buna hazırdırmı? - bu, xeyli mübahisəli məsələdir. Gəlin əvvəlcə cəmiyyətimizi iki cinsə - kişilərə və qadınlara bölündüyünü qəbul edək. Kişilərimiz dövlətin bütün üç hakimiyyət qolundakı ən rəhbər vəzifələri tuturlar. Qadınlarımız isə işçi qüvvənin təxminən yarısını təşkil etsələr də onların rəhbər vəzifədə olanlarına çox az rast gəlinir. Ali məktəbə daxil olanlar sırasında qadın cinsinin nümayəndələri çoxluq təşkil edirlər. Lakin onların bir çoxunun potensialı ailə divarları arasında qalır. Bizdə qadın və təhsil, qadın və karyeraya münasibət belədir: Rayonlarda və kənd yerlərində qızlar aşağı siniflərdə maneəsiz olarqa oxuyurlar yuxarı siniflərdə isə onların oxuması, arzuedilən, çox da fikir verilməyən, arzu edilməyən və qadağan edilən - bu dörd stereotip arasında dəyişir. Hazırda rayonlardan şəhərə gəlib təhsil almaq istəyən oğlanların sayı ilə qızların sayı arasında fərq beşin birə nisbətindədir. Kişilər bu vəziyyətə necə yanaşırlar? - Normal, qadın ilk növbədə ailəsinin xanımı olmalı, uşaqlarına baxmalı, bir sözlə ərə gedib özünü ailəsinə həsr etməlidir. Təhsilin olması vacib deyil, karyera olarsa, ailəyə mane olmamalı, qadın yalnız kişi ailəni tamamilə təmin edə bilməzsə və ya sadəcə olarqa evdən çıxıb harasa gedə bilməsi üçün işləyə bilər, yəni iş sahəsində qadının uzağa gedən planları olmamalıdır. Ümumiyyətlə qadınların psixi, fiziki, seksual zorakılığa məruz qalmalarının kriminal hallarını çıxmaq şərtilə qadınların hüquqi vəziyyətinin qənaətbəxş olduğunu bildirirlər. 

Bəs qadınlarımız özləri necə? - Təəssüf ki, qadınlarımız özləri belə ailədə və cəmiyyətdə kişilərin hökmran olmasını tamamilə təbii qəbul edir, uşaqların doğulma anından "oğlum olsun qız nəyə gərəkdir" ayrı-seçkiliyini qoyur və bu, ailədə də qızların müstəqilliyinin oğlanlara münasibətdə xeyli az olması, onların hüquqları və tələbatlarına daha az fikir verilməsi və sonra yuxarıda qeyd olunan stereotiplərin öz-özlüyündə səbirlə yanahıla biləcəyi bir hadisə kimi ortaya çıxması ilə davam edir. 

Qadınlarımız özlərini tam hüquqlu bir şəxsiyyət kimi dərk etməyincə bu, belə də davam edəcək. İnanın ki, kişilər bunu sizin yerinizə etməyəcəklər. Onlara bu, heç də lazım deyildir. İnsan ideal bir məxluq, yaolnız yüksək hisslərlə yaşayan bir varlıq deyildir. O, həmişə kimlərdənsə üsütün olmağa, fərqlənməyə, kiminsə ondan zəif olduğunu hiss edərək özünün daha da güclü olmasından daxili bir məmnunluq duymağa meyllidir. Yalnız mənəvi kamilliyə çatmış nadir insanlar başqa birisində olan potensialı dərk edərək onu inkişaf etdirməyə çalışırlar, hətta bu potensial onu həmin şəxsdən daha yüksəyə qaldıra və ona daha böyük nailiyyətlər gətirə bilərsə belə. 

Necə fikirləşirsiniz, öz arvadının ondan ağıllı və istedadlı olduğunu həm özü, həm arvadı, həm də cəmiyyət qarşısında qəbul etməyə qabil olan kişilərə çoxmu rasti gəlinir bizim cəmiyyətimizdə, elə çox uzağa getməyək özünüzün aranızda. Çox zaman kişilər bunu ağıllarına belə sığışdırmaq, ümumiyyətlə bu barədə düşünmək istəmir, daha gözüaçıqları isə bunu sezib dərk etsələr belə xanımlarına bunu hiss etlirməməyə çalışırlar, əlbəttə ki, qadın ərindən ağıllı və bacarıqlı olduğunu hiss edərsə "qudurar" deyə fikirləşirlər. 

Bu məsələnin başqa bir tərəfi də var. Kişilər dünyasında hakimiyyət, daha yaxşı imkanlar, necə deyərlər "günəş altında daha yaxşı yer uğrunda" mübarizə gedir, qadınlara verilən hüquqların realizəsi üçün onlara kişilər tərəfindən bərabər imkanların yaradılması, onların kişilrlə bərabər bacarığa malik olmasının tanınması kişilər üçün bu mübarizədə rəqiblərin sayının iki dəfə artması demək deyilmi ?! Təbiətən eqoist olan istənilən insan bu haldan yayınmağa çalışar, onun qarşısını almağa çalışar. Qdanlır kişilərin alicənablılığına, savad səviyyəsinə və ziyalüılığına (məgər ziyalı eqoist ola bilməzmi ?!) belə ümid bağlamayaraq özlərini bir şəxsiyyət kimi, onlara verilən bərabər hüquqlardan bərabər istifadə imkanlarına malik fərd kimi duymalı, inkişaf etdirməli və özlərinin layiq olduğu həyat səviyyələrini özləri əldə etməlidirlər, çünki hakimiyyət heç zaman sui-istifadədən yan deyildir, sizə həyatda yaşamaq imkanı verən vasitələr başqasının əlində olarsa, siz ondan düzgün yararlana bilərsiniz, yoxsa sizin əlinizdə olarsa, necə fikirləşirsiniz, düşünürəm cavab aydındır. 

Bütün bu, mövcud və açıq olan reallıqları sizin nəzərinizə çatdırmaqda məqsədim ilk növbədə gender proleminin beyinlərdə, şüurda, psixikada həll edilməsinə çalışmağımızı diqqətinizə çatdırmaqdır. Necə deyərlər əvvəlcə evin içi, sonra isə çölü. 

Elmira Dadaşova 

Azərbaycan Respublikasının Prezidenti yanında 
Dövlət İdarəçilik Akademiyasının dissertantı 

Vətəndaş cəmiyyəti və gender problemi 

Vətəndaş cəmiyyətinin qurumasında hakimiyyət orqanları ilə cəmiyyət, konkret fərdlər arasında qarşılıqlı əlaqələrin yaradılması və onların bu sahədə birgə fəaliyyəti ortaya çıxan problemlərin həllində böyük əhəmiyyət kəsb edir. 

Vətəndaş cəmiyyətinin inkişafında seçki qanunvericiliyinin demokratikləşdirilməsinin, ölkədə siyasi plüralizminin, çoxpartiyalı sistemin qərarlaşmasının da həmçinin özünəməxsus əhəmiyyəti var. Hazırda ölkədə fəaliyyət göstərən 1500-dən artıq ictimai birliyin mövcudluğu Azərbaycanda vətəndaş cəmiyyətinin inkişafını səciyyələndirən ən yaxşı göstərici kimi diqqəti cəlb edir. 

Vətəndaş cəmiyyəti şəraitində hər hansı problemin öyrənilməsi hər bir tədqiqatçıdan dərin elmi bilik və mövzunun ardıcıl şəkildə araşdırılmasını tələb edir. Dövrümüzdə gender probleminin öyrənilməsi məhz belə araşdırmanın aparılmasını zəruri vəzifə kimi irəli sürür. 

Cəmiyyətin bütün sahələri ilə bilavasitə bağlı olan bu problemin öyrənilməsi çox vacibdir. 

Bəşəriyyət bu gün qlobal problemlərin həlli ilə məşğul olsa da, qeyd etməliyik ki, gender problemi də həmçinin insanlığı narahat edən, düşündürən məsələlərdən biridir. Əslində, açıq etiraf etməliyik ki, bu problemin tarixi çox qədimdir. Yəni istər antik dövrdə, istərsə də orta əsrlərdə həm müsəlman Şərqində, həm də Qərb dünyasında ictimai-siyasi fikir tarixində gender və onun cəmiyyətdə doğurduğu müxtəlif problemlər ətrafında xeyli maraqlı fikirlər mövcuddur. Lakin onu da qeyd etməliyik ki, heç bir dövrdə gender problemi müasir mərhələdə olduğu kimi bütün kəskinliyi ilə qoyulmamışdır. 

Bu nə ilə bağlıdır? Elmi-texniki tərəqqinin yüksək inkişaf elədiyi bir mərhələdə, insanların vətəndaş cəmiyyəti qurduğu bir dövrdə gender probleminin bütün aktuallığı ilə diqqət mərkəzində saxlanılması, fikrimizcə, müasir cəmiyyətdə qadın amilinin rolunun artması ilə bağlıdır. Qadının cəmiyyətdə, məişətdə, ailədə, ictimai həyatda rolunun düzgün tədqiq olunması, müasir həyatda onun rolunun düzgün qiymətləndirilməsi bu aktual problemlə ardıcıl məşğul olmağı tələb edir. XX əsrin 60-cı illərindən başlayaraq gender problemlərinin mütəmadi olaraq tədqiq olunması bu sahədə bir sıra sosial məsələlərə də lazimi diqqət yetirməyi aşkara çıxardı. Belə ki, gender probleminə kompleks şəkildə yanaşılmaması cəmiyyətdə sosial problemlərin artmasına və təxirəsalınmaz bir vəzifə kimi qarşıya çıxmasına səbəb olmuşdur. Belə sosial problemlər çoxdur. Xüsusilə müasir mərhələdə müstəqil dövlətçilik həyatına qədəm qoymuş suveren ölkələrdə vətəndaş cəmiyyətnin qurulması ilə əlaqədar olaraq belə kəskin sosial problemlər təzahür etməsi təsadüfi xarakter daşımır. Çünki cəmiyyətin yaratdığı şərait ölkə miqyasında kütləvi şəkildə yeni birliklərin, müxtəlif mərkəz və cəmiyyətlərin, təşkilatların yaradılaraq fəaliyyət göstərmələri qarşısında həm yeni tələblər qoyur, həm perspektivlər açır, həm də indiyədək həll olunmamış, diqqətdən kənarda qalmış müxtəlif problemlərin, o cümlədən bu gün bütün aktuallığı ilə nəzərə çarpan gender probleminin öyrənilməsini mühüm vəzifə kimi irəli sürür. 

Vətəndaş cəmiyyəti gender probleminin öyrənilməsində qarşıya çıxan çətinliklərin həllinə daha həssaslıqla yanaşa bilər. Ona görə ki, bu problemini öyrənilməsinə və həllinə artıq müxtəlif əspektlərdən yanaşılması bu cəmiyyətin mahiyyətindən irəli gəlir. Qadının cəmiyyətdə sosial rolunun getdikcə artması və bu gün ailənin, kişi və qadınların həyatında baş verən mühüm dəyişikliklərin özünü büruzə verməsi, ideoloji dəyərlərin dəyişməsi, yeni demokratik idealların meydana çıxması, cəmiyyətdə gedən ictimai-siyasi proseslərlə bağlı hər iki cinsin fəallığının artması gender problemlərinin xarakterik xüsusiyyətləri kimi diqqəti cəlb edir. 

Azərbaycanda qadın hərəkatı ümumi gender probleminin strukturunda öz xarakterik xüsusiyyətlərinə görə fərqlənir. Vətəndaş cəmiyyətinin yaratdığı şərait və imkanlar hesabına son vaxtlarda ölkə miqyasında beynəlxalq məclislərin, konfransların keçirilməsi işində qadınlar fəal iştirak edirlər, onlar xalq diplomatiyasının təşəbbüskarı və fədakar nümayəndələri kimi cəmiyyətdə özlərinə layiqli yer tutmuşlar. Təkcə maddi istehsal sahəsində yox, həm də kişilərlə bərabər hüquqda müxtəlif sahələrdə çalışan qadınlar cəmiyyətin onlara qarşı irəli sürdüyü tələbatların ödənilməsində fərqlənirlər. Qadınlar ictimai, iqtisadi, mənəvi həyatın bütün sahələrində kişilərlə bərabər hüquqlar qazanmış və dolğun yaradıcılıq imkanlarından cəimiyyətə xidmət etmək üçün istifadə etmişlər və bu sahələrdə səmərəli çalışırlar. Lakin vətəndaş cəmiyyəti quruculuğu gender qarşısında elə problemlər çıxarmışdır ki, onları həll etmək heç də asan məsələ deyil. Bunun üçün cəmiyyətin sosial-iqitsadi problemlərinin həlli həyata keçirilməlidir. 

Tədqiqatlar aydın göstərir ki, gender problemi bu gün cəmiyyətin bütün sosial-iqtisadi və siyasi-mənəvi problemləri ilə sıx bağlıdır. Vətəndaş cəmiyyəti quruculuğu sahəsində qazanılmış uğurlar bir çox mühüm problem kimi gender probleminin də həll olunmasında təxirəsalınmaz rol oynayacaqdır. 

Azərbaycanda gender probleminin inkişafı ilə bağlı az iş görülməmişdir. Xüsusilə müstəqillik əldə etdikdən sonra qadınların cəmiyyətdə rolunun artırılmasına, ümumiyyətlə, gender probleminin öyrənilməsinə və həll olunmasına ciddi diqqət yetirilməsinə başlanmışdır. Bu problemi artıq ayrı-ayrı institutlar öyrənir, bu istiqamətdə geniş tədqiqat işləri aparılır. Məsələn, tanınmış tədqiqatçı filosof alim, siyasi elmləri doktoru Aqiyə Naxçıvanlı cəmiyyətdə gender probleminin son dərəcə aktuallığı ilə bağlı maraqlı fikirlər irəli sürmüşdür. O, bir çox tədqiqatçıların fikirlərini ümumiləşdirərək belə bir qənaətə gəlmişdir ki, dövlətin hakimiyyət strukturlarında qadınların azlıq təşkil etməsi gələcəkdə dövlətçiliyin kişi standartları üzrə qurulmasına səbəb ola bilər. Bu problemin kişi tipi üzrə həll edilməsi çox vaxt millətçiliyə səbəb olur. Məsələnin qadınlar tərəfindən həlli ənənələrin dirçəlişinə və qorunub saxlanmasına səbəb olur. Azərbaycanda ictimai həyat sahələrində qadınlar üstünlük qazanırsa, bu hakimiyyət strukturunda da mütləq öz əksini tapmalıdır. Bu gün qadınlar səhiyyədə, maarifdə, elmdə, dövlət işində və müəyyən istehsal sahələrində mühüm yer tutur, respublikada seçicilərin çox hissəsini təşkil edir, bir sözlə ölkənin idarə olunmasında böyük qüvvəyə malikdirlər . 

Azərbaycanda qadın məsələləri üzrə Dövlət Komitəsinin yaradılması da həmçinin gender probleminin öyrənilməsinə böyük təkan verəcəkdir. 

Azərbaycan Respublikasının Prezidenti H.Əliyevin 1998-ci ilin yanvar ayında verdiyi fərman əsasında yaradılmış bu komitə bu gün məhz bu istiqamətdə çox geniş iş aparır. 

Qadın problemlərinin həlli daim dövlətin diqqət mərkəzindədir. Dövlət başçısı 6 mart 2000-ci ildə "Dövlət qadın siyasətinin həyata keçirilməsi haqqında" verdiyi fərman bu fikri bir daha təsdiq edir. 

Son illərdə bu problemlə əlaqədar müxtəlif konfransların, seminarların və dəyirmi masaların keçirilməsi ölkəmizdə vətəndaş cəmiyyətinin formalaşmasını aydın göstərən xüsusiyyətlərdən biri kimi diqqəti cəlb edir. 

Fikrimizcə, bu istiqamətdə ölkədə hələ çox iş görülməlidir. Aşağıda bu məqsədlə bəzi təkliflərimi tezis şəklində verməyi zəruri hesab edirəm: 

1. Gender problemi bütün ali məktəblərdə tədris olunmalıdır. 

2. Gender probleminin müxtəlif aspektləri daha dərindən öyrənilməlidir. 

3. Vətəndaş cəmiyyəti və gender problemi arasında əlaqələrin artmasını təmin etmək üçün hər iki problem qarşılıqlı şəkildə tədqiq edilməlidir. 

II-Cİ BÖLMƏ 

GENDER VƏ QLOBALLAŞMA 

Aparıcılar: Aidə Quliyeva, Azərbaycan Dövlət İqtisad Universitetinin dünya iqtisadiyyatı kafedrasının müəllimi, i.e.n. 

Məhəmməd Cəmilov, Azərbaycan Dövlət İqtisad Universitetinin "Qloballaşma" informasiya analitik mərkəzinin rəhbəri, i.e.n. 

Lalə Amanova 

Azərbaycan Dövlət İqtisad Universitetinin 

aqrosənaye kafedrasının dosenti, i.e.n. 

Kənd təsərrüfatında qadın əməyi 

Ölkənin əmək resurslarının ənənəvi təhlilində qadının aqrar bölmədə fəhlə əməyi bu resursların tərkib hissəsi kimi qəbul edilir. Lakin gender nöqteyi nəzərindən belə yanaşma aqrar bölmədə qadının ayrı seçkiliyi kimi başa düşülür. Azərbaycanda qəbul olunmuş qanunlarda ayrı seçkiliyin aradan qaldırılmasına baxmayaraq, biz hesab edirik ki, ölkənin aqrar bölməsində bu problemin həll olunması deyildir. 

Azərbaycanın aqrar bölmələrindəki struktur dəyişiklikləri qadınların və kişilərin əmək bazarındakı vəziyyətinə müxtəlif cür təsir göstərmişdir. Statistik məlumatlara görə kənd təsərrüfatının əmək bazarında qadınların məşğulluq dərəcəsinin kifayət qədər yüksək olmasına baxmayaraq, onların iqtisadi sahədən "yuyulması" meyli yaranıb. Beləki, son 8 ildə aqrar bölmənin müxtəlif sahələrində məşğul olanların ümumi sayının azalma meyli müşahidə olunur. 

Ölkənin aqrar bölməsinin əmək bazarı qadınların müxtəlif kateqoriyaları üçün qeyri-bərabər imkanlarla xarakterizə olunur. Belə ki, kənd qadınları simsiz qalmaq və ya işə götürülməmək riskinə daha çox meyillidir. Aqrar bölmədə məşğulluğun perspektivsizliyi qadınların kənddən şəhərlərə və xarici ölkələrə (RF) kütləvi axınına səbəb olmuşdur. 

Digər problem aqrar bölmədə orta peşəkarlıq vərdişləri qadınlarda kişilərə nisbətən aşağıdır. Bu onunla izah olunur ki, mövcud təhsil sistemi çərçivəsində qadınların etdikləri seçim onların ənənəvi rolundan və onun daimi təsirindən irəli gəlir. Kəndə qadınların 40%nin ümumiyyətlə heç bir peşəsi yoxdur. Aqrar bölmədə qadınların iş yerlərində irəliləyişə nail olmaq da çətindir. Etiraf edilməlidir ki, kənddə buna bir sıra sosial və psixoloji faktorlarda təsir göstərir. 

Lalə Mustafayeva 

Azərbaycan Dövlət Mədəniyyət və İncəsənət 
Universitetinin iqtisadiyyat və informatika 
kafedrasının baş müəllimi, f.-r.e.n. 
Qadın əmək bazarında 

Məşğulluqda jinsi əlamətə görə ayrı-seçkilik: Müasir dövrdə Azərbayjan iqtisadiyyatında baş vermiş struktur dəyişikliklər qadınların və kişilərin vəziyyətinə müxtəlif jür təsir göstərirlər. Respublika iqtisadiyyatında qadınların məşğulluq dərəjəsinin nisbətən yüksək olmasına baxmayaraq, son illər onların iqtisadi sahədə azalması meyli yaranıb. Belə ki, əgər 1996-jı ildə respublika iqtisadiyyatının müxtəlif sahələrində məşğul olanların ümumi sayının 50,8%-ni işləyən qadınlar təşkil edirdisə, bu göstəriji 2000-ji ildə 46,3%-ə enmişdir. Əksər başqa dövlətlərdə olduğu kimi, Azərbayjanda da qadınların sayja çoxluq təşkil etdikləri bir neçə "qadın" peşə sahələri vardır: məsələn, səhiyyə və təhsil, sosial sığorta və pensiya təminatı, injəsənət və mədəniyyət və s. 

Respublikada yaranmış əmək bazarı qadınların müxtəlif kateqoriyaları üçün qeyri-bərabər xarakterizə olunur. Sovetlər dövrü ilə müqayisə etdikdə aydın olur ki hətta qadınlar arasında belə müxtəlif qruplar ayırmaq olar ki, onların bir qismi öz şəxsi keyfiyyətlərinə görə bazar iqtisadiyyatında öz yerini tapır. Əvvəllər öz ixtisasları üzrə işləyən, lakin aldıqları məvajib onları təmin etmədiyinə görə öz peşələri üzrə işləməkdən imtina edən və daha çox gəlir gətirən fəaliyyət növləri ilə məşğul olan qadın qrupları mövjuddur. Bunların bir hissəsi bir neçə fəaliyyət növü ilə məşğul olur. Həm şəhərlərdə, həm də rayon yerlərində qadınlar öz evlərində qida məhsulları hazırlayıb satışa verir, dayəlik, repetitorluq edir. Bəzi qadınlar bunu əlavə gəlir mənbəyi kimi istifadə edir, bəziləri isə öz əsas iş yerlərini buraxıb mənfəət gətirən əməklə məşğul olurlar. 

Qadınların bir qismi isə, xüsusilə sovetlər dövründə yüksək ixtisaslı mütəxəssis olan qadınlar psixoloji səbəblərdən yeni şəraitə uyğunlaşa bilmir, böyük çətinliklərlə üzləşir və çox vaxt işsiz qalır. Respublikada qadınlar arasında işsizlik problemini tədqiq edən M.Səmədova qeyd edir ki: 

- qadınlar arasında işsizlik səviyyəsinin yüksək olması respublikaların bütün rayonları üçün səjiyyəvidir; 

- əmək bazarının əsas qaynağını uşaqlı, ya da qoja qadınlar təşkil edir; 

- işsiz qadınlar arasında ixtisas və peşə təhsili olmayanlar, həmçinin keçmiş kolxozçular və xidmətçilər əsas yer tutur. 

Kənd qadınları və gənj analar işsiz qalmaq riskinə daha çox meyillidirlər. Kənd yerlərində məşğulluğun perspektivsizliyi qadınların şəhərə və ya daha inkişaf etmiş sənaye mərkəzlərinə kütləvi axınına səbəb olmuşdur. 

Qadın işsizliyinin artmasına gətirən faktorlar arasında dövlət sektorunun yenidən qurulması, əhalinin demoqrafik strukturu, iqtisadi böhran nətijəsində iş yerlərinin ləğvi, qadınların peşə xarakteri və səviyyəsi də vardır. İş yerlərini isə başlıja olaraq yalnız tikintidə və nəqliyyatda, onların peşə və fiziki hazırlığına uyğun gəlməyən sahələrdə tapmaq olar. 

İqtisadi keçid mərhələsi və yeni yaranan zəif özəl sektor şəraitində hamilə qadınları və uşaqlı qadınları işə götürmək, əmək bazarında onlara himayədarlıq etmək heç kəsə əl vermir. Söhbət çox vajib faktordan gedir ki, qadınların, ələlxüsus da doğar yaşda olan qadınların iş tapmaq və işdə qalmaq imkanlarına mənfi təsir göstərir; belə bir fakt buna misaldır ki, 1990-ju ildə 30 yaşına gədər qadınların 70%-ni işsiz qadınlar təşkil edir. 

Əmək bazarında qadınlara qarşı ayrı-seçkilik iki formaya bölünür: 

Əmək haqqındakı ayrı-seçkilik; 

Yüksək ödənişli nüfuzlu peşələrə və vəzifələrə qadınların yol tapması ilə əlaqədar peşə seqreqasiyası. 

Lakin qeyd olunmalıdır ki, açıq-aşkar və ya birbaşa ayrı-seçkilik yoxdur, belə ki əməyə görə bərabər ödəniş prinsipi tətbiq olunur. Lakin kişilərin əməyi daha yüksək ödənilir, onlar daha yüksək peşə hazırlığına malikdirlər və xidməti iyerarxiyada daha yüksək vəzifələr tuturlar. İdarəçilik kadrları arasında qadınlar çox nadir rast gəlinir. Onlar köməkçi xidmət heyətinin (məsələn, katibələr, dəftərxana işçiləri, xadimələr), mütəxəssislərin 65-%-ni və idarə edənlərin 47%-i təşkil edir. Ayrı-seçkiliyin göstərijilərindən biri də "feministləşdirilmiş" sektorlarda qadınların əmək haqqının nisbətən aşağı olmasıdır. Son dövrlərdə "feminist" sektorlarında (təhsil, səhiyyə və s.) qadınların məvajibləri, onların yüksək peşə hazırlığı səviyyələrinə baxmayaraq nisbətən çox juziliyi ilə gözə çarpır. 

Məşğulluq sahəsində olan ayrı-seçkilik iqtisadi təhlildə gender bərabərliyinin mərkəzi anlayışıdır. Qadınlar haqqında ayrı-seçkiliyin bütün formalarının ləğvinə dair Konvensiyanın 1-ji Maddəsi ayrı-seçkilik anlayışını belə təsbit edir: "Ayrı-seçkilik - jinsi əlamətə görə özünün nətijəsi yaxud məqsədi kimi qadınların siyasi, iqtisadi, sosial, mədəni və hər hansı digər sahədə insan hüquqlarının və fundamental azadlıqların ailə vəziyyətində asılı olmayaraq və kişi-qadın bərabərliyi əsasında tanınmasını, riayət olunmasını və həyata keçirməsini məhdudlaşdırmağa və ya ləğvinə yönələn hər hansı bir fərq qoymaq, təjrid etməkdir. 

Jinsi əlamətə görə bazar ayrı-seçkiliyi: Ayrı-seçkiliyin qarşısını almaq üzrə siyasətin, bu halın yaranma və yayılma mexanizmini araşdırmaq lazımdır. Bu məsələnin iqtisadi nəzəriyyəsində bir neçə yanaşma mövjuddur: 

- İşəgötürənlərin ya da istehlakçıların müəyyən jinsdən olan işçilərlə qarşılıqlı əlaqə yaratmaq istəmədiklərinə şəxsi üstünlük vermələri və ya mənfi yanaşmaları; 

- Statistik ayrı-seçkilik nəzəriyyəsi; bunun məğzi ondadır ki, işəgöturənlər müəyyən qrup hiss etdikləri xüsusiyyətləri ayrı-ayrı individlərin üzərinə keçirirlər: 

- İnhisar güjü nəzəriyyəsi; bu o deməkdir ki, əmək bazarında yaranan ayrı-seçkiliyin səbəbi bazarı inhisara almaq jəhdindən irəli gəlir. 

Faktlar göstərir ki, iqtisadi problemlərin, eləjə də işsizlik probleminin həllində, bir tərəfdən, hər iki jinsin maraqları məhdudlaşdırılır, digər tərəfdən, kişilərin hüquqları ilə müqayisədə qadınların hüqüqları daha güjlü şəkildə məhdudlaşdırılır. Bu da təbii ki, sosial və gender münasibətlərinin harmoniya və sabitliyininin pozulmasına təkan verir. Bunun qarşısını almaq üçün həm hökümət, həm də qeyri-hökümət strukturları təsirli tədbirlər görməlidir. 

Gülmirə Məmmədova 

Azərbaycan Dövlət İqtisad Universtetinin sosial-iqtisadi elmi-tədqiqat laboratoriyasının böyük elmi işçisi 

Qadınların təhsili və peşəkarlığı 

Təhsilin, gender bərabərliyi və qadınların səlahiyyətlərinin genişləndirilməsini təmin edən ən qiymətli vasitələrdən biri olması getdikcə daha çox dərk edilir. Bütün səviyyələrdə qadın və qızların təhsili və təlimi sahəsində, xüsusən kifayət qədər siyasi və maliyyə vəsaitlərinin təmin oluduğu sahələrdə tərəqqi əldə edilib. Bütün regionlarda yerli icmalarda imkansız və təcrid olunmuş qruplardan olan qadın və qızların təhsil alması üçün alternativ təhsil və sistemləri yaradılmışdır ki, bu da onların təhsilin bütün sahələrdə məşğul olmalarına və təhsil, təlim sistemində gender haqqında mövcud olan mənfi rəyə son qoymalarına təkan verir. 

Bəzi ölkələrdə qadın və qızların savadsızlığının ləğvi və savadının artırılması yönümündə aparılan fəaliyyətə resursların çatışmamazlığı, tələb olunan siyasi iradənin olmaması, təhsil sahəsində infrastrukturun təkmilləşdirilməməsi və islahatların keçirilməməsi, qalmaqda olan gender ayrı seçkiliyi və mövcud mənfi fikirlər, xüsusən müəllim hazırlığında, orta və ali məktəblərdə və icmalarda qadınların peşəsi ilə bağlı stereotip təsəvvürlərin olması, uşaqlara qayğı müəssisələrinin olmaması, tədris materiallarında daimi gender stereotiplərindən istifadə olunması və ali məktəblərdə oxuyan qadınların sayı ilə əmək bazarının dinamikası arasında olan əlaqəyə lazımi səviyyədə diqqət yetirilməməsi kimi amillər maneçilik törətmişdir. Bir çox icmaların uzaqda yerləşməsi və bəzi hallarda məvacib və imtiyazların səviyyəsinin aşağı olması təhsil sahəsinə mütəxəssislərin cəlb edilməsini çətinləşdirir ki, bu da təhsilin keyfiyyətinin aşağı düşməsi ilə nəticələnə bilər. Bundan əlavə bir sıra ölkələrdə iqtisadi, sosial və infrastruktur maneələri və ənənəvi ayrıseçkilik qızların məktəbə davamiyyət göstəricilərinin aşağı olmasına gətirib çıxarır. Bir sıra inkişaf etməkdə olan ölkələrdə iqtisadi, sosial və səviyyələrdə qadınlara qarşı qeyri-bərabərliyin daha da kəskinləşməsinə səbəb olan savadsızlığın azaldılmasında az da olsa tərəqqi müşahidə olunur. Bu ölkələrdən bəzilərində struktur dəyişilikləri qaydalarının qeyri-müvafiq tərtibat və tətbiqi təhsil sektoruna xüsusi kəskin təsir göstərib ki, bu da təhsil infrastrukturu sahəsinə investisiya qoyuluşunun azalması ilə izah olunur. 

Şərifə Yaqubova 

sosial-iqtisadi elmi-tədqiqat laboratoriyasının elmi işçisi, 

Pakizə Həsənəliyeva 

Azərbaycan Dövlət İqtisad Universitetinin 

sosial-iqtisadi elmi-tədqiqat laboratoriyasının elmi işçisi 

Qadınların xaricdə təhsilə cəlbinin bəzi aspektləri 

Son oniilliklərdə dünyada iqitsadi inteqrasiyanın sürətli inkişafı - dünya ticarətinin həcminin dinamik artımı, birbaşa xarici investisiyaların ciddi yüksəlməsi, xüsusi kapitalların dünya üzrə axının sürətlənməsi iqtisadi həyatın real faktıdır. 

İqtisadi inteqrasiyasının bu səviyyəsinin iqtisadi proseslərin qlobal müstəvidə baş verməsinin şərtləndirməsi də təkzib olunmaz faktdır və bir regionda başlayan maliyyə böhranlarının dünyanın digər maliyyə bazarlarına dərhal təsiri - qlobal maliyyə böhranlarına çevrilməsi də bu cəhəti təsdiqləyir. Qloballaşma, iqtisadi inteqrasiya prosesi ilə birgə ölkələrarası rəqabətin güclənməsi də aşkar bir prosesdir və bu rəqabət mühitində ölkələrin iqtisadi müvəffəqiyyəti digər amillərlə birgə keyfiyyətli iş qüvvəsi potensialının mövcudluğundan asılı olur. 

Müasir dünyada qadınların sosial-iqtisadi həyatda fəal iştirakını da nəzərə aldıqda, qlobal əmək bazarında iş qüvvəsinin rəqabətə davamlılığında qadınların yüksək peşə hazırlığı da mühüm amilə çevrilir. Təhsil prosesinin, xüsusilə də ali təhsil prosesinin kifayət qədər beynəlmilləlləşdiyini və bu beynəlmilləlləşmənin yüksək ixtisaslı kadr hazırlığında mühüm bir faktor olduğunu da qəbul etsək, aydındır ki, qadınların xaricdə ali təhsilə cəlbi rəqabətədavamlılıqda əhəmiyyətli bir məsələyə çevrilir. Bu baxımdan Azərbaycanda istərsə bütövlükdə xaricə tələbələrin cəlbini, istərsə də qadınların beynəlmilləl ali təhsil sferasına cəlbi işinin həll olunduğu iddia etmək mümkün deyil. Aydındır ki, Azərbaycandan xaricdə təhsil alan tələbələrin sayını artırmaqla birgə qadın tələbələrin sayının artımına da diqqət gərəkdir. 

Aşkardır ki, bütövlükdə xaricdə təhsil alanların say dairəsinin məhdud olmasının ən başlıca faktoru iqtisadi situasiyanın əlverişsiz olması ildə əlaqədardır və buna görə də bu istiqamətdə dövlətin aktiv siyasətinə - o cümlədən, dövlət vəsaitləri hesabına xarici universitetlərə tələbə göndərilməsinə ehtiyac gərəkdir. Bu əsaslı faktorda bişqa, qadınların xaricdə təhsilə maneə olan digər amillərin - xüsusilə, milli xüsusiyyətlərin müəyyən qədər təshihi gərəkdir. Bu isə cəmiyyətdə zəruri və spesifik maarifləndirmə işinin aparılmasına, yaxud milli və dini baxımdan uyğun regionlarda, o cümlədən Türkiyə universitetlərinə qadın tələbələrin prioritet cəlbinə diqqət yetirməyi tələb edir. 

Məleykə Həsənova 

Azərbaycan Dövlət Mədəniyyət və 
İncəsənət Universitetinin İqtisadiyyat 
və informatika kafedrasının müdiri, dosent 
İqtisadiyyata dövlət təsiri alətləri 

Dünya təcrübəsi əyani surətdə sübut etdi ki dövlət makroiqtisadi səviyyədə istehsalın həcminə, məşğulluq səviyyəsinə sosial gərginliyə və bir sıra digər amillərin həllinə müdaxilə etməzsə, azad bazar sistemi uzun müddət fəaliyyət göstərə bilməz, böhran vəziyətinə düşər. Belə ki, klassik iqtisadçıların bir sıra müddəalarının səmərəsizliyini "Böyük dürğunluq" illəri (1929-1933-cü illər) əyani sübuta yetirdi. 

Bazar iqtisadiyyatında dövlətin rolu barədə ilk konseptual nəzəriyyəni Keynis yaratmışdır. O, 1936-cı ildə yazmış olduğu "Məşğululluğun, faizin və pulun ümumi nəzəriyyəsi" əsərində dövlətin iqtisadiyyata müdaxiləsində məqsəd böhran hallarını aradan qaldırmaq, maksimum məşğuluğu təmin etmək, nəticə etibarı ilə iqtisadi artımın sürətini yüksəltməkdən ibarətdir. Başqa sözlə desək bu nəzəriyyənin əsasında "səməri tələb" ideyası durur. Məlumdur ki, tələb iki ünsürün - şəxsi istehlakın və məhsuldar istehlakın, başqa sözlə desək, məcmu investisiya qoyuluşunun cəmindən ibarətdir. Səmərəli tələb və tam məşğulluğu təmin etmək üçün dövlət fəal büdcə-maliyyə siyasəti yetirməlidir. 

Bazar iqtisadiyyatı şəraitində dövlət tənzimlənməsminin aşağıda istiqamətləri müəyyən edilmişdir: 

1. Dövlət büdcəsi vasitəsilə milli gəlirin xeyli hissəsinin yenidən bölüşdürülməsi; 

2. Dhövlət və qarışıq müəssisələrin yaradılması hesabına sahibkarlığıq geniş şəbəkəsinin yaradılması 

3. Milli məhsulun yüksək artım sürətinə nail olmaq və məşğulluğun yüksək səviyyəsini təmin etmək üçün büdcə - malliyə, kredit-malliyə tənzimləməsində geniş istifadə olunması 

Qeyd etmək lazımdır ki, ayrı-ayrı ölkələrdə iqtisadiyyatın dövlət tənzimləməsini müxtəlif modelləri formalaşsa da onların hamısında başlıca məqsəd cəmiyyətdə sosial-iqtisadi sabitliyi təmin etmək, ölkə daxilində, eləcə də 

Dünya miqyasında bazar iqtisadi sisteminin möhkəmləndirmək və onu dəyişən şəraitə uyğunlaşdırmaqdan ibarətdir. 

İqtisadiyyatın dövlət tənzimləməsini subyektləri fərdi əmək fəaliyyəti ilə məşğul olaq şəxslərdən tutmuş, müxtəlif sahibkar birliklərindən, şirkətlərdən və s. ibarətdir. 

Dövlət tənzimləməsinin obyektlərinə - xarici iqtisadi əlaqələr, ətraf mühitin qorunması, ölkə daxilində olan bütün sosial iqtisadi proseslər daxildir. Dövlət iqtisadiyyata təsirini aşağıdakı funksiyalar vasitəsi ilə həyata keçirir: 

1. Bazar sisteminin səmərəli fəaliyyətinə şərait yaradan ictimai mühitin və hüquqi bazanın təmin edilməsi; 

2. Rəqabətin qorunub saxlaması; 

3. Gəlirlərin yenidən bölgüsü; 

4. Milli məhsulun qurluşunun dəyişdirmək məqsədi ilə resusların bölgüsünün təkmilləşdirilməsi; 

5. İqtisadiyyatın sabitləşməsi, yəni inflyasiya və məşğulluq səviyyəsinə nəzarət etmək, iqtisadi artımı stimullaşdırmaq. 

Dövlət bu funksiyalar vasitəsi ilə 3 qlobal problemi: sabitliyi, səmərəliliyi və sosial ədaləti təmin etməyə çalışır. Yəni bu funksiyalar bazar mexanizminin çatışmamazlıqlarını aradan qaldırmaq və onu tamamlamaq məqsədini daşıyır. 

Sahibkarlıq fəaliyyətini tənzimləmək, istehlakçıların hüquqlarını qorumaq məqsədilə, həmçinin müəssisələr ilə şirkətlər arasında, eləcə də onlarla dövlət arasında iqtisadi münasibətləri tənzim etmək üçün dövlət bir sıra qanunvericilik aktları qəbul edir ki, bu dövlətin iqtisadiyyata bir başa müdaxiləsidir. 

Dövlət rəqabətin qorunub saxlanması tədbirlərini birbaşa və dolayı yolla həyata keçirir. Buraya müəssisə və firmalar üçün gəlirlilitk səviyyəsini maksimum və minimum hədlərinin müəyyən və s. daxildir. Dolayı metodlar isə qanunvericilik aktları vasitəsi ilə inhizarçılığa qarşı yönəldilmiş tədbirlər sistemini əhatə edir. İlk antiinhsar qanun vericiliyi 1890-cı ildə ABŞ "Şerman qanunu"nun dövründən başlanır. Bu qanunda bazarın bölgüsü, qiymət qoyulması, gizli sövdələşmə federal hökümətə qarşı cinayət kimi qiymətləndirilir. 

Dövlətin iqtisadi tənzimləmə vasitələri içərisində fiskal siyasi əsas yer tutur. Fiskal siyasi-dövlət xərcləri və vergilərlə bağlı tənzimləmə sistemidir. Başqa sözlə desək, fiskal siyasət büdcə vəsaitlərinin yaranması və istifadə ilə bağlı dövlətin yeritdiyi maliyyə tədbirlərini əhatə edir. Büdcədə dövlətin gəlir və xərclərinin strukturu öz əksini tapır. Büdcə xərcləri - vəsait qoyuluşunun istiqamət və məqsədlərini göstərir. Büdcə xərclərində əsas yeri dövlət idarətemə xərcləri, hərbi xərclər investisiya xərcləri, sosial xərclər, xarici iqtisadi əlaqələrin həyata keçirilməsi ilə bağlı xərclər və s. aiddir. 

Büdcə xərcləri tərkibində sektoruna yönəldilmiş investisiya xərcləri ən mühüm xərc ünsürüdür. Bu istehsal sektorunda geniş təkarar istehsalı təmin edən ən başlıca amil hesab olunur. 

Ölkənin iqtisadi inkişaf səviyyəsində asılı olaraq büdcədə sosial yönülmlü xərclər xüsusi yer tutur. Bura ilk növbədə müdafiə xərclərin, milli təhmil xərcləri və səhiyyənin inkişafına yönələn xərclər aiddir. 

Dövlət büdcəsinin gəlirləri başlıca olaraq müxtəlif növ verqilər, gömrük verqiləri və rüsumları, isiqraz vərəqəlri; büdcədən kənar məqsədli fondlar hesabına formalaşır. Sənaye cəhətdən inkişaf etmiş ölkələrdə dövlət büdcəsinin gəlirlərini 90 faizi vergilərdə yaranır. 

Dövlət vergiqoymada bir sıra tədbirlər həyata keçirməklə (məs. Vergini artılıb və azaltma, onun quruluşunu dəyişdirmək, alınan vergini differensiallaşdırma, vergi güzəştləri tətbiq etmək, ləğv etmək, vergi borcunun müddətini uzaltmaq və ya tamam ləğv etmək və s.) əsaslı vəsait qoyuluşunu stimullaşdırır, habelə əhalinin həyat səviyyəsini yüksəlməsinə mühüm təsir edir. 

Fiskal siyasət gender cəhətdən neytral deyildir. Məsələn, vergiqoymanı azalması və ya vergi borcunun müddətinin uzadılması işgüzar aktivliyə səbəb olar bilər, eyni zamanda bu amillər qadındarın sosial-iqtisadi vəziyyətinə mənfi təsir edə bilər. Çünki dövlət büdcəsinin gəlir hissəsi vergi siyasəti ilə bir başa bağlıdır. Belə ki, gəlirlərin səviyyəsinin aşağı düşməsi, dövlət sektorunda iş yerlərinin ixtisarına, sosial təminatın zəiflənməsinə səbəb ola bilər. Əkssər dövlətlərdə büdcə təşkilatlarında çalışan işçilərin əhəmiyyətli hissəsini qadınlar təşkil edir. qadınlar həmçinin dövlətinin səhiyyəyə, təhsilə gənclərin inkişafına, komunal xidmətlərə çəkdiyi xərclərdən də asılıdır. 

Dövlət xərclərinin strukturu və keyfiyyəti qadınldarın sosial-iqtisadi vəziyyətinə təsir edən əsas amillərdəndir. Əgər dövlət- hərbi siyasi vəziyyətdən asılı olaraq hərbi xərcləri artırılsa bu qadınların iqtisadi durumuna müsbət təsir edə bilməz. Deməli büdcədə hərbi xərclərin artımı digər xərclərin ixtisarına səbəb olacaqdır. 

Dövlətin iqtisadiyyata müdaxiləsinin əsas vasitələrindən biri də "monetar" siyasətdir. 

"Monetarizm" əsasən pul kütlələrinin təmzimlənməsinə yönəldilmiş rur-kredit siyasətidir. 1976-cı ildə iqtisadiyyat üzrə Nobel mükafatı alan Çikaqo məktəbinin davamçısı M.Fridmen qeyd edir ki, bizim adət etdiyimiz pul kəmiyyəti nəzəriyyəsi indi monetarizm adlanır. O, göstərir ki, pulun kəmiyyət nəzəriyyəsi, pula tələbin xüsusi nəzəriyyəsidir. 

Dövlət rul-kredit siyasəti vasitəsi ilə faiz səviyyəsini investisiya mühitini bu və ya digər istiqamətə dəyişə bilər. 

Faiz səviyyəsinin düşməsi müxtəlif qrup insanlara müxtəldif cür təsir göstərir. İnfilyasiya zamanı pul alıcılıq qabiliyyəti aşağı düşür, borcun qiyməti qalxır , bu isə xərcləri məhdudlaşdırır. Bu zaman iqtisadiyyat iflic vəziyyətinə düşür və işsizliyə səbəb olur. 

Maliyyə vəsaitləri kimi pul - kredit vasitələri də gender baxımından neytral deyildir. İnfilyasiyanın tempinə uyğun olaraq faiz dərəcələrinin artırılması müəssisə və şirkətləri iflaça uğradır, işçilərin xeyli hissəsi ixtisara düşür. 

Bu hal qadınlardan da yan keçmir. Kişilərə nisbətən qadınlar arasında işsizlik daha uzun müddətə davam edir. kreditin verilməsinə qoyulmuş sərt şərtlər qadınları öz biznesini yartmağa və ipoteka krediti götürməyə imkan vermir. 

Dövlət borc yükünün artması daha yüksək vergilər tətbiq etməyə və ya başqa sahələrə ilk növbədə sosial proqramlara xərcləri azaltmağa məcbur edir. 

Dövlət həmçinin konkret problemləri həll etmək üçün müxtəlif layihələr həyata keçirə bilər. Buraya gəlirlərin qeyri-bərabərliyi, yoxsulluq, gender bərabərsizliyi, iqtisadi və sosial hüquqların qorunması və s. daxildir. 

Azərbaycan respublikasında dövlətin həyata keçirdiyi iqtisadi islahatlar nəticəsində ÜDM hər il orta hesabla 10 faiz artır. ÜDM-u artım tempi bir sıra sosial - iqtisadi problemlərin, o cümlədən gender problemlərin həllində mühüm rol oynayacaqdır. 

Ofeliya Qurbanova 

Azərbaycan Dövlət İqtisad Universitetinin 
ingilis dili kafedrasının baş müəllimi 

Müasir qloballaşma şəraitində gender probleminin bəzi nəzəri aspektləri və Azərbaycan gerçəkliyi 

Cəmiyyətin malik olduğu əmək resurslarının strukturunun təhlili göstərir ki, bir qayda olaraq əhalinin orta hesabla 50%-ni qadınlar təşkil edir. Lakin, əhalinin strukturunda qadınların xüsusi çəkisinin belə çox olmasına baxmayaraq, onların cəmiyyətin həyatının ayrı-ayrı sahələrində rolu kişilərə nisbətən çox aşağı səviyyədədir. Qeyd etmək lazımdır ki, dünyanın müxtəlif regionlarında və ölkələrində bu sahədə olan problemlər kəskin fərqliliyi ilə səciyyələnir. Belə ki, inkişaf etmiş ölkələrdə qadının cəmiyyətin həyatında rolu daha yüksəkdir. İnkişaf etməkdə olan və ən yoxsul dünya ölkələrinin müqayisəli təhlili isə göstərir ki, bu sahədə mövcud olan problemlər II qrupda daha kəskin xarakter daşıyır. Azərbaycanda cəmiyyətin qadın problemlərinə gəldikdə isə, onu qeyd etmək lazımdır ki, ölkəmizin bu sahədə olan problemləri inkişaf etmiş ölkələrin problemləri ilə oxşardır. 

Digər ölkələrdə olduğu kimi, Azərbaycanda da qadının cəmiyyətin həyatında rolunun yüksəldilməsinə ciddi fikir verilir. Bir məsələni də qeyd edək ki, göstərilən problemin həllinin tarixi kökləri vardır. Belə ki, ölkəmizin tarixində ilk dəfə Azərbaycan Xalq Cumhuriyyəti tərəfindən qadının cəmiyyətdə hüquq bərabərliyinin təmin olunması sahəsində ilk qanunlar verilmiş və icra edilmişdir. Ədalət naminə onu da göstərmək lazımdır ki, Sovet idarəçiliyi dövründə ictimai həyatın bütün sahələrində demək olar ki, qadınların hüquq bərabərliyi təmin edilmişdir. 

Lakin, sistem transformasiyası və qloballaşan dünyaya inteqrasiya prosesinin formalaşdırdığı məzmunca yeni sosial-iqtisadi situasiya şəraitində qadının cəmiyyətdəki rolu ilə bağlı bir sıra problemlər əhəmiyyətli dərəcədə kəskinləşmişdir. Ona görə də gender bərabərliyi, qadın və dövlət quruculuğu, qadın və siyasət, qadın və ailə və s. ,u qəbildən olan digər problemlərin kompleks şəkildə həll edilməsi dövlətin yeritdiyi ümumsosial və iqtisadi siyasətin başlıca elementlərindən biri kimi çıxış edir. 

Azərbaycanın bu yaxınlarda qoşulduğu "Qadınlara münasibətdə ayrı seçkiliyin bütün formalarının ləğv olunması haqqında" konvensiyanın tələblərinə uyğun olaraq ölkənin qadın problemləri üzrə Milli Fəaliyyət Planını qəbul etmiş və həyata keçirməkdədir. Nazirlər Kabinetinin bu qərarı 2000-2005 illəri əhatə edir. Müasir situasiyanın kompleks tədqiqi göstərir ki, qarşıdakı 2005-2010-cu illər üçün yeni bir Milli Fəaliyyət Planının qəbul olunması zəruridir. Qadın və iqtisadiyyat, qadın və təhsil, qadın və məcburi köçkünlük və s. groblemlər hökümət, ictimai birliklər tərəfindən hərtərəfli araşdırılmalı və onların sistemli şəkildə həllinə nail olunmalıdır. Fikrimizcə, yalnız bu halda sosial-iqtisadi inkişafın dayanıqlılığına cəmiyyətdə sosial həmrəyliyin möhkəmlənməsinə və yekun olaraq, sosial ədalətin qərarlaşmasına nail olmaq mümkündür. 

Firuzə Turabova 

sosial-iqtisadi elmi-tədqiqat laboratoriyasının böyük elmi işçisi, 

Sevinc Mehdizadə 

Azərbaycan Dövlət İqtisad Universitetinin 

sosial-iqtisadi elmi-tədqiqat laboratoriyasının elmi işçisi 

Qloballaşma və yüksək ixtisaslı qadın mütəxəssislərin hazırlanmasının bəzi aspektləri 

Dünyada formalaşan qlobal iqtisadi mühit əmək bazarında neşə təlabatına öz ciddi təsirini göstərir. İndustrial cəmiyyətdən informasiya cəmiyyətinə keçid mühəndis-texniki yönümlü ixtisaslardan menecer-inzibatçı, maliyyəçi və s. ixtisaslara doğru təlabatın yüksəlməsi meylini yaradıb. Bübhəsiz ki, Azərbaycanda da bu qlobal tendensiya faktik mövcuddur. Rəsmi statistik məlumatlarda bu meyl özünü biruzə verməsə də, real iqtisadi proseslərdən - ticarətin, ictimai iaşənin, xidmətin yüksək artım tempindən aydındır ki, mühasib, menecer, inzibaçı və s. peşələrə təlabat yüksəlib. 

Əlbəttə ki, bütövlükdə ixtisaslı kadrların və o cümlədən qadın mütəxəssislərin hazırlanmasında qlobal əmək bazarında baş verən bu proseslər nəzərə alınmalıdır. 

Yüksək ixtisaslı qadın mütəxəssislərin hazırlanmasında əmək bazarındakı konyukturaya həm də ona görə diqqət yetirmək gərəkdir ki, qadınların ali təhsil sferasına qənaətbəxş cəlbi ixtisaslar bölgüsündəki qeyri-qənaətbəxş mənzərə ilə tamamlanır. Belə ki, ali məktəblərdə oxuyan 36000 nəfərdən çox qadından (kişilər 52000) əksəriyyəti humanitar və pedaqoji ixtisaslar üzrə təhsil alır. 

Əlbəttə, qadınların nisbətən "qeyri-ənənəvi" ixtisaslara - menecer, inzibatçı, hüquq, maliyyəçi və s. ixtisaslara cəlbini yüksəltməyin müasir mərhələdə administrativ metodları mövcud deyil. 

Amma qeyri-administrativ üsullarla bu ixtisaslara qadınların cəlbini stimullaşdırmaq mümkündür. 

Belə ixtisaslar üzrə ödənişli qəbulda qadınlara təhsil haqqında müəyyən güzəşt edilməsi - məsələn, təhsil haqqının 30-50%-ə qədər azaldılması, yaxud bu ixtisaslar üzrə təhsil üçün qadın tələbələrə tələbə kreditinin verilməsi kimi metodlarla müvafiq stimullaşdırmanı təşkil etmək mümkündür. 

Bundan müvafiq dövlət qurumları, gender problemləri ilə məşğul olan QHT-lər (qeyri-hökumət təşkilatları) tərəfindən orta məktəblərin yuxarı siniflərində zəruri maarifləndirilmə aparılması, qız məzunların bazar konyukturuna uyğun ixtisaslar üzrə təhsil almağa təşviq edilməsi bu məsələnin həllində əhəmiyyətli rol oynaya bilər. 

Mövcud şəraitdə yüksək ixtisaslı qadın mütəxəssislərin hazırlanması ilə bağlı digər çatışmazlıq isə özünü ali təhsildən sonrakı mərhələdə biruzə verir. Elmlər doktorları olan qadınların sayının kişilərdən 10 dəfə, elmlər namizədi olan qadınların sayının təxminən 2 dəfə az olması da bu cəhəti aşkarlayır. Əlbəttə, bu məsələyə təkcə elmi-tədqiqat sferası problemləri baxımından yanaşmaq çox yanlış olardı və qeyd olunmalıdır ki, lmi-tədqiqat sferası problemləri tamamilə əhatəli, mürəkkəb spektrli məsələləri əhatə edir. Amma bu göstəricilərdən dəqiq bəlli olur ki, daha yüksək ixtisaslı qadın kadrların hazırlanması bir problem kimi mövcuddur. Bu problemcə təkcə hər hansı stimullaşdırma və güzəşt tədbirlərilə öz həllini tapa bilməz. Problemin həlli həm də etik münasibətlərdə, sosial baxışlarda köklü yeniləşmələri tələb edir. 

Gülşən Əliyeva 

Azərbaycan Dövlət Mədəniyyət və 

İncəsənət Universitetinin iqtisadiyyat və 
informatika kafedrasının müəllimi 

Ailə və ev təsərrüfatı iqtisadi təhlil obyekti kimi 

Müasir elm yeni tətqiqat vasitələri və üsullarının axtarışındadır. Cəmiyyətdə baş verən bütün proseslərin tarixi dərki ilə bağlı çətinliklər əldə olunan nəticələrə yenidən baxmaqdan başqa həm də tədqiqat obyektinə tamamilə yeni yanaşma tələb edir. 

Son vaxtlar "gender" anlayışı, gender tədqiqatları populyarlıq qazanmış və geniş yayılmışdır ki, bu da cinsi mədəniyyətdən asılı olaraq cəmiyyətdəki sosial rolların bölüşdürülməsi ilə bağlı problemlərin aktuallaşmasından xəbər verir. 

"Gender" anlayışı ictimaiyyətdə ən yeni və aktual məhfumlardan biridir. Gender - sosial cins olaraq cinsi fərqlərin sosial xarakterini nəzərə çarpdırır. Gender - mürəkkəb sosiomədəni konstruktordur: kişi və qadının cəmiyyət tərəfindən yaradılmış rollarında, davranışında, mental və emosional xüsusiyyətlərindəki fərqdir. 

Cəmiyyətdəki geniş miqyaslı sosial-iqtisadi və siyasi dəyişikliklər müxtəlif sosial qrupların status dəyişikliklərinə, gender münasibətlərində problemlərin meydana gəlməsinə səbəb olur. İctimai həyatın ayrı-ayrı sahələrində, özəl səhədə qadın və kişilərin vəziyyəti dəyişir, ailə quruluşunda və sosial zəmanətlər sistemində dəyişiklik baş verir. 

Gender elmi və elmdən kənarda olan təsəvvürlərin geniş spektrini özündə ümumiləşdirən tədqiqatların yeni istiqaməti kimi çıxış edir. O, kişi və qadının cəmiyyətdə olan rolunu, yerini və əhəmiyyətini nəzərdən keçirən yeni fəlsəfi cərəyanın əsasını təşkil edir. 

Gender iqtisadiyyatı gender tədqiqatlarının daha gənc və eyni zamanda daha fəal inkişafda olan istiqamətidir. Bu istiqamətin əsasında kişi və qadın arasındakı iqtisadi fərqlərin təhlili və bu fenomenin səbəblərinin araşdırılması durur. Genden iqtisadiyyatına iqtisadi nəzəriyyənin istiqamətləri çərçivəsindəki geniş çeşidli müxtəlif cür konsepsiyalar daxildir. 

"İqtisadiyyat" termini yunan dilində "Oikonomia" sözündəndir, ev təsərüffatının idarə edilməsi və qaüğı deməkdir. 

Gender iqtisadi nəzəriyyəsinin diqqət mərkəzində qadının ev təsərrüfatında ödənişsiz əməyinin ölçülməsi və qiyməti problemi, eləcə də ailə daxilində əməyin bölüşdürülməsi, gəlir və amiranə səlahiyyətləri kimi məsələlər durur. 

Cinslər arasındakı ənənəvi əmək bölküsünə əsasən, kişiyə məhsuldar əməklə bağlı fəallıq aid edilir, qadına isə, həyatın mühafizəsi üçün şərait və iş qüvvəsinin təkrar istehsalı kimi baxılır. İqtisadiyyatın ən əsas məsələsi ödənişsiz ev əməyinin ölçülməsi və qiymətləndirilməsi, onun milli hesablar, iqtisadi statistika və ümumi milli məhsullarda nəzərə alınmasıdır. Gender rollarına görə bölüşdürməyə uyğun olaraq qadın əməyinə aşağıdakılar daxildir: 

- ev işi; 

- uşaqlara və qocalara qayğı; 

- könüllü əmək; 

- ailə biznesində iştirak; 

- kənd təsərrüfatı əməyi; 

- ərin karyerası üçün qoyulmuş ödənişsiz qadın əməyi. 

Qadın əməyinin hesaba alınması - sadəcə olaraq, qadının özünə hörmət və özünüdərkini gücləndirmək üçün vasitə deyildir, eyni zamanda milli iqtisadiyyatın və işçi qüvvəsi bazarının real vəziyyətinin göstərilməsinə qarşı edilən bir addımdır. Adi bazar istehsalatı bazar gəlirinə kapitalı və bazar əməyini dəyişdirdiyi kimi ev təsərrüfatının fəaliyyəti də ev əməyini və ailə gəlirinə kapitalı dəyişdirir. Hər iki sahəyə - biznes və ev təsərrüfatına eyni qiymət vermək lazımdır. 

Hər ailə öz-özlüyündə, "istehsal amillərindən" (bazar məhsulları, ailə üzvlərinin vaxtı və digər resurslar) istifadə edərək "yekun məhsul" (istehlak malları) istehsal edən mini-fabrikdir. Bu mallar müxtəlif texnologiyalardan istifadə olunmaqla istehsal oluna bilər: yeməyi evdə də yemək olar, restoranda da, otağı özün də yığışdıra bilərsən, qulluqçu da tuta bilərsən. Seçim ailənin gəlirindən asılıdır. Ev istehsalı üçün ən əsas resurs ailə üzvlərinin vaxtıdır. Məsələn, ailə üzvlərindən biri ev işləri ilə məşğul olmağa sərf etdiyi vaxtı bazar sektorunda itirdiyi üçün, onun bazar sektorunda əldə edə biləcəyi əmək haqqı azalır. Ona görə də, qadının təhsili, ixtisas dərəcəsi nə qədər yüksək olursa, ev işləri ona bir o qədər baha başa gəlir. Qadınların məşğulluğunun və bazarda əmək haqqının artırılması onların ev təsərrüfatında istehsal etdikləri nemətlərin bahalaşdırılması deməkdir. Bu isə öz növbəsində çox vaxt aparan ev işlərinin daha az vaxt aparan texnologiyalarla həyata keçirilməsinə imkan yaradır. Məsələn, ev təsərrüfatında işlədilən qabyuyan, paltaryuyan maşınlar, mətbəx avadanlığı, tozsoran və s. qadınlara ev işlərinə az vaxt sərf olunmasında yardımçıdırlar. 

Siyasi icmal inkişaf və cinslər arasında bərabərlik məsələlərinin araşdırılmasında yeni nəzər deməkdir. Qadınlar və onların cəmiyyətdə rolu məsələsinə xüsusi diqqət verilir. Siyasətin icmalında hüquq bərabərsizliyinin aradan qaldırılması üçün onun dərin köklərinin tapılması və ləğv edilməsi məsləhət görülür. 

Cinsi əlamətə görə fərqləndirmənin əsas struktur səbəblərinin ləğv edilməsinə xüsusi diqqət yetirilir. Bu problemin həll edilməsi məqsədilə həyat tsikllərinin konsepsiyaları şərh edilir. Bu konsepsiya əsasən bu günkü qız - sabahkı qadının, öz inkişafının hər mərhələsində (anadan olandan 5 yaşınadək, 6-dan 12 yaşa və 13-dən 18 yaşa qədər) qarşılaşdığı problemin həllinə yönəldilmişdir. Bu konsepsiya qadın həyatının bərabərhüquqlu olmayan təzahürlərinin ləhğvinə yönəldilmişdir. Cinslər arasında bərabərliyin təmin edilməsinə yönəldilmiş strategiya və konkret tədbirlər arasında aşağıdakıları qeyd etmək olar: 

- ailə daxilində bərabərliyə yardım etmək; 

- ev işləri və valideynlik borcunun yerinə yetirilməsində ataların daha yaxından iştirakının rəğbətləndirilməsi; 

- çıxılmaz vəziyyətlərdə gender problemlərinə aid olan məsələlərin həlli; kasıb ailələrdə yaşayan qadınlar, daha çətin şəraitdə olan qız və qadınlar üçün tədbirlərin həyata keçirilməsi. 

Sosial proqramlar və əmək haqqında qanunlar istehsalatda qadın və kişilər arasında bərabərsizliyinin azaldılmasına yardımçı oldular. Ev təsərrüfatında isə cinslər arasında əmək bölgüsünin çoxəsrlik qaydası hələ də saxlanılır. İşləyən qadınlar evə gəldikdən sonra "ikinci növbə" işə başlayırlar, kişilər isə ev işləri və uşaqların tərbiyəsi ilə demək olar ki, məşğul olmurlar. 

Ev təsərrüfatında cinslər arasında ənənəvi əmək bölgüsünün qalması qadınların özfəaliyyət göstəricilərinə, iş qüvvəsi bazarında kişi və qadınlar arasında bərabərliyə, əmək sferası, əhali, sosial məsələlər və iqtisadiyyatda dövlət siyasətinin effektivliyinə təsir göstərir. Nə qədər ki, qadınlar ev işləri və uşaqların tərbiyəsi üçün cavabdehdirlər, onlar üçün xidmət nərdivanında yüksəlmək, bəzən isə iş bazarında ümumiyyətlə iş tapmaq çətin olacaq. Bundan əlavə, o qadınlar ki, ailənin təmin olunması üçün işlə təmin olunmanı vacib hesab edirlər, çətin ki, çox uşağın olmasına razı olsunlar. 

Qadınlar istənilən ölkənin var-dövlətidir. Lakin heç bir ölkə öz qadınlarına öz kişilərinə yanaşdıqları kimi yanaşmırlar, heç bir qadına onun iqtisadiyyata verdiyi xeyirə uyğun qiymət vermir. 

Ailə istehsalatı çərçivəsində qadınlar yer üzünün əzilən və istismar edilən yeganə sinfidirlər, hakim sinif isə bütün kişilərdir. 

Aydındır ki, ev təsərrüfatında məşğul olan qadınların təhsili və ixtisas dərəcəsi nə qədər yüksəkdirsə, onların bazarda məşğulluq səviyyəsi və əmək haqqı o qədər yüksəkdir. 

İqtisadi böhran şəraitində qadının sosial vəzifələri arasında münaqişə kəskinləşir. İşləyən qadın ailəyə gələn gəlirin cəmini ən azı 1,5 dəfə artırır. Buna görə onun işdən imtina edib və ev işləri ilə məşğul olması bu gəlirin gözə çarpan dərəcədə aşağı düşməsinə səbəb olur. 

Milli iqtisadiyyatda qadınların geniş iştirak etməsinə baxmayaraq, onlar qərarların qəbul edilməsi ilə bağlı olan idarəedici orqanlarda və vəzifədə çox az yer tuturlar. Sənaye müəssisələrində məşğul olan qadınla, əsasən az ödənişli vəzifələrdə işləyirlər. Bu işlər isə xüsusi qabiliyyət tələb etmir. Qadınların xoşagəlməyən vəziyyətə düşməsinin səbəblərindən biri də Azərbaycanda kişilər və qadınlar arasında geniş vüsət almış fikirdir: ev işləri və uşaqların tərbiyəsi ancaq qadının vəzifəsidir. Məhz bu fikrin olması ev işləri ilə məşğul olan az sayda kişiləri gördükləri işi gizlətməyə məcbur edir, axı ev işləri yalnız qadınlara aiddir. Müasir iqtisadi çətinliklər şəraitində qadınlar kişilərə nisbətən daha ağır həyat şəraiti keçirirlər. 

Müasir ailə əvvəlki kimi kişinin qadın üzərindəki hakimiyyəti sferası olaraq qalır. Kişi hakimiyyətinin ölçüsü isə ailə vəzifələri və ev əməyindən azad olmaqla ölçülür. Bir çox təsərrüfatlar sübut edir ki, evdar qadın vəziyyətinə keçid təşəbbüsü kişilərə məxsusdur, çünki kişiyə psixoloji rahatlıq lazımdır. 

Ailədə münaqişəyə səbəb gender rollarının bölüşdürülməsidir. Bizim şəraitimizdə evdar qadının xoşbəxtliyi ərin arzusundan asılıdır. Ər öz hakimiyyətini hiss edir, qadın xidmətçi heyət yerini tutur. 

Azərbaycanda xüsusən qadınlar üçün ailə həyatın ən vacib olan sahəsidir və konservativ, sabit olan bir institut olaraq qalır. Ərə getmək probleminin olması (iqtisadi cətinliklə əlaqədar), kişilərin proporsional olmayan emiqrasiyası, müharibələr zamanı kişi itgisi, bunlar hamısı birlikdə tənha qadınların sayının çoxalmasına səbəb olur. Azərbaycanlı kişilərin qarışıq nigaha girməsi (şəhər rayonlarında 16% təşkildir), azərbaycanlı qadınlar arasında isə bu təcrübənin demək olar ki, olmaması da tənha qadınların sayının artmasına səbəbdir. 

Cəmilə Əliyeva 

Azərbaycan Dövlət Mədəniyyət və İncəsənət Universitetinin 
iqtisadiyyat və informatika kafedrasının müəllimi 

İqtisadi nəzəriyyə və gender 

Gender iqtisadiyyatı gender tədqiqatlarının daha cavan və sürətlə inkişaf edən istiqamətlərindən biridir. Bu istiqamətin əsasını qadınlar və kişilər arasında iqtisadi fərqlərin təhlili, bu fenomenin səbəblərinin müəyyənləşdirilməsi təşkil edir. 

"Gins" anlayışından fərqli olaraq "gender" anlayışı ambi-valetdir və "sosial cins" kimi tərcümə olunur. "gender" anlayışı əslində iki cins arasında sosial fərq deməkdir. 

İqtisadi nəzəriyyə fənninin verdiyi tərifə əsasən gender - rəqabətli məqsədlərin yerinə yetirilməsi üçün məhdud vasitələrin paylaşdırılmasını öyrənir. Bu iqtisadi elmin predmeti sahəsinin xeyri genişləndirir, bura nəinki bazar sektoru və istehsalat sferasının eyni zamanda vaciblik dərəcəsinə görə fərqlənən məqsədlərə nail olmaq üçün resusların paylaşdırılması baxımından istənilən insan fəaliyyətinin də daxil edilməsinə imkan verir. 

"İqtisadiyyat" terminin yunan dilində "Oikonomia" sözündəndir, ev təsərrüfatının idarə edilməsi və qayğı deməkdir. Deməli iqtisadiyyat elə bir üsuldur ki, onun vasitəsilə biz mühüm həyatı nemətlərin yaradılması və paylaşdırılması üçün qərarlar qəbul edilir. Bunu etmək üçün müxtəlif üsullar vardır. Hər bir təşkilat forması müxtəlif davranış nümunələrinə, müxtəlif stukturlara, müxtəlif hüquqi və sosial quruluşlara aparır ki, bu da iqtisadiyyatın inkişaf etməsinə kömək edir. 

gender iqtisadiyyatı 80-90-cı illərdə Qərbdə yaranan feminist iqtisadi nəzəriyyəyə əsaslanır. Bu nəzəriyyəyə görə cəmiyyətdə iqtisadi rol kişi və qadınlar arasında bioloji baxımdan əvvəlcədən müəyyənləşdirilməmişdir, əslində sosial və mədəni faktorlardan asılıdır. Gender baxışının məşğulluq və iş probleminin təhlilə yönəldilən prinsiplərindən biri isə kişi və qadınların bazar (ödənişli) və bazardankənar (ödənişsiz) iş fəaliyyətinin qarşılıqlı bir-birində asılı olmasını təstiqidir. 

Feminist oriyentasiyalı tədqiqatçılar belə bir fikirdədirlər ki, ödənişsiz iş, ev vəzifələri və könüllu iş iqtisadi təhlilə daxil edilməlidir. Bazar və ev sferası fəaliyyətlərinin bir-birindən asıllığına əsaslanaraq feminist iqtisadi nəzəriyyə gender bəraöərsizliyini özündə əks etdirən "möhkəm dairə" mexanizmini aşkar etdi: ev vəzifələri, qadının əmək bazarında iş imkanlarını azadlıq və əmək haqqının azalmasına səbəb olur. Bu qadını kişinin əmək haqqından asılı olmağa vadar edir və ailə daxilində əmək bölgüsünü təsbit edir. Dairə qapanır. Ən yüksək maaşlı iş yerləri yalnız kişilərə məxsusdur. Hətta işləyən qadınlar da maddi cəhətdən kişilərdən asılı olurlar. Eyni zamanda ailədə "ənənəvi" patriarxal iş bölgüsü möhkəmlənir: az əmək haqqı alan evdəki işin böyük hissəsini öz üzərinə götürməli olur. (əslində biz bilirik ki, bu məntiqi nəticə yalnız qadınlara aiddir) eləcə də özünün lazımi səviyyədə təmin edə bilməyən qadın nigahı onu bütün maddi problemlərini şəlli yolu kimi baxmalı olur. 

Bu gün dünyanın gündəlik məsələsində qadınlar və kişilər arasında bərabərlik problemi birinci yerdə durur, lakin bu problemin gündəlik məsələdən siyasətə və təcrübəyə keçməsi üçün qadın və kişilərin cəmiyyətdə verdikləri xeyri dərk etmək lazımdır. 

Bu gün gender iqtisadiyyatı özündə iqtiisadi nəzəriyyənin əsas istiqamətləri çərçivəsində ən müxtəlif konsepsiyaları geniş spekterini cəmləşdirir. 

İqtisadiyyatın gender baxımından təhlilində ən ümumi şəkildə üç aparıcı metodoloji istiqaməti müəyyənləşdirmək olar: 

- neoklassik təhlil baxımından yanaşma; 

- markist siyasi iqtisadi və ona yaxın istiqamətlər baxımından yanaşma; 

- institusional iqtisadiyyat baxımından yanaşma. 

Bu istiqamətlərin hər biri gender problemlərini təhlil edir. 

Neoklassik nəzəriyyənin müasir nümayəndələri diskriminasiya, cinayət, təhsil, nigah, ailə qurulması və s. kimi bazardankənar sferalarda insan fəaliyyətinin səmərəlik prinsipini yaymışlar. Paula İnqlend neoklassik nəzəriyyəni təhlil edərkən, belə nəticəyə gəlir ki, bu nəzəriyyənin əsasında başqa adamlarla emosional əlaqələrdən məhrum edilmiş və şəxsi maraqları ilə qayğılanan, tədris edilmiş atomistik sukyekt haqqında androsentrik mühakimə durur. 

Feminizmin nəzəriyyəçiləri "İnsan nədir?", "Ailə nədir?" cəmiyyətdə və ailədə kişi və qadınların mövqeyi necədir. Kimi anlayışları şübhə altına aldılar və hətta tənqid etdilər. Fəlsəfə və iqisadi nəzəriyyələrdə insanlara verilən təriflər ("İqtisadi adam", insan rasional varlıq, siyasi varlıq, ictimai heyvan, azadlığa malik olan varlıq və s. kimi) yalnız kişilərə aid edilirdi. Əvvəli ona görə ki, qadın siyasi, iqtisadi ictimai həyatdan tədris edilmişdi və avtonomluğa hüquqi yox idi, ikincisi isə qadınların reproduktiv - ailə funksiyaları qadınlara insanı heyvandan ayırna əsl insani keyfiyyətlərdən tam itsifadə etməyə imkan vermirdi. Qadınların ailə tərbiyə fəaliyyəti və ev təsərrüfatında işi ya "görünmürdü", ya da ona fəaliyyətin ən aşağı növü kimi baxılırdı. Qadınların bəzən qəsdən edilməyən, bəzən də açıq - aydın fəlsəfi və sosial - iqtisadi elmi nəzəriyyələrdən çıxarılması məhz feminist nəzəriyyənin əsasını təşkil edirdi. 

Markizm və neomarksizm üçün əsas məqsəd qadının ailə daxilində və ondan kənarda istismarını formaları və səbəbləri, gender bərabərsizliyi təzahürlərini sferaları və faktorları, patriarxal və kapitazim arasında əlaqələr haqqında suallara cavab tapmaq idi. 

Bu cərəyanın əsas nümayəndələri F.Engels, X.Xartmann, K.Delfi, İ.Yanq və b idi. F.Enqels özünü "varvarlar və sivilizasiya" əsərində yazıb ki, ailədə əmək bölgüsü qadınlar və kişilər arasında mülkiyyət bölgüsü üçün əsas yaratdı. 

Əvvələ qadını evdə hökmralnlıq etməsini təmin edən səbəblər (onun əməyinin ev işləri ilə məhdudlaşması0 indi kişinin evdə hökmranlığını təsdiq edirdi. Kişilərin evdənkənar əməyi qarşısında qadınların ev işləri əhəmiyyətini itirirdi. Bundan görünür ki, nə qədər ki, qadınlar ictimai məhsuldar əməkdən məhrumdurlar və şəxsi ev işləri ilə məşğuldurlar onların azadlığı və kişirələrlə bərabər olması mümkün deiyl. Qadın azadlığı o vaxt mümkündür ki, o, istehsalatda işləyə bilsin və ev işləri ilə az məşğul olsun. Nəinki böyük miqyasda qadın əməyi tələb edən, həmçinin ev işlərini ictimai istehsalata çevirmək istəyən müasir iri sənayedə bu mümkündür. Gender iqştisadiyyatı ən cavan istiqamətlərindən biri olan institusionalizmind müqavilə xarakterli nigah münasibətləri, gender münasibətlərinin tənzimləsində dövlətin rolu, sosial siyasət və s. problemlər araşdırılır. 

R.Pollan öz işlərində ailə və nigah sahəsində əvvəlcədən firmalar üçün işlənmiş transaksional yanaşma çərçivəsində tədqiqatların şərhini verir. 

Nigahın firmaların birləşdirilməsi ilə müqaiyisəsi fərqlər və firmalar arasındakı fərqlərə diqqəti cəlb edir. iki firma birləşərkən onlardan biri qanun baxımından öz fəaliyyətini itirir və yox olur. İki adam nigaha girəndə isə belə ola bilməz. 

Səadət Əliyeva 

Azərbaycan Dövlət İqtisad Universitetinin 
sosial-iqtisadi elmi-tədqiqat laboratoriyasının elmi işçisi 

Qlobal əmək bazarında yeni meyllərin gender aspektləri 

Ötən əsrin son 10 illiyində güclənən qloballaşma və iqtisadi inteqrasiya prosesləri ilə birgə dünya mal və məhsullar bazarında, kapital bazarında, o cümlədən, əmək bazarında çoxşaxəli yeniləşmələr baş vermişdir. Əmək bazarındakı yeniləşmələr məşğulluğun kənd təsərrüfatı, sənaye sahələrində mütləq və nisbi azalması, xidmət sferasında artımı ilə müşayiət olmuşdur. Bundan başqa, iş qüvvəsi elmtutumlu xidmət sferalarına - informasiya texnologiyaları sahəsində, maliyyə xidmətləri sahəsində və s. daha üstün axını baş vermişdi. Qlobal əmək bazarındakı yeniləşmələr istər qadın məşğulluğu sahəsində, istərsə də qadın məşğulluğunun struktur dəyişmələrində də özünü biruzə vermişdir. 

Bu illər ərzində xüsusilə, öncül Qərb ölkələrində administrativ vəzifələrdə - menecer, inzibatçı, və s. vəzifələrdə çalışan qadınların xüsusi çəkisi dinamik yüksəlmişdir. Belə ki, 1992-ci ildə menecer və nazirlik vəzifələrində çalışan qadınların sayı 37%, inkişaf etmiş ölkələrdə isə o cümlədən, Avropa ölkələrində 33%, Şimali Amerikada 43% təşkil etmişdir. 1995-ci ildə isə bu tip işlərdə qadınların sayı 14%, inkişaf etmiş ölkələrdə, o cümlədən Şərqi Avropa ölkələrində menecer vəzifələrində işləyən qadınlar 4%, nazirlik vəzifələrində çalışan qadınların sayı 3% olmuşdur. 

Azərbaycanda isə bu meyllər özünü qabarıq göstərmir. Doğrudur, özəl sektorda bu cür dəqiq statistika mövcud deyil, amma öz-özlülüyündə aydındır ki, istər sahibkar qadınların, istərsə də idarəedici vəzifələrdə çalışan qadınların sayı kifayət qədər cüzidir. Dövlət sektorunda isə statistik göstəricilər yüksək məmur vəzifələrində çalışmada Gender maneələrinin olduğunu təsdiqləyir. 

Belə ki, təhsil sistemində qadınların yüksək vəzifələrdə təmsili olduqca aşağıdır. Təhsil şöbələrinin müdirlərinin 8,5%, orta məktəb direktorlarının 18,9% qadınlardır. 

Beləliklə, hələlik qlobal əmək bazarında baş verən meyllərə Azərbaycanda ciddi diqqət yetirilmir. Bu da, təkcə Gender probleminin həllinə yardımla bağlı deyil, həm də, qlobal dünya rəqabətində uğur əldə etməkdən ibarətdir. 

III-JÜ BÖLMƏ 

MÜNAGİŞƏLƏRDƏ VƏ SÜLHÜN 

BƏRQƏRAR OLMASINDA GENDER 

Aparıcılar: Mahibə Əliyeva, Azərbaycan Respublikası Prezidentinin yanında Dövlət İdarəçilik Akademiyasının politologiya və siyasi idarəetmə kafedrasının dosenti, t.e.n. 

Fəridə Zurikaşvili, Tiflis Dövlət Universitetinin professoru, Gender araşdırmaları mərkəzinin rəhbəri 
Sədicə Abdulvağabova 

Bakı Dövlət Universitetinin maddə quruluşu 
kafedrasının professoru, fiziko-riyaziyyat e.d. 

Münaqişələrin həllində qadın təşkilatlarının rolu 

Dünyanın hər bir yerində qadınlar müəyyən problemlərlə üzləşirlər. Lakin elə yerlər də vardır ki, burada əlavə, qadın problemlərini daha da dərinləşdirən vəziyyətlər mövcuddur. Bu o yerlərdir ki, orada silahlı münaqişələr, müharibələr baş verir. Belə yerlərdən biri də Cənubi Qafqazdır. 15 ilə yaxındır ki, Cənubi Qafqaz dünyanın "qızmar nöqtələrindən" biridir. 

Sülh anlayışı bir dəyər kimi hərtərəflidir. Yeni minillikdə bəşəriyyətin qarşısında zülmün bütün təzahür formalarını - ailədə, cəmiyyətdə, müxtəlif etnik qruplar, dövlətlər arasında aradan qaldırmaq problemi durur. Buna görə də sülh qlobal strategiyadır. 

Bir çox beynəlxalq sənədlərdə münaqişələrin qarşısının alınmasında, sülhün bərqərar olmasında xüsusi yer ictimai təşkilatlara verilir. İctimai təşkilatların vəzifəsi yalnız sülh ideyalarının təbliği deyil, konkret bir fəaliyyətin həyata keçirilməsinə çalışmaqdır. Onlar nəzərlərini dözümsüzlük mənbələrinə yönəltməli, münaqişənin baş verməsinin qarşısını almaqdan ötrü çalışmalıdır. 

Axır vaxtlar ölkəmizdə qeyri-hökumət təşkilatları, xüsusilə qadın təşkilatları, feminist qruplar cəmiyyətdə dəyişikliyə gətirən qüvvə olmuşdur. Sülh dəyərlərinin daşıyıcıları arasında qadınların sayı kişilərə nəzərən daha çoxdur. Kişilər arasında bu problemlə məşğul olanlar ya cavanlar və ya da yaşlılar olduğu halda, qadınlara isə istənilən yaşda rast gəlmək olur. 

Qadınların sülh mədəniyyətindəki rolları onların hüquqlarının daha da genişlənməsinə və bununla da bərabərliyin, inkişafın və sülhün bərqərar olmasına səbəb olur. Öz qabiliyyətini, öz potensialını vəzifələrdə, qərarların qəbulunda reyallaşdıra bilməyən qadınlar qeyri-hökumət qadın təşkilatlarında birləşərək vətəndaş cəmiyyətinin quruculuğunda iştirak edirlər. Vətəndaş cəmiyyəti ölkədə sülhün bərqərar olması ilə sıx əlaqədar olduğundan bu təşkilatlar sülh quruckuluğu ilə də məşğul olur. Münaqişələrin qarşısının alınması, onların sülhyolu ilə həll edilməsi istiqamətində iş aparmaqdan ötrü bu təşkilatlar qadınlar üçün dəyirmi masalar, seminarlar, görüşlər təşkil edilir. 

Qadınlar siyasətə əxlaqi keyfiyyətlər gətirirlər və qeyd etmək lazımdır ki, tolerantlıq da əxlaqi prinsipdir. Qadınların real vəziyyətləri və kişilərlə bərabər huquqları cəmiyyətin demokratiklik dərəcəsini göstərir. Qadınların qərarların qəbulunda iştirakları onların ambisiyalarından yox, günün ən vacib məsələrindən irəli gəlir. Bunu nəzərə alaraq beynəlxalq miqyasda bu problemlərlə məşğul olan, bunları ön plana çəkən təşkilatlar mövcuddur. 

Birləşmiş Millətlər Təşkilatının Qadınlar üçün İnkişaf Fondu BMT-nin qadınların hüquqlarının genişləndirilməsi və bərabərhüquqluğu yaratmaqla məşğul olan bir təşkilatdır. Onun "Qadınlar Cənubi Qafqazda Münaqişələrin Qarşısının Alınması və Sülh Yaradılması Uğrunda" layihəsinin məqsədi Cənubi Qafqazda sülh quruğuluğu prosesində iştirak etmək üçün qadınlara potensial imkanların yaradılması və artırılmasıdır. 

Qadınların vəziyyətinə görə 4-cü Dünya konfransının (Pekin) müraciəti də münaqişələrin həlli proseslərinə qadınların cəlb edilməsinə çağırır. Qadınlar çox gözəl başa düşürlər ki, sülh yalnız müharibənin olmamasından ibarət deyildir. Sülh daha çox nailiyyətləri əhatə edir. Pekin konfransının müraciətində deyilir: "Biz aşağıda imza atanlar, müxtəlif mədəniyyət, dini baxışlara, etnik və sosial qruplara aid olan bütün qadın və kişiləri bizimlə həmrəy olmağa çağırırıq. Ancaq bərabərlik, tərəf müqabilliyi əsasında maniələrə, çarəsizliyə və süstlüyə qarşı mübarizə apara bilərik. Biz bir yerdə problemlərin mahiyyətini anlayıb, zülm mədəniyyətindən sülh mədəniyyətinə konkret addımlar ata bilərik". İlk əvvəl bu addım milli səviyyədə atılmalıdır. Bunun üçün əhalinin bütün sosial qrupları arasında sülh ideyaları, demokratiya və insan hüqüqları barəsində tədbirlər keçirmək lazımdır. Dünyanın proqressiv qadınları tolerantlıq göstərərək, milli maraqları və mədəniyyətlərin rəngarəngliyini nəzərə alaraq, ümumi bir ideyanın ətrafında - hər bir ailədə və hər bir ölkədə sülhün bərqərar olması ideyası ətrafında birləşməlidirlər. Sülh, Bərabərlik və İnkişaf uğrunda beynəlxalq əməkdaşlıq vacibdir. Sülh mədəniyyətini insanlara aşılamaqdan ötrü sülh mədəniyyətinə aid metodoloci xarakter daşıyan ədəbiyyatdan, dövrü mətbuatdan (qəzet, curnal), tarixi sənədlərdən istifadə olunmalıdır. Kompyuter, internet sistemi qeyri-hökumət təşkilatlarının milli sərhədləri keçərək effektiv geniş masştablı əməkdaşlıqla məşğul olmasına imkan yaradır. 

Qeyd edildiyi kimi siyasətdə qadın başlanğıcında məqsəd yaratmadır, nəinki dağıtma. Bəlkə də bir çox beynəlxalq münaqişələrin həllərinin uzanmasında qadınların siyasi qərarların qəbullarından uzaqlaşdırılmasıdır. Bunu nəzərə alaraq, Birləşmiş Millətlər Təşkilatının Təhlükəsizlik Şurasının 1325 saylı Qətnaməsində də münaqişələrin dinc yolla tənzimləməsində qadınların rolunu fəallaşdırmaq və bunun üçün qərarların qəbulunda onların iştirak etməsi tövsiyyə edilir. 2000-ci ilin 31 oktyabrında BMT-nin TŞ-sının 1325 saylı qətnaməsi sülh danışıqlarında iştirak edən tərəfləri sülh və təhlükəsizliyin qorunmasına yönəlmiş səylərdə qadınların bərabərhüquqlu iştirakının vacibliyini qender baxımından diqqət verməyə dəvət edir. Bu qətnamənin qəbul edilməsi qadınların münaqişələrin qarşısının alınması və həllində, eləcə də sülh quruculuğunda oynadıqların rolun etiraf edilməsi sahəsində atılmış mühüm addımdır. 

Azərbaycan Respublikası Milli Məclisi, dövlət orqanları, qeyri-hökumət qadın təşkilatları, siyası partiyalar, kütləvi informasiya vasitələri kimi cəmiyyətin müxtəlif təbəqələrindən olan qadınlar 2002-ci ilin 6 sentyabrında Birləşmiş Millətlər Təşkilatının azəzrbaycandakı nümayəndəliyində yığışaraq BMT-nin Təhlükəsizlik Şurasının 1325-ci qətnaməsinə əsaslanaraq "Koalisiya-1325" təsis edildi. 

Qadınları çox vaxt uşaqlarla bir yerdə vahid bir "Qadınlar və uşaqlar" təsnifatı ilə qəbul edib onları əhalinin "əzab çəkən" hissəsinə aid edirlər. Lakin qadınlar heç də əzab çəkən kateqoriyaya aid deyillər. Onlar da silahlı münaqişələrə cəlb olunub: hərbi xidmətdə qulluq edirlər, hərbi geyimlərin hazırlanmasında və s. iştirak edirlər. Onların fəaliyyəti müharibə dövründə sosial qayda-qanunun bərqərar olması ilə də əlaqədardır. 

Qeyri-hökumət təşkilatları xalq diplomatiyası ilə məşğul olur. Rəsmi diplomatiya ilə dövlət orqanları məşğul olur. Bu sahədə bizim müəyyən nailəiyyətlərimiz var: curnalistlər, qadınlar gənclər görüşürlər, bir-birlərinə məlumatlar verirlər. Bu sahədə aparılan işlər üçün bizi məzəmmət edirlər, danlayırlar. Lakin buna baxmayaraq biz işimizi davam etdiririk. Çünki bu işlər müəyyən nəticələr verir. 

Qadınların sülh quruculuğunda, münaqişələrin həll sahəsində apardıqları bəzi fəaliyyətlərini yada salaq. 

1992- ci ildə, hərbi əməliyyatların qızğın dövründə, "Sülh Karvanı" beynəlxalq aksiya təşkil edildi. Yerevan və Bakıda aparılan bu aksiyanın məqsədi xalqların bir-birinə düşmən olmaması, münaqişəyə səbəbin geosiyasi maraqların olmasını göstərmək idi. Elə bu ilin oktyabr ayında Bakıda Helsinki Vətəndaş Assambleyasının Azərbaycan Milli Komitəsi "Qadınlar zorakılığa qarşı" konfransını təşkil edir. 

1994-cü ilin avqustunda "Qazax-İcevan" sərhəddində eyni zamanda qadınlar və gənclərin görüşü oldu. Bu görüşə gəlməkdən ötrü onlar hərbiçilərin müşahidəsi altında minalanmış yerlərdən keçməli oldular. Bu görüşdə məqsəd qadınların müharibənin əleyhinə olmalarını göstərmək idi. Görüşdə qadınlar birgə aksiyalar keçirməyi qərara aldılar. Bu aksiyalardan biri də özgə torpaqlarında hərbi qulluğun kesirilməsinə etiraz idi. Onlar iki hərbi çağırışda bu nail oldular. 1996-cı ildə "Qadınların Zaqafqaziya dialoqu" yarandı. Bu dialoq çərçivəsində Gürcüstanda və ABŞ-da görüşlər olmuşdur. 

Amerikanın Təhsilin İnkişaf Akademiyası tərəfindən Tiflis, Saxkadzor və Bakıda silsilə qadın təşkilatlarının nümayəndələrinin görüşləri keçirilmişdir. 

Azərbaycandan "İmdad" və "Əsgər anaları" təşkilatlarının nümayəndələri və Ermənistandan olan qadınlar Rostov və Nalçikdə "Qadınlar zorakılığa qarşı" konfrnaslarında iştirak etmişlər. 

Cənubi Qafqaz "2002 Cenevrə təşəbbüsü" valideynlər komitəsi yaranmışdır. Bu komitəyə övladları və yaxınları Karabağ müharibəsində itkin düşmüşlərin qohumları daxil olmuşdur. Onlar 2003-cü ildə Xankəndində görüş keçirmişlər. 

Təəssyflər olsun ki, xalq diplomatiyası, sülh quruculuğu ilə məşğulolma yalnız Cənubi Qafqazda deyil, bütün dünyada özünü doğrulda bilmir. Çox vaxt belə fikirlər eşitmək olur ki, münaqişələri ancaq güc yolu ilə həll etmək olar. Lakin xalq diplomatiyası, sülh quruculuğu ilə məşğulolma davam edir, onun nəticələri çox olmasa da nəzərə çarpacaqdır. 

İntelektual qadın mühütindən irəli sürülən təşəbbüslər regionda ədalətli sülhün bərqərar olmasına impulslar verə bilər. 

Sülh çox çətin əldə edilən və asanlıqla itirilən xoşbəxtlikdir. Onu həmişə qorumaq və möhkəmlətmək lazımdır. 

Ziya Səmədli 

Bakı Slavyan Universitetinin beynəlxalq 
münasibətlər kafedrasının müəllimi 

Sivilizasiyalararası münaqişələrin gender aspektləri 

Son dövrlərdə "dəyişən dünyanın" siyasi səhnəsində baş verən dəyişikliklər bir çox sahələrə öz təsirini göstərməyə bilməzdi. Əsrimizin ikinci yarısında ikiqütblü dünyanı idarə etməyə çalışan iki ideologiya indi artıq çoxsaylı ideologiyalarla əvəz olunub. Lakin ən maraqlısı odur ki, dünya ağalığına iddia edən iki imperiya, qüvvə mərkəzi kimi öz siyasətini, mədəniyyətini, iqtisadiyyatını tamamilə digər dövlətlərə ixrac edə bilmədi. Bünlardan biri Rusiya hətta tarix səhnəsindən sıxışdırılmışdır, digəri isə təkqütblülüyə olan iddiasında bir qədər ehtiyatlı olmağa çalışır. 

Dünyanın bir çox regionlarında söz sahibi olmaq üçün bir sıra Qərb dairələrində təxribatçı nəzəriyyələr yaranmağa başladı. Geosiyasi reallıqlardan tutmuş sivilizasiyalar toqquşmasına qədər müxtəlif adlar altında ortaya çıxan bu nəzəri fikirlərin günümüzün reallıqlarında əks olunması və cərəyan edən bu hadisələr əks cinsin nümayəndələrinin, bütövlükdə dünya ictimaiyyətinin münasibəti heç də birmənalı deyildir. 

Daima münaqişə dölgəsində və ya dövlətində yaşaması, insanların şüurunda, düşüncəsində, onun gələcək davranış sistemini formalaşdıracaq tərbiyəsində öz əksini tapır. Belə bir şəraitdə elə gender, cinslərarası münasibətlərdə hələ də aktual olan zor tətbiq etmə, münaqişənin qeyri-dinc vasitələrlə həll olunmasına meylin artması problemi getdikcə güclənməkdədir. 

Təkcə geosiyasi reallıqlar yox həm də böyük ölçüdə sosial problemlər də gender münasibətlərində yeniliklərə səbəb olur. Bu yeniliklərin arasında feminist baxışların güclənməsini, qadın hüquqlarına olan münasibətin dəyişməsini, kişilərin cəmiyyətdə tutduqları əvvəlki mövqelərini tədricən itirməsini, hər iki cinsin nümayəndələrinin ümumi çətinliklər qarşısında qalmasını misal göstərmək olar. İndi artıq məşhur Allan Piz, Barbara de-Ancelis və s. kimi kişi-qadın münasibətlərinə böyük ölçüdə toxunmuş psixoloqların fikirləri bəzən öz əhəmiyyətini itirməkdədir. Adı çəkilən alimlər gender münasibətlərində yaranan problemləri fiziologiya, anatomiya ilə əsaslandıraraq, mövcud tarixilik, ənənəviçilik amillərinə diqqət yetirməyi məqsədəuyğun hesab ediridilər. 

Fikirimcə əsas problem gender münasibətlərində köklü problem məhz təhsil sistemindəki qüsurlarla əlaqələndirilməlidir. Təhsil sisteminin isə ümumbəşəri dəyərlərdən əlavə daha hansı sivilizasiya dəyərlərinə əsaslanacığı məsələsi çox vacibdir. Çünki elə nəzəriyyəçi Hantinqtonun fikiri ilə razılaşsaq son nəticədə heç kim öz sivilizasiya dəyərlərindən əl çəkməyə razı olmayacaq. Hər bir fərd, vətəndaş yaşadığı dövlətini, mədəniyyətini sevdiyi üçün mütləq bu və ya ligər formada onun müdafiəsinə qalxacaq. 

Qarşıya qoyacağımız məsələ əsasən bir neçə məqamdan ibarət olacaq. İlk öncə münaqişələrin, daha doğrusu sivilizasiyalararası münaqişələrin təbiətini qısaca öyrənmək, onun gender münasibətləri ilə əlaqəsini incələmək daha məqsədəuyğun olardı. Daha sonra isə gender münasibətlərindəki dəyişikliyi nəzərdən keçirmək zəruriyyəti meydana çıxır. Hazırda iki mühüm məsələ yəni - sivilizasiyalararası münaqişələri və cinslərarası münasibətləri araşdırmaqla hər iki məslədə meydana çıxan problemlərin səbəblərini öyrənmək mümkündür. Burada mövcud iqtisadi, sosial, siyasi, mədəni və digər səpkilərin araşdırılması böyük maraq kəsb edərdi. 

Əsas məsələ bu münasibətləri gərginləşdirən amilləri üzə çıxartmaqdan ibarətdir. Digər tərəfdən olmayan problemlərin şişirdilməsi və yaxud bu və ya digər dona geyindirilməsi ətrafında dəqiqləşdirmələr aparmaqdır. Sivilizasiyalararası münasibətlərdə meydana çıxan problemləri və hətta münaqişələrin tarixi kökləri, təbiəti, potensialı və ümumiyyətlə mahiyyəti barədə bir sıra məqamların araşdırılması bu qlobal problemə müəyyən aydınlıq gətirə bilərdi. Hər şeydən əvvəl bu münasibətlərdəki gərginlik elementlərini aradan qaldırmaqla, sülhyaradıcı məqamlara rəvac vermək əvəzinə hansısa geosiyasi məqsədlərə çatmaş naminə süni olaraq və ya kövrək problemdə kobud cərrahi əməliyyat aparmaqla proseslərin ancaq daha da pisləşməsinə şərait yaratmaq olar. 

Sözügedən süni gərginləşdirənlərin siyahısında bəzi məşhur alimlər, ictimai xadimlər də mövcuddur. S. Hantinqton, F. Tüal kimi "nəzəriyyəçilər"in öz vətənlərinə və sivilizasiyalarına doğrudan da xeyir vermələri məsləsinə məhz şübhə ilə yanaşmaq olar. Çünki sivilizasiyalararası münasibətləri ancaq münaqişələr prizmasından nəzərdən keçirmək ancaq təxribat xarakteri daşıya bilər. 

Bu faktları araşdıraq. Almaniyanın Hamburq şəhərində həftəlik "Tsayt" qəzetinə verdiyi müsahibədə Samuel Hantinqton "müsəlman müharibələri əsrinin" başlanmasını elan edir. 1993-cü ildə "Foreign Affairs" ("Beynəlxalq münasibətlər") amerikan elmi-tədqiqat jurnalında "Sivilizasiyaların toqquşması?" adlı məşhur məqalənin müəllifi Harvard universiteti nəzdində C. Olin adına strateji araşdırmalar institutunnu direktoru S. Hantinqton "sivilizasiyaların toqquşması" konsepsiyasını inkişaf etdirərək, onu XX əsrin sonunun ümümdünya tarixinin inkişafının əsas ssenarisi kimi nəzərdən keçirir. Verdiyi müsahibədə müəllif əsrin birinci yarısında baş vermiş birinci və ikinci dünya müharibələrinin və əsrini ikinci yarısındakı "soyuq müharibənin" əvəzinə növbəti yüzillikdə "müsəlman müharibələri" əsri gəlməkdədir. Mütəxəssislərin rəyinə görə bu yeni ümumdünya-tarixi nəzəriyyəyə əsaslanan C. Buş administrasiyasının xarici siyasəti məhz ona əsaslanır. Kəşmir ətrafında Hindistan-Pakistan, Dağlıq Qarabağ ətrafında Azərbaycan-Ermənistan münaqişələri, Nigeriya, Çeçenistan, Mərkəzi Asiya, Filippin, Yaxın Şərqdəki proseslərə toxunan müəllif, bütün bu münaqişələrin əsas günahını islam ölkələrində yaşanan "demoqrafiq partlayışla" əlaqələndirir. Onun fikrinə görə 15-30 yaş arasındakı gənclərin müsəlman dövlətlərinin əhalisinin əksəriyyətini təşkil etməsidir. İşsiz qalan bir çox müsəlman gənclər qeyri-müsəlmanlara qarşı müharibəyə asanca qoşulurlar. 

Göründüyü kimi mövcud münaqişələri o cümlədən Qarabağ münaqişəsini bilərəkdən təhrif edən müəllif burada bir çox natəmiz məqsədlərə xidmət edir. Həmin məqsədələrin arasında Maltusun "müharibə" nəzəriyyəsi ilə oxşar cəhətlərə malik bu nəzəriyyədə daha çox sivilizasiyaların toqquşmasından hansısa üçüncü tərəfin xeyir güdəcəyi məsələsi gizlənir. Həmçinni islam dininin terrorçu mahiyyəti barədə çızmaqaraların bu və ya digər formada bir sivilizasiya - əsasən islam sivilizasiyasının gözdən salınması istiqamətindəki növbəti tədbirlərdən başqa bir şey deyildiir. Lakin heç zaman vətənpərvərlik və sivilizasiya məziyyətlərinin qorunmasına xidmət edəcək tədbirlər bu və ya digər ad altında nəzərdən keçirilməməlidir. Əgər biz doğrudan da bir birimizi başa düşmək və münasibətlərimizi gərgiqinləşdirməyi istəmiriksə daha tolerantlı, səliqəli və ən əsası isə ifadələrimizdə ümumiyyətlə isə fəaliyyətimizdə diqqətli olmalıyıq. 

Deməli sivilizasiyalar arası münasibətin yeganə yolu münaqişə yox məhz dialoqdur. Dialoq və humanizm ruhunda tərbiyə isə müasir gəncliyin əsas problemidir. Bu mənəvi prinsiplərin təhsil sistemində öz əksini tapması problemin həllinə xidmət edəcək gələcək nəslin təlim və tərbiyəsində əhəmiyyətli rol oynayacaqdır. 

Gender mədəniyyətdə: mədəniyyət tarixində gender surətlərinin transformasiyası 

Mənim mövzum olduqca genişdir, ona görə məqsədimi bir qədər daraltmağa məcburam. Gender yanaşmaları mədəniyyət tarixində yeni kontekstlər və yeni mənalar (mənalar çalarları) açır: bu yanaşmanın metodoloji prinsiplərindən danışmaq istəyirəm və mədəniyyət tarixindən bir neçə misalla bu metodoloji yanaşmanın imkanlarını göstərməklə vəzifəmi bitmiş sayıram. 

Gender bir çox hallarda "kişi-qadın" yaxud "qadın-kişi" münasibətləri kimi anlanır. Bu düstur sadə və bəsit olsa belə, mülahizələrə müəyyən təkan verir və bu səbəbdən düşüncələr zəncirini bu düsturdan başlayaq. 

Gender problemlərini "qadın-kişi" münasibətləri kimi qəbul etsək dərhal belə bir sual çıxır: "qadın-kişi" münasibətləri bütün dövrləri, bütün mədəniyyətləri ehtiva edir. Deməli yeni istilah (gender) işlədiriksə, bu mövzunun və bu münasibətlərin keyfiyyətcə yeni mərhələsindən söhbət getməlidir. Özüdə bu mərhələ keçənlərdən o qədər fərqlənməlidir ki xüsusi sözə-istilaha ehtiyac duyulsun. 

Amma bu sualın cavabı yeni bir suallara, ən azı iki yeni suala, təkan verir. 

Birinci sual və cavablar ondan ibarətdir ki, ola bilsin ki "gender" dedikdə, söhbət gerçəkliyin özündən yox, yeni baxışdan gedir, məcazi mənada desək yeni "optikadan", yeni "obyektivdən", yeni "binokldan" gedir. Bu "binokl" məsələsi özü-özlüyündə çətin və mürəkkəb məsələdir. Maklyuendən tutmuş bu günə qədər bir çox bilicilər belə fikirdədilər ki, mədəniyyət tarixinin dəyişmələri və transformasiyaları məhz texniki üsulların ("binokların") dəyişməsi ilə əlaqədardır. Sadəcə olaraq, inkişaf, tərəqqi, "binokl"a aiddir, biz isə dəyişmirik, yaxud bizə belə gəlirki biz dəyişirik, dünya mənzərəmiz də dəyişir. Kino, TV, video bu dəyişmələrə (gerçək ya illyuzor) güclü təkan verdi, yazılı sözu təsviri informasiya əvəz etdi və o vaxtdan hətta siyasi və ictimai dəyişikliklər bu "binoklla" bağlıdır və onun nəticəsidir. O biri tərəfdən çağdaş təbiətşünaslıq "binoklı" kənara qoymaq mümkün olmadığını göstərir. Bu mənada yeni "binokl" texniki vasitə deyil, biz özümüzük, dünyadan danışanda biz istər-istəməz "binokl" qarışıq danışırıq. Bu mənada gender "binoklı" formal kəşf deyil, artıq bu yanaşma "qadın-kişi" münasibətlərinə daha çevik, daha müasir, daha çoxçalarlı, daha qıcıqlandırıcı, daha həssas mənaları açmaq qüdrətindədir. İndidən sonra, bu "binoklın" tətbiqindən sonra, ənənəvi "qadın-kişi" münasibətlərinin tədqiqi və dərki, bəsit görünəcək, muzey təsiri bağışlayacaq (başqa məsələ ki postmodernist yanaşmalarda ənənəvi yanaşma başqa, tam yeni kontekstlərin daxilində də yaşaya bilər) və bir çox hallarda ondan imtina etməliyik. 

İkinci sual isə (yadımıza salaq ki söhbət "qadın-kişi" münasibətlərin gender mərhələsindən gedir) belədir. "Binoklın" təkmilləşməsini qəbul etsək belə, sual çıxır, bəs gerçəklikdə heç nə dəyişməyib, dəyişibsə nə dəyişib, bu dəyişmələr nədən ibarətdir. Bir çox hallarda "binoklın" dəyişməsi məhz gerçəkliyin dəyişməsi ilə bağlıdır və onları biri-birindən ayırmaq mümkün deyil. Amma hər halda gerçəklikdə nə dəyişib? Doğrudan da XX minillikdə yaranan feminist hərəkətləri artıq "qadın-kişi" münasibətlərin böyük bir dövrün sona yaxınlaşmasından (yaxud artıq çatmasından) xəbər verirdi. Feminist hərəkəti yeknəsəq deyildi, tədricən bu hərəkət bir neçə qola bölündü və ola bilsin ki bu qollardan biri zaman gəldikdə genderə çevrildi. Əslində feminist hərəkatı ilə gender hərəkatı arasında uçurum olmasa da, fikir müxtəlifliyi var və daimi aşkar yaxud gizli (deyilməyən) dialoq gedir (müəyyən mənada bu dialoq feminist hərəkatının daxilində də davam edir). Feministlərin fikrincə min illərdir hakimiyyət taxtı kişilərin əlindədir və həm də hamı bu taxta oturan kişilərin "binoklı" ilə həyata baxırlar Nəinki kişilər, qadınların çoxu buna öyrəşiblər və bu vəziyyəti təbiətin (yaxud allahın) vergisi kimi qəbul edirlər. Nisbətən sakit feministlər və müəyyən mərhələdən gender tərəfdarları bununla razılaşaraq, "kişini" taxtdan salmaq zəruriyyətindən danışsalar da, cəmiyyəti xəbərdarlıq edirlər ki, radikal münasibətlər bütün hallarda ekstremizm yaradır və bu taxta qadın otursa bu qeyritarazlıq yenə də konfliktlər yaradacaq və eyni dərəcədə (və bəlkə də ondan artıq) eybəcər olacaq. Bu dəlillərə radikal feministlər cavab verirlər ki, kişi hökmranlığı bir neçə min il sürüb və o qədər güclüdür ki, kişi "binokla" cəmiyyət o qədər öyrəşib ki, radikal fikirlər və hərəkətlər olmadan, kişi müqaviməti çətin qırmaq olar. Bu səbəbdən hələ ki radikal yanaşmanın dövrü bitməyib, o zaman ki kişi hökmranlığı bir qədər azalar, tarazlıq nisbətən bərpa olunar, onda gender tarazlığı haqqında fikirləşərik. 

Bu dialoqu davam etmək olar, əslində bu dialoq müxtəlif mədəniyyətlərdə davam edir, tərəflər yeni və yeni dəlillər tapırlar, və ən maraqlısı odur ki təxminən belə bir dialoq cəmiyyətin özündə gedir və hətta genderdən çox uzaq olan insanlar bu dialoqa qoşulurlar (hətta bəzi hallarda belə bir dialoq bir insanın daxilində belə gedir). Bu dialoqun mövcudluğü tədricən bizim ictimai rollarımızı dəyişdirir. Bəzilərimiz bu dəyişmələrə müqavimət göstəririk, onun ağır nəticələri haqqında cəmiyyəti xəbərdarlıq edirik. O birilər bu transformasiyaları təbii sayır, labüdd sayır, sübut eləməyə çalışır ki artıq, nə tam mənada qadın var, nə tam mənada kişi və biz cəmiyyətdə müxtəlif rollara düçar oluruqsa, bu "qadın-kişi" münasibətlərinə də aiddir. 

Növbəti sual isə belədir: deyək ki gender "qadın-kişi münasibətlərinin" yeni mərhələsidir və bu mərhələnin getdikcə daha qüdrətli "binoklı" yaranır. Bu yeni dövrün "binoklı" ilə keçmiş tarixi mədəniyyətə, o cümlədən sənət tarixinə baxmaq olarmı və necə baxmalıyıq? İlkin mənada deyə bilərik ki, gender tarixi mədəniyyətə baxarkən belə, "qadın-kişi" münasibətlərin tarazlığı pozulan situasiyaları izləyir. 

Haşiyə çıxaq. Dediklərimizdən belə nəticə çıxmır ki, "qadın-kişi" münasibətlərin harmonik situasiyaları gender üçün maraq doğurmur.Əsla yox. Məsələ ondadır ki kişi dövranlığı situasiyalarda "harmoniyanın" özu qeyri-simmetrik ola bilər (əksər hallarda bu belədir) və belədisə harmonik sitausiyaların özü gender tədqiqatların mövzusu ola bilər. 

O biri tərəfdən, biz deyə bilmərik ki hər dəfə "qadın-kişi" münasibətləri pozulursa dərhal gender tədqiqatı üçün imkan yaranır. Yadımıza salaq ki, gender əslində psixoloji, psixopatoloji və seksual mənada tarazlıq pozularkən, bu situasiyaları izləmir, bu situasiyaları gender tədqiqatların obyekti saymır. Başqa məsələ ki "qadın-kişi" münasibətlərində seksual mənada tarazlıq pozularsa, gender "binoklı" bunun sosial nəticələrini və yaxud sosial kontekstini yarada bilər. Bir qədər düşünsək bir belə situasiyaları tampaq olar - zahirən seksual, əslində sosial, yaxud əksinə, zahirən sosial, əslində isə seksual münasibətlər. 

Bununla belə, məsələni bir qədər sadələşdirərək deyə bilərik ki, əksər hallarda mədəniyyət (o cümlədən sənət) tarixində məhz tarazlığı pozulan situasiyaları gender "binoklı" ilə öyrənməliyik. 

Metodoloji mənada belə bir suala cavab verməliyik. Necə olur ki biz gender "binoklı" ilə gender anlayışı olmayan dövrləri tədqiq eləyirik və hətta elə fikirdəyik ki, məhz gender baxımı bu situasiyaları tədqiq edərkən yeni məlumatlar əldə etməyə imkan yaradır. Əslində bu metodoloji prinsip o qədər də yeni deyil: patoloqiya ("kişi dövranlığı" baxımından "gender" məhz patoloqiyadır) bir çox hallarda "normaya" işıq saçır. Adi misal: dəlini öyrənərkən ətrafdakılarda da bu cəhətdən maraqlı məqamlar izləmək olur. Bu misal bir qədər qıcıqlandırıcı görünsə də, əslində Mirzə Cəlilin dahi "Dəli yığıncağı" bu paradoks üstündə qurulub. Düzdür psixopaloqiyadan fərqli olaraq gender tədqiqatlarında hansı vəziyyət "normadır", hansı "patoloqiya" demək çətindir, amma hər halda feminist və gender yanaşmalardan sonra bir çox tarazlığı pozulan "qadın-kişi" münasibətlərinə yeni işıqlar saçılır. Birdən birə aşkar olur ki kişi hökmranlığı bir çox hallarda "qadın-kişi" münasibətlərində konfliktlər yaradırdı, amma öz zamanı çərçivəsində bu konfliktlərin dərki ya metafizik səciyyə alırdı ya da qadın-kişi psixoloqiyasını arxetip şəklində tədqiq edirdi. 

Sözümuzu bir neçə misallarla davam edək, halbuki fikrimcə bu mövzuda ayrıca geniş gender antoloqiyası yaratmaq mümkündur. 

Əslində bu antoloqiyanı "matriarxat" dövründən başlamaq olardı. Bəzi tədqiqatçılar (Qreysin mifoloqiya haqqında kitabları buna gözəl misaldır) matriarxat dövründə "erkəklərin" qadınlar tərəfindən vəhşicəsinə öldürməsinin qəribə mərasimlərindən danışırlar. Bu misalların üstündə artıq dayanmayaq istəmirəm, bircə onu qeyd eləyək ki tarazlığın eybəcər pozuntusu hər iki cinsin tərəfindən ola bilər. 

İzlədiyimiz mövzunu artıq dünya ədəbiyyatının ilk ədəbi nümunəsində izləmək olar. Söhbət məşhur Bilqamıs dastanından gedir. Bilqamısı allahlar özlərinə tabe etdirmək üçün qadına müraciət edirlər. Bunu ilahi İştara tapşırırlar (bu ilahi İştar haqqında uzun-uzadı danışmaq olar, onun müxtəlif mədəniyyətlərdə modifikasiyalarını izləmək olar. Hər halda demək olar ki bütün hallarda təbiətin "ölüb-dirilmək" mərasimi bu ilahə ilə bağlıdır). Məna isə belədir, kişini yoldan azdıran qadındır, bütün çirkin niyyətlər üçün məhz qadından istifadə etmək lazımdır və s. və i.a (Bilqamıs bunlara düçar olmadı, amma Bilqamısın qəhrəman kimi azdırılmaması da bu mənada simptomatikdir: əsl qəhrəman qadın fitnələrə müqavimət göstərə bilir). 

Yunanıstana gəldikdə izlədiyimiz yanaşma ilə əlaqədar yeni paradokslarla üzləşirik. Bir tərəfdən ictimai səhnədə qadınlar demək olar ki yox olur, qadınların əksəriyyəti evdə oturur, uşaq doğur və ev işləri ilə məşğul olur. ( bu situasiya neçə min il demək olar ki dəyişmədən davam edəcək). Yunanlar açıq deyirlər ki arvadlar ("cena" mənasında) uşaq doğmaq üçündür, kənizlər məhəbbət üçün, qeteralar isə məclislər üçündür. Bu fəlsəfəni izah etməyə ehtiyac duymuram, amma yadımıza salaq ki Qədim Yunanların Dionis mərasimlərində biz elə bil artıq çoxdan arxada qalmış matriarxat ünsürləri ilə qarşılaşırıq, bu mərasimlərdə qadınlar (təbii ki "bunlar" o evdə oturan "arvadlar" deyil) orqiyaların fəal iştirakçılarıdır. Yunan mifoloqiyasında da izlədiyimz mövzuda bir çox maraqlı materiallar verir. Üç məşhur ilahə: Hera, Afina, Afroditanın taleylərini izləmək kifayətdir. Hera ən ali allahın, Zevsin, birinci qadını kimi bütün fitnə-fəsadlarda iştirak edir və hətta Zevsin özünü aldatmaqdan çəkinmir. Afina daimi bakirədir, amma onu təsadüfən çılpaq görən qəhrəmanın gözünü kor edir, halbuki bunun əvəzinə ona ilahi uzaq görmə bacarığını verir. Afrodita elə bir məhəbbətin təşəbbüskarı olur ki (söhbət Yelena və Paris macərasından gedir) nəticədə qanlar tökülür, ən məşhur qəhrəmanlar həlak olur və heç kəs buna təəcüblənmir. Prometeyi yoldan çıxarmaq üçün yenə də qadına (Pandora) əl atılır. Bu barədə geniş danışmaq olar, amma bircə onu deyim ki, ümumi məxrəc çox simptomatikdir: qadınlar bir irrasional qüvvədir, onları tənzimləmək mümkün deyil, gərək çalışasan ki cilovunu buraxmayasan və s. və s.a. Qəribəsi budur ki Qədim Yunanlarda metafizik monumental yanaşmalarla yanaşı hər dəfə bu bayağı, şit yanaşmaları duymaq olur. 

Mənim fikrimcə Azərbaycan mədəniyyəti tarixi seçdiyimiz "binoklla" bir çox yeni mənalar aça bilər. Özüdə söhbət müxtəlif palitradan gedir. Məsələn istədiyimz mövzuda deyək ki Məhəsəti Gəncəvi taleyini izləmək olduqca maraqlıdır (onu da deyim bu mövzuda, lazımi tarixi sənədlərin olmaması nəzərə alaraq, istər-istəməz müəyyən rekonstruksiyalara ehtiyac var və bu rekonstruksiyalara, mən bunları intellektual fantaziyalar adlandırardım, bəraət qazandırmaq vacibdir). Yaxud Mircə Cəlilin həyat yoldaşı Həmidə xanımın (uğurlu mülkədar olan qadının ailə həyatını təsəvvür edək, özüdə söhbət Mirzə Cəlil kimi ərdən gedirsə) taleyini izləmək kifayətdir. Bütün hallarda biz ənənəvi farisey ənənələrimizdən (əslində bu ənənə sırf kişi hökmranlığının timsalıdır) qaçıb yeni, daha ziddiyyətli mənzərəni canlandırmaqdan çəkinməməliyik. 

Bir misal da gətirim, ola bilsin ki bu misal kiminsə narazılığına səbəb olsun. Söhbət "Leyli və Məcnundan" gedir. Məlumdur ki "Leyli və Məcnunun" bir çox versiyaları var, Füzulinin əsəri var, Nizamini əsəri var, Uzeyirbəyin operası var. Amma nədənsə mənə elə gəlir ki bir çox hallarda Məcnun var ("Yuğ" teatrın "Məcnun" tamaşası buna gözəl misaldır), inanıram ki "İbn Salam" tamaşası ola bilər (bu nəzakətli, aciz kişinin surətini biz lazımı qədər refleksiya etməmişik) amma Leyli elə bil yoxdur, bütün hallarda elə bil Leyli bu kişilərin hissiyatını açmaq üçün bir vasitədir. Düzdür Nizamidə Leyli üçün bir xoşbəxt sonluq verilir, amma bu sonluq də əslində süni, yabançı görünür. Füzulinin əsərində isə Məcnun tərəfindən atılan Leyli əslində həyatının puç olduğunu etiraf etməlidir. Bir söznən kişilər öz dünyaları ilə, bu dünyadan irəli gələn hisslərlə məşğuldur, biri eşqdən Məcnun olur, biri nəcibliyini nümayiş etdirir, qadın isə quru rəmzə çevrilir. 

Sonda geniş tanıdığımız bir əsərin gender baxımından mümkün yozumunu verək. Söhbət məşhur Şekspirin "Otello" əsərindən gedir. (Onu da deyim ki Borhesin fikriynən razılaşsaq, klassik əsərlər ona görə klassikdirki zaman dəyişdikcə onlar da dəyişir yəni ölü yox canlıdılar. Buna "Otello" ya da, "Leyli Məcnuna" da, başqa klassik əsərlərə də aid etmək olar). Keçən il (2003 il) Bakıda "Gender teatrda" adlı mini festival keçirilirdi. Festivalda "Otello" faciəsi də salınmışdır. Tamaşadan sonra, rejissorun və aktyorların iştirakı ilə müzakirə keçirilirdi. Əslində bu müzakirə deyildi, gender çəkişmələri idi və canlı aktyorlar, faciədən çıxıb Azərbaycan gerçəkliyində, tamaşadan sonra, "Otello" maskalarını özlərinə yaraşıb yaraşmadığını yoxlayırdılar. Və bu tamaşadan sonrakı "intellektual tamaşada" mən birdən-birə "Otello"nun gender yozumunu təklif etdim (başqa cür desək, "gender binoklı" geydim və yeni situasiyaları və yeni yozumları duydum). Mən dedim ki, elə bir yozum da ola bilər ki, Yaqo Otelloya çox sadiqdir, çox vəfalıdır, onlar ikisi də əskərdilər, ikisi də vaxtlarını kişilər dünyasında keçirirlər və buna görə qadınlara qeyri-həssazdılar, dünyaya bircə kişi gözü ilə baxa bilirlər. Vəfalı Yaqo isə birdən-birə hiss eləməyə başlayır ki Dezdemona Otello ilə nəsə özünü lazımi kimi aparmır, darıxır, sıxılır, quruyub qalır, bir mətləb axtarır ki Otellodan qaçsın. Açıq-aşkar yorur onu Otello. Amma bunun fərqində Dezdemona Kassio ilə tam başqadır, özünü rahat hiss edir, gülür, şıltaqlanır, məzəli əhvalatlar danışır. Və Yaqonun qurduğu hiylə Otellonu bu "hiyləkar" Dezdemonadan (İştar-Persefona - Afrodita ənənələri) xilas etmək üçündür. Əslində bu yozumda hamı bədbəxtdir, ilk növbədə Otello ilə Yaqo, qadınlara sərt tələblərinə görə və qadınların mütləq (öz xeyrlərinə görə?!) kişi hökmranlığına tabe olmaq stereotipləri üçün. 

Onu da deyim ki festival müzakirələrdə dərhal İbsenin "Qedda Qabler" əsəri yada düşdü. Bizim "Otello" yozumuzdan fərqli olaraq İbsen "gender hissiyatlı" sənətkardır və onun üçün total kişi dünyasında (elə bir dünyada ki hamı kişi "binoklı" özünə gözlük seçib) həyəcanlı, hissiyatlı, həssaslı Qeddanın intihardan başqa çıxışı yoxdur. 

Sonda onu deyə bilərəm ki, istəsəkdə istəməsəkdə, zaman dəyişdikcə biz də dəyişirik. "Gender" nəzəriyyəsi oldu, olmadı, qadın və kişi rolları tədricən bizm də dəyişirir və artıq bütöv (monada) kişi və qadın rolları yoxdur. Amma sənət əsərləri bu keçidi daha az ağrılı edə bilər. Onu demək kifayətdir ki, məhz sənətdə katarsis imkanı var. Bu kontekstdə hətta şok təsiri bağışlayan gender sənət yozumlarının əhəmiyyəti olduqca böyükdür. 

Nigar Əsgərova 

Azərbaycan Dövlət Rəssamlıq Akademiyasının 

humanitar fənlər kafedrasının dosenti, f.e.n. 

Qadın şəxsiyyətinin transformasiyası və musiqi 

Bu gün konfransda qadınla bağlı, demək olar ki, bütün sahələrə toxunuldu. Fəqət, qadının ic dünyasına, daxili aləminə, o aləminə ki, onun şəxsiyyəti formalaşır, o aləmə toxunulmadı. 

Dünya iki başlanğıç üzərində qurulub; kişi və qadın başlanğıçları. Məhz bu başlanğıçların harmonik vəhdəti dünyanı gözəl edir, yaşarlı edir. 3OOO il yaşı olan Hind fəlsəfəsinin aparıçı prinsipi özünü dərk et hökmüdür. Özümüzü dərk etdikdə isə bir həqiqətlə üzləşirik. Hər kişinin daxili dünyasında qadın, hər qadının daxili dünyasında kişi başlanğıçı var və məhz daxili aləmimizdəki başlanğıçların tarazlığından irəli gələrək insan çəmiyyətdə müəyyən status əldə edə bilir, müvəffəqiyyət qazanır. 

Məndən əvvəl cıxış edən Fikrət Əlizadə gözəl elmi-tədqiqat işi aparmışdır. Ançaq onun cıxışı ilə bağlı mən digər məqama toxunmaq istərdim. Nə qədər qadında kişi başlanğıçı coxdursa, bir o qədər o, Fikrət müəllimin sırf qadın leksikonuna daxil olan sözləri az işlədir və əksinə, nə qədər kişilərdə qadın başlanğıçı coxdursa, bir o qədər onlar qadın leksikonuna daxil olan sözləri cox işlədirlər. Qadınlarda kişi, kişilərdə qadın başlanğıçının ifrat dərəçədə olması isə bilavasitə patalogiya ilə nətiçələnir. 

Mədəniyyət və inçəsənət sahəsinin qızıl fonduna məhz bu iki başlanğıçı özündə tapan yazıcıların, rəssamların, bəstəkarların əsərləri daxil olublar. Əks təqdirdə qadın gözəlliyini vəsf edən rəssamların əsərləri dünyanı gəzməz, qadın hisslərini tərənnüm edən yazıcıların əsərləri oxuçuları valeh etməzdi. 

Özündə kişi başlanğıçını harmonik surətdə gəzdirən bəstəkarlardan biri də müasirimiz, Qara Qarayevin tələbəsi Firəngiz Əlizadədir. Onun əsərlərində sonlu ilə sonsuz, həyatla əbədiyyət, dərkedilənlə dərkedilməz, varlığın görünən və görünməz tərəfləri görüşür, qovuşur. Bu görüşlər zamanı səslənən muğam təranələri insanı əbədiyyətə aparan, hər iki dünyanı və hər iki başlanğıçı bütöv edən, tam edən vasitədir. 

Firəngiz Əlizadənin musiqisində kütləvilikdən fərdiyyətə gedən bir yol duyulur. Bəstəkar orkestrin hər bir alətinə vurğundur, hər bir səsi dəyərləndirir. Bu qiymət onun tərəfindən kainatın səslərinə veril qiymətdir. Səslər, fikirlər, dünyalar, əksliklər, başlanğıçlar qovuşur. Firəngiz Əlizadənin ən cox sevdiyi alət kişi başlanğıçlı veoloncel və zərb alətləridir. Orkestrin digər alətləri məhz bu iki başlanğıça, bəşəriyyətin tarix boyu söykəndiyi ritmlərə (yer başlanğıçına, qadın başlanğıçlı anaya) və kainatdan gələn vahid səsə (göy başlanğıçına - kişi başlanğıçı sayılan ataya) tabedir. 

Firəngiz Əlizadə Şərq bəsətkarı, bilavasitə Azərbayçan bəstəkarıdır. Avanqard üslubi ilə dünya miqyasında tanınmış bəstəkarımızın milli milli köklərə bağlılığı danılmazdır. Onun musiqi əsərlərində milli dəyərlərimizlə dünya dəyərləri, Avropa alətləri ilə muğamlarımız carpazlaşır. Nota köcürülməsi həddindən ziyadə cətin olan muğamlarımızın, milli musiqi dilimizin yazılma texnikası, bu əsərlərin digər millətlərə, xalqlara mənsub olan ifacılar tərəfindən düzgün oxunuşu valehlik hissi doğurur, bəstəkarın yüksək intelektini bir daha nümayiş etdirir. 

Firəngiz Əlizadənin əsərləri əlbəttəki, kütləvilikdən uzaqdır və bu əsərləri dinləməyəhazır olmayan auditoriya ücün nəzərdə tutulmamışdır. Bu əsərləri fəlsəfi təfəkkürə malik olan professional musiqicilər, avanqard üsluba vurğun olanlar, sənəti sənət əsəri kimi qiymətləndirənlər dərk etmək baçarığına malikdirlər. Bu əsərlər dövrümüzdə təməli qoyulan kainat mövzusuna müraçiətdir. Kainat başlanğıçlı və deməli qadın və kişi başlanğıçını özündə birləşdirən musiqi əsərləridir. 

Kifayət Ağayeva 

Xəzər Universitetinin ingilis dili 
kafedrasının müəllimi 

Müasir cəmiyyətdə gender tədrisinin əhəmiyyəti 

Son illərdə bir sıra elm sahələrində gender probleminin işıqlandırılmasına diqqət xüsusilə artmışdır. Bu isə təsədüfi deyildir. Belə ki, XX əsrin 80-90-cı illərindən etibarən dünyanın əksər ölkələrində demokratik prinsiplərin bərqərar olması ilə əlaqədar insan hüquqlarının və azadlıqların bərabərhüquqlu əsaslar üzərində qurulması özünü qabarıq şəkildə büruzə verməyə başlamışdır. Bu istiqamətdə qadın hüquqlarının, gender problemlərinin yeni müstəvidə təhlili diqqəti cəlb etməkdədir. 

Qadın problemlərinin kökü tarixin dərinliklərinə getsə də "gender" terminoloji bir anlayış kimi son dövrlərdə daha geniş sferada tədqiq edilməyə başlanmışdır. Zahirən, ilk baxışdan həmin anlayış özündə "cins" anlamını ehtiva edir. Amma əslində həmin anlayışlar (cins və gender) arasında mühüm fərqlər mövcuddur. İngilis psixoloqu R.Stoller hələ 1968-ci ildə kişi və qadın arasında mövcud olan sosial-psixoloji, mənəvi fərqlərin mahiyyətinin təhlilinə diqqəti cəlb etməyə çalışmışdır. 

Ötən əsrin son dekadasından etibarən gender problemlərinin təlim və təhsildə işıqlandırılmasına bütün dünya ölkələrində xüsusi diqqət yetirilməyə başlanmışdır. Bu cəhətdən Azərbaycan da istisna təşkil etmir. 

Təbii ki, gender problemləri daha çox təhsil sahəsində diqqət mərkəzinə çəkilməkdədir. Bu məsələ isə, bizə elə gəlir ki, özünün konkret həllini 2 aspektdə təzahür etdirməkdədir: 

Birinci aspekt qadınların təhsil prosesinə cəlb olunması ilə bağlıdır. Təbii ki, buraya ilk növbədə Azərbaycan qadınlarının ibtidai, orta və ali təhsil sisteminə cəlb olunması daxildir. 

İkinci aspektə isə, söz yox ki, genderin təhsildə işıqlandırılması problemini daxil etmək gərəkdir. 

Biz imkan daxilində genderin təhsil prosesində işıqlandırılması problemi üzərində dayanmaq istərdik. Yeri gəlmişkən, onu da qeyd etmək gərəkdir ki, bu gün gender münasibətləri mədəniyyətə, ictimai münasibətlərə, habelə təfəkkür tərzinə daxil olmaqdadır. Bəs genderin təhsil prosesində işıqlandırılması hansı səviyyədədir? 

Əvvəla onu qeyd etməliyik ki, keçird dövrü adlandırdığımız hazırkı mərhələdə qadın-kişi münasibətlərinin, geniş mənada gender problemlərinin təhsildə işıqlandırılması bir sıra spesifik nüanslarla müşayiət olunmaqdadır. Digər tərəfdən, təhsil və tədris sistemində gender münasibətləri mənəvi problemlər aspektində işıqlandırılır. 

Söz yox ki, biz gender problemi barədə söhbət açarkən ilk növbədə qadın emansipasiyası və feminist hərəkatı barədə danışmalıyıq. Amma qarşıya qoyulan problemin mahiyyəitndən çıxış edərək müasir təhsil sistemində və prosesində genderin işıqlandırılması məsələsi üzərində qısaca dayanmaq istərdik. Heç kəsə sirr deyildir ki, bütün dünyada, o cümlədən Şərqdə və Azərbaycanda kişi və qadın hüquqlarının realizəsi müxtəlif zaman və məkan müstəvilərində baş vermişdir. Bu realizə prosesi hətta matriarxat dövründə belə çox zaman qadınların əleyhinə həll olunmuşdur. Lakin bütün bunlara baxmayaraq, Azərbaycan mədəniyyətində və ədəbiyyatında qadın hüquqlarının təminatı, habelə təhsil prosesində, gender problemlərinin təhlili daim diqqət mərkəzində olmuşdur. Xüsusən, son illərdə həmin problemə daha çox diqqət və maraq yaranmışdır. 

Cəmi bir neçə il bundan öncə cəmiyyətin müəyyən təbəqələri tə-rəfindən anlaşılan və qəbul edilən gender elmi, bilikləri və tədrisi təkcə təhsildə deyil, siyasətdə də prioritet bir məsələ kimi geniş şəkildə qəbul edilməkdədir. Bu bir elm kimi Azərbaycanda inkişaf etməkdədir. Ziyalılarımızın, xüsusən də filosoflar, psixoloqlar, politoloqların və digər tədqiqatçıların müəyyən faizi bu elmi işıqlandrmağa başlayıblar. İndi kişilərlə bərabər çalışan və demək olar ki, cəmiyyətin bütün sferalarında az və ya çox sayda fəaliyyət göstərən qadınlara təsadüf edən insanlara keçən əsrin əvvəllərində Şərq aləminə səs salan, islam dünyasını təlatümə gətirən "çadra atma" kimi bir hərəkat asan görünə bilər. Amma bunun fərqinə dərindən varanda inkişaf etmiş Qərb ölkələrində və Amerika Birləşmiş Ştatlarında həmin illərdə baş verən qadın hərəkatına paralel nəzər salsaq, bunun əhəmiyyətinin böyük olduğunu dərk edərik. Bu gün qamçıladığımız "bolşevik inqilabı"nın (bizim əlimizdən aldıqları dəyərləri unutmamaq şərti ilə) Azərbaycan qadınlarına o zaman inkişaf etmiş və ya inkişaf etməkdə olan ölkələrin qadınları ilə müqayisədə çox şey verdiyini etiraf etməliyik. 

Yaşından asılı olmayaraq bütün qadınlar savad almaq üçün məktəblərə məcburi cəlb olunmağa başladılar və qısa bir zaman ərzində savadsızlıq demək olar ki, kökündən ləğv edildi. Azərbaycan öz qadınlarının ağlagəlməz uğurlarını digər inkişaf etmiş ölkələrin qadınların səviyyəsinə çatdırdı. Mən niyə tarixi keçmişə nəzər saldım? Çünki elmli olmaq, zehni əməklə məşğul olub elmdə müəyyən nailiyyətlər əldə etmək çox da asan olmur. Baxaq görək çətinliklə əldə etdiklərimizin indi qədrini necə bilirik? Bu qadınların potensial imkanlarından cəmiyyət üçün necə istifadə edirik. Təəssüf ki, burada vəziyyət çox ürək açan deyil. 

Keçid dövrünün çətinlikləri həm kişiləri, həm də qadınları ağır sınaqlara çəkmişdir. Elmə, təhsilə və bilavasitə elm adamlarına çox ağır zərbələr vurmuşdur. Demək olar ki, etinasızlıq elmi və elm adamlarını bir növ gözdən salmışdır. İstər hökümət səviyyəsində, istərsə də qeyri-hökümət təşkilatları bu sahədə ciddi addımlar atmalıdır. Sabah gec olacaq. 

Keçid dövrünün çətinliklərinə kişi elm adamları qadınlara nisbətən çox uyğunlaşa biliblər. Onlar eyni vaxtda bir neçə iş yerində işləyir və qadın vaxtlarını elmə sərf edirlər. 

Patriarxal ənənələrə söykənən Azərbaycan cəmiyyətində ev işləri, ailənin kiçik yaşlı və xəstə üzvlərinə qulluqetmə məsələləri azərbaycanlı qadının boynuna düşdüyünə görə çox güclü elmi potensialı olan qadınlar cəmiyyətə daha səmərə verən məsələlərlə məşğul olmaq əvəzinə, evdə oturmaq məcburiyyətində qalırlar, çünki aldıqları məvacib nəinki onlara ev işlərində köməkçi tutmağa, hətta xırda xərclərini belə ödəməyə çatmır. Bəzən müvafiq geyimləri olmadıqları üçün dəvət olunan kasıb qadınlar seminar, konfranslarda belə iştirak etməkdən vaz keçirlər və yavaş-yavaş illərlə əldə etdikləri dərin bilikləri (bu bizim xalqın milli dəyəridir, bundan ötrü onlara dövlət külli miqdarda vəsait xərcləyibdir) seyfdə saxlanılan lazımsız sənəd kimi öz beyinlərində saxlayırlar. 

Mən gender elmi ilə və müasir cəmiyyətdə bu elmin yeri mövzusuna toxunmaq istərdim. Bu elm və gender təbliğatı bu gün nə səviyyədədir? Etiraf etmək lazımdır ki, bu mütəşəkkil şəkildə olmasa da müəyyən ziyalı qruplar tərəfindən demək olar ki, müvəffəqiyyətlə həyata keçirilir və genderologiya elmi adlı bir elm Azərbaycanda addım-addım irəliləyir, genderşunaslar adlı ziyalı qruplar meydana gəlir. Bu elm sosial-mədəni həyatın bütün sahələrini qismən də olsa əhatə edir və bu barədə tədqiqatlar aparılır, iri, kiçik həcmli əsərlər yaradılır və Azərbaycan ziyalıları burada da öz sözlərini deməyi bacarırlar. Gender ümumiyyətlə bir elm kimi Azərbaycana, azərbaycanlılara lazımdırmı? Qətiyyətlə deyə bilərəm ki, bəli, nəinki lazımdır, həm də olduqca mühüm əhəmiyyət kəsb edir. Nəinki ucqar kəndlərdə, hətta Bakıda yaşayan gənclər bəzən hüquq və vəzifələrini kifayət qədər dərk edə bilmirlər. Onlar cəmiyyətdə öz yerlərini belə görə bilmirlər. Onların gender elminə, gender biliklərinə yiyələnmələrinə böyük ehtiyacları var. Bu elm cəmiyyət və mədəniyyətin əsasını təşkil edən qadın və kişi (maskulunluq və feminlik) ilə bağlı mühüm məsələlərə aydınlıq gətirir, onların maraq və arzularını adekvat əks etdirməyə imkan verən üsulları öyrədir, öyrətmək və yaşamaq yollarını inkişaf etdirir. 

Bütün sahələrdə novator olmağı bacaran Xəzər Universiteti bu məsələdən də yan keçməyib. Yaranan gündən bu elmin mühümlüyünü əldə əsas tutub onun tədrisinə xüsusi yer ayırmışdır. 

Universitetdə bu gün Gender Tədqiqat və Təhsil Mərkəzi adı altında fəaliyyət göstərən qurum 1991-ci ildən digər adlar altında fəaliyyət göstərmişdir və bu yaxınlarda Qadın Araşdırmalar Mərkəzi GTTM adı ilə əvəz olunmuşdur. Mərkəz cəmiyyətdə mövcud olan gender problemlərinin əhəmiyyət və aktuallığını əsas tutaraq yaradılmışdır. Mərkəz "sinif", "din", seksual oriyentasiya, etnik, milli və regiondan asılı olmayaraq dünyaya bərabər gəlmə prinsipini əldə əsas tutaraq, bunun əksi olan dominantlıq prinsipini qəbul etməyərək bütün sosial institutlarda olan gender problemlərini əraşdırıb layihələr hazırlamaq və onları həyata keçirməyi nəzərdə tutur. 

Mərkəzin fəaliyyətinin əsas hissəsini digər Gender (Qadın) təşkilatları ilə əməkdaşlıq və biri-birinə dəstəkləmək prinsipi təşkil edir. 

Gənlərin gender elmi ilə maarifləndirilməsi istiqamətində xeyli işlər görülmüşdür. Artıq Gender Tədqiqat və Təhsil Mərkəzi öz fəaliyyətini daha da gücləndirmişdir. Bu isə Xəzər Universitetindəki Tələbə Assosiasiyası da cəlb edilmişdir. Bu assosiasiya tələbələrə genderin müxtəlif aspektlərinə dair geniş məlumatları çatdırır, genderə dair konfranslar, seminarlar keçirilir. "Xəzər Xəbər" jurnalında gender probleminin araşdırılmasına dair məqalələr (K.Ağayeva "Əxlaqsızlığın sayı artıb" № 151, 01-15.09.2003, "Uşaqların seksual istismar kommersiyası", № 154, 01-15.11.2003) çap edilmiş, "Mənəviyyat" rubrikası açılmışdır ki, bu rubrika tələbələr arasında geniş əkssəda doğurmuşdur. "Xəzər Forum"da genderlə bağlı bir çox məsələlər gündəmə gətirilmiş tələbələr orta təhsil müəssisələrində, genderlə bağlı məlumatları azyaşlı uşaqların nəzərinə çatdırmaqla yanaşı, onların gender biliyini öyrənmək məqsədilə sorğular, sosioloji tədqiqatlar aparmışlar. 

Xəzər Universitetində gender probleminin ayrı-ayrı sahələrinə dair fənnlər tədris edilir. Bunlardan aşağıdakıları göstərmək olar: "İnsanlararası ünsiyyət məsələləri" (Rza Rzayev), "Seksual münasibətlərin psixologiyası və fiziologiyası" (Aqil Əliyev), "Gender rolları, maskulunluq və femininilik" (Kifayət Ağayeva), "Gender araşdırmaları: qadınlar, kişilər və cəmiyyət" (Kifayət Ağayeva). 

Xəzər Universitetinin əməkdaşları gender problemlərinə həsr olunmuş müxtəlif proqramlarda fəal iştirak edirlər. Mən 2003-cü ilin noyabrında Macarıstanın paytaxtı Budapeştdə təşkil olunmuş gender araşdırmalarına həsr olunmuş beynəlxalq sessiyada iştirak etdim . İki həftəlik bu səfərdə gender fənnlərinin tədris proqramlarının akademik tələblərinin hazırlanması məsələsi müzakirə olundu. Proqramla bağlı sertifikat təltif edildi. 

Müasir dövrdə artıq gender ictimai həyatımızın bütün sahələrində, o cümlədən elm və siyasət sahələrində prioritet hesab olunmalıdır. 

Gender disbalansını tənzimləməklə keçid dövrünün kəskinliyini və ziddiyyətlərini nisbətən aradan qaldırmaq olar. 

Son illərdə universitetdə keçirilən gender elminin intensiv tədrisi bu gün öz bəhrəsini verir və konservativ fikirli gənclər fikirlərində əsaslı dəyişiklik edib, seksual bərabərlik prinsipini qəbul edirlər. Onların əldə etdikləri biliklər təkcə özlərini deyil, "Xəzər"in tərkibində fəaliyyət göstərən "Dünya" məktəbinin məktəblərinə də müsbət təir göstərir. Məktəblilər arasında müxtəlif sorğular aparılır və formalaşmamış körpə beyinlərə elə indidən gender bərabərliyi prinsipi aşılanır və tələbələr çox maraq doğuran faktlarla üzləşirlər və əlbətdə bu onlara daha yaradıcı olmağ və gender təbliğatı ilə geniş məşğul olmağa şövq edir. 

Bu gün konfrans iştirakçılarına üzümü tutaraq məruzəni aşağıdakı tezislərlə yekünlaşdırmaq istərdim. 

- Belə elmi-praktik konfransları Azərbaycanın bütün dövlət strukturlarının nəzər və diqqəti bu məsələyə yönəltmək şərti ilə daha yüksək səviyyədə keçirmək; 

- Respublikada Gender üzrə vahid koordinasiya mərkəzi yaratmaq; 

- Gender maariflənməsi məsələsini təkcə universitetlərdə deyil, orta məktəblərdə də həyata keçirmək; 

- Yüksək səviyyəli tədqiqatçılar tərəfindən bu elmi tədris etmək. Əks halda bu elmin tədrisi özfəaliyyət xarakteri daşıya bilər ki, bu faydadan çox ziyan gətirə bilər. 

- Demokratik prinsiplər şəbəkəsində gender (qadın) məsələlərini tədqiq etmək, genişləndirmək və inkişaf etdirmək, bu işlə məşğul olan hər bir ziyalının borcuna çevrilməlidir. 

- Milli inkişaf prosesində fəal iştirak imkanı olmayan ucqar kənd sektorundan və qaçqın qız və qadınlar üçün xüsusi təhsil proqram və seminarlar hazırlamaq, genderlə bağlı mövzulara aid beynəlxalq inkişafı izləmək və proqreslə bağlı panel diskussiya, məruzələr və s. təşkil etmək, bununla əlaqədar bülleten, broşüralar və s. nəşr etmək lazımdır. 

Tələbənin dünyagörüşündə əxlaqi və estetik dəyərlər 

Ali məktəb sosiologiyasında tələbə şəxsiyyətinin formalaşması problemi böyük aktuallıq kəsb edir. Bu prosesi gender baxımından izləmək üçün Bakı Dövlət Universitetinin sosial elmlər və psixologiya fakültəsində 100 nəfər tələbə arasında sorğu keçirilmişdir. Onların bu fakültəyə meyl salmağının səbəbləri əsasən böyüklərin, yoldaşların məsləhəti olub; oğlanlardan 3 nəfəri səbəb kimi təsadüfü göstəriblər. Qeyd edək ki, sorğuda 59 qız (19-r/b) və 40 oğlan (6-r/b) iştirak etmişdir (bir anket qayıtmadı), 18-24 yaş həddlərində. 

Əxlaqi dəyərlər və tələbatları müəyyən edən bir sıra suallara verilən cavablar göstərir ki, burada əxlaqi normalar əsasən mövcud şəraitə adən-ənənəyə uyğundur. Mərhəmət hissini bildirən (dilənçiyə pay vermək adəti) sualı mənfi cavabı 30% qızlar və 32% oğlanlar qeyd etdilər. Pay əsasən yaşlı, yoxsul, şikəst, bütün yardıma möhtac olanlara verilir; dilənçi uşaqlar xüsusilə qeyd edilir, eyni zamanda göstərilir ki, yalançı dilənçilər də var. Küçələrdə xırda alverlə məşğul olan adamlar haqqında qızlar belə düşünür: oğurluq, tənbəllikdən bu yaxşıdır; lakin bu yolla işsizliyi aradan qaldırmaq olmaz. Oğlanlar da bu fikirlə razılaşaraq qeyd edirdilər ki, ölkədə iqtisadi islahatlar keçirilməlidir ki, bu problem həll edilsin. 

Müstəqil həyata qədəm qoymaq, işləmək arzusunu qızlar daha çox ifadə ediblər (36 nəfər) ixtisas üzrə və yaxud hökümət idarələrində, arzuladıqları maaş 40-500 dollar radələrindədir; 22 oğlan da işləmək və oxumaq arzusunda olduğunu qeyd ediblər (əgər dərs vaxtı ilə üst-üstə düşməsə); bəziləri bunu məcburiyyət qarşısında olduğunu qeyd ediblər; maaş minimum ehtiyacı ödəyəcək qədərindən tutmuş - 400 dollara qədərdir. Belə arzunun həm qızlarda, həm də oğlanlarda güclü olması, onların özünütəsdiqləmə yollarını axtarışında olduğunu göstərir. 

Əxlaqi dəyərlər sırasında (tədrislə bağlı olan) qızlar BDU-nun prestijli ali məktəb olmasını, gənclərə, müəllimlərə ünsiyyətin yaranması imkanını, ixtisasın gərəkliliyini, müəyyən bilikləri almaq imkanını oğlanlar isə buraya bəzi müəllimlərin aliliyini, savadlılığını və demokratikliliyini də əlavə edirlər; sonuncular bu məsələyə daha tələbkarlıqla yanaşırlar. Təhsildə oğlanları qızlar, tətil günləri və hətta təmirdən çıxmış liftlər də sevindirir. Qızları və oğlanları eyni dərəcədə rüşvətxorluq, korrupsiya, tələbələrin tədrisə marağın göstərməməsi, bəzi müəllimlərin laqeydliyi kədərləndirir. Qızlar buraya dərs vəsaitlərin, işlə təminatın olmamasını, imtahan və məğbulları, düzgün tətbiq edilməyən praktikanı, tədrsin aşağı səviyyəsini, oğlanlar isə küllü miqdarda ədalətsizliyini, informasiya qıtlığını əlavə edirlər. 

Özünüqiymətləndirmə yolu ilə qızlar və oğlanlarda əxlaqi normaların necə aşılanmasını yoxlamağa çalışdıq. "Hənsı əməlindən razı qalardın?" suala belə cavab aldıq: qızlar ümumiyyətlə yaxşı əməllərini (səbirli, xeyirxah, qayğıkeş, məsuliyyətli, səmimi, savadlı, vətənpərvər olmaq arzularını), oğlanlar isə özü və ailəyə xeyir gətirmək bacarığını, özü-özünü təmin etmək qabiliyyətini, ümumiyyətlə az-çox dostlara, ehtiyacı olanlara, cəmiyyətə xeyir vermək bacarığını qeyd etdilər. Rus bölməsində oxuyan qızlar xüsusilə öz qarşılarına qoyduqları məqsədlərə nail olmaq imkanını qeyd etmişlər. 

Qızlar və oğlanlar eyni dərəcədə vicdan əzabını yalan danışanda, kiminsə xətrinə dəyəndə çəkə biləcəyini qeyd etdilər, qızlar ağıllı addımın atılmamasını, xəyanət, kiminsə pisliyini istəməsini, bilə-bilə kiməsə pisliyi etmək, düşmən qarşısından qaçmaq, haqsızlıq qarşısında susmaq kimi əməlləri burada qeyd etdilər. 

Mənəvi dəyərlər sırasında xalqı xarakterizə edən keyfəyyətlər də qeyd olunmalıydı. Qızlar bu keyfəyyətlər sırasında istiqanlılığı, bəzən düz danışmağını, gülərüzlülüyü, oğlanlar müxtəlif adət və ənənələri, ürəkaçıqlılığı, insanpərvərliyi, hamı isə mehriban insanlar olduğunu, qonaqpərvərliyi, böyüklərə hörmət və ümumiyyətlə qarşılıqlı hörməti qeyd etdilər. Həm regionlar üzrə, həm də ümumiyyətlə xalqın özündə qızlar xeyli müsbət keyfiyyətləri göstərmişdilər (mülayimlik, sadəlik, köçə bağlılılıq, namusu yüksək tutmaq, qadınlara hörmət etmək, sülhü, azadlığı sevmək, mərdlik, gözəllik və b.); oğlanlar da burada mərdliyi, güzəştə getmək bacarığını, davranışda nəzakətin olmasını, mülayimliliyi, səbrliliyi, şirindilliliyi, əməksevərliyi qeyd ediblər. 

Eyni zamanda bir sıra amillər var ki, onlar aradan qaldırılmalıdır. Həm oğlanlar, həm qızlar qırxa yaxın keyfiyyətləri göstərdilər, daha çox unutqanlıq, paxıllıq, rüşvətxorluq, yaltaqlıq, ikiüzlülük, korrupsiya, birliyin olmaması. 

Qızlar buraya ali təhsilə olan biganəliyi, köhnəfikirliliyi, avropalaşmasını, qeybəti, başqa millətə pərəstiş etməsini və s., oğlanlar isə görməmişliyini, pulgirliyi, qarınqululuğu, qaydaların pozulmasını (məs. küçəyə tüpürmək), pintiliyi, yeribazlığını, özünüqiymətləndirilməsini aşağı olmasını da qeyd etdilər. 

Nəhayət, estetik maraqlar və tələbatlar haqqında zövqü müəyyən edən suala (insanların xarici görünüşündə ilk növbədə sizi nə cəlb edir?) qızlar cavab veriblər ki, onları insanda gözəllik (gözlər, dodaqlar, əllər, bədən quruluşu, saçlar), geyim (ayaqqabılar, təmzlik, zinnət əşyaları, qeyimdə uyğunluq), bir də daxili aləim ifadə edən əlamətlər (səmimilik, mehribanlıq, gülərüzlük, mədəniyyət, savad, ağıl, tərbiyə və s.) cəlb edir. Oğlanları insanın xarici görünüşündə ən çox diqqəti gözləri cəlb edir, sonra üzü, ümumən davranışı, yəni hərəkətləri, biliyi, sadəliyi, intellekti, danışığı və s. Cavablardan görünür ki, qızlar insanın xarici və daxili aləmin qiymətləndirilməsində daha diqqətlidirlər. 

Estetik duyumu aşkarlayan daha bir imkandan istifadə etdik, yəni musiqidən; görünür ki, müsiqi bizim həyatın vacib bir hissəsidir, xüsusilə gənclərdə, çünki tez-tez qızlarda "ruhumu oxşayır", "həyacanlandırır", "musiqisiz yayatımı təsvir etmirəm", "sakitləşdirir", "əla hisslər oyadır", "çox yaxşı təsir bağışlayır", "mənəvi qidamdır" ifadələrə rast gəlmək olurdu. Oğlanlar da qeyd ediblər ki, musiqi onları sakitləşdirir, həyacanlandırır, çox təsir göstərir, duyğulandırır, həyatını musiqisiz təsəvvür etmirlər. Lakin onlardan üçü göstərdi ki, heç bir təsir göstərmir, doquzu isə - pis təsir edir. Ola bilsin ki, pis dedikdə, həyacanlanmasını nəzərdə tutmuşdurlar. Ola bilsin ki, onların estetik tərbiyəsində güsurlar var. 

Bədii təxəyyülü, xeyir və şər, gözəllik və eybəcərlik haqqında təsəvvürləri inkişaf etdirən kinofilmlər və kitabların təsirini ön iki nəfər oğlan inkar etdi, qalanları təsdiqlədi, lakin qeyd etdilər ki, aslıdır kitabdan ya da kinodan. Ümumiyyətlə, belə bir qənaətə gəlmək olar ki, onlar tərəfindən çox az kitab oxunur. Qızlardan da səkkiz nəfəri bu təsiri inkar etdilər; qeyd edildi ki, bu kitabın məzmunundan asılıdır; daha çox romantik və həyati, sevgi haqqında kino və kitabların təsirindən söhbət gedir; lap azdan tutmuş ömür boyu olan təsirindən gedir. Belə nəticə çıxarmaq olar ki, kitab hələ də gənclərin həyatında mühüm rol oynayır (xüsusilə qızların, çünki onlar kitabları oğlanlardan daha çox oxuyurlar). 

Gənclərin dünyagörüşünün formalaşmasında təqlidçiliyin rolu çox böyükdür. Qəhramanlıq obrazı həm kitabdan, həm həyatdan götürülür. Oğlanların zövgü burada çox əhatəlidir: içində Tom Soyer, Robinzon Kruzo, Qladiator Maksimuz, Don Juan, Sezar, Napoleon, Stalin, H.Əliyev də var. Qızların sevimli qəhramanları sırasında qadınlar, nağıl və əsərlər qəhramanları çoxdur. Ataanadan tutmuş Hitlerəcən olan real şəxsiyyətlər göstərilsə də, çox ümumi xüsusiyyətlər qeyd edilir (namuslu, savadlı, alicanab və s.). Bir neçəsi qeyd etdi ki, həyatda ümumiyyətlə qəhraman yoxdur. 

Sevimli aktyorlar, idmançılar, yazıçılar haqqında da tələbələrin fikrini öyrəndik. Həm Azərbaycan, həm də Qərb nümayəndələrinin adları çəkilib. Qeyd edək ki, rus bölməsində oxuyan qızlar daha çox adları burada qeyd etdilər: rus, Azərbaycan, Qərb klassik ədəbiyyatının, kinosunun, idmanının nümayəndələri burada qeyd edilmişdir. 

Məlum oldu ki, idmanla maraqlananlar çox olsa da, onunla məşğul olanların sayı cəmi 6-7 nəfərdir. Buna baxmayaraq, Azərbaycan bölməsində oxuyan oğlan və qızları futbola olan sevgi birləşdirir. Oğlanlar buraya boksu, yüngül atletikanı, bodibildinqi əlavə etdilər. Qızlar isə tennisi, voleybolu və basketbolu, karateni, fiqurlu konkini, rus bölməsində oxuyan qızlar isə - üzgüçülüyü qeyd etdilər. Vaxtın məhdudluğundan gileylənən oğlan və qızlar oxuduqları ali məktəbinə idman və kütləvi-mədəni işlərə dah çox diqqətin yetirilməsini arzuladılar. 

Bütün qeyd olunan məqamlar daha əsaslı tədqiqatın keçirilməsini tələb edir. 

Yaşar Əhmədov, f.e.n., 

Kaminə Məmmədova f.e.n 

Azərbaycan Dövlət Neft Akademiyasının 
fəlsəfə və politologiya kafedrasının dosentləri 
Gender təhsilinin inkişafı insanın daha da təkmilləşməsinə xidmət etməlidir 

İctimai həyatda qadın və kişilərin rolları və statuslarında yaranan qeyri-bərabər vəziyyət 90-cı illərdən başlayaraq "gender" anlayışını Azərbaycan reallığı üçün aktual bir problem kimi ortaya çıxartdı. 80-cı illərdə Qərbdə təhsil proqramı kimi geniş yayılmış gender tədqiqatı çətinliklə də olsa bu günkü həyatımıza daxil ola bilmişdir. Gender yanaşma cinsindən asılı olmayaraq hamının öz bacarığını reallaşdırmasına və özünü təsdiq etməsinə istiqamətlənmişdir. 

Şübhəsiz ki, gender tədqiqatı, onun ali məktəblərdə öyrənilməsi təhsilin humanistləşməsinə, cəmiyyətin demokratikləşməsinə, ictimai həyatda gənc nəslin məhsuldar fəaliyyətinə kömək edən bir amildir. Bərabərlik prinsiplərinin hökmranlıq etdiyi bütün sahələrdə olduğu kimi ali və orta ixtisas məktəblərində də bu prinsipin aliliyi hamının fəal həyat mövqeyində dayanmasına kömək edir. 

Əfsuslar olsun ki, bu vacib və aktual məsələni müəyyən bir istiqamətə yönəltməklə - qadınların məhdudlaşdırılmış hüquqlarını bərpa etməyə istiqamətləndirməklə ona olan münasibətə, onun zəruriliyinə xələl gətirirlər. 

Bəşəriyyətin yaranma tarixini araşdırarkən belə bir yekdil fikirlə rastlaşırıq ki, əcdadlarımızın heyvandan ayrılması, sürü halından cəmiyyətə keçid, əməyin təkmilləşməsi, şüurun yaranması ilə yanaşı cinsi əlaqələrin ülviləşməsi, qadına xüsusi münasibətin yaranması dövründən başlanır. Bir həqiqəti də unutmaq olmaz ki, cinsi fərq, qadın və kişi arasında yaranan fərqlər insanların - kişilərin şıltaqlığı nəticəsində yaranan fərq deyildir. Qadın və kişi arasında yaranan fərqlərdən çox-çox əvvəl təbiətdə erkək və dişi arasında fərqlər mövcud olmuşdur. 

Gender probleminə elmi yanaşma, gender tədqiqatının aparılması respublikamızdı çox aşağı səviyyədədir. Ali və orta təhsil məktəblərində bu problemə laqeyid münasibət həmin məsələ ilə bağlı bir çoxlarının fəallaşmasına, problemi istədikləri istiqamətə yönəltməsinə imkan yaradır. Qərb universitetində yaradılmış gender mərkəzi istisna olmaqla heç bir ali və orta ixtisas məktəblərində bu problem tədris olunmur və məsələyə olan bu cür soyuq münasibət tezliklə uğur qazanacağımızı şübhə altına salır. Təhsil məsələləri ilə məşğul olanların bu problemi yaxşı bilməmələri özlərinə əlavə problem yaratmaqdan ehtiyat etmələri bu məsələnin reallaşmasına mane olan haldır. Gender tədqiqatının yayılmasında yaranan maneələri çox vaxt kişilərin bu problemə mənfi münasibəti ilə izah edənlər unutmamalıdır ki, istər Təhsil Nazirliyində,istərsə də ali və orta ixtisas məktəblərində hər iki cinsə məxsus kifayət qədər rəhbər işçilər fəaliyyət göstərirlər. Məktəblərin əksəriyyətinə isə qadınlarımız rəhbərlik edirlər. 

Gender araşdırmasını ilk növbədə şəxsiyyətin, ayrı-ayrı tələbələrin özlərini təsdiqi istiqamətinə yönəltmək lazımdır. Özünü bir şəxsiyyət kimi təsdiq etməyən adam,özünə bir şəxsiyyət kimi münasibət görməyən hər hansı bir şəxs üçün gender problemi qaranlıq, cəfəngiyyat olaraq qalacaqdır. 

Gender tədqiqatının vacibliyini nəzərə alaraq, bu sahədə qazanılan nailiyyətləri zənginləşdirmək üçün bəzi mülahizələrimizi qeyd etmək istərdik: 

1. Gender tədqiqatiına təhsil praktikası kimi məktəblərdən başlamaq daha məqsədəuyğundur. Eyni bir mühitdə yaşayan, bir-birinə yaxın olan ailələrdə tərbiyə alan şagirdlərə cinslər arasındakı münasibətləri başa salmaq daha asandır. Müxtəlif rayonlarda yaşamış, müxtəlif dünyagörüşə malik olan ailələrdə tərbiyə almış, qismən formalaşmış tələbələrlə bu problemi araşdırmaq daha gərgin iş tələb edir. 

Bu baxımdan gender probleminin tədris proqramı kimi ali məktəb proqramına daxil etmək istənilən effekti verəcəyi sual altındadır. Yaxşı olardı ki, ilk öncə hər bir ali məktəbdə mərkəzlər yaradılsın, fəal tələbələri bu mərkəzlərə cəlb etməklə problemin əhəmiyyətli olmasını onlara anlatmaq və onların vasitəsi ilə mərkəzin fəaliyyətini genişləndirmək lazımdır. Növbəti mərhələdə onu seçmə fənn kimi, daha sonra isə məcburi kurs kimi tədris etmək məqsədəuyğundur. Əks halda bu əlavə yük kimi tələbələr tərəfindən yaxşı qarşılanmayacaqdır. 

2. Bu problem kimlərinsə hüququnu artırmaq və ya başqasının hüququ hesabına üstünlük qazanmaq məqsədi güdmür; məqsəd hər bir gəncin yetkin şəxsiyyət kimi, özünə qiymət verməyi bacaran bir vətəndaş kimi yetişməsindən getməlidir - bu amil gender tədqiqatının qarşısında dayanan əsas istiqamətlərdən olmalıdır. Ali məktəb rəhbərliyi, müəllimlər buna hazırdımı? Dəb xatirinə həyata keçirilən heç bir tədbir uğur qazanmır, bu cəmiyyətdə demokratik meylləri gücləndirməyə istiqamətlənmiş bir proses olmalıdır. 

3. Ailədə, orta məktəbdə tez-tez valideynlərinin, müəllimlərinin tənbehi, iradları, etirazları ilə rastlaşan tələbələr öz fikirlərini sərbəst deməkdən, öz bacarıqlarını göstərməkdən, maraqlarını ifadə etməkdən çəkinmişlər. Gender problemindən danışmağa başlamamışdan əvvəl müəllimlər bu incə məsələyə əməlləri ilə hazırlanmalıdır. 

4. Təşkil olunan mərkəzlərdə tələbə problemin təzə olduğunu, onun fikirlərinə hörmətlə yanaşıldığını, təkliflərinə olan diqqəti, özünə şəxsiyyət kimi münasibəti hiss edir. Cinslər arasındakı münasibət öz məzmununa görə çox zəngindir və yaş xüsusiyyətlərini nəzərə alsaq tələbələr üçün çox maraqlıdır. Valideynləri və müəllimləri ilə açıq söhbətdən çəkinən, bu məsələ ilə bağlı onları narahat edən suallara teleseriallarda cavab tapmağa çalışan tələbəyə açıq diskussiyalarda iştirak etməyə, öz yaşıdları ilə fikir mübadiləsi aparmağa imkan yaranır. Burada məlumatlarını zənginləşdirən tələbə qarşı cinsdən olanların fikirlərinə, arqumentlərinə hörmətlə yanaşmağı öyrənir, bu vaxta qədər qadına uşaq doğan, böyüdən , ev işləri ilə məşğul olan kimi yanaşmağı eşidən tələbədə fikir dəyişir. Müəllimlərlə birbaşa ünsiyyətdə tələbə özünə diqqət hiss edir, onun fikirləri ilə hesablaşan müəllimlər onun dünyagörüşünə böyük təsir göstərir. 

5. Öz "Mən"ini qorumaq instinkti nizama salınır. Tələbə qızlar ailədə, məktəbdə onlara olan münasibətdən fərqli münasibəti görür. Tələbələrin davranışında dəyişiklik yaranır; burada da ehtiyatlı olmaq lazımdır. Gənclər hiss etməlidir ki, onlara olan münasibətdə cinsi göstərici əsas deyildir. 

6. Fərdə münasibət, insanların hüquq və vəzifələri, azadlıq və məsuliyyətin hədləri, peşə sahələri və ailədə qarşılıqlı münasibətin qurulması və s. - gender araşdırmalarının əsası olduğundan tələbələrin diqqəti bu istiqamətə yönəldilməlidir. 

7. Gender tədqiqatının uğurlu olması üçün yuxarıdan-institut rəhbərliyi tərəfindən dəstəklənməsi vacibdir. Bu problemin tədqiqi əlaqəli şəkildə, başqa təşkilatlarla qarşılıqlı münasibətdə həyata keçirilməlidir. 

8. Qazanılan uğurda tədqiqatı aparan müəllimin nüfuzu nəzərə alınmalıdır. Əməllərində təmiz olmayan müəllimin genderlə bağlı söhbəti tələbələr tərəfindən səmimi qarşılanmayacaqdır. 

9. Gender tədqiqatı ilə bağlı hazırlanan proqramlarda əsasən bu problemin ən çox zəif sahələrini əhatə etmək, görüləcək işləri konkret vermək, beynəlxalq təcrübələrdən səmərəli istifadə etmək, problemin aktuallığını şərtləndirən cəhətlərə xüsusi diqqət yetirmək və s.lazımdır. 

Müstəqillik əldə edən respublikamız sosial-siyasi dəyişikliklərdən kənarda qala bilməz və qazanacağımız uğurlarda gender tədqiqatının əhəmiyyətini nəzərə alaraq gender təhsilini inkişaf etdirməyimiz çox vacibdir. 

Şöhrət İsmayılov 

Azərbaycan Dövlət Mədəniyyət və 

İncəsənət Universitetinin sosial-siyasi 
elmlər kafedrasının baş müəllimi 

Ailə münasibətlərinin gender problemləri 

Cəmiyyətin əsas tələbatı biososial istehsaldan təşkil olunmuşdur və məhz buna görə də bəşəriyyətin tarixi boyu ailə bu prosesi təmin edən əsas təşkilat kimi çıxış etmişdir. Cəmiyyəti inkişaf edən və artan ailə kimi nəzərdən keçirən filosof və tarixçilər - S.S. Russo, Kant, Hegel sosial münasibətlərin ailə münasibətlərindən törədilməsini qeyd edirlər. 

F.Engels yazırdı ki, hər bir tarixi dövrdə müəyyən ölkədə insanların yaşadığı ictimai qaydalar bir tərəfdən əməyin, digər tərəfdən ailənin inkişaf mərhələsi ilə səciyyələnir. 

Tədqiqatçıların əksəriyyəti ailənin müasir şəraitdə böhran keçirdiyini qeyd edirlər. Məlum olduğu kimi Azərbaycan qərb və şərq mədəniyyətini özündə əks etdirir və marginal cəmiyyət sayılır. Gender və ailə ayrı-ayrılıqda nəzərdən keçirilə bilməz, çünki ailə dəyərləri Gender dəyərləri kimi çıxış edir. Məhz buna görə də gender məsələsini bilmədən, ailə nigah anlayışını dərk etmək qeyri-mümkündür. 

Ailəni kiçik bir dövlət kimi qəbul ediriksə, məhz bunu Azərbaycan ailəsinə şamil etmək düzgün olardı. Çünki nə Avropa, nə ABŞ, nə də dünyanın digər ölkələrində və onları təmsil edən xalqlarda Azərbaycandakı qədər ailəyə ciddi münasibət yoxdur. 

Azərbaycan folklorunda, dastanlarında, musiqisində ailəyə müqəddəs yanaşma nəzərə çarpır. 

Qədim dövrlərdən bu günə qədər Azərbaycanda ailə vətən və torpaqla bərabər tutulub. Ailəsini qoruyub müdafiə edə bilməyən, torpağını, vətənini müdafiə edə bilməz. 

Ailə münasibətlərinin Gender problemlərini bilavasitə bu şəkildə araşdırmaq məqsədə uyğundur. Azərbaycanın çoxmillətli ölkə olduğunu nəzərə alsaq, Gender yanaşması tamamilə fərqli olmalıdır. Çünki qadına yanaşma, ona münasibət nəinki digər azsaylı xalqlarda, hətta ayrı-ayrı bölgələrdə də fərqlidir. 

Müasir dövrdə gender təhsilinin inkişafına ciddi yanaşmaq lazımdır. Təhsil ilk növbədə ailədən başlayır. Uşaqlar ilk təhsilini ailədə alır. Bəzən biz uşaqların ilkin təhsilinə diqqət yetirməyi tövsiyyə edirik ki, bu da şəhər və rayon mərkəzlərində mümkündür. Bağçası və digər təhsil ocaqları olmayan və üstəlik də analar savadsız olan ucqar kəndlərimizdə vətənə necə sağlam nəsil bəxş etmək olar? Mənim fikrimcə biz ilk növbədə azəri analarını məcburiyyət qarşısında qalaraq şərəfsiz işlərlə məşğul olmaqdan çəkindirməli və onları ticarət bazarlarından (tolkuçkalardan) yığışdırmalıyıq. Gender təhsilinin inkişafı üçün ilk növbədə qadınların maarifləndirilməsi vacibdir. Ölkəmizdə ailə müqəddəs sayıldığı kimi, qadına da münasibət eynidir. Ancaq Gender məsələsini ciddi qabardaraq qadın-kişi problemi kimi qələmə vermək və qadın hərəkatına çevirmək düzgün olmaz. Bu problemin həll edilməsi üçün Dövlət proqramı olmalıdır. Dövlət bu sahədə qeyri-hökumət təşkilatlarına yardım göstərməlidir. 

İlk növbədə qadınların maariflənməsinə ciddi münasibət bəslənilməli və ucqar kəndlərdən başlayaraq bütün məktəblərdə gender təhsilinin inkişafına yardım göstərilməlidir. Mən təklif edirəm ki, ali və orta təhsil müəssisələrində xüsusi proqram tərtib olunsun və gender təhsilinin tədrisinə ciddi dövlət nəzarəti həyata keçirilsin. Problemin həll edilməsinə yardım üçün büdcədən vəsait ayrılmalıdır. 

Qadın-kişi bərabərliyi nədir? Bu mümkündürmü? Mənə elə gəlir ki, bunları sistemləşdirmək lazımdır. Qadın-kişi bütün sahələrdə bərabər ola bilməz. 

Çünki qadın həm fiziki, həm də iradə cəhətdən kişidən fərqlidir. Ona görə də burada əsasən şəxsiyyət və hüquq bərabərliyindən söhbət gedə bilər. Nəzərə alsaq ki, qadın istər zehni, istərsə də fiziki əməklə məşğul olmaqla yanaşı, həm də ailə məişət məsələləri ilə məşğul olur və uşaqların təlitərbiyəsində yaxından iştirak edir, onda ona yanaşma da fərqli olmalıdır. 

Mən təklif edərdim ki, qadın əməyinin 6 saatı kişi əməyinin 8 saatına bərabər tutulsa, bu daha humanist yanaşma olar. Xalqımızın kişiləri qadına ana, bacı, ömür-gün yoldaşı, qızı kimi münasibət bəsləyir ki, bunlar hamısı qohumluq əlaqələrində müqəddəslik və qeyrət rəmzləri sayılır. 

Son zamanlar qadın zorakılığından geniş danışılır. 

Mənim fikrimcə Azəri qadını hal-hazırda fiziki zorakılıqdan çox mənəvi zorakılığa məruz qalır. Nə qədər ki, ölkəmizin iqtisadiyyatında monopoliya hökm sürür, istehsal müəssisələri iflic vəziyyətindədir, azəri qadını bazarlardan, küçələrdən yığışa bilməyəcək. Mənə elə gəlir ki, hansısa bir qüvvə Azərbaycan xalqının genefondunu məhv etmək istəyir. Biz isə buna imkan verə bilmərik. Düşünürəm ki, gender təhsilinin inkişafına kömək üçün cəmiyyətdə müsbət meyllər formalaşacaq və onun inkişafı üçün dövlət səvyyəsində yardım göstəriləcəkdir. 

İlyas Heydərov 

Azərbaycan Dövlət Mədəniyyət və İncəsənət Universitetinin 
sosial-siyasi elmlər kafedrasının dosenti, t.e.n. 

Azərbaycan qadını qədimdə və antiq dövrdə 

Qadına ta qədim zamanlardan nəslin yaradıcısı kimi baxmışlar. Qadına daim tayfa ocağını qoruyub saxlayan ilahi bir qüvvə kimi sitayiş etmişlər. Harada, hansı evdə qadın var, o evdə bərəkət də vardır. Həmçinin qadına əmin-amanlıq və firavanlıq mənbəyi kimi də münasibət bəsləmişlər. Əlbəttə bu yanaşma çox düzdür. Çünki bu fikir tarixin sınağından çıxmışdır. Azərbaycanın ayrı-ayrı ərazilərində aparılmış arxeoloji qazıntılar zamanı qadına aid əşyalar tapılmışdır. Neolit abidələrindən Qarğalar təpəsi və Çalağantəpə adlanan ərazilərdən çoxlu qadın heykəllərinin tapılması, qadına insan cəmiyyətinin meydana gəldiyi vaxtdan sitayiş edildiyini göstərir. 

Qadın bərəkət və rifah rəmzidir, həmçinin qadın təmizlik, paklıq, müqəddəslik nümunəsi kimi də yüksək insani keyfiyyətlərə malik olan və çox-çox qiymətli bir məxluqdur. Neolit daş dövründə insanlar qəbilə icması şəklində yaşamışdır. Ailədə ana xaqanlığı, madərşahlığı, matriarxat ana nəsli hökm sürmüşdür. 

Son dövrlər insanın sosial-ictimai həyat tərzi və dünya görüşündə mühüm dəyişikliklər baş vermişdir. Qoşa nigahlılıq ailənin meydana çıxması və möhkəmlənməsi istehsal vasitələri üzərində irəliyə doğru addım idi. Qadın qəhrəmanlığı haqqında qədim mənbələrdə geniş məlumatlar vardır. 

Antik dövrün qadın qəhrəmanlarından birisi də massaqetlərin hökmdarı Tomris idi. Qədim dövrün İran şahı II Kir Arazın Şimal hissəsini işğal etmək üçün Azərbaycan ərazisinə qoşun göndərdi. II Kir Azərbaycana soxularkən Araz üzərindən hətta körpü də saldırdı. II Kir Tomrisin yanına qasid göndərdi və onunla nigah bağlamağı təklif etdi, lakin Tomris bu təklifi qəbul etmədi. Bildirdi ki, Kir massaqetlərin torpağına göz dikmişdir. Tomris Kirə belə xəbər göndərdi: - "Midiyalıların şahı, fikrindən əl çək, əgər sən massaqetlərlə qüvvəni sınamaq istəyirsənsə, çay sahillərini birləşdirməyə cəhd göstərmə". 

Tomrisin dediyinə əhəmiyyət verməyən II Kir Şimala qoşun çəkdi. Onun qoşunları Arazı keçdilər. Burada düzənlik bir ərazidə qoşunlar vuruşdu. Massaqetlər farsları məğlub etdilər. 

Ancaq farslar çox böyük hiylə işlətdilər. Bundan istifadə edən massaqetlər Azərbaycan ərazisində çox qəhrəmanlıqlar göstərdilər. Tomrisin oğlu bu zaman çox mərdlik göstərdi. Tomrisin oğlunu öldürdülər. Burada Tomrisin özü gəldi. Kir yenədə türmədən oğlunu əsir aldırdı. Tomris Kirdən oğlunu istədi, o vermədi, Tomrisin oğlu əsirlikdə özünü öldürdü. Tomris Kirə xəbər verdi ki, ölkəni tərk etsin. II Kir isə yenidən hücum etdi. O, Tomrisin tələbinə əhəmiyyət vermədi. Tomris Kirə qarşı hücuma keçdi. Qanlı döyüş fars ordusunun darmadağın edilməsi ilə başa çatdı. 

Kir bu döyüşdə ordusu ilə məğlub oldu. O, bu döyüşdə həlak oldu. Tomrisin göstərişi ilə onun cəsədini tapıb gətirdilər. Tuluğu qanla doldurdular və Kirin başını tuluğa salıb, dedi ki, "Mən sənə döyüşdə qalib gəldim, lakin sən mənə ağır dağ səkdin, oğlumu hiylə ilə məndən ayırdın. Necə demişəm, eləcə də etdim və sənə doyunca qan içirtdim". 

Antik dövründə belə əfsanəvi qəhrəmanımız olan Tomris, bizim bu günümüz üçün də çox lazımlı və öyrənilməsi lazım olan bir dastandır. Onun surəti Azərbaycan ədəbiyyatında görkəmli yer tutur. 

Azərbaycan qadınları Roma-Alban müharibələrində də ərləri ilə birlikdə böyük qəhrəmanlıqlar göstərmişlər. Onların igidliklə vuruşmaları hətta düşməninin özünü də heyrətləndirmişdir. Antik müəllifləri alban qadınlarının qəhrəmanlıq dastanı haqqında yazdıqları tarixi məlumatlar bizim zəmanəyə də gəlib çatmışdır. 

Romalılar albanlardan götürdükləri əsrlər içərisində çoxlu qadın olduğunu görmüşlər. Alban qadınlarının bu cəsarəti romalıları o qədər heyran etmişdir ki, qədimdə Albaniyada albanlara müharibələrdə kömək edən döyuşkən amazonka tayfalarının yaşadıqları haqqında əfsanə yayılmağa başlamışdır. İstər qədim, istərsə də Antik dövrlərdə Azərbaycan qadınlarının igidliyi haqqında çoxlu əfsanələr bizə gəlib çatmışdır. Bu nə qədər də mif və əfsanə olsa da, bir o qədəri də həqiqətdir. 

YEKUN PLENAR İCLAS 

Azərbaycanda gələcəkdə gender təhsilinin 

təkmilləşdirilməsi üzrə elmi-praktiki konfrans 
iştirakçıları tərəfindən bəyənilmiş təkliflər və tövsiyyələr 

Gender təhsilinin gələcəkdə təkmilləşdirilməsi sahəsində respublikada gender tədqiqatlarının keçirilməsi və tədris fənnlərə genderin geniş tədbiqi üzrə Milli strategiya təkliflər və tövsiyyələrin birgə hazırlanmasını tələb edir. 

Bunun üçün təhsil sisteminə gender tətbiqinin prioritet istiqamət və yolların müəyyənedilməsi lazımdır, onların arasında: 

- Pedaqoji kadrların ixtisasartırma sistemin tədris planlarına "Gender əsasları" kursunu daxil etmək. 

- Pedaqoji fakultələrin müəllimləri üçün yay məktəblərinin keçirilməsi təcrübəsini tədbiq etmək. 

- Dərslik və dərs vəsaitlərin gender ekspertizasını keçirmək. 

- Maqistr dissertasiyalara, kurs və diplom işlərinə gender mövzuları daxil etmək . 

- Gender əsasları üzrə "Ən yaxşı dərslik" müsabiqəsini keçirmək. 

- Ali təhsil müəssisələrində Gender araşdırmalar mərkəzin, kafedraların və gender üzrə xüsusi ədəbiyyatın toplanması ilə kitabxanalar təşkil etmək. 

- Gender mövzulara aid elmi-praktiki konfrans, elmi sessiya və "dairmi massa" arxasında görüşlər keçirmək. 

- Tədqiqatçı, müəllim və mütəxəssislərin arasında gender sahəsində region və regionlararası əlaqələirn daimi möhkəmləndirmək. 

- Tədqiqatçılara və müəllimlərə gender mövzuları üzrə beynəlxalq və akademik ehtiyyatlara daxil olmaq imkanı yaradmaq. 

- Gender təhsil proqramlarının gələcək inkişafı üçün yeni imkanları yaradmaq. 

ƏLAVƏ MATERİALLAR 

Dr. Debra L.Şults 

Qadın Şəbəkə Proqramı 

Açıq Cəmiyyət İnstitutu - Nyu-York 

Proqramlarının Direktoru 

Təhsildə gender bərabərliyinin imkanları 

Təhsil sistemləri cəmiyyətləri formalaşdırır və xidmət etdikləri cəmiyyətlər tərəfindən formalaşdırılır. Bu məktəbəqədər proqramlardan başlayaraq, ali təhsili başa vurduqdan sonra təkmilləşdirmənin ən yüksək səviyyəsi də daxil olmaqla, təhsilin bütün səviyyələri üçün ədalətlidir. Son otuz ildə qadın tədqiqatları sahəsində alimlərin ən əhəmiyyətli nəticələrindən biri, təhsilin dəyər oriyentasiyasına münasibətdə neytral olmamasının açıqlanması olmuşdur. Təhsil yalnız gender "rənginə" boyanmayıb, o, həm də digər, öyrənilməmiş, inama əsasən qəbul edilmiş müddəalara yüklənib; siniflərə, irqə, kastalara, siyasətə, xidmətlərə, iyerarxiyaya və hakimiyyətə dair müddəalar. Qlobal hərəkat kimi gender tədqiqatları qarşısında duran problem, bu tədqiq olunmamış fərziyyələri işıqlandırmaq və elə birliklər yaratmaqdır ki, onlar təhsili, bizim hamımızın arzuladığımız azad cəmiyyət kimi, müstəsna olmayan, bərabər və səlahiyyətli etmək üçün işləsinlər. 

Mərkəzi Asiyada, Qafqazda və keçmiş Sovetlər İttifaqının digər bölgələrində belə təhsil birliklərinin qurulmasına yardım etmək istəyi ilə birləşmiş həmkarların beynəlxalq qrupunun iştirak etdiyi, bu mühüm iclasda iştirakçı olmaq mənim üçün böyük şərəfdir. 

Əgər, biz birlikdə təhsildə gender bərabərliyi naminə bu fərziyyələrə qarşı çıxmaq istəyiriksə, onda əvvəlcə bəzi əsas anlayışlar haqda razılığa gəlməliyik. Birincisi, biz razılaşmalıyıq ki, gender - bioloji cinsdən böyük bir məvhumdur: o, kişi və qadınların, xüsusi coğrafi və tarixi kontekstdən yaranan, ictimai, iqtisadi, və siyasi gözləmlərinin sosial konstruktudur. Başqa sözlə, cəmiyyət "əsl" kişi və qadının nə olması haqda müxtəlif mənalar yaradır və bu mənalar zaman ötdükcə dəyişir. "Gender" termini bu mənaların dəyişkənliyini və ya axıcılığını əks etdirir. 

Təhsildə bərabərlik, təcrübəçilər və siyasətçilər arasında ümumi qəbul edilmiş beynəlxalq tərifə malik olan həlledici terminlərdən biridir. İqtisadi Əməkdaşlıq və İnkişaf Təşkilatı (OECD) qeyd edir ki: "Təhsildə bərabərlik, fərdlərin stereotiplər, əvvəlcədən düşünlümüş gözləmələr və diskriminasiya əsasında deyil, onların qabiliyyətlərinə və istedadlarına uyğun olaraq, seçim imkanlarını nəzərdən keçirdiyi və seçim etdiyi təhsil mühit deməkdir. Təhsildə bərabərlik, bütün irq və etnik mənsubiyyətli qadın və kişilər məhsuldar işləyən, səlahiyyətli vətəndaşlar olmaq üçün lazım olan vərdişlər qazanmağa imkan verir. O, gender, etnik, və ya ictimai statusdan asılı olmayaraq, iqtisadi və ictimai imkanlar açır". (OECD, 1997) 

Tarixi kontekstin nəzərə alınmasının mühümlüyü, mən gender tədqiqatları sahəsində cavan bir elmi işçi kimi 1990-cu ildə keçmiş Sovetlər İttifaqından həmkarlarımla ilk dəfə görüşəndə mənə aydın oldu. O vaxtdan mən gender tədqiqatlarının dəstəklənməsi üzrə müxtəlif layihələrdə və bu regionda qadın taleləri haqda şifahi hekayələrin toplanmasında, konfransların, stajkeçmələrin dəstəklənməsi layihələrində, kitabxana fondlarının mübadiləsi, tərcümələr, metodoloji seminarlar və s. proqramlarda iştirak edirəm. Və mən bu tədbirlərin təcrübələrindən öyrənirdim. 

Mən keçmiş Sovetlər İttifaqındakı gender tədqiqatları birliyinə ona görə çox minnətdaram ki, siz mənim gender tədqiqatlarında öyrəndiyim, mənə qadın təcrübəsi üçün universal kimi təqdim olunan, əslində isə Qərb üçün, xüsusən də Birləşmiş Ştatlar üçün xüsusi olan, müddəaları sarsıtdınız. Məsələn, ABŞ-da orta sinifə mənsub olan ağ qadınların yalnız evdə işləmək imkanına malik olduqları üçün ictimai sektorda işi qadınların azadlıqlarının təzahürü kimi mənə təqdim edilirdi. Bunu çox sadə misalda, Moskva küçələrini süpürməli olan, işdən sonra ərzaq dalınca növbədə gözləməli olan, və sonra, evə gələrək, azyaşlı uşaqlarla dolu balaca mənzili yığışdırmalı olan ana misalında görmək olar. Bu həmçinin ağ qadınların evində işləyən, qullar nəslindən, afro-amerikan qadınlar üçün də doğru deyil. Tədqiqatçılar bu problemlərlə qarşılaşaraq, onları açıq zehnlə qəbul etdilər və qadın təcrübəsində çoxlu digər nyuansların və çətinliklərin olmasını aşkar etdilər. Təhsilin, ixtisaslaşmanın və işçi qüvvədə iştirakın səviyyəsinin yüksəkliyinə görə belə zəngin olmasına, buna baxmayaraq, qadınların səlahiyyətləşməsi yolunda ziddiyyətlərlə dolu olan, bu region gender tədqiqatları üzrə qlobal layihə və bərabər təhsil üçün həyati mühümdür. Siz dünyaya çox şey öyrədə bilərsiz. 

Beləliklə biz birlikdə nəyə qoşulmuşuq. Ən azı ikili prosesə - qadınları, kişiləri və genderi öyrəndiyimiz hər bir dövləti, etnik mədəni, tarixi kontekstin unikallığını dəyərləndirməyi, həmçinin öz unikal cəmiyyətində, öz unikal "məni" ilə tam mənada ləyaqətli insan, fəal vətəndaş olmaq üçün qızlara və oğlanlara, qadınlara və kişilərə təhsil verə biləcəyimiz ümumitəhsil mühitini yaratmağı öyrənirik. 

Beləliklə, konteksti və çeşidliyi - başqa sözlə - fərqi təsdiq edərək, biz əsasa müəyyən xüsusi dəyərlər qoyuruq. Səlahiyyətli təhsil - bu yüksək sözləri götürərək, onları unudulmaz tədris təcrübəsinə çevirən proqramlardan biridir, əlbəttə, bu haqda siz bu konfransın gedişatında eşidəcəksiz. 

Beləliklə, bu regionda təhsildə gender bərabərliyi və səlahiyyətlik üçün xüsusi problemlər və imkanlar hansılardır? Bizim aramızda təqdim olunmuş dövlət, etnik və siyasi reallığın unikallığını qeyd edərək, deyərik ki, bütün hallarda bərabər təhsilə təsir edən ümumi tendensiyalar mövcuddur. 

Əgər siz geniş ümumiləşdirmə istəyirsinizsə, biz deyə bilərik ki, keçid ümumiyyətlə aşağıdakılara səbə oldu: əksər Konstitusiyalar ilə təmin edilən qanun üzrə bərabərliyə baxmayaraq, gender stereotiplərin dayanıqlı mövcudluğu, rəhbər vəzifələrdə qadınların sayının azalması, xüsusilə də siyasətdə; qadınlar arasında məşğulluğun azalması kasıblığın feminləşməsi, harada ki, heç kəs özünü günahkar hesab etmir, əməyin qeyri-bərabər ödənişi; ən aşağı ödənişli sektorlarda cəmləşən qadınlar ilə gender əsasında məşğuliyyət növləri üzrə seqreqasiya; qadın və uşaqların qaçaqmalçılıqla aparılması; çox zaman hərbiləşmə və münaqişə kontekstində qadınlara qarşı zorakılığın səviyyəsinin artması. 

Regionun bəzi hissələrində təhsil sahəsində qadın və qızların iştirakı aşğı enir. Moldovada problem oğlanlar üçün daha ciddidir. 

Lakin, biz bərabər cəmiyyət qayğısına qalırıqsa, onda biz yalnız məktəblərdə iştirak göstəricilərini nəzərdən keçirməməliyik. Biz həm də təhsilin nəticələrinə də baxmalıyıq. Və, keçiddən sonra qadınların vəziyyətinin göstərdiyi kimi, bu münasibətdə təhsil özünün kişi və qadınların yaşadıqları cəmiyyətin inkişafında tam iştirakı üçün bərabər imkanların təmini məqsədlərinə xidmət etmir. 

Beləliklə, bütün səviyyələrdə Mərkəzi Asiyada, Qafqazda və keçmiş Sovetlər İttifaqının digər bölgələrində təhsildə gender bərabərliyinə nail olmaq üçün nə etmək olar. Qadın Şəbəkə Proqramının "Açıq şüurla: Mərkəzi və Cənubi Avropada və keçmiş Sovetlər İttifaqında təhsildə gender bərabərliyi üçün imkanlar" hesabatından bir-sıra əsas tövsiyyələr. 

1) Sinif otaqlarını və məktəbləri genderə həssas mühitə çevirmək 

Dərslik və müəllimlər oğlan və qızlara gender spesifikalı informasiya verməlidir. Əksər mətnlər bugünə qədər kişi və qadınları müxtəlif və stereotipli gender rollarında təqdim edir. Bu onların karyera seçiminə təsir göstərir. Məsələn, Rumıniyada ibtidai məktəblər üçün dərsliklərə dair bir tədqiqat göstərdi ki, qadınlar əsasən məktəblərdə müəllimələr, kənd sakinləri, meyvə və ya gül satıcısı kimi təsvir olunurlar. Kişilərə gəldikdə isə, onlar astronavtlar, polislər, aktyorlar, bələdçilər və bənnalar qismində nəzərdən keçirilirdi. Gender stereotipləri ona gətirib çıxarır ki, oğlanlar, kompüter proqramlaşdırması kimi, yüksək ödənişli işləri seçir, qızlar isə - ailə həyatı ilə daha uyğun gələn, müəllimlik kimi, aşağı ödənişli işi. 

2) Müəllim peşəsinin prestijini yüksəltmək 

Dəyişilməli olan sahələrdən biri - tədrisi yaxşılaşdırmaq və əsasən qadınlar olan müəllimlərin peşə prestijini yüksəltməkdir. Bu tədbir, kişilər əsasən məktəblərdə, rayon təhsil orqanlarında rəhbər vəzifələrdə, nazirliklər də daxil olmaqla, təhsil sahəsində siyasəti müəyyən edən vəzifələrdə işləyərkən, mövcud tendensiyanın çevrilməsini daxil edir. Tələbə, yalnız kişilərin yuxarıda olduğu, məktəbi və məktəb sistemini görərkən, bu ona qadın imkanlarının hədləri haqda qüvvətli məlumat verir. Təhsil işçiləri bunu "gizli tədris proqramı" adlandırırlar. 

3) Bütün müəllimlərin genderlə tanışlığını və biliyini yüksəltmək 

Təhsil sistemini həqiqətən dəyişdirmək üçün bütün müəllimlər gender problemlərinin əsaslarının, gender tədqiqatlarının və oğlan və qızların, kişi və qadınların inkişaf və problemlərinin unikal xüsusiyyətlərinin anlamasına malik olmadırlar. Buna görə gender tədqiqatları və gender bərabərliyinin tərəfdarları diqqətini, gələcək müəllimlər hazırlanan, pedaqoji müəssisələr üzərində cəmləşdirməlidirlər. Hazırlanma və yenidən hazırlanma müəllimləri müasir gender nəzəriyyələri qarşısında qoymalı və gender tədqiqatları sahəsində səriştəlik verməlidir. Gender tədqiqatları regionda təhsil sistemi islahatçılar tərəfindən əhatəsi üçün mükəmməl qabaqcıl predmetdir. Çünki, onlar fənlərarasıdır, qlobaldır və tənqidi təfəkkür tələb edirlər. Bu, təhsil sistemini modernləşdirmək üçün təhsil islahatına tələb olunan bütün həmin vərdişlərdir. 

4) Siyasəti müəyyən edən şəxsləri, gender bərabərliyinin təhsilin və gender təhlilinin ifadə olunmuş məqsədi kimi, siyasətin hər hansı müəyyən edilməsinin həyat əhəmiyyətli komponenti kimi təyin edilməsinə cəlb etmək 

Siyasəti müəyyən edən şəxslər, müttəfiqlər kimi əvvəlcə cəlb olunmalıdırlar ki, gender bərabərliyini təhsil islahatının Dünya Bankı, YUNESKO və əsas beynəlxalq donorlar kimi belə müxtəlif agentliklərin tutduqları əsas məqsəd kimi qəbul olunsun. Hökumət və gender təhsili üzrə cəmiyyətlər məlumatların yığılmasının yaxşılaşdırılması üçün birlikdə işəməlidir, bu da ümumi məqsədlərə doğru hərəkətin ölçülməsində kritikdir. Gender tədqiqatları üzrə universitet kurslarında relevant gender məsələləri üzrə tədqiqatların keçirilməsi siyasəti təyin edən şəxslərə məlumatın təqdimatında onların missiyasının hissəsi kimi görünməlidir. 

5) Alimlərin gender tədqiqatları sahəsinə dair beynəlxalq konfranslarda və layihələrdə iştirakını stimullaşdırmaq və dəstəkləmək 

Bu region qlobal gender tədqiqatlarında daha gözə çarpan olmalıdır. Çünki, burada çoxlu qoyulması münkün olanlar vardır, xüsusən də mövcud geosiyasi kontekstdə. Gender tədqiqatları sahəsindəki alimlər müasir gender tədqiqatları elmində heç olmazsa dörd ən qızmar məsələlər haqda problemlərin dərindən başa düşməsinə malikdirlər: qloballaşmanın təsiri; gender milliyyət və mədəniyyətlərin çoxsaylılığı; münaqişə və post-münaqişə ərazilərində qadınlar; və sırada sonuncu olan, lakin mühümlüyünə görə sonuncu olmayan - müsəlman cəmiyyətlərdə gender məsələləri. 

Sonda mən bu fakta qayıtmaq istəyirəm ki, gender tədqiqatları sahəsində bir alim və təcrübəçi kimi, bu regionda, onlardan və birlikdə öyrənmək imkanı verən bu qədər çox həmkarlara malik olmaq mənim üçün fövqəladə xoşbəxtlikdir. Qadın Şəbəkə Proqramı adından demək istəyirəm ki, həyati əhəmiyyətə malik olan bu regionda gender cəhətdən bərabərhüquqlu təhsilin necə inkişaf etməyinə sizin öz şəxsi, ölkə, regional və qlobal baxışınızı işlədiyiniz zaman sizinlə çalışmaq bizim üçün böyük şərəfdir. Minnətdaram. 

Olqa Voronina 

Moskva gender tədqiqatları mərkəzənin müdiri, 

Gender siyasəti İnstitutunun İdarə heyətinin üzvü 
(Moskva ş., Rusiya) 

GENDER NƏZƏRİYYƏSİ VƏ METODOLOQİYASININ ƏSASLARI 

Universitetlərdə "qadın tədqiqatlarının" institutlaşması 

Feminist işlərin kütləviliyi, tənqidliyi və artan nəzərililiyi 80-cı illərdə qərbdə qadın-tədqiqatçıların və sosial-humanitar elmlər müəllimlərinin qadın mövzusunun öyrənilməsi ilə daha fəal maraqlanmasına gətirib çıxardı. 70-ci illərin əvvələrində amerika universitetlərində qadın tədqiqatları (women's studies)meydana gəldi ki, burada da qadınlar qadınların təcrübəsini öyrənir və onu yenidən dərk edirdilər. 

Universitetlərdə işləyən feminist-qadınlar həyatın müxtəlif sahələrində bir çox yeni araşdırmalar apararaq, göstərdilər ki, praktik olaraq, həyatın bütün sahələri, bütün sosial institutlar, normalar, qaydalar, göstərişlər kişi dominantı və androsentrizmi ilə nişanlanmışdır. Hər şeydən öncə, bu kişilərin əllərində olan və onların maraqlarına xidmət edən, hakimiyyət və mülkiyyətə aiddir. Qadınlar qərarlar qəbulu və ictimai nemətlər bölgüsü sahələrindən təcrid olunmuşlar: BMT-nin məlumatına görə məcmu dünya məhsulunun üçdə ikisini yaradan qadınların payına dünya gəlirinin yalnız 10%-i düşür və onlar dünya mülkiyyətinin 1%-nə malikdirlər. Hakimiyyət özü isə, feministlərin fikrincə "kişi" cəhətləri: qəddarlıq, zorakılıq, aqressivlik ilə xarakterizə olunur. Güc kultu hakimiyyət və hökmranlığın əsası kimi patriarxat dünyagörüşündən, onun vasitəsilə də mədəniyyət və sosiumdan keçir. Güc və hakimiyyət, bizim mədəniyyətdə "kişi" cəhətləri hesab olunan aqressiya və ekspansionizm vasitəsilə daima təsdiq olunurlar. Özü də "güclü" kişi "zəif" qadın fonunda və hesabına bərqərar olur. Həm də ki, patriarxat mədəniyyətdə qadınlar zəif olmalıdır, əks halda "güclü" kişi arxetipi münkün olmazdı. Kişi gücünün zəfəri yalnız "mənim qalib olmağım üçün sən uduzmalısan" prinsipi üzrə qadın şəxsiyyətinin alçaldılması və əzilməsi yolu ilə münkündür. Lakin, bu halda feministlərin fikrincə, qalib yoxdur: hökmdar və qul həmişə bir-birindən asılıdır; qul edərək azad ola bilməzsən. 

Renata Xofun yazdığına görə, "qadınların tədqiqatlarının qadınlar haqda araşdırmalardan fərqi elmi işin əsası kimi qadın təcrübəsinin daxil edilməsidir... Bu da həm arqumentləşdirmə tipini dəyişdirdi, həm də ona fərqli dərketmə marağını əlavə etdi. Qadınlar haqda ənənəvi tədqiqatlara qadın və kişilərin qeyri-bərabər ictimai mövqelərini izah etmək iqtidarında olan elmi əsaslaşdırılmış mülahizələr kimi baxılmadan əl çəkildi. Xüsusi irrasionallığı, mülayimliyi və evdarlığı qadınların ayağına yazan, "nəzəriyyələr" status quo-nu izah etməkdən çox, əsaslandırmaq məqsədi güdən kişi strategiyaları hesab olunmağa başlandı. Başqa sözlə, nəzəri və tənqidi işlərə qərq olmuş, uzun müddət ... Maarifçiliyin universal insani dəyərləri haqda düşünərək bizim mədəniyyət daxilində cinsdən asılı olan, hakim münasibətləri nəzərdən qaçıran "neytral", "cinsiz" tədqiqatçı-individuum şübhə altına alındı. İlk dəfə olaraq, aydın oldu ki, mövcud olan ictimai nəzəriyyələrdən əksəriyyəti onların universallığa olan iddiaları ilə qadınların həyat təcrübəsi ziddiyyət təşkil edirdi. ... qadınların nöqteyi nəzərindən izaha ehtiyacı olan əksər fenomenlər ümumiyyətlə tədqiq edilmirdi. İdrak nəzəriyyəsi mövqeyindən təsdiq olunmuş, "fakt" kimi qəbul edilmiş, bilik hesab olunan məvhum "daha ümumi mənzərə çərçivəsində -üstünlüklərin məhdudlaşdırılmış məhsuluna" çevrilmişdir. 

Qadın tədqiqatları, sosial və humanitar elmlərin, ümumiyyətlə insanın, yəni Homo sapiens, öyrənilməsi adı altında əslində kişiləri öyrəndiyini, qadınların həyat təcrübəsi və onların dünyaya baxışı isə mədəniyyət güzgüarxasına itələnmiş olduğu yəqin olduqdan sonra yarandılar. Qadın tədqiqatları elə bu mədəniyyət güzgüarxasının öyrənilməsinə yönəlmişdir və burada ən müxtəlif üsullardan istifadə olunurdu: tövbə, qrup disskusiyası, dərin müsahibələr (üç yüz belə müsahibənin təhlili əsasında B.Fridanın "Qadınlıq mistikası" kitabı yazılmışdır), etnoqrafik tədqiqatlar materiallarının ikinci təhlili. 

Buna paralel ənənəvi qərb elminin feminist tənqidi inkişaf edirdi. Bu tənqid ən əvvəl ona immanent olan androsentrizm və maskulinizmə, o cümlədən, onların sosial nəticələrinə aiddir. Elmin maskulin xarakteri bir çox hadisələrdə aşkar olur. Elmin tərifinin özü maskulin atributlardan istifadə etməklə verilir: obyektivlik, rasionallıq, ciddilik, impersonallıq, dəyər təsirindən azadlıq. Lakin, avropa elminin maskulinizmi əsasən biliklərin istehsal xüsusiyyəti ilə ifadə olunur. Ənənəvi feminist hesab olunan (intuisiya, hissiyat dərk etməsi) dərk etmə üsullarını və qeyri-kişi kimi təyin olunan təcrübə növlərindən imtina edərək, elm dünyanın dərk edilməsinin bir çox başqa üsullarından üz döndərir. Elmin androsentrizmi ənənəvi olaraq, araşdırma obyekti kişilər və maskulin olması ilə də təzahür edir. Belə ki, məsələn, biologiya, antropologiya, tibb və psixologiya uzun müddət "ümumiyyətlə insan" adı altında kişini öyrənirdilər. Digər və daha maraqlı bir misal - ənənəvi tarixi tədqiqatlar, bir qayda olaraq, "böyük" (kişi) tarixin hadisələrini - müharibələri, döyüşləri, inqlabları, dinastiyaların dəyişilməsini əhatə edir; qadınların fəaliyyət sahəsi hesab olunan, insanların gündəlik həyatı isə nadir hallarda tədqiqatçıların maraq dairəsində olur. Beləliklə, qadınlar Tarixdən "gizlədilmiş" olurlar, lakin tarixin özü də kifayyət qədər birtərəfli qalır. Hətta "elmlər iyerarxiyası" maskulin xarakter daşıyır: riyaziyyat və ya fizika kimi "ciddi" elmlər daha hörmətli və prestijli, "femin" hesab olunan ədəbiyyatşünaslıq isə az hörmətli və "samballı" sayılırlar. 

70-ci illərdə sosiolgiyanın feminist tənqidinin mərkəzi müddəası qəbul edilmiş nəzəriyyələrin qadın təcrübəsinə əhəmiyyət verməmələri ilə bağlı iradlar idi ki, buna görə onlar təftiş edilməlidirlər. 70-ci illər ümumiyyətlə bütövlükdə cəmiyyət və onun institutları tərəfindən qəbul edilməyən, qadın varlığının xüsusiliyi və qiymətliliyi ilə qeyd olunmuşdur. Ənənəvi sosiologiyanın feminist tənqidçiləri göstərirdilər ki: 

1. Sosiolgiyada qəbul edilmiş tədqiqatların mövzuları, bir qayda olaraq, qadın problemlərinə etinasızlıq göstərir; 

2. Sosioloqlar dixotomiyaya meyllidirlər: ictimai/şəxsi, instrumental/ekspressiv; 

3. Sosioloqlar ictimai rollar və əxlaq üzərində fokuslaşaraq, qadın təcrübəsi daha görümlü və əhəmiyyətli olan sahələrə laqeyd yanaşır; 

4. Sosioloqlar qadın və kişilərin fərqlərindən təcrid olunuraq, "ümumiyyətlə insana" yəni kişiyə müraciət edərək, bütövlükdə cəmiyyətlə bağlı ümumiləşdirilmiş nəticələr çıxarmağa meyllidirlər; 

5. Qender, əxlaqa təsir edən əhəmiyyətli amil kimi sosioloqlar tərəfindən nadir hallarda qiymətləndirilir; 

6. Konvensional sosioloji üsullar yeni məlumatın əldə edilməsi imkanlarını məhdudlaşdıraraq, çox zaman yalnız müəyyən növ məlumatların yığılmasına xidmət edirlər. 

Xüsusilə, respondentlər suallara öz sözləri ilə cavab vermək əvəzinə, tədqiqatçının sözləri ilə danışaraq, standartlaşdırılmış bağlı sual kitabları üzrə aparılan anket sorğular tənqidə məruz qalırlar. Bundansa insanların demək istədiyi yeniliyi eşitmək daha məhsuldar olardı. 70-ci illərdə işlənib hazırlanan, sosiologiyada feminist perspektiv, kişi təcrübəsinə və cinslər arasındakı münasibətlərə ənənəvi baxışlara əsaslanan, ənənəvi sosiologiyaya münasibətdə tənqidi idi. Lakin, sosiologiyada feminist perspektiv yeni diskurs açmış və sosioloqları cinslər arasında ənənəvi münasibətlərə yenidən baxmağa çalışmağa vadar etmişdir. 

Feminizm mövqelərindən çağdaş elmin tənqidi, avropa elminin fəlsəfi, tarixi-mədəni və metodoloji tənqidi ilə həmahəngdir. Elmi biliyin dehumanizasiyası və elmin sosial-mədəni "neytrallığı" haqda tezisin saxtalığını sübut edən, feminist arqumentlər də, həmçinin elmin müasir sosioloqlarının analoji arqumentləri ilə bir çox məsələlərdə çarpazlaşır. 

E.Finin fikrincə, elmin tənqidinin əsas istiqamətləri hakimiyyət haqda kardinal sual ilə əlaqəlidir. Təbiət üzərində hakimiyyət, kişinin qadın üzərində hakimiyyəti, əhalinin hakim qruplarının hakimiyyəti, bir irqin digəri üzərində hakimiyyəti - hakimiyyətin bu və ya digər formalarında nə isə ümumilik və qarşılıqlı əlaqə mövcuddur. Bu baxımdan qadınların emansipasiyası, kökü qərb mentalitetinin "obyektivizmi" və "rasionalizmindən" gələn, əsarətin və qeyri-bərabərliyin hər-hansı formasına qarşı bəşəriyyətin emansipasiya uğrunda mübarizəsinin tərkib hissəsidir. 

Feministlər heç də "qadın" elmini və ya fəlsəfəsini yaratmağa hazırlaşmırlar. Söhbət elmi və nəzəri bilik sistemində feminist perspektivin işlənib hazırlanmasından gedir. Elmin feminist tənqidi, dünya haqda biliklərin istehsalı və strukturu sahəsinə, gender assimetriyasını və diskriminasiyasını təkrar törədən, hökmranlıq və itaət sisteminin daxil olmasını necə baş verdiyini göstərir. Bu isə öz növbəsində, dağıdıcı tərzdə bu biliyin məzmun, məna və tətbiqinə təsir edir. 

Universitetlərdə qadın tədqiqatlarının institulaşdırılması təkcə onların keyfiyyət yüksəlməsinə gətirmədi. Feminist nəzəriyyəsinə daha sistematik münasibət göstərilməsi, onun əsas anlayışlarına metodoloji yanaşmanın daha da aydınlaşdırılması barədə təkidli tələblər araya çıxdı. Burada feminizmin əsas problemləri və anlayışları haqda çox saylı disskusiyalar, feminizmin konsepsiyalarının qarşılıqlı tənqidi və özünü tənqidi də az rol oynamadı. 

Feminist nəzəriyyənin formalaşması və onun mədəniyyətə qarşı tənqidi pafosu - qanunauyğun hadisədir. "Kişi" (maskulin) dominantlığı və "qadın" (femin) sıxışdırılması və əzilməsinə əsaslanan patriarxatın ənənəvi inkişaf mexanizminin özü qadını bu mədəniyyətin tənqidçisi və deviricisinə çevirdi. 60-70-ci illərdə feminist nəzəriyyəsinin qabardılmış antikişi pafosunun səbəbi, mənim fikrimcə, gender baxımından dünyanın qiymətləndirilməsi meyllərinin ilk feminist mətnlərində nəzərə çarpamasına baxmayaraq, cins və gender kateqoriyalarının tam işlənməməsidir. Burada həm Simona de Bovuarın sözlərini "qadın doğulmur, qadın olurlar", həm də Sulamif Fayerstounun söyləmələrini "kişi və qadınlar üçün müxtəlif reallıqlar mövcuddur" və ya onun daha məhşur fikrini "əgər təbiət qadını kişidən fərqli edibsə, cəmiyyət onu insandan fərqli edib" misal çəkmək olar. Bu gün kişi və qadın təcrübəsinin fərqlənməsi və bu fərqlərin mühüm nəticələrə malik olması haqda fikirlər, xüsusilə də idrak nəzəriyyəsində, akademik feminizmdə demək olar ki, ortodoksiyaya çevrilmişdir. Alis Jardin yazırdı: "feminizm bütün fərqlərinə baxmayaraq, nəhayətdə qadın həqiqəti, təcrübəsi və reallığı həmişə kişilərinkindən, onların məhsulları və artefaktlarının patriarxat mədəniyyətdə müxtəlif cür qiymətləndirildiyi və leqitimləşdirildiyi kimi fərqlənir, anlayışına əsaslanır". 

Qadın tədqiqatlarının inkişafında, patriarxatın və səciyyəvi qadın təcrübəsinin təhlilindən gender sisteminin təhlilinə keçidlə əlaqədar yeni mərhələsi XX əsrin 80-ci illərində başlanır. Qadın tədqiqatları tədricən artaraq, gender tədqiqatlarına çevrilir və cəmiyyətin, mədəniyyətin və insanların qarşılıqlı münasibətlərinin bütün aspektlərində gender tərkibinin olmasını nəzərə alan yanaşmalar ön plana çəkilir. Aksentlərin tədrici sürüşməsi müşahidə olunur: qadın amilinin təhlili və kişi dominantlığının konstatasiyasından - bütün sosial proseslərdə genderin necə iştirak etməsi, qurulması və təkrar istehsalı və bunun qadın və kişilərə necə təsir etməsinin təhlilinə doğru. 

Cins və gender anlayışlarının differensiasiyası 

Linda Nikolson cins və gender terminlərinin işlədilməsinin sosial kontekstinə dair mühüm mülahizə irəli sürür. Onun fikrincə, cins termini kişi və qadınlar arasında fərqin "bioloji fakt" olması hesab olunduğu dövrdə istifadə olunurdu - və güclü bioloji konnotasiyalara malik söz kimi cins bu kontekstə uyğun gəlirdi. Həmin dövrdə gender termini yalnız dildə kişi və qadın qrammatik formalarının təyin olunması üçün istifadə olunurdu. Kişi və qadın arasındakı fərqlərin sosial mənşəyə malik olması bəlli olduqda, genderdən biologiya ilə konnotasiyası olmayan termin kimi istifadə olunmağa başlandı. 

Cins və gender anlayışının differensiasiyası ideyasını birinci antropoloqlar dəstəklədilər. Müxtəlif cəmiyyətləri araşdıraraq, onlar kişi və qadın rollarının, mövqelərin, xasiyyət cəhətlərinin başa düşülməsində, qısaca olaraq, bu və ya digər cəmiyyətdə kişi və qadının nə olmasının başa düşülməsində ciddi fərqləri aşkar ediblər. 1972-ci ildə Rozaldo və Lamferenin redaktəsi altında, kifayət qədər tez məhşurlaşan "Qadın, mədəniyyət və cəmiyyət" kitabı çıxır. Bu kitabın Şerri Ortnerin yazdığı "Təbii mədəni ilə olduğu kimi, kişi və qadın uyğunlaşırmı" məqaləsi sonralar coşğun müzakirələrə səbəb olmuşdur. Bu işdə qeyd olunurdu ki, qadınların reproduktiv rolu onun cəmiyyətdə sosial statusunun müəyyənləşdirilməsi zamanı nəzərə alınmır çünki, femin və qadınlar sosial sahə ilə yox, təbiətlə əlaqələndirilir. Ortner feminin təbii ilə, maskulin - mədəni ilə eyniləşdirilməsinin universal və simvolik əhəmiyyətini ətraflı araşdırır. Sonrakı müzakirələrdə bəzi antropoloqlar gender assimetriyasının universallığı haqda ideyanı söyləyirdilər. Digərləri Engelsin məşhur tezisini təkrar edərək, kollektiv iqtisadiyyat ilə cəmiyyətlər arasında üstünlük təşkil edən, cinslər arasındakı nisbi eqalitar münasibətlərin tədricən müstəmləkəçilik və pul münasibətləri ilə çevrildiyi haqda fikrini söyləyirdilər. 

Yəqin ki, cins və gender anlayışlarının dəqiq söylənilmiş fərqi aşkar edən ilk işlərdən biri Qeyl Rabinin "Qadınlar ilə mübadilə" işidir. Psixoloji təhlil ilə struktur antropologiyanı (xüsusilə Levi-Strossun qohumluq sistemi nəzəriyyəsi ilə) birləşdirərək, Rabin kişilər arasında mübadilə predmeti kimi qadınların maddi və simvolik funksiyalarını öyrənirdi. Ekzoqamiya fenomenində diqqəti cəmləşdirərək, o, belə nəticəyə gəldi ki, patrixətti cəmiyyətlərdə qadınlarla mübadilə patriarxat əsayişi dəstəkləyən gender sisteminin başlıca məqamıdır. Rabin sübut edə bildi ki, məhz qəbilələrarası qadın mübadiləsi kişi hakimiyətini və ailədə gender identikliyin strukturlarını təkrar istehsal edir. Prosesin kulminasiyası - qadınların ev sferasına sıxışdırılması (sürgünü) və onların "təbii" funksiyalara gətirilməsidir. Rabin cins-gender sistemi anlayışını daxil edib. O yazırdı ki, "...sex-gender system - cəmiyyətin bioloji seksuallığı, bu dəyişdirilmiş seksual tələbatın ödənidiyi, insan fəaliyyətinin məhsuluna çevirən razılaşmalar (qurğular) dəstidir". Rabinin fikrincə, gender sistemi iki cinsi fərqli, bərabər olmayan və hətta qarşılıqlı tamamlayan kimi qurur və faktiki olaraq, o, məqsədi maddi və simvolikin ataların əllərində cəmləşməsi olan, hakimiyyət və dominantlıq sistemidir. Psixoloq Roda Unger "Cins və gender anlayışlarının redefinisiyası" məqaləsində cins anlayışını təkcə bioloji mexanizmlərin (cinsi xromosom və ya cinsi orqanların) nişanlaması üçün istifadə etməyi təklif etdi. Gender terminini, onun fikrincə, maskulin və feminin sosial, mədəni və psixoloji aspektlərinin nişanlaması üçün istifadə etmək zəruridir. Başqa sözlə, Unger cinsi bioloji hadisə, genderi isə sosial-mədəni konstrukt hesab edirdi. Lakin, Ungerin fikrincə, gender və onun komponentləri (gender stereotipləri, gender normaları, gender roları və gender identikliyi) kontiuumda həddindən artıq maskulindən həddindən artıq feminə qədər dəyişilə bilərlər. Bundan əlavə, gender şəxsin bioloji cinsindən asılı olmayan kimi dərk edilməlidir. Məsələn, kişi özünü elə tərzdə apara bilər ki, verilən cəmiyyətdə bu qeyri-kişi səciyyəvi hesab olunsun, lakin bu onu heç də daha az dərəcədə "kişi" eləmir. 

Gender nəzəriyyəsinin inkişafına Andriyenna Riçin "Analıq təcrübə və institut kimi" kitabı gözə çarpan töhvəni verdi. Biz artıq ona əvvəlki mühazirələrdə baxmışdıq, burada isə mən onun bir fikrini vurğulamaq istərdim. Bu fikir genderin bütün qadınları eyniləşdirən, monolit kateqoriya olmaması haqqındadır. Gender ilə nişanlanan subordinasiyanın mövqeyi bir sıra digər hakim variasiyalar ilə - irq, sinif və yaş kimi müşaiyət edilir və güclənir. Bundan başqa, seksuallığın nəzarəti mexanizmləri və irq problemlərini təhlil edərək, A.Riç belə qənaətə gəlir ki, gender, fərqləri yaradan və bu fərqləri hakimiyyətin və tabeliyin münasibətlərinə daxil edən, özünəməxsus sistemdir. Beləliklə, onda genderin dərk edilməsi ilkin versiyaların binar modelindən (kişi/qadın gender) fərqlənir və hakim komponentlərin mürəkkəb şəbəkəsinin hissəsinə çevrilir. 

Cins və gender anlayışlarının differensiasiyası sosial proseslərin dərk edilməsinin yeni nəzəri səviyyəsinə çıxış demək idi. 80-ci illərin axırlarında tədqiqatçılar tədricən patriarxatın tənqidi və spesifik qadın təcrübəsinin öyrənilməsindən gender sisteminin təhlilinə keçirlər. Qadın tədqiqatları tədricən gender tədqiqatlarına artırlar. Burada, insan cəmiyyətinin, mədəniyyətin və qarşılıqlı münasibətlərin bütün aspektləri genderə aid edən yanaşmalar ön plana çəkilir. Vurğunun tədqiqat proqramlarına "qadın amilinin əlavə edilməsi" və kişi dominantlığının konseptualizasiyasının üzərindən bütün sosial proseslərdə genderin necə iştirak etdiyinin, qurulduğunun və təkrar istehsal olunduğunun təhlilinə tədrici keçidi müşahidə olunur. 

Gender nəzəriyyələrinin təşəkkülü 

80-ci və 90-cı illərin axırında gender tədqiqatları kifayət qədər yayılmış oldular və hətta elmi isteblişmentə yazııldlar. Bu gün sosial-hurmanitar fənlər sahəsində mövzunun gender aspektindən yan keçən nəşri təsəvvür etmək münkün deyil. Lakin, gender anlayışının özünün dərki və istifadəsi kimi, o cümlədən, tədqiqatlar gedişatında tətbiq edilən üsullar da olduqca fərqlidir. Bütövlükdə, mənim fikrimcə, gender tədqiqatlarında üç əsas yanaşmanı və bir yalançı - saxta gender yanaşmasını ayırd etmək olar. 

Saxta gender tədqiqatlarını mən bu anlayışın, birincisi, cins sözünün güya "sinonimi" kimi, ikincisi, ənənəvi sosiodemoqrafik kateqoriya kimi (sosiocins rolu) və nəhəyat, gender tədqiqatları şəklində qadın və uşaqların mövqelərinin öyrənilməsi kimi istifadəsini adlandırıram. Gender terminin cins sözünün sinonimi kimi istifadəsi tez-tez yerli tədqiqatlarda rast gəlir. Onların müəllifləri bilərək və ya bilməyərəkdən bioterminist mövqelər üzərində durur, lakin, gender sözünün daha müasir olduğunu hesab edirlər. Sosiocinsi rol kimi genderin qəbulu bir qayda olaraq, müəllifləri müasir fikirlərdən geridə qalmaq istmiyən, sosial, demoqrafik və iqtisadi tədqiqatlar üçün səciyyəvidir. Mənim fikrimcə, bu yanaşma cinsin ənənəvi sosiologiyasının modifikasiyası, yəni həmin biodeterminizmdir. Bu yanaşma çərçivəsində bioloji fakt kimi cins və sosial qurma kimi gender hətta fərqlənə də bilərlər. Lakin, iki əks "genderin" varlığı verilmiş və ya iki bioloji cəhətdən fərqli cins əksi kimi qəbul edilir. Bu zaman hesab edilir ki, kişi və qadınların "təbiəti" onların müxtəlif sosial (sosiocinsi) kateqoriyalara ayırd etməsini münkün edəcək qədər fərqlidir. Belə yanaşmada tədqiqatçılar adətən cinsin bioloji və sosial kateqoriya kimi tədqiqat predmetinə (seçicilərin göstəriş və ya davranışı, tərbiyə, əmək və s.) təsirini öyrənirlər. Əgər hər-hansı xüsusiyyətləri müəyyən etmək olursa, onda onları gender qrupları (qadınlar və kişilər) arasındakı fərqələrin nəticəsi hesab edirlər, bu da özü özlüyündə tavtologiyadır. Çünki, tədqiqatçı əvvəlcədən qadın və kişiləri müxtəlif sosial-demoqrafik kateqoriyalara aid edərək, aşkar onların fərqi ilə bağlı mövqeyindən çıxış edir. Əgər belə fərqlər aşkar edilməzsə, onda baxmayaraq ki, belə konstatasiya kişi və qadınların bir-birindən köklü fərqləndiyi haqda ümumi etiqadı pozmur, belə nəticə çıxarılır ki, cins/gender verilən dəyişilənə təsir etmir. Belə öyrənməyə misal kimi, məsələn, kişi və qadın həyatlarının uzunluğu ayrılıqda hesablanıb, sonra isə bu amillər həmin həyat uzunluqlarında fərqlərin səbəbləri təhlil edilməyərək, sadəcə olaraq müqayisə edilərkən ənənəvi demoqrafik tədqiqatları hesab etmək olar. 

Analoji misal kimi "qadın və kişi" iş yerləri belə fərqin, məsələn qadın və kişi sahələrində əməyin ödənilməsi, səbəblərinin və mənalarının təhlili aparılmadan təsvir edilən zaman, əməyin sosiolgiyası çıxış edə bilər. Belə misal kimi yalnız qadınlara ünvanlanan sosioloqların ənənəvi sualları: "Sizin maddi təminatınız olsaydı evdə oturmaq istərdinizmi?" və ya "Qadın siyasətçi ola bilərmi?" mövzusunda bədnam sorğular çıxış edir. Bu qəbildən olan sosioloqlara sadəcə məlum deyil ki, onların tədqiqatlarının nəticələri metodologiyanın özü ilə qabaqcadan müəyyən edilib. 

Bu gün genderin sosial və humanitar elmələrdə qəbul edilən nəzəriyyələrinə mən aşağıdakıları aid edirəm: 

I. Genderin sosial quraşdırılması nəzəriyyəsi. 

II. Genderin digər stratifikasiya kateqoriyaları ilə əlaqəli stratifikasiya kateqoriyası kimi dərk edilməsi. 

III. Genderin mədəni metafora kimi interpretasiya. 

Bu nəzəriyyələri daha ətraflı araşdıraq. 

I. Genderin sosial quraşdırılması nəzəriyyəsi 

Bu yanaşma çərçivəsində gender təkcə qadın və kişilərin ailədə şəxslərarası ünsiyyətivə qarşılıqlı təsiri xarakterizə edən yox, həm də cəmiyyətin əsas institutlarında (o cümlədən, onlar tərəfindən müəyyən edilən və qurulan) onların sosial münasibətlərini təyin edən, onlar arasındakı sosial münasibətlər təşkil olunmuş modeli kimi başa düşülür. Bu yanaşma iki postulata əsaslanır: 1) gender sosiallaşma, əmək bölgüsü, gender rolları sistemi, ailə, kütləvi informasiya vasitələri vasitəsilə quraşdırılır. 2) gender individlərin - onların şüuru (yəni gender identifikasiyası), cəmiyyət tərəfindən verilən norma və roların qəbulu və onlara uyğunlaşma səviyyəsində özləri tərəfindən quraşdırılır. 

Gender indentikliyi anlayışı insanın kişilik və qadınlığın mədəni tərifləri ilə əlaqəni dərk etdiyini bildirir. Gender identikliyi - "Mən" və digərlərin qarşılıqlı təsiri nəticəsində yaranan kişi və ya qadın cəhətlərin interiorizasiyasıdır (qəbulu). Transvestit və transseksual identikliklərinin mövcudluğu göstərir ki, gender təkcə cinsdən asılı deyil, o gender identikliklərinin düzülüşünün nəticəsidir. Gender ideologiyası - fikirlər sistemidir. Bu fikirlər vasitəsilə gender fərqləri və gender stratifikasiyası sosial doğrultmasını, o cümlədən, "təbii" fərqlər və ya fövqəladə əqidələr baxımından əldə edirlər. 

Gender differensiasiyası - kişi və qadınlar arasında bioloji fərqlərə sosial məna verən və sosial klassifikasiya vasitəsi kimi istifadə olunan prosesdir. Gender rolu - genderi əhatə edən, anlayışlardan çıxan sosial gözləmələr, o cümlədən, nitq, tərzlər, geyimlər və jestlər şəklində davranışdır. Bu yanaşma əhəmiyyətli dərəcədə reallığın sosial quraşdırılması nəzəriyyəçilərinin, Qoffmanın, Qarfinkelin və digərərin fikirləri ilə çarpazlaşır. Həqiqətdə, genderin sosial konstrukt kimi ideyası K.Uest və D.Zimmermanın "Genderin yaradılması" işində məlumdur. Öz fəaliyyətlərində, onların gender statusu ilə əlaqəli olan, gözləmələri gerçəkləşdirərək, individlər gender fərlərini, və eyni zamanda, onlar tərəfindən şərtlənən hökmranlıq və hakimlik sistemlərini müəyyən edir. 

Coan Skottun sözlərinə görə, "gender mənsubluğunun dərk edilməsi - sosial münasibətlərin, cinslər arasında qəbul edilən fərqlərə əsaslanan, müəyyən edici elementidir. Cins isə hakimi münasibətlər ifadəsinin prioritet üsuludur". Qarfinkel, Makken və Kesslerin nəzəriyyələri israr edirlər ki, "qadın" və "kişi" mədəni hadisələr, onların "gender attribusiyası (qəbulu) prosesi" adlandırdığının məhsullarıdırlar. Genderi bu yolla yaratmaq oğlanlar və qızlar, kişilər və qadınlar arasında fərqləri, təbii, əsaslı, və ya biololoji olmayan fərqləri yaratmaq deməkdir. Şəxsin gender mənsubiyyəti insanın etdiyi və digər insanlarla qarşılıqlı təsir prosesində daim etdiyidir. 

Genderin sosial istehsalı tədqiqatın predmeti olanda, adətən sosiallaşma, əmək bölgüsü, ailə, kütləvi-media institutları vasitəsilə genderin necə tikildiyini araşdırırlar. Əsas mövzular gender rolları və stereotipləri, gender identikliyi (oxşarlığı), qender stratifikasiyası və qeyri-bərabərliyi problemləri olurlar. İlk gender sosiallaşmasını yəni müəyyən cins və genderə aid etmə təcrübəsini və onun nəticəsi kimi gender identikliyini (mən oğlanam, mən qızam), araşdıraraq, tədqiqatçılar qeyd edirlər ki, gender üzrə bu kateqorizasiya könüllü deyildir və daxili seçimdən asılı deyil, o məcburidir. Uşaqlar tərəfindən müəyyən gender identikliyinin qəbulu özünütənzimləmə prosesini (o cümlədən, motivasiyanın və psixoloji cəhətlərin formalaşmasını) "daxil edir" və gender identikliyinin matrisasına uyğun olaraq öz davranışının və digərlərin davaranışlarının monitorinqi (güdmə və nəzarət). Əmək bölgüsünü təhlil edərək, onun gender bölgüsünü, genderin özü kimi, necə istehsal etdiyini və bərkitdiyini aşkar edir və göstərir. Gender seçimləri və cins mənsubiyəti üzrə kateqoriya ilə nəzərdə tutulan sərhədləri istehsal, yenidən istehsal edən və leqitimləşdirən qüvvətli qurğudur. Genderin sosial vəziyyətdə necə yaranmasının dərki şəxslərin qarşılıqlı təsiri səviyyəsində sosial strukturun dəstəyi mexanizmini aydınlaşdırmağa və sosial nəzarətin onun mövcudluğunu təmin edən mexanizmləri aşkar etməyə imkan verəcək. 

II. Digər stratifikasiya kateqoriyaları məcmusunda gender stratifikasiya kateqoriyası kimi 

Dediyimiz kimi, kişi və qadınlar arasında sosial münasibətləri və rolları iyerarxiyalaşdıran gender, stratifikasiya kateqoryasıdır. Gender stratifikasiyası - genderi sosial stratifikasiyanın əsasına çevirən, genderlər arasındakı qəbul edilmiş fərqləri isə sistematik qiymətləndirilən və qiymətləndirilmiş edən prosesdir. Genderdən başqa belə kateqoriyalar kimi sinif, irq, yaş çıxış edirlər. Coan Skott genderi digər stratifikasiya kateqoriyaları şəbəkəsində tədqiq etməyin təşəbbüskarı kimi çıxış etdi. Cins, sinif, irq və yaş gender sistemini müəyyən edən fundamental dəyişənlərdir. Bu fikirləri həm də fransız postmodernist feminist Tereza de Lauretis inkişaf etdirir. O, genderi normativ tənzimləmə prosesində kişi və ya qadın subyekti kimi təyin edən komples proses və ya texnologiya hesab edir. Buradan ikinci mülahizə yaranır: qender prosesi irq və sinif kimi digər normativ dəyişənlər ilə kəsişir və bunun gedişatında hakim sistem yaranır. Başqa sözlə, Lauretis genderi irqi, etnik, sosial fərqlər ilə əlaqədar olan cins ilə bağlı fərqlərin qurulması vasitəsilə sosial-normativ subyekti yaradan proses hesab edir. 

Son zamanlar genderin sosial yaradılması nəzəriyyəsi çərçivəsində müzakirə olunan daha bir termin - gender texnologiyalarıdır, yəni genderin formalaşması və müvafiq identifikasiyaların möhkəmləndirilməsi üsulları, mexanizmləri, kanallarıdır. Gender texnologiyaları genderin təşəkkülünün forma və mərhələlərini verən və reqlamentləndirən diskursiv mexanizmlərdir. Gender texnologiyaları cinsin ideoloji məhsula necə çevrildiyini göstərir. Diskursiv mexanizmdə başlıca an kimi "təmsil olunma siyasəti", "təbliğat", "reklam", "ideologiya" çıxış edirlər. ...Cins ideoloji nəzarət sahəsində yerləşir və özü də çox cəətdən ideoloji məhsuldur. 

III. Gender fəlsəfi və postmodernist konsepsiyalarda mədəni metafora kimi 

Feminist yönlü tədqiqatçılar cins probleminin təhlilində bioloji və sosial aspektlərdən əlavə üçüncü, simvolik və ya əslində onun mədəni aspektini də aşkar etdilər. Kişiyə və qadına məxsusluq ontoloji və qnoseoloji səviyyələrdə mədəni-simvolik sıraların elementləri kimi mövcuddur: 

- kişiyə məxsus - rasional - mənəvi - ilahi - ... - mədəni; 

- qadına məxsus - hissiyatlı - cismani - günahlı - ... - təbii. 

Cinsin birinci, bioloji aspektindən fərqli olaraq, onun digər iki - sosial və mədəni-simvolik təbəqələrində aydın olmayan dəyər istiqamətlənmələri və göstərişlər vardır, və onlar elə formalaşmışlar ki, "kişiyə məxsus" və ya onunla eyniləşdirilənlər pozitiv, əhəmiyyətli və dominant, "qadına məxsus" isə neqativ, ikinci və subordinasialaşan hesab olunur. Bu yalnız kişinin və kişi predikatlarının cəmiyyətdə dominant olmasında təzahür etmir. Cins ilə bağlı olmayan əksər fenomenlər və anlayışlar (təbiət və mədəniyyət, həssaslıq və rasionallıq, ilahi və dünyəvi və bir çox digərləri) mövcud olan mədəni-simvolik sıra vasitəsilə "kişi" və ya "qadın" eyniləşdirilir. Beləliklə, iyerarxiya, bu qeyri-cinsi anlayış cütləri daxilində qarşılıqlı itaət yaranır. Bu zaman əksər hadisələr və anlayışlar "cinsi" (gender demək daha doğru olardı) çalar alır. Feminist nəzəriyyəçilər, "qadın" və "kişi" mədəni-simvolik mənanın nişanlandırılması üçün adətən uyğun olaraq, "femin" və "maskulin" terminlərindən istifadə edirlər. 

Bununla yanaşı kişi və qadın ontoloji başlanğıclar (yəni ilkin varlıq prinsipləri) kimi digər əsas kateqoriyalar sisteminə quraşdırılması, onların öz ilkin təbii-bioloji mənasını dəyişdirir. Cins mədəni metaforaya çevrilir, E.Finin qeyd etdiyi kimi bu metafora, "... ruh və təbiət arasında münasibəti ötürür. Ruh - kişi, təbiət - qadın, dərk etmə isə bir növ aqressiv sahiblik aktı kimi yarandı; passiv təbiət sual verilməyə, açılmaya məruz qalır, insan onun dərinliklərinə daxil olur və özünə tabe edir. İnsanın - dərk edən ruhun kişi təcəssümünə, təbiətin isə onun tabeləşmiş vəziyyəti ilə qadına bərabərləşdirilməsi qərb mədəniyyətinin fasiləsiz mövzusu idi və qalmaqdadır". 

Məlum olur ki, cins metaforası mədəni-formalaşdırıcı amil rolunu ifa edir. Başqa sözlə, gender assimetriyası, dünya haqda biliyin istehsalı sistemi kimi başa düşülən ənənəvi qərb mədəniyyətinn formalaşdırılmasında əsas amillərdən biridir. Gender mahiyyətcə, həm qadın və kişi rollarında, davranışında, mental və emosional xarakteristikalarında cəmiyyət tərəfindən fərqlərin yaradılmasının mürəkkəb sosial-mədəni prosesidir, həm də nəticənin özü - genderin sosial konstruktudur. Gender fərqlərinin müəyyən edilməsinin əsas elementləri onların qütbləşməsi və iyerarxik qarşılıqlı tabeliyidir. Bu zaman maskulin avtomatik prioritet və dominant kimi, femin isə ikinci dərəcəli və tabe olan kimi nişanlanır. 

Metodologiyanın qeyri-ənənəviliyi və onun sosial və humanitar bilikdə istifadə olunması 

Gender kateqoriyası və gender tədqiqatlarının özləri cəmiyyət və mədəniyyətin feminist təhlili üçün yeni analitik imkanlar açmışdır. Kişi və qadın əksliyi bioloji cəhətləri itirir, vurğu isə kişilər və onların şovinizminin tənqidindən qərb mədəniyyətinin formalaşmasının daxili mexanizmlərinin açılmasına keçirilir. 

Sosial və humanitar bilikdə gender yanaşmasının formalaşması əslində sadəcə yeni nəzəriyyənin peyda olmasından daha çoxdur. Bu prinsipcə yeni nəzəriyyədir, bunun qəbulu bəzən insan və alimin dəyər meyllərinin dəyişilməsi və əksər öyrəşmiş təsəvvürlərin və "Həqiqətlərin" yenidən baxılmasını bildirir. Sosial və humanitar dərk etmədə gender yanaşmasının mədəniyyətin yenidən başa düşülməsinə geniş imkanlar təqdim edir. Genderin sosial qurulması nəzəriyyəsi və genderin, irq, sinif və yaş kateqoriyaları ilə qarşılıqlı əlaqədə olan stratifikasiya kateqoriyası kimi başa düşülməsi daha çox sosial elmlərdə - sosiologiya, psixologiya, iqtisad və deoqrafiyada istifadə olunur. Gender mədəni metafora, genderin sökülməsi nəzəriyyəsi kimi isə - əsasən humanitar elmlərdə - fəlsəfə, tarix, ədəbiyyatşünaslıq, mədəniyyətşünaslıqda. Bu bölgü kifayət qədər şərtidir, və çox zaman eyni bir tədqiqatda bir-neçə yanaşma istifadə olunur və kombinələşdirilir. Müasir gender nəzəriyyəsi kişi və qadınlar arasında bu və ya digər bioloji, sosial, psixoloji fərqlərin olması haqda mübahisə aparmağı çalışmır. O sadəcə olaraq israr edir ki, fərqlər faktının özü onların sosiomədəni qiymətləndirilməsi və interpretasiyası, o cümlədən, bu fərqlərin əsasında hakim sistemin qurulmasından mühüm deyildir. 

Beləliklə, gender tədqiqatlarının əsası yalnız kişilər və qadınların statusları, rolları və həyatlarında digər aspektləri arasındakı fərqin təsviri deyil, həm də gender rolları və münasibətləri vasitəsilə cəmiyyətdə təsdiq olunan, hakimiyyət və dominantlığın təhlilidir. Gender rolları dominantlıq və hakimiyyət kateqoriyaları vasitəsilə kişilər və qadınların münasibətlərini təyin edir. Gender tədqiqatları, hakimiyyətin ənənəvi (patriarxat) iyerarxiyasını qurmaq məqsədi ilə cəmiyyət hansı rollar, normalar, dəyərlər, xasiyyət cəhətlərini sosiallaşma, əmək bölgüsü, mədəni dəyərlər və simvollar sistemləri vasitəsilə kişilər və qadınları icra etməsini nəzərdə tutduğunu araşdırırlar. 

Müasir sosial və humanitar tədqiqatlarda gender dəyişməz və universal konstruksiya kimi istifadə olunmur. Gender anlayışı nə əşya və ya predmeti, nə də çoxlu əşya və predmetləri bildirmir, o, münasibət və proseslərin kompleks hörülməsidir. Həm keçmişdə, həm də bugünki dövrdə genderin analitik kateqoriyasından mədəni reallığı çıxarmaq üçün "münasibətlər ilə fikirləşmək" zəruridir. Mühazirənin sonunda çoxhörmətli Qizella Bokdan sitat gətirmək istərdim. O yazır ki, gender yanaşması "tarix və cəmiyyəti hər-hansı modelə aparması üçün deyil, o, tarix və cəmiyyətdə çeşidliyin və dəyişkənliyin aşkar edilməsinə xidmət edir. Gender anlayışın ümumiləşdirilmiş ifadə forması mənasında yox, bu yunan sözünün ilkin mənasında "ictimai razılaşmama" bildirən "kateqoriyadır". 

112 İradə Qasımova - Azərbaycan Dövlət Pedaqoji Universiteti, tarix kafedrasının baş müəllimi, t.e.n. 

113 Taliyə Məmmədova - Azərbaycan Dövlət Pedaqoji Universiteti, fəlsəfə kafedrasının baş müəllimi, f.e.n. 

114 Kifayət Ağayeva - Xəzər Universiteti, ingilis dili kafedrasının müəllimi 

115 Ədalət Abdiyeva - Azərbaycan Dillər Universiteti, fəlsəfə kafedrasının müdiri, f.e.n. 

116 Şükufə Cəbarova - Azərbaycan Dillər Universiteti, fəlsəfə kafedrasının baş müəllimi 

117 Raziyə Maniyeva - Azərbaycan Əmək və Sosial Münasibətlər Akademiyası, əmək iqtisadiyyatı kafedrasının müəllimi, i.e.n. 

118 Həqiqət Talıbova - Azərbaycan Əmək və Sosial Münasibətlər Akademiyası, pedaqogika kafedrasının müəllimi 

119 Səmayə Şahnəzərova - Azərbaycan Dövlət Texniki Universiteti, informatika kafedrasının müəllimi 

120 Zəminə Əsgərova - Azərbaycan Memarlıq və İnşaat Universiteti, tarix və sosial fənlər kafedrasının baş müəllimi, f.e.n. 

121 Tamara Quliyeva - Azərbaycan Dövlət Memarlıq və İnşaat Universiteti, tarix və sosial fənlər kafedrasının baş müəllimi, t.e.n. 

122 Nadirə Bədəlbəyli - Azərbaycan Dövlət Memarlıq və İnşaat Universiteti, tarix və sosial fənlər kafedrasının baş müəllimi 123 

124 Gülarə Ələsgərova - Azərbaycan Dövlət Memarlıq və İnşaat Universiteti, tarix və sosial fənlər kafedrasının müəllimi 125 

126 Məleykə Həsənova - Azərbaycan Dövlət Mədəniyyət və İncəsənət Universiteti, iqtisadiyyat və informatika kafedrasının müdiri, dos. 127 

128 İlyas Heydərov - Azərbaycan Dövlət Mədəniyyət və İncəsənət Universiteti, sosial-siyasi elmlər kafedrasının dosenti, t.e.n. 129 

130 Lalə Mustafayeva - Azərbaycan Dövlət Mədəniyyət və İncəsənət Universiteti, iqtisadiyyat və informatika kafedrasının baş müəllimi 131 

132 Şöhrət İsmayılov - Azərbaycan Dövlət Mədəniyyət və İncəsənət Universiteti, sosial-siyasi elmlər kafedrasının baş müəllimi 133 

134 Gülşən Əliyeva - Azərbaycan Dövlət Mədəniyyət və İncəsənət Universiteti, iqtisadiyyat və informatika kafedrasının müəllimi 

135 Əliyeva Jəmilə - Azərbayjan Dövlət Mədəniyyət və İnjəsənət Universiteti, iqtisadiyyat və informatika kafedrasının müəllimi 

136 Əbülfəz Babazadə - Azərbaycan Dövlət Mədəniyyət və İncəsənət Universiteti, dissertan 

137 Kəminə Məmmədova - Azərbaycan Dövlət Neft Akademiyası, fəlsəfə və politologiya kafedrasının dosenti, f.e.n. 

138 Yaşar Əhmədov - Azərbaycan Dövlət Neft Akademiyası, fəlsəfə və politologiya kafedrasının dosenti, f.e.n. 

139 Aidə Yusifova - Azərbaycan Dövlət Neft Akademiyası, fəlsəfə və politologiya kafedrasının dosenti, h.e.n. 

140 Fazil Rüstəmov - Azərbaycan Dövlət Neft Akademiyası, fəlsəfə və politologiya kafedrasının müəllimi 

141 Rafiq Ələsgərov - Azərbaycan Dövlət Neft Akademiyası, metrologiya kafedrasının baş müəllimi, "Bioritm" Mərkəzinin sədri 

142 Nigar Əsgərova - Azərbaycan Dövlət Rəssamlıq Akademiyası, humanitar fənlər kafedrasının dosenti, f.e.n. 

143 Afət Aslanova - Azərbaycan Dövlət Rəssamlıq Akademiyası, sənətşünaslıq kafedrasının dekanı 

144 Kübraxanım Əliyeva - Azərbaycan Dövlət Rəssamlıq Akademiyası, təsviri incəsənətin tarixi və nəzəriyyəsi kafedrasının müəllimi 

145 Taincə Talıbova - Azərbaycan Dövlət Tibb Universiteti, stomatologiya kafedrasının asistenti, t.e.n. 

146 Xədicə Taşdanova - Bakı Slavyan Universiteti, psixologiya kafedrasının dosenti, p.e.n. 

147 Elmira Yuzbaşeva - Bakı Slavyan Universiteti, psixologiya kafedrasının baş müəllimi 

148 Nigar Axundova - Bakı Biznes Universiteti, humanitar fənlər kafedrasının dosenti, Azərbaycan Milli Elmlər Akademiyası, tarix institutu, baş elmi işçi, t.e.n. 149 

AZƏRBAYCAN MİLLİ ELMLƏR AKADEMİYASI 

140 Gözalova Adilə AMEA, İqtisad İnstitutunun müdir müavini, i.e.n. 

141 Əzimov Anar AMEA, Şərqşünaslıq İnstitutu, Şərq-Qərb şöbəsinin müdiri, f.e.n., doktorant 

142 Hacıyeva Ülviyə AMEA, Tarix institutu, "Azərbaycanın tarixi coğrafiyası" şöbəsinin kiçik elmi işçisi
